
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 
ᒪᓕᒃᖢᓂ ᓄᓇᑦᓯᐊᕐᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ; 

ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ; ᐊᒻᒪᓗ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ. 

ᐃᑲᔪᖅᓱᖃᓯᐅᑎᖕᒥᔪᖅ ᓄᓇᑦᓯᐊᕐᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐊᒻᒪ ᓄᓇᕗᒻᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. 

 
 

ᐃᐳᕈ 2017 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ 

ᐊᒻᒪ ᐊᐅᓚᑦᑎᓂᕐᒥ 



 
 

ᓄᓇᑦᓯᐊᖅ 

wscc.nt.ca 

ᔭᓗᓇᐃᕝ  

ᑎᑎᖅᑲᕐᓂᐊᕐᕕᒃ 8888, 5022 49−ᖓᓂ ᐊᖅᑯᑎ  

ᕿᑎᐊᓂ ᑭᑉᐹᕆᒃᑐᖅ ᐃᒡᓗᐊᓗᒃ, ᑕᓪᓕᒪᖓᑦ ᓇᑎᖓᑦ  

ᔭᓗᓇᐃᕝ, ᓄᓇᑦᓯᐊᖅ  X1A 2R3 

ᐅᖄᓚᐅᑦ: 867-920-3888  

ᐊᑭᖃᙱᑦᑐᖅ: 1-800-661-0792  

ᓱᒃᑲᔪᒃᑯᑦ: 867-873-4596  

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-277-3677 

ᐃᓅᕕᒃ 

ᑎᑎᖅᑲᕐᓂᐊᕐᕕᒃ 1188, 85 ᑭᖕᒥᖕᔭ ᐊᖅᑯᑎ 

ᐸᓛᒃᓯᑑᓐ ᐃᒡᓗᕐᔪᐊᖅ, ᐃᒡᓗᕈᓯᖅ 87 

ᐃᓅᕕᒃ, ᓄᓇᑦᓯᐊᖅ  X0E 0T0 

ᐅᖄᓚᐅᑦ: 867-678-2301  

ᓱᒃᑲᔪᒃᑯᑦ: 867-678-2302 

ᓄᓇᕗᑦ 

wscc.nu.ca 

ᐃᖃᓗᐃᑦ 

ᑎᑎᖅᑲᕐᓂᐊᕐᕕᒃ 669, 630 ᑯᐃᓐ ᐃᓕᓴᐱ II ᐊᑐᒐᖅ 

ᖃᒧᑎᒃ ᐃᒡᓗᕐᔪᐊᖅ, ᒪᕐᕈᖓᓂ ᓇᑎᖓ 

ᐃᖃᓗᐃᑦ, ᓄᓇᕗᑦ  X0A 0H0 

ᐅᖄᓚᐅᑦ: 867-979-8500 

ᐊᑭᖃᙱᑦᑐᖅ: 1-877-404-4407 

ᓱᒃᑲᔪᒃᑯᑦ: 867-979-8501 

ᐊᑭᖃᙱᑦᑐᖅ ᓱᒃᑲᔪᒃᑯᑦ: 1-866-979-8501 

ᑲᔪᓯᒋᐊᕐᓂᖓ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) ᓴᖅᑮᓚᐅᖅᐳᑦ ᑖᔅᓱᒥᖓ 

ᓴᓇᔨᕐᔪᐊᓄᑦ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᒪᓕᒃᖢᑎᒃ ᐃᓚᒃᑲᓐᓂᖓᓂ 18(3)−ᒥ ᐊᒻᒪᓗ 18(4)−ᒥ 

ᑕᐃᑲᙵᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪ ᐃᑲᔪᖅᓱᓂᕐᒧᑦ 

ᑎᑎᖅᑲᐅᓪᓗᓂ ᑕᐃᑯᖓ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ. 
 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ ᒪᓕᒋᐊᖃᖅᑐᖅ ᑐᕌᖓᕗᖅ ᐃᓚᖓ 4-ᒧᑦ ᐊᒻᒪ 5-ᒧᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ, ᐊᒻᒪ ᐃᓚᖓ 15-ᒥᑦ ᓄᓇᑦᓯᐊᕐᒥ ᐊᒻᒪ 

ᓄᓇᕗᒻᒥ ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ. 
 

ᑖᓐᓇ ᒪᓕᒋᐊᓕᒃ ᐊᑐᓕᖅᑎᑕᐅᕗᖅ ᓴᖅᑭᑎᑕᐅᓯᒪᓂᖓᑐᑦ ᓄᓇᑦᓯᐊᕐᒥ ᐱᕙᓪᓕᐊᔪᓂ (Northwest Territories 

Gazette) ᐊᒻᒪᓗ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette), ᒪᓕᒃᖢᑎᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ 

ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) ᒪᓕᒐᕐᓂᒃ. 
 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓕᓴᖅᓯᔪᑦ ᐊᒻᒪ ᖁᔭᓐᓇᒦᖅᑐᑦ 

ᐅᔭᕋᓯᐅᖅᑎᒃᑯᑦ ᐊᒻᒪ ᐱᕙᓪᓕᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᒥ (PDAC) ᐊᖏᖅᓯᒪᓂᖏᓐᓄᑦ 

ᐋᖅᑭᒋᐊᖅᓯᓂᕐᒥᑦ ᐱᒋᔭᒥᓂᒃ ᐋᖅᑭᒃᑕᐅᓯᒪᓂᖏᑦ ᑲᒪᑦᑎᐊᕐᓂᒃᑯᑦ ᖃᐅᔨᓇᓱᐊᕐᓂᕐᒥᑦ, ᓇᔪᖅᑕᐅᓂᐊᖅᑐᒥ 

ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ ᑎᑎᖅᑲᒥ, ᑖᓐᓇᓗ ᑐᕉᑎ ᕼᐊᐅᔅ ᐊᔾᔨᓕᐅᕆᔨ ᐊᑐᕈᓐᓇᕐᓂᕐᒥ ᐊᔾᔨᙳᐊᒥ 

ᑕᐃᒎᓯᓕᖕᒥ “Kennady Diamonds” (ᑲᓇᑎ ᑕᐃᒪᓐᔅ) ᖄᒃᓴᖑᓄᑦ ᑖᔅᓱᒧᖓ ᒪᓕᒋᐊᖃᖅᑐᓄᑦ. 
 

ᐊᑐᓕᖅᑎᑕᐅᔪᑦ ᐅᓗᖏᓐᓂ: 

ᓄᓇᑦᓯᐊᖅ: ᐃᐳᕈ 28, 2017−ᒥ 

ᓄᓇᕗᑦ: ᐃᐳᕈ 28, 2017−ᒥ 
 

 

 

ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ  ᖃᐅᔨᓴᖅᑏᑦ 

ᐊᖓᔪᖅᑳᖅ ᖃᐅᔨᓴᖅᑎ ᐅᔭᕋᖕᓂᐊᕐᕕᖕᓄ, ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ 

 

ᐱᖏᓐᓂᕋᐅᑎ 

ᑖᓐᓇ ᑎᑎᕋᖅᑕᐅᓂᑯ ᐱᔾᔪᑎᖃᖅᐳᖅ ᐱᓕᕆᐊᖑᓂᐊᕐᓂᕋᖅᑕᐅᔪᓂ ᐅᕘᓇ ᑖᓐᓇ ᐃᖅᑲᓇᐃᔭᕐᕕᖕᒥ ᓇᓪᓕᐅᒃᑯᒫᓄᑦ 

ᐊᒻᒪᓗ ᐃᖅᑲᓇᐃᔭᕐᕕᖕᒥᑦ, ᐊᒻᒪ ᐅᔭᕋᖕᓂᐊᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒐᐅᔪᓂᑦ ᐊᐅᓚᑕᐅᓪᓗᑎᒃ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑎᓂᑦ.  

ᓇᓗᓇᐃᖅᓯᓂᕐᒧᑦ ᒪᓕᑦᑎᐊᕐᓯᒪᓂᖓᓂ ᒪᓕᒐᓕᐊᖑᓯᒪᔪᓂ ᐱᓕᕆᐊᕆᔭᐅᓂᐊᕐᓂᕋᖅᑐᓂ ᖃᐅᔨᒋᐊᖏᓐᓇᐅᔭᕐᓗᑎᑦ 

ᓄᑖᖑᓛᖑᔪᒧᑦ ᒪᓕᒐᓕᐊᖑᔪᒥᑦ. ᑖᓐᓇ ᑎᑎᕋᖅᑕᐅᓂᑯ ᐅᖃᐅᓯᖃᑐᐃᓐᓇᕆᐊᓕᒃ ᒪᓕᒐᓕᐊᓄᑦ ᐃᓚᒋᐊᕈᑕᐅᓯᒪᔪᒧᑦ 

ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᓪᓗᓂ.  

ᖃᐅᔨᒋᐊᕆᑦ ᐅᖃᐅᓯᒃᓴᓄᑦ ᑭᖑᓪᓕᖅᐹᖑᔪᒥ ᒪᓕᒐᓕᐊᖑᔪᓂᑦ ᐅᕙᓂ wscc.nt.ca ᐅᕝᕙᓘᓐᓃᑦ wscc.nu.ca, 

ᐅᕝᕙᓘᓐᓃᑦ ᖃᐅᔨᒋᐊᕐᕕᐅᔪᓐᓇᖅᑐᑦ ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐅᕗᖓ 1-

800-661-0792−ᒧᑦ. 

http://www.pdac.ca/programs/e3-plus

5  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

1 ᖃᓄᖅ ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᓄᑦ 

ᑐᕌᖓᖃᓯᐅᑎᖕᒪ? 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐊᑐᓕᕐᓂᖃᕐᓂᐊᖅᐳᑦ ᐊᑐᓂ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᐅᔪᓂ ᐅᓪᓗᖓᓂ ᑎᑎᕋᖅᑕᐅᓂᖓᓂ ᓄᓇᑦᓯᐊᕐᒥ ᐱᕙᓪᓕᐊᔪᓂᒃ (Northwest 

Territories Gazette) ᐅᕝᕙᓘᓐᓃᑦ ᓄᓇᕗᒻᒥ ᐱᕙᓪᓕᐊᔪᓂᒃ (Nunavut Gazette). 
 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᓴᙱᓂᖃᕐᓂᖃᙱᓚᑦ ᒪᓕᒐᖅᑎᒍᑦ ᑖᒃᑯᐊᑎᑐ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᑐᕌᖓᖃᓯᐅᑎᔪᓂ ᐅᔭᕋᖕᓂᐊᕐᓂᕐᒧᑦ ᒪᓕᒐᕐᓂᒃ ᐅᕝᕙᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. 

ᐃᓄᖕᒥ ᐃᖅᑲᓇᐃᔭᖅᑎᖁᑎᓕᖕᓄᓪᓗ ᓵᙵᔭᐅᔪᓐᓇᙱᓚᑦ ᐸᓯᔭᒃᓴᐅᓗᓂ ᒪᓕᙱᓐᓂᕐᒧᑦ 

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ. ᑭᓯᐊᓂ, ᒪᓕᒐᓕᕆᓂᕐᒧᑦ ᐱᓕᕆᐊᖑᔪᓂ ᐅᕘᓇ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ, ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

ᐃᓱᒪᒋᔭᐅᓂᐅᔪᓐᓇᖅᐳᖅ ᓇᓗᓇᐃᖅᓯᓇᓱᐊᖅᑎᓪᓗᒋᑦ ᓴᓇᔨᐅᔪᒥ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᖁᑎᓕᖕᓄᑦ ᒪᓕᓚᐅᕐᓂᕈᓂ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ ᐊᒻᒪᓗ 

ᐱᔾᔪᑎᓕᖕᓂ ᒪᓕᒃᑕᐅᔭᕆᐊᓕᖕᓂᑦ. 
 

1.1 ᐱᓕᕆᓂᐅᔪᓄᑦ ᐊᑦᑕᓇᔾᔭᐃᖅᓯᒪᓂᖅ 

ᓇᔪᖅᑕᐅᓂᐊᖅᑐᑦ ᓇᓗᓇᐃᔭᖅᓯᒪᔪᑦ ᓴᓇᕕᖁᑎᒋᔭᐅᔪᓂ ᐃᓚᖓᓂ: ᒪᓕᒡᓗᒍ 

ᐃᓚᒃᑲᓐᓂᖓᓂ 18(3)−ᒥ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᔭᓂᑦ, 

“ᐱᔾᔪᑎᖃᖅᑐᒥ ᑐᓂᓯᓂᕐᒧᑦ ᐊᑲᐅᔪᓂ ᒥᐊᓂᕆᓂᕐᒧᑦ ᐃᓱᒪᒋᔭᖃᕐᓗᓂ ᒪᓕᒋᐊᓖᑦ 

ᓇᓕᐊᑐᐃᓐᓇᓂ ᑐᓂᓯᓂᐅᔪᒥᑦ ᑕᒪᑐᒥᖓ ᒪᓕᒐᐅᔪᒥᑦ ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓕᖕᓂᑦ, 

ᐊᖓᔪᖅᑳᖅ ᐊᑦᑕᓇᔾᔭᐃᖅᓯᒪᓕᕆᔨ ᐊᖏᕈᓐᓇᖅᐳᖅ ᐊᒻᒪᓗ ᑐᓂᓯᓗᓂ ᑕᐃᒪᐃᑦᑐᓂ 

ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᐃᓱᒪᒋᔭᖓᓂ ᓈᒻᒪᑦᑎᐊᕐᓂᖓᓂ ᑕᐃᑯᖓ ᐱᔾᔪᑕᐅᔪᒧᑦ.”  

ᐃᖅᑲᓇᐃᔭᖅᑎᖁᑎᓕᖕᓄᑦ ᐊᒻᒪᓗ ᐱᓕᕆᓕᐅᔪᑦ ᒪᓕᓪᓗᐊᖅᐳᑦ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ ᑭᓯᐊᓂ 

ᐊᓯᐊᒍᑦ ᖃᓄᐃᓕᐅᕐᓂᖃᕐᓂᕈᓂ ᑎᑭᐅᒪᓂᐊᖅᑐᒥᑦ ᐊᔾᔨᖓᓂ ᐱᐅᓂᖅᓴᒥᓪᓘᓐᓃᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᖃᓄᐃᓐᓂᐅᓂᐊᖅᑐᒥᑦ. 

 

1.2 ᐅᔭᕋᖕᓂᐊᕐᕕᖕᓄᑦ ᑐᐊᕕᕐᓇᖅᑐᖃᕐᑎᓪᓗᒍ 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐃᑲᔪᖅᓱᕈᑕᐅᓪᓗᓂ ᑎᑎᖅᑲᐅᕗᖅ ᖃᓄᖅ 

ᑎᑭᐅᒪᑦᑎᐊᕆᐊᖃᕐᒪᖔᖅ ᒪᓕᒋᐊᓕᖕᓂ ᐊᑖᓂ ᐃᓚᖓᓂ 15-ᒥ ᑕᐃᑲᙵ ᐅᔭᕋᖕᓂᐊᕐᕕᖕᒥ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ. ᐃᑲᔪᕈᑕᐅᕗᖅ 

ᑖᔅᓱᒧᖓ ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ ᐱᓕᕆᔾᔪᓯᑦᑎᐊᕙᐅᓛᓂᑦ, 

ᖄᒃᑲᓐᓂᐊᒍᑦ ᑐᕌᖓᖃᓯᐅᑎᔪᓄᑦ ᑲᓲᒪᒡᕕᖕᓂ ᐊᒻᒪ ᐃᑲᔪᕈᑎᒃᓴᓂᑦ. 



 

 

 
 

6  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᖃᐅᔨᒋᐊᕐᕕᐅᔪᓐᓇᑦᑎᐊᖅᑐᑦ ᐃᕐᒃᑲᓇᐃᔭᕐᒃᑎᓄᑦ ᐊᑦᑕᓇᕐᒃᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᕐᑲᐅᔨᓴᕐᒃᑎᒃᑯᑦ ᐅᕙᓂ 1 (800) 661-0792 ᑐᑭᓯᒋᐊᑦᑎᐊᕐᓂᕐᒧᑦ ᓇᓕᐊᓐᓂᒃ ᒪᓕᒐᕐᒥ 

ᑐᕌᖓᖃᓯᐅᑎᖕᒪᖔᖅ ᓇᓕᐊᓐᓄᑦ ᓇᔪᖅᑕᐅᓂᐊᖅᑐᒧᑦ. 

 

 
 

  

ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ 

 ᑐᓂᓯᕙᒃᐳᖅ ᐊᑲᐅᔪᓂ ᒪᓕᒐᒃᓴᖏᓐᓂᑦ. 

 ᓱᖏᐅᔾᔨᓲᖑᕗᖅ ᐃᓄᑐᐃᓐᓇᒧᑦ ᐃᖅᑲᓇᐃᔭᕐᕕᖓᑕ ᐃᓂᒋᔭᖓᓂ. 

 ᐱᓕᕆᓂᖃᑐᐃᓐᓇᕆᐊᖃᖅᐳᖅ ᑕᑯᒃᓴᐅᓂᐅᔪᒥᑦ.  

 ᒪᓕᒃᑕᐅᓪᓗᐊᖅᐳᖅ ᑭᓯᐊᓂ ᐱᐅᓂᖅᓴᒥ ᐱᓕᕆᓂᑕᐊᖅᐸᑦ. 



 

 

 
 

7  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

2 ᓇᐃᓈᖅᓯᒪᔾᔪᑎᑦ 

CO – ᐳᔪᕐᓗᒃ ᑎᐱᖃᙱᑦᑐᖅ 

CPR – ᐊᓂᖅᓵᖅᑐᙱᑦᑐᒥ ᐊᓂᖅᓵᖅᑐᒃᑎᑦᑎᓇᓱᖕᓂᖅ  

CSA – ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᑦ 

ENR – ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᒻᒪ ᓄᓇᒥᙶᖅᑐᓕᕆᔨᒃᑯᑦ (ᓄᓇᑦᓯᐊᕐᒥ ᒐᕙᒪᒃᑯᑦ) 

EMT – ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᔪᓕᕆᔨ 

ERP – ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎ 

GFCI – ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖓ 

kW – ᑭᓗᐅᐊᑦ 

LPG – ᐃᒪᙳᖅᓯᒪᔪᖅ ᐅᖅᓱᐊᓗᒃ ᒑᓯ 

m – ᐆᒃᑑᑎ 

MSDS – ᓱᓇᒃᑯᑖᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ (ᐊᑖᒍᑦ WHMIS 

1988) 

OHS – ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

POL – ᐱᓯᒪᑦᑎᔪᓐᓇᕐᓂᕐᒧᑦ ᑭᓯᐊᓂ ᓚᐃᓴᓐᓯ 

PAL – ᐱᓯᒪᑦᑎᔪᓐᓇᕐᓂᕐᒧᑦ ᐊᒻᒪ ᐱᖃᕐᓂᕐᒧᑦ ᓚᐃᓴᓐᓯ 

SDS – ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ (ᐊᑖᒍᑦ WHMIS 2015) 

SOP – ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᖅ 

TDG – ᐅᓯᑲᖅᑕᖅᑕᐅᓂᖏᑦ ᐅᓗᕆᐊᓇᖅᑐᑦ ᓱᓇᒃᑲᑖᓂᒃ 

UV – ᖃᐅᒪᔫᑉ ᓴᙱᓂᖓ 

W – ᐅᐊᑦᔅ  

WHMIS – ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

WSCC – ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 

3 ᐱᒋᐊᕈᑎᖓ 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᓄᑦ ᓇᓗᓇᐃᕆᕗᖅ ᒪᓕᒃᑕᐅᔭᕆᐊᓕᖕᓂᑦ, 

ᐊᑦᑕᕆᔭᐅᔪᓂ, ᐊᒻᒪ ᐅᓗᕆᐊᓇᖅᑐᓂ ᐃᖅᑲᓇᐃᔭᖅᑎᖁᑎᓕᖕᓄᑦ ᐃᓱᒪᒋᖅᑳᕆᐊᖃᖅᑕᖏᑦ 

ᐋᖅᑭᒃᓱᐃᓂᐊᕐᓗᓂ ᐊᒻᒪ ᐊᐅᓚᑦᑎᓂᐊᕐᓗᓂ ᓇᔪᖅᑕᐅᓂᐊᖅᑐᓂ. ᐸᕐᓇᓯᒪᑦᑎᐊᕐᓂᖅ ᐊᒻᒪ 

ᐃᓱᒫᓗᖕᓂᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ ᐊᕙᑎᒧᑦ 

ᐱᒻᒪᕆᐅᔪᑦ ᑖᔅᓱᒧᖓ ᓇᔪᖅᑕᐅᓂᐊᖅᑐᒥ ᐊᐅᓚᑦᑎᑦᑎᐊᓂᕐᒥ.  

ᐃᓂᒋᔭᐅᔪᒥ ᓇᔪᖅᑕᐅᓂᐊᖅᑐᑦ ᐅᕝᕙᓘᓐᓃᑦ ᐊᑐᖅᑐᐊᖅᑕᐅᔪᑦ ᑐᔪᕐᒥᕕᒃᓴᑦ 

ᐊᑐᐃᓐᓇᐅᑎᑦᑎᔭᕆᐊᓖᑦ ᓈᒻᒪᒃᑐᒥ ᐃᖅᑲᓇᐃᔭᕐᓂᕐᒧᑦ, ᓂᕆᓂᕐᒧᑦ, ᐊᒻᒪ ᓯᓂᓂᕐᒧᑦ ᐃᓂᒃᓴᓂᑦ 

ᐃᓂᒋᔭᐅᔪᒥ ᓴᓇᔨᓄᑦ. ᐃᖅᑲᓇᐃᔭᖅᑎᖁᑎᓖᑦ ᓱᓇᒃᑯᑖᖃᑦᑎᐊᖅᑎᑦᑎᔭᕆᐊᓖᑦ 

ᓇᔪᖅᑕᐅᕕᖕᓂ ᓴᓇᔨᐅᔪᑦ ᐱᔭᕇᑦᑎᐊᕈᓐᓇᕐᓂᐊᕐᒪᑕ ᐱᓕᕆᐊᒃᓴᖏᓐᓂᒃ 

ᐊᑦᑕᕐᓇᔾᔭᐃᖅᓯᒪᓗᑎ ᐊᒻᒪ ᖃᓄᐃᙱᑦᑎᐊᕐᓗᑎ. ᐊᑕᐅᑦᑎᒃᑯᓪᓗ, ᓇᔪᖅᑕᐅᕖᑦ 

ᐊᒃᑐᐃᓂᖃᓗᐊᕆᐊᖃᙱᑦᑐᑦ ᐊᕙᑎᐅᔪᒥ. 

ᐱᓕᕆᐊᖑᔪᓄᑦ ᐊᐅᓚᑦᑎᔩᑦ ᐱᕕᖃᖅᑎᑦᑎᒋᐊᖃᖅᑐᑦ ᐱᓇᓱᓐᓂᕐᒧᑦ ᐱᔭᐅᔭᕆᐊᓕᖕᓂᒃ 

ᐸᐃᐹᓂᒃ ᐱᓕᕆᒋᐊᕈᓐᓇᐅᑎᓂᒃ ᐃᓂᒋᔭᐅᔪᑦ ᒪᑐᐃᖅᑕᐅᓚᐅᙱᓐᓂᖏᓐᓂ. ᒪᑯᐊ 

ᐃᓱᒪᒋᖃᓯᐅᑎᓗᒋᑦ ᓂᕈᐊᕐᓂᐊᕈᕕᑦ ᐱᓕᕆᐊᖑᔪᒃᓴᒥᒃ ᐅᕝᕙᓘᓐᓃᑦ ᓇᔪᖅᑕᐅᓂᐊᖅᑐᒥ 

ᐃᓂᖓᓂ: 

 ᖃᖓᒃᑯᑦ ᐃᓂᒋᔭᐅᓂᐊᕐᒪ: ᓇᔪᖅᑕᐅᕕᒃ ᐊᐅᓚᓂᖃᕐᓂᐊᖅᐸ ᐊᕐᕌᒍ ᐃᓚᐃᓐᓇᖓᓂ 

ᐅᕝᕙᓘᓐᓃᑦ ᐊᕐᕌᒍᓕᒫᑉ ᐃᓗᐊᓂ?  

 ᐊᑯᓂᐅᓂᖓ: ᐊᑐᖅᑕᐅᑐᐃᓐᓇᑲᐃᓐᓇᕐᓂᐊᖅᐸ ᐅᕝᕙᓘᓐᓃᑦ ᐃᓂᒋᔭᐅᓪᓚᑦᑖᕐᓂᐊᖅᐸ 

ᐋᖅᑭᒃᓯᒪᓂᖓ? 

 ᓇᔪᖅᑕᐅᓂᐊᖅᑑᑉ ᐊᖏᓂᖓ: ᐊᓯᔾᔨᖅᑕᖅᐸ ᐊᕐᕌᒍ ᐃᓗᐊᓂ ᓯᓚ ᒪᓕᓪᓗᒍ? 

 ᐅᐸᒃᑕᐅᔪᓐᓇᕐᓂᖓ: ᐅᓯᑲᖅᑕᖅᑕᐅᓂᖓ ᐊᑐᐃᓐᓇᐅᓂᖓ (ᓄᓇᓯᐅᑎ, ᖁᓕᒥᒎᓕᒃ ᐊᒻᒪ 

ᖃᖓᑕᓲᖅ) ᐊᒃᑐᐃᓂᖃᑐᐃᓐᓇᕆᐊᓕᒃ ᐃᓂᒃᓴᖓᓂ ᓂᕈᐊᕐᓂᕐᒥ. 

 ᐸᐃᐹᑦ ᐱᓕᕆᒋᐊᕈᓐᓇᐅᑎᑦ: ᓄᓇ ᖃᓄᐃᑦᑑᕙ, ᑭᒃᑯᓐᓄ ᓇᖕᒥᓂᕆᔭᐅᕙ? 

4 ᐱᖁᔭᐃᑦ, ᒪᓕᒐᐃᑦ ᐊᒻᒪᓗ ᐊᑐᕐᒃᑕᐅᕙᒃᑐᑦ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ, ᓇᔪᖅᑕᐅᓂᐊᖅᑐᑦ ᒪᓕᒐᖃᖅᑎᐅᔪᑦ ᑖᒃᑯᓄᖓ: 

 ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ, 

ᐊᕕᒃᓯᒪᔪᖅ XV ᖃᐅᔨᓇᓱᐊᕐᓂᕐᒥᑦ, ᐃᓚᖓ 15;  

 ᐊᑦᑕᓇᔾᔭᐃᖅᓯᒪᓂᖅ ᐱᖁᔭᖅ, ᐃᓚᖓ 4 ᐊᒻᒪ 5; ᐊᒻᒪ  

 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ, 

ᐊᕕᒃᓯᒪᔪᖅ 3 ᐱᔭᒃᓴᕆᔭᐅᓪᓗᐊᑕᓲᑦ. 
 

ᐱᔾᔪᑎᒋᓪᓗᒍ ᓇᔪᖅᑕᐅᓂᐊᖅᑑᑉ ᐊᖏᓂᖓ, ᐃᖅᑲᓇᐃᔭᖅᑎᖁᑎᓖᑦ ᐱᖃᑐᐃᓐᓇᕆᐊᓖᑦ 

ᐸᐃᐹᓂᒃ ᐱᓕᕆᒋᐊᕈᓐᓇᐅᑎᓂᒃ ᓇᔪᖅᑕᐅᓂᐊᖅᑑᑉ ᓇᑉᐸᖅᑎᑕᐅᓂᖓᓄᑦ, ᐊᖅᑯᑎᒃᓴᓄᑦ, 

ᐃᒥᕐᒥ ᐊᑐᕈᓐᓇᕐᓂᕐᒧᑦ, ᐊᒻᒪ ᐊᑦᑕᑯᓂ ᐃᒋᑦᑎᓂᕐᒧᑦ. ᓇᓗᓇᐃᔭᖅᑳᕐᓗᑎᑦ ᑕᒪᐃᓐᓂ 

ᒪᓕᒋᐊᓕᖕᓂ ᐊᒻᒪ ᐱᓯᒪᑦᑎᖅᑳᕐᓗᑎ ᐱᒋᐊᓕᖕᓂ ᐸᐃᐹᓂᑦ ᐱᓕᕆᒋᐊᕈᓐᓇᐅᑎᓂᑦ 

ᓴᓇᔪᓐᓇᕐᓂᕐᒧᑦ ᒪᓕᑦᑎᐊᖅᓯᒪᓗᑎ ᒪᓕᒃᑕᐅᔭᕆᐊᓕᖕᓂᑦ ᐋᖅᑭᒃᓱᐃᓚᐅᙱᓐᓂᕐᓂ 

ᓇᔪᖅᑕᐅᓂᐊᖅᑐᒥ. ᐱᓕᕆᐊᒃᓴᓂ ᐱᒋᐊᓚᐅᙱᓂᕐᓂ, ᐊᖓᔪᖅᑳᖅ ᖃᐅᔨᓴᖅᑎᓄᑦ 

ᐅᔭᕋᖕᓂᐊᕐᕕᖕᓂ ᐊᖏᖅᑳᕆᐊᓕᒃ ᓇᖕᒥᓂᖃᖅᑑᑉ ᖃᐅᔨᓇᓱᐊᕐᓂᕐᒥᑦ – ᓴᓇᓂᕐᒧᑦ ᐊᒻᒪ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᒃᓴᖅ ᐃᓚᖃᖅᑐᖅ ᓇᓗᓇᐃᔭᑦᑎᐊᖅᓯᒪᔪᓂᒃ ᐊᒻᒪ 

ᐱᐅᓯᖏᓐᓂᑦ ᑖᒃᑯᓄᖓ: 

 ᐃᓂᖓ; 

 ᖃᐅᔨᓇᓱᐊᕐᓂᕐᒥᑦ ᐱᓕᕆᔾᔪᓯᖅ; 

 ᐱᖁᑎᑦ ᐊᑐᖅᑕᐅᓂᐊᖅᑐᑦ;  

 ᓴᓇᔩᑦ ᖃᔅᓯᐅᓂᐊᕐᓂᖏᑦ ᑕᐃᑲᓂ ᓇᔪᖅᑕᐅᕕᖕᒥ; 

 ᐱᓕᕆᓂᕐᒧᑦ ᖃᓄᐃᓕᐅᕈᑏᑦ; 

 ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐊᒻᒪ ᑎᒥ ᓂᓪᓕᓗᐊᖅᑕᐃᓕᑎᑕᐅᓂᖓ; 

 ᐃᑭᑦᑐᓄᑦ ᐊᑦᑕᕆᔭᐅᔪᑦ; 

 ᖄᖅᑕᔫᓂ ᑲᒪᒋᔭᖃᕐᓂᖅ; 

 ᐱᖁᑎᓂ ᑲᒪᒋᔭᖃᕐᓂᖅ; 

 ᐊᓐᓇᐅᒪᓇᓱᐊᕐᓂᕐᒧᑦ ᐱᓕᕆᔾᔪᓯᑦ ᐊᒻᒪ ᐱᖁᑎᑦ; ᐊᒻᒪ 

 ᐃᑰᑕᕐᓂᕐᒧᑦ, ᐳᐊᕐᕆᔭᕐᓂᕐᒧᑦ, ᐊᒻᒪ ᓄᓇᐅᑉ ᐃᓗᐊᓂ ᖃᐅᔨᓇᓱᐊᕐᓂᕐᒥᑦ. 
 

ᖃᐅᔨᓇᓱᐊᕐᓂᕐᒥᑦ ᑲᒻᐸᓂᐅᔪᑦ ᐋᖅᑭᒃᑎᐊᖅᓯᒪᔪᒥ ᐊᑐᐊᒐᖃᕆᐊᓖᑦ ᑐᕌᖓᓗᓂ ᐃᒥᐊᓗᖕᒧᑦ 

ᐊᒻᒪ ᐋᖓᔮᕐᓇᖅᑐᓄᑦ ᐱᓕᕆᐊᖑᔪᒥᑦ ᐊᒻᒪ ᓇᔪᖅᑕᐅᓂᐊᖅᑑᑉ ᐃᓂᖏᓐᓂ. ᐃᓂᖓ 

ᐱᔾᔪᑕᐅᓗᓂ, ᐊᑐᐊᒐᖅ ᒪᓕᑦᑎᐊᕆᐊᓕᒃ ᑖᒃᑯᓂᖓ ᒪᓕᒃᑕᐅᔭᕆᐊᓕᖕᓂᑦ 

ᓇᓕᐊᓐᓂᑐᐃᓐᓇᖅ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ.  ᑲᒻᐸᓂᐅᔪᑦ ᐃᒃᐱᒍᓱᑦᑎᐊᕆᐊᓖᑦ 

ᐊᑐᖅᑕᐅᖁᔭᐅᔪᓂᒃ ᓄᓇᓕᐅᔪᓂ, ᐱᓗᐊᖅᑐᒥ ᐱᓕᕆᓂᐊᖅᑎᓪᓗᒋ 

ᐃᒥᐊᓗᖃᕆᐊᖃᙱᑦᑐᒥ ᐅᕝᕙᓘᓐᓃᑦ ᖃᓂᒋᔭᖓᓂ ᐃᒥᐊᓗᖃᕆᐊᖃᙱᑦᑑᑉ ᓄᓇᓕᖓᓂ. 

ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᐱᑕᖃᕆᐊᓕᒃ ᓴᓇᔨᓄᑦ ᐊᑎᓕᐅᕐᓗᑎ 

ᑐᑭᓯᐅᒪᓂᖏᓐᓂ ᐊᒻᒪ ᐊᖏᖅᓯᒪᓂᖏᓐᓂ ᒪᓕᓐᓂᐊᕐᓂᕋᐃᓗᑎ ᑕᒪᐃᓐᓂ ᐊᑐᐊᒐᐅᔪᓂ ᐊᒻᒪ 

ᒪᓕᒃᑕᐅᔭᕆᐊᓕᖕᓂᑦ (ᐃᒥᐊᓗᒃ, ᖁᑭᐅᑏᑦ, ᐆᒪᔪᑦ, ᐊᓯᖏᑦ) ᓇᔪᖅᑕᐅᕕᖕᒥ. 

  ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

18.01. ᓴᓇᔨ ᐃᒪᐃᓕᐅᕐᓗᓂ.  

(f) ᓱᓐᓂᐅᒪᖏᓪᓗᓂ ᐃᒥᐊᓗᖕᒧ ᐅᕝᕙᓘᓐᓃᑦ ᐋᖓᔮᕐᓇᖅᑐᓄᑦ ᐃᖅᑲᓇᐃᔭᕆᐊᖅᓯᒪᓂᖓᓂ; 

(g) ᐱᓯᒪᑦᑎᖏᓪᓗᓂ ᐃᒥᐊᓗᖕᒥ ᐅᕝᕙᓘᓐᓃᑦ ᐱᕋᔭᓐᓇᖅᑐᒃᑯᑦ ᐋᖓᔮᕐᓇᖅᑐᓂ 

ᐃᖅᑲᓇᐃᔭᕆᐊᖅᓯᒪᓂᖓᓂ. 

 

http://www.wscc.nt.ca/documents/exploration-safety-plan-application-form-english
http://www.wscc.nt.ca/documents/exploration-safety-plan-application-form-english

5 ᓂᕈᐊᕐᓂᖅ ᐊᒻᒪ ᐃᓂᖓᓄᑦ ᒪᓕᒐᒃᓴᖏᑦ 

ᐋᖅᑭᒃᓱᐃᑦᑎᐊᓂᕐᒥ ᓇᔪᖅᑕᐅᓂᐊᖅᑐᒥ ᓴᖅᑭᔮᖅᑎᑦᑎᕗᖅ ᐊᑦᑕᕐᓇᔾᔭᐃᖅᓯᒪᔪᒥ ᐊᒻᒪ 

ᖃᓄᐃᙱᑦᑎᐊᖅᑐᒥ ᐊᕙᑎᒥ ᓴᓇᔨᓄᑦ.  

ᐃᓂᒃᓴᒥ ᓂᕈᐊᕐᓂᐊᕐᓗᓂ, ᐅᖃᖃᑎᖃᕐᓗᑎ ᒪᓕᒐᓕᕆᔨᓂ ᑲᑐᔾᔨᖃᑎᒌᓂ ᐊᒻᒪ 

ᐱᓕᕆᔨᒻᒪᕆᖕᓂ ᐃᓚᐅᑎᑦᑎᓗᑎ ᐃᑲᔪᑐᐃᓐᓇᕆᐊᓕᖕᓂ ᒪᓕᑦᑎᐊᕐᓂᕐᒥ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᒪᓕᒐᒃᓴᖏᓐᓂᑦ. ᐊᖏᖅᑕᐅᓯᒪᖅᑳᕐᓂᖅ ᐊᑐᕐᓂᕐᒧᑦ ᐅᕝᕙᓘᓐᓃᑦ ᐅᐸᒃᓯᓂᕐᒧᑦ 

ᓇᖕᒥᓂᕆᔭᐅᔪᒥᑦ ᓄᓇᒥ ᑕᐃᒪᐃᖏᓐᓇᕆᐊᓕᒃ, ᐸᐃᐹᓂᒃ ᐱᓕᕆᒋᐊᕈᓐᓇᐅᑎᓂᒃ 

ᐱᑕᖃᕆᐊᖃᙱᒃᑲᓗᐊᖅᑎᓪᓗᒍ. ᓄᓇᒥ ᐊᑐᕐᓂᕐᒧᑦ ᐊᖏᕈᑏᑦ ᐊᑐᖅᑎᑕᐅᑐᐃᓐᓇᕆᐊᓖᑦ 

ᓄᓇᑖᓯᒪᔪᓄᑦ ᑲᑎᙵᔪᓄᑦ.  

 ᐊᕙᑎᓕᕆᓂᕐᒧᑦ ᖃᓄᐃᓕᖓᓂᖏᑦ: ᐅᔾᔨᖅᓱᑦᑎᐊᕐᓗᑎᑦ 

ᐃᒪᐃᑦᑐᖃᑐᐃᓐᓇᕆᐊᖃᕐᓂᖓᓄᑦ: 

o ᐃᑯᐊᓚᒍᓐᓇᖅᑐᓂᒃ 

o ᐃᒥᖅᑕᕐᕕᐅᕙᒃᑐᓂᒃ 

o ᐊᓄᕆᐅᑉ ᓴᕿᕙᓐᓂᖓ 

o ᐳᔪᐃᑦ ᐊᓄᕆᑕᐅᓂᖏᑦ  

o ᐊᐳᑎ ᓇᑎᕈᕕᐊᕐᓂᖓ 

o ᐆᓇᕐᓂᐅᔪᓂ ᓂᒡᓚᓱᖕᓂᐅᔪᓂ 

o ᐅᐸᒃᑕᐅᔪᓐᓇᕐᓂᖓ 

 ᓄᓇ: ᓇᔪᖅᑕᐅᓂᐊᖅᑐᑦ ᐃᓂᖃᑦᑎᐊᕐᓂᖅᓴᐅᓲᑦ ᐸᓂᖅᑐᒥ, ᓯᕿᓐᓂᕐᕕᐅᔪᒥ, 

ᑰᖃᑦᑎᐊᖅᑐᒥ ᐃᓂᒥ ᐳᖅᑐᓂᖄᕐᔪᓪᓗᓂ ᖄᒥᑕᐅᔪᓐᓇᖏᓪᓗᓂ ᐅᕝᕙᓘᓐᓃᑦ 

ᐱᐅᙱᑦᑐᓂ ᐊᕙᑎᓕᕆᓂᕐᒧᑦ ᐊᒃᑐᖅᓯᔪᓐᓇᖅᑐᓂᒃ ᐃᓂᒋᔭᐅᔫᑉ ᐃᒥᖅᑕᕐᕕᒃᓴᖏᓐᓂ. 

ᐅᓗᕆᐊᓇᖅᑐᑦ ᖃᐅᔨᓴᕐᓗᒋᑦ ᑕᒪᒃᑯᐊᓗ ᐊᑐᖅᑕᐃᓕᒪᓗᒋᑦ: 

o ᐊᑦᑕᕐᓇᖅᑐᑦ ᓇᐹᖅᑐᖅ ᐊᒻᒪ ᓂᕕᖓᔪᑦ ᓇᐹᖅᑐᓂ ᑲᑕᑐᐃᓐᓇᕆᐊᓖᑦ ᑐᐱᕐᓄᑦ 

ᐅᕝᕙᓘᓐᓃᑦ ᓴᓇᔨᓄᑦ, ᐅᕝᕙᓘᓐᓃᑦ ᓇᐹᖅᑐᕖᓃᑦ ᓱᕋᐃᑐᐃᓐᓇᕆᐊᓕᖕᓂ 

ᐱᖁᑎᓂ; 

o ᐃᓂᒋᔭᐅᔪᑦ ᖄᒥᕝᕕᐅᑐᐃᓐᓇᕆᐊᓖᑦ, ᐸᓂᕐᓂᑰᔪᐃᓪᓗ ᐊᒻᒪ ᓯᒡᔭᒃᐸᓯᖏᑦ ᑕᓯᕐᓂ 

ᐅᕝᕙᓘᓐᓃᑦ ᑰᒐᓛᒃᑐᑦ; 

o ᓯᕕᑐᔪᑦ ᓄᓇᐃᑦ ᐅᕝᕙᓘᓐᓃᑦ ᐊᐅᓚᔾᔭᓴᕋᐃᑦᑐᖅ ᓄᓇ ᐊᐅᓚᔾᔭᒍᓐᓇᕐᓂᖓ, 

ᐃᓚᒋᓪᓗᓂᐅᒃ ᐅᔭᖅᑲᑦ ᑎᓱᑐᐃᓐᓇᕆᐊᓕᖏᑦ, ᓄᓇ ᑎᓱᓂᖓ, ᒪᕋᒃ ᑎᓱᓂᖓ, 

ᑎᓲᕐᓃᑦ, ᐃᓐᓈᕈᐃᑦ ᑐᙵᕕᖏᑦ, ᐊᒻᒪ ᒫᓐᓇᒫᕈᓗᒃ ᐲᔭᐃᕝᕕᐅᓂᑰᔪᑦ ᐃᓃᑦ; 

o ᑭᒡᓕᖃᖅᑎᑕᐅᔪᑦ ᐅᕝᕙᓘᓐᓃᑦ ᐃᓂᖃᑦᑎᐊᕐᓇᖏᑦᑐᑦ ᓴᓇᕕᐅᔪᑦ, 

ᑲᑕᒡᕕᐅᑐᐃᓐᓇᕆᐊᓖᑦ ᐱᑐᖃᕐᓄᑦ ᒪᑉᐱᖓᔪᓄᑦ ᐅᔭᕋᖕᓂᐊᕐᓂᕐᒧᑦ ᓴᓇᕕᖕᓂ, 

ᐃᓂᒃᓴᖃᑦᑎᐊᙱᓐᓂᖓ ᓄᓇᓯᐅᑎᓄᑦ ᓄᖅᑲᖓᕖᑦ/ᐊᖅᑯᑏᑦ ᐱᔨᑦᑎᕋᕐᓂᕐᒧᑦ 

ᓄᓇᓯᐅᑎᓄᑦ, ᐱᖁᑎᓄᑦ, ᐊᒻᒪ ᖃᖓᑕᓲᕐᓄᑦ; ᐊᒻᒪ 

o ᓂᐊᖂᑉ ᖁᓛᒍᑦ ᐅᕝᕙᓘᓐᓃᑦ ᓄᓇᐅᑉ ᐃᓗᐊᓂ ᐆᒻᒪᖅᑯᑎᑦ ᐅᐊᔭᖏᑦ, 

ᑐᓴᐅᒪᖃᑎᒋᒍᑎᑦ ᐅᐊᔭᖏᑦ, ᒑᓯᒧᑦ ᐊᒻᒪ ᐃᒥᕐᒧᑦ ᓱᓪᓗᑯᑖᑦ, ᐅᕝᕙᓘᓐᓃᑦ 

ᓇᖕᒥᓂᕆᕙᐅᔪᑦ ᓱᓪᓗᑯᑖᑦ ᐊᒻᒪ ᐊᑐᖅᑕᐅᕙᒃᑐᑦ ᐃᓂᒋᔭᐅᓪᓚᕆᒃᑐᒥ. 

ᑐᓴᕐᕕᒋᖅᑳᕐᓗᒋᑦ ᐱᓕᕆᔨᐅᔪᑦ ᖃᓗᕋᓚᐅᙱᓂᕐᓂ ᐅᕝᕙᓘᓐᓃᑦ 

ᐃᑰᑕᓚᐅᙱᓂᕐᓂ ᐱᔮᖅᑯᑕᐅᙱᑦᑐᒥ ᐊᑦᑐᖅᓯᓚᐅᙱᓂᕐᓂ.  

ᐱᔭᓐᓂᐅᕗᖅ ᓄᓇᑦᓯᐊᕐᒥ 

ᐆᒪᔪᓕᕆᓂᕐᒧᑦ ᐱᖁᔭᒥ, ᐃᓚᖓ 

65(1), ᐊᒻᒪᓗ ᓄᓇᕗᒻᒥ 

ᐆᒪᔪᓕᕆᓂᕐᒧᑦ ᐱᖁᔭᒥ, ᐃᓚᖓ 

90(1), ᓂᕆᑎᑦᑎᓂᕐᒧᑦ ᐆᒪᔪᓂᑦ. 

ᑕᐃᒪᐃᓕᐅᕐᓗᓂ 

ᐃᖅᑲᖅᑐᐃᕕᒃᑰᕈᔾᔭᐅᓇᖅᑐᖅ 

ᐊᑭᓖᑎᑕᐅᓗᓂ ᑭᒡᓕᖃᕐᓗᓂ 

ᑎᑭᓪᓗᒍ $100,000-ᓂᒃ 

ᐊᒻᒪ/ᐅᕝᕙᓘᓐᓃᑦ ᐊᑕᐅᓯᕐᒥ 

ᐊᕐᕌᒍᒥ ᑎᒍᔭᐅᓯᒪᓗᓂ 

ᓄᓇᑦᓯᐊᕐᒥ, ᐊᒻᒪ ᑭᒡᓕᖃᕐᓗᓂ 

ᑎᑭᓪᓗᒍ $1,000,000 

ᐊᒻᒪ/ᐅᕝᕙᓘᓐᓃᑦ ᐱᖓᓲᔪᖅᑐᓂ 

ᑕᖅᑭᓂ ᑎᒍᔭᐅᓯᒪᓗᓂ 

ᓄᓇᕗᒻᒥ. 

 ᐆᒪᔪᐃᑦ: ᑐᓴᕆᐊᕐᕕᒋᓗᒋᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓ ᐊᒻᒪ ᓄᓇᒥᙶᖅᑐᓕᕆᔨᒃᑯᑦ 

(ENR) ᐱᔾᔪᑎᒋᓪᓗᒍ ᐆᒪᔪᓕᕆᓂᕐᒧᑦ 

ᒪᓕᒃᑕᐅᔭᕆᐊᓕᖕᓂᑦ ᑕᑯᓐᓂᕈᕕᑦ ᐊᒻᒪ 

ᐊᑐᓕᖁᔭᐅᔪᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᓕᕆᔾᔪᓯᐅᔪᓂ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᓂᐅᔪᒥ. ᐊᑐᐊᒐᖅᑕᖃᕆᐊᓕᒃ 

ᓇᓗᓇᐃᔭᖅᓯᒪᔪᒥ ᓴᓇᔩᑦ 

ᓂᕆᑎᑦᑎᒋᐊᖃᙱᓐᓂᖏᓐᓂ ᐆᒪᔪᓂᑦ. 

ᑕᒪᓐᓇ ᑯᔪᖏᖅᓴᐃᕗᖅ ᓂᕐᔪᑏᑦ 

ᓱᖏᐅᖓᓂᐊᖏᒻᒪᑕ ᐃᓄᖕᓄᑦ ᐊᒻᒪ ᓂᖀᑦ 

ᖃᓄᐃᓕᖓᓂᖏᓐᓄᑦ.  

 ᐊᖏᓂᖓ: ᐃᓂᒃᓴᖅ ᐊᑐᐃᓐᓇᐅᓂᖓ 

ᐊᖏᔫᔭᕆᐊᓕᒃ ᐊᐅᓚᑦᑎᓂᕐᒧᑦ 

ᐊᑦᑕᕐᓇᔾᔭᐃᖅᓯᒪᓂᒃᑯᑦ ᓂᕆᐅᒋᔭᐅᔪᒧᑦ 

ᐊᑯᓂᐅᓂᖓᓄᑦ ᐱᓕᕆᐊᒃᓴᐅᑉ, 

ᐃᓚᒋᓪᓗᓂᐅᒃ ᓯᕗᓂᒃᓴᒥ ᐱᕈᖅᐸᓪᓕᐊᓂᕆᒐᔭᖅᑕᖓ.  

 ᓴᓇᒪᓂᖓ:  ᐋᖅᑭᒃᓱᖅᓯᒪᓂᖓᓂ ᑎᑭᐅᒪᑦᑎᐊᕆᐊᓕᒃ ᑐᕌᖓᖃᓯᐅᑎᒥᔪᒥ ᒪᓕᒐᕐᓂᒃ 

ᐃᑭᑦᑐᓄᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, ᐊᑦᑕᓇᔾᔭᐃᖅᓯᒪᓂᕐᒧᑦ, ᐊᒻᒪ ᐊᕙᑎᒧᑦ. 

o ᐋᖅᑭᒃᓯᕐᓗᒍ ᓇᔪᖅᑕᐅᓂᐊᖅᑐᖅ ᐅᐸᒃᑕᐅᑦᑕᐃᓕᒪᔪᓐᓇᕐᓗᓂ ᓂᕐᔪᑎᓄᑦ. 

ᐊᖅᑯᑎᑦ ᐃᓱᖃᖏᓪᓗᑎ ᐆᒪᔪᐃᑦ ᐅᕝᕙᓘᓐᓃᑦ ᓴᓇᔩᑦ 

ᐊᔪᖅᓯᕐᕕᒋᔪᓐᓇᖅᑕᖏᓐᓂ. 

o ᓇᔪᖅᑕᐅᓂᐊᖅᑐᖅ ᐃᓂᒋᔭᖃᕐᓗᓂ ᐊᑦᑎᖕᓂᖅᐹᒃᑯᑦ 200 ᐆᒃᑑᑎᓂ ᒥᑦᑕᕐᕕᖕᒥ 

ᖃᖓᑕᓲᑦ ᖁᓚᐅᖁᓇᒋᑦ ᐊᑦᑎᓗᐊᖅᑐᒃᑯᑦ. ᖁᓕᒥᒎᓕᓐᓄ ᒥᕝᕕᐅᕙᒃᑐᑦ 

ᖃᓂᕐᓂᖅᓴᐅᔪᓐᓇᖅᑐᑦ. 

o ᐋᖅᑭᒃᓱᐃᓗᑎ ᓇᔪᖅᑕᐅᓂᐊᖅᑐᒥ ᐃᓂᖓᓂ ᖃᓂᓛᖑᔪᓐᓇᕐᓗᓂ ᐱᓕᕆᓂᕐᒧᑦ 

ᐃᓂᒋᔭᐅᔪᓂ ᐅᖓᓯᓗᐊᙱᑦᑐᒧᑦ ᐃᖏᕐᕋᓂᕐᒧᑦ ᐊᒻᒪ ᓴᖅᑭᔮᕐᕕᐅᓂᕐᒥᑦ 

ᑐᕌᖓᖃᓯᐅᑎᑐᐃᓐᓇᕆᐊᓕᖕᓄᑦ ᐅᓗᕆᐊᓇᕈᑎᓂᑦ. 

o ᐅᖅᓱᐊᓗᖕᒧ ᑐᖅᑯᐃᕖᑦ ᐅᖓᓯᓐᓂᖃᕐᓗᑎ 100 ᐆᒃᑑᑎᓂ ᓇᔪᖅᑕᐅᕕᖕᒥ. 

o ᑐᔪᕐᒥᕖᑦ: 

­ ᐋᖅᑭᒃᓱᕐᓗᒋᑦ ᑐᔪᕐᒥᕖᑦ ᑐᑭᓕᐊᕐᓗᑎ ᐅᕝᕙᓘᓐᓃᑦ ᐊᖕᒪᓗᒃᑕᐅᑉ 

ᐊᕝᕙᓪᓗᐊᖓᓂ, ᐊᖕᒪᓗᒃᑕᓪᓚᑦᑖᖑᖏᓪᓗᓂ ᐅᕝᕙᓘᓐᓃᑦ 

ᑭᑉᐹᕆᒃᑑᖏᓪᓗᓂ ᑐᐱᕐᒥ ᐅᓗᕆᐊᓇᖅᑐᒦᖁᔨᙱᓐᓂᕐᒧᑦ ᐆᒪᔪᐃᑦ 

ᓇᔪᖅᑕᐅᕕᖕᒧᐊᕐᓂᖅᐸᑕ.  

­ ᑕᐃᒪᐃᓪᓗᐊᖅᑐᖅ, ᑰᖃᕐᕕᖓ 20 ᐆᒃᑑᑎᓂ ᐊᓄᕌᖏᓪᓗᓂ ᓯᓂᒡᕕᐅᕙᒃᑐᓄᑦ 

ᑐᐱᕐᓄᑦ. 

 ᑐᓴᐅᒪᖃᑎᒋᒍᑎᑦ: ᐊᑐᐃᓐᓇᐅᑎᑦᑎᓗᑎ ᐱᐅᓂᖅᐹᓂ ᑐᓴᐅᒪᖃᑎᒌᓂᕐᒧᑦ ᐱᖁᑎᓂᑦ 

ᐃᓂᒋᔭᐅᔪᒥ ᐊᒻᒪ ᓄᓇᒥ; ᓇᔪᖅᑕᐅᕕᒃ ᓈᒻᒪᒃᑐᓂ ᐱᖁᑎᖃᕐᓗᓂ, ᐃᓚᒋᓗᓂᐅᒃ 

ᐃᓛᒃᑰᖓᔪᖅ ᐃᓇᖏᖅᓯᔾᔪᑎᒥ ᐱᓕᕆᔾᔪᑎᒥ. ᐊᐅᓚᑦᑎᓂᕐᒧᑦ ᐊᔪᕆᒃᓯᐅᔨᓯᒪᔪᑦ 

ᓴᖅᑭᔮᕐᓗᑎ ᑕᒪᐃᓐᓄ ᑐᓴᐅᒪᖃᑎᒌᓂᕐᒧᑦ ᐱᖁᑎᓄᑦ ᑐᓴᐅᒪᖃᑎᒌᓂᕐᒧᑦ ᐃᓂᒋᔭᐅᔪᒥ 

ᐊᑐᐃᓐᓇᐅᓴᕋᐃᓗᑎ ᑐᐊᕕᕐᓇᖅᑐᖅᑕᖃᓕᕐᓂᕈᓂ.  

6 ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᑦ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ (OHS) 

ᐱᓕᕆᐊᖑᔪᑦ ᑐᕌᖓᔪᑦ ᐊᑐᓂ ᐃᓄᒃ ᕿᒪᒍᑎᓂᐊᕐᒪ ᐃᓂᒋᔭᐅᔪᒥ, ᐅᕝᕙᓘᓐᓃᑦ ᐱᔭᕇᖅᓯᓗᓂ 

ᐃᖅᑲᓇᐃᔭᕐᓂᖓᓂ, ᐋᓐᓂᐊᖃᖏᓪᓗᓂ ᐊᒻᒪ ᐊᑦᑕᓇᔾᔭᐃᖅᓯᒪᓗᓂ; ᐃᓚᒋᔭᐅᔪᖅ 

ᑲᑐᔾᔨᖃᑎᒌᖑᔫᑉ ᐃᓗᐊᒍᑦ ᑲᒪᒋᔭᖃᕐᓂᐅᔪᒥᑦ ᐱᓕᕆᔾᔪᓯᐅᔪᒥ (IRS).  
 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑏᑦ ᐱᔭᕇᖅᑕᐅᔭᕆᐊᓕᒃ ᓇᓗᓇᐃᖅᓯᓂᕐᒧᑦ ᐊᒻᒪ 

ᒥᒃᖠᒋᐊᖁᓪᓗᒍ ᐅᓗᕆᐊᓇᖅᑐᑦ. ᐊᔾᔨᓕᐅᕆᓂᖅ ᐊᒻᒪ ᓂᐱᑎᕆᓂᖅ ᐱᐅᓯᖏᓐᓂᑦ 

ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᒥ ᐊᓯᐊᓄᑦ ᐱᐅᓯᐅᖏᑦᑐᖅ ᓴᓇᔨᓂ ᐊᑦᑕᕐᓇᔾᔭᐃᖅᓯᓯᒪᔾᔮᓇᓂ.  

ᑖᒃᑯᐊ ᐃᓚᒋᔭᐅᔪᑦ ᑕᒪᐃᓐᓄ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᐱᓕᕆᐊᖑᔪᒧᑦ ᐊᒻᒪ ᕿᒥᕐᕈᔭᐅᔭᕆᐊᓖᑦ ᐋᖅᑭᒋᐊᖅᑕᐅᓗᑎᓗ 

ᓇᔪᖅᑕᐅᔫᑉ ᐃᓂᖓᓄᑦ: 

 ᐊᑦᑕᓇᕈᑎᐅᔪᓐᓇᖅᑐᓂᑦ ᖃᐅᔨᓴᐃᓂᖅ;  

 ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᑦ; 

 ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑏᑦ (ERP); 

 ᐱᖁᑎᓂ ᐋᖅᑭᐅᒪᑎᑦᑎᓂᖅ; 

 ᐅᐸᒃᑎᑦᑎᑦᑕᐃᓕᓂᖅ/ᓇᓗᓇᐃᒃᑯᑕᕐᒥ ᐃᓕᓯᓂᖅ; 

 ᑐᓴᐅᒪᖃᑎᒋᒍᑎᑦ; 

 ᐱᓕᒻᒪᒃᓴᐃᓃᑦ; 

 ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᓃᑦ; 

 ᐃᓕᓐᓂᐊᕐᓂᖅ; 

 ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ; 

 ᕿᒥᕐᕈᐊᕐᓃᑦ; 

 ᖃᐅᔨᓴᐃᓃᑦ; 

 ᑎᑎᕋᕐᓂᖅ; ᐊᒻᒪ 

 ᐅᓂᒃᑳᓕᐅᕐᓂᕐᒧᑦ ᑕᑕᑎᕆᐊᓖᑦ. 

ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ 

ᐃᖅᑲᓇᐃᔭᖅᑎᑖᕐᓂᐊᕐᓗᓂ 

ᐆᒪᔪᓂᑦ ᓇᐅᑦᑎᖅᓲᑎᒥ: 

 ᐊᖏᖅᑕᐅᓯᒪᓗᓂ ᐸᓖᓯᒃᑯᑦ 

(RCMP) 

ᖁᑭᐅᑎᓕᔭᕈᓐᓇᕐᓗᓂ 

 ᖁᑭᐅᑎᒥ 

ᐊᑦᑕᓇᔾᔭᐃᖅᓯᒪᓂᕐᒧᑦ 

ᐃᓕᓐᓂᐊᖅᓯᒪᓗᓂ 

 ᖃᐅᔨᒪᑦᑎᐊᕐᓗᓂ ᑕᐅᕙᓂ 

ᐆᒪᔪᓂᑦ 

 ᐆᒪᔪᓂᑦ 

ᓴᐳᔾᔨᓯᒪᒍᓐᓇᕐᓂᕐᒥᑦ 

ᐃᓕᓐᓂᐊᖅᓯᒪᓗᓂ 

 ᖃᐅᔨᒪᓂᖃᕐᓗᓂ 

ᐆᒪᔪᓕᕆᓂᕐᒧᑦ ᐱᖁᔭᕐᒥ 

7 ᖁᑭᐅᑎᓄᑦ ᒪᓕᒃᑕᐅᔭᕆᐊᓖᑦ ᐊᒻᒪ ᐊᑐᐊᒐᐃᑦ  

ᑐᖁᓐᓇᙱᑦᑐᑦ ᕿᒫᑎᑦᑎᔾᔪᑏᑦ 

ᐊᑐᖅᑕᐅᖏᓐᓇᐅᔭᕆᐊᓖᑦ ᑭᓯᐊᓂ 

ᖃᓄᐃᓕᖓᕈᑕᐅᔪᖅ ᖁᑭᐅᑎᒥ ᐊᑐᖅᑎᑦᑎᒃᐸᑦ. 

ᖃᓄᐃᓕᖓᔪᖃᓪᓚᕆᓕᖅᐸ ᑭᓯᐊᓂ, ᓲᕐᓗ 

ᓴᐳᔾᔨᒋᐊᖃᕐᓂᕐᒥᑦ ᐃᓅᑉ ᐃᓅᓯᖓᓂ ᓂᕐᔪᑎᓂ 

ᐹᔭᐅᓕᖅᐸᑕ, ᖁᑭᐅᑏᑦ ᓇᔪᖅᑕᐅᕕᖕᓃᒋᐊᓖᑦ 

ᐊᒻᒪ/ᐅᕝᕙᓘᓐᓃᑦ ᐊᔾᔭᖅᑕᐅᓗᑎ ᓴᓇᔨᓄᑦ 

ᐱᓕᕆᕝᕕᒋᓂᐊᖅᑕᒥᓄᑦ ᐱᓱᒃᑎᓪᓗᒋᑦ. ᐃᓂᖏᓐᓂ 

ᐃᓚᖏᓐᓂ, ᐅᓗᕆᐊᓇᖅᑐᖃᖅᐸᑦ ᐹᔭᐅᓂᕐᒧᑦ 

ᓂᕐᔪᑎᒧᑦ, ᐆᒪᔪᓄᑦ ᓇᐅᑦᑎᖅᓱᖅᑎᖅᑕᖃᕆᐊᓕᒃ 

ᐱᓕᕆᓂᑰᓗᑎ ᐊᒻᒪ ᐃᓕᓐᓂᐊᖅᓯᒪᓗᑎ.  

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᑕᖃᕆᐊᓕᒃ 

ᐱᑕᖃᕆᐊᖃᕐᓂᖓᓂ ᐊᒻᒪ ᐊᑐᖅᑕᐅᓂᖏᓐᓂ 

ᖁᑭᐅᑏᑦ ᒥᒃᖠᒋᐊᖁᓪᓗᒍ ᑕᒪᒃᑯᐊ ᐅᓗᕆᐊᓇᖅᑐᑦ: 

 ᐋᓐᓂᕐᓂᖅ ᐅᕝᕙᓘᓐᓃᑦ ᑐᖁᓂᖅ 

ᐱᔮᖅᑯᑕᐅᙱᑦᑐᒥ ᖁᑭᕆᐊᖅᓯᓂᕐᒥ ᖁᑭᐅᑎᒥ; 

 ᐋᓐᓂᕐᓂᖅ ᐅᕝᕙᓘᓐᓃᑦ ᑐᖁᓂᖅ ᐱᔮᖅᑯᑕᐅᔪᒥ 

ᐊᑐᓂᕐᓗᖕᓂᕐᒥ ᐅᕝᕙᓘᓐᓃᑦ ᑲᒪᑦᑎᐊᖏᓐᓂᕐᒥ ᖁᑭᐅᑎᒥ; 

 ᓇᖕᒥᓂᖅ ᐋᓐᓂᕐᓂᐅᔪᑦ ᖁᑭᕆᐊᖅᑎᒧᑦ, ᐃᓚᖃᑐᐃᓐᓇᕆᐊᓕᒃ ᑐᓵᑦᑎᐊᕈᓐᓃᕐᓂᕐᒥ 

ᐅᕝᕙᓘᓐᓃᑦ ᖁᑭᖅᑕᐅᓗᓂ ᐱᔮᖅᑯᑕᐅᙱᑦᑐᒧᑦ ᖁᑭᕆᐊᖅᑐᒧᑦ (ᖃᐅᔭᕿᓐᓂᕐᒧᑦ, 

ᐹᓪᓚᖕᓂᕐᒧᑦ ᐅᕝᕙᓘᓐᓃᑦ ᑲᑕᖕᓂᕐᒧᑦ, ᐊᓯᖏᑦ); 

 ᑐᖅᑯᖅᓯᒪᑦᑎᐊᖅᑎᑦᑎᖏᓐᓂᕐᒥ ᖁᑭᐅᑎᓂ ᐊᒻᒪ ᓱᓇᒐᕐᓂ; ᐊᒻᒪ 

 ᐅᓗᕆᐊᓇᕐᓂᖅᓴᐅᔪᖅ ᐆᒪᔪᐃᑦ ᖁᑭᖅᑕᐅᑎᓪᓗᒋ ᐊᒻᒪ ᐋᓐᓂᖅᑕᐅᑎᓪᓗᒋ. 

7.1 ᑲᒻᐸᓂᒧᑦ ᓇᖕᒥᓂᕆᔭᐅᔪᑦ ᖁᑭᐅᑏᑦ: 

ᑲᒻᐸᓂᐅᔪᖅ ᑐᓂᓯᒋᐊᓕᒃ ᑐᒃᓯᕋᐅᑎᒥ ᐊᑐᕐᓂᐊᕐᓗᓂ ᐊᔪᙱᑎᑕᐅᔪᓂ ᖁᑭᐅᑎᓂ 

ᐊᖓᔪᖅᑳᒧᑦ ᖁᑭᐅᑎᓕᕆᔨᐅᔪᒧᑦ.  

ᓄᓇᑦᓯᐊᖅ ᐊᒻᒪ ᐃᐅᓪᐴᕐᑕ ᑖᔅᓱᒥᖓᔅᓴᐃᓐᓇᖅ ᐊᖓᔪᖅᑳᓖᑦ ᖁᑭᐅᑎᓕᕆᔨᒥ, ᐃᓂᖃᖅᑐᖅ 

ᐃᐅᓪᐴᕐᑕᒥ. ᑕᐃᒫᔅᓴᐃᓐᓇᖅ, ᓄᓇᕗᑦ ᐊᒻᒪ ᒫᓇᑑᐸ ᑖᔅᓱᒥᖓᔅᓴᐃᓐᓇᖅ ᐱᖃᖅᑐᑦ, 

ᐃᓂᖃᖅᑐᖅ ᒫᓇᑑᐸᒥ.  

ᑲᒻᐸᓂᐅᔫᑉ ᖁᑭᐅᑎᓄᑦ ᐊᑐᐊᒐᖓ: 

ᑲᒻᐸᓂᐅᔫᑉ ᖁᑭᐅᑎᓄᑦ ᐊᑐᐊᒐᖓ ᒪᓕᑦᑎᐊᕆᐊᓕᒃ ᑕᒪᐃᓐᓄ ᑲᓇᑕᒥ, ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ, ᐊᒻᒪ ᓄᓇᓕᐅᔪᒥ ᒪᓕᒃᑕᐅᔭᕆᐊᓕᖕᓂᑦ. ᑲᓇᑕᒥ, ᐃᓄᐃᑦ ᑭᓯᐊᓂ 

ᐊᑐᕈᓐᓇᖅᑐᒥ PAL/POL-ᖃᖅᑐᑦ ᐱᔪᓐᓇᖅᑎᑕᐅᔪᑦ ᐊᑐᕐᓂᕐᒥ ᐅᕝᕙᓘᓐᓃᑦ ᑲᒪᓂᕐᒥᑦ ᑲᒻᐸᓂᒧᑦ 

ᓇᖕᒥᓂᕆᔭᐅᔪᓂᑦ ᖁᑭᐅᑎᓂ, ᑭᓯᐊᓂ ᐃᓛᒃᑰᖓᔪᑦ ᐊᔪᙱᑎᑕᐅᔪᑦ ᐸᐃᑉᐹᖃᕐᓂᕐᒥᑦ 

ᐊᖏᖅᑕᐅᓗᓂ ᐸᓖᓯᒃᑯᓐᓂ (RCMP). ᖁᑭᐅᑎᓄᑦ ᐊᑐᐊᒐᖅ ᒪᑯᓂᖓ ᐃᓚᖃᖅᑐᖅ: 

 ᑭᓇ ᑲᒪᔨᐅᖕᒪᖔᖅ ᖁᑭᐅᑎᓂ; 

 ᑭᓇ ᐊᑐᕈᓐᓇᕐᒪᖔᖅ ᖁᑭᐅᑎᓂ; 

 ᖃᓄᖅ ᐊᑐᐃᓐᓇᖃᕐᕕᐅᓂᖅ ᖁᑭᐅᑎᓂ ᑲᒪᒋᔭᐅᖕᒪᖔᖅ; 

 ᒪᓕᒋᐊᓖᑦ ᐅᓯᑲᖅᑕᕐᓂᕐᒧᑦ, ᑐᖅᑯᐃᓂᕐᒧᑦ, ᐊᒻᒪ ᑲᒪᓂᕐᒧᑦ ᖁᑭᐅᑎᓂ ᐊᒻᒪ ᓱᓇᒐᕐᓂ; 

 ᓇᓗᓇᐃᔭᖅᓯᒪᑦᑎᐊᖅᑐᒥ ᖃᓄᖅ ᐊᔪᙱᑎᑕᐅᔪᓂ ᐊᒻᒪ ᐊᔪᖅᑎᑕᐅᖏᑦᑐᓂ ᖁᑭᐅᑎᓂ 

ᓇᔪᖅᑕᐅᔪᒦᑎᑦᑎᔪᓐᓇᕐᒪᖔᑦ; 

 ᖃᖓᒃᑯᑦ ᖁᑭᐅᑏᑦ ᐊᑐᖅᑕᐅᔪᓐᓇᕐᒪᖔᑦ (ᐊᖑᓇᓱᓐᓂᕐᒧᑦ ᐊᑐᖅᑕᐅᔭᕆᐊᖃᙱᑦᑐᑦ); 

 ᖁᑭᐅᑏᑦ ᖃᓄᖅ ᓴᖅᑭᔮᖅᑎᑕᐅᒋᐊᕐᒪᖔᑦ ᐊᑦᑕᕐᓇᙱᓐᓂᖏᓐᓂ (PROVE 

ᐱᓕᕆᓂᐅᔪᖅ); 

 ᖃᓄᖅ ᑲᒻᐸᓂᐅᔫᑉ ᓇᖕᒥᓂᕆᔭᖏᑦ ᖁᑭᐅᑏᑦ ᐃᓂᖓᓃᑎᑕᐅᔪᓐᓇᕐᒪᖔᑦ ᑭᓯᐊᓂ, 

ᑭᓯᐊᓂ ᐱᓕᕆᔨ ᖃᐅᔨᓴᖅᑎᓪᓗᒍ (ᐃᖃᓗᓕᕆᔨ, ᐸᓖᓯ (RCMP), ᐅᕝᕙᓘᓐᓃᑦ 

ᐆᒪᔪᓕᕆᔨ); 

 ᐃᓂᖅᑎᕆᓂᕐᒧᑦ ᖃᓄᐃᓕᐅᕈᑕᐅᔪᑦ ᓱᕋᐃᓂᕐᒧᑦ ᖁᑭᐅᑎᓕᕆᓂᕐᒧᑦ 

ᒪᓕᒃᑕᐅᔭᕆᐊᓕᖕᓂᑦ ᐊᒻᒪ ᐊᑐᐊᒐᕐᒥ; ᐊᒻᒪ 

 ᓇᓗᓇᐃᔭᑦᑎᐊᖅᓯᒪᔪᑦ ᖃᓄᖅ ᑳᓐᑐᕌᒃᑎᐅᔪᑦ ᓴᓇᔪᑦ ᐱᓕᕆᕝᕕᖕᒥ ᒪᓕᑦᑎᐊᕆᐊᖃᕐᒪᖔᑦ 

ᑲᒻᐸᓂᐅᔫᑉ ᖁᑭᐅᑎᓄᑦ ᐊᑐᐊᒐᖓᓂ. 

 

ᐊᑦᑕᕐᓇᙱᑦᑐᒥ ᖁᑭᐅᑎᓕᕆᓂᕐᒧᑦ ᖃᓄᐃᓕᐅᕈᑏᑦ: 

 ᖁᑭᐅᑎᓄᑦ ᐱᓕᒻᒪᒃᓴᐅᑎᓂ ᐊᒻᒪ ᐃᓕᓐᓂᐊᕐᓂᕐᒥ ᐊᑐᐃᓐᓇᐅᑎᑦᑎᓗᑎ (ᐃᓚᒋᓗᓂᐅᒃ 

ᖁᑭᕆᐊᕆᐅᖅᓴᓂᕐᒥ) ᐸᐃᑉᐹᖃᑦᑎᐊᖅᑐᒧᑦ ᐃᓕᓐᓂᐊᖅᑎᑦᑎᔨᒧᑦ ᓴᓇᔨᓄᑦ 

ᑲᒪᔨᐅᓂᐊᖅᑐᓄᑦ ᖁᑭᐅᑎᓂ ᑎᑭᓚᐅᙱᑎᓪᓗᒋᑦ ᐱᓕᕆᕝᕕᖕᒧᑦ; 

 ᓄᓇᓕᖕᒥ ᐸᓖᓯᒃᑯᑦ ᑐᓴᐅᒪᑎᖃᑦᑕᕐᓗᒋᑦ ᖁᑭᐅᑎᑕᖃᕐᓂᐊᖅᑎᓪᓗᒍ ᓇᔪᖅᑕᐅᔪᓂ; 

 ᕿᒥᕐᕈᐊᕐᓗᒋᑦ ᒪᓕᒐᑎᒍᑦ ᒪᓕᒋᐊᓖᑦ ᐅᓯᑲᖅᑕᕐᓂᕐᒧᑦ ᖁᑭᐅᑎᓂ ᓄᓇᓯᐅᑎᓄᑦ, 

ᑎᓴᒪᓕᖕᓄᑦ, ᖃᒧᑕᐅᔭᒃᑯᑦ, ᐅᑭᐅᒃᑯᑦ, ᐅᕝᕙᓘᓐᓃᑦ ᖃᖓᑕᓲᒃᑯᑦ ᐊᒻᒪ ᖁᓕᒥᒎᓕᒃᑯᑦ; 

 ᖁᑭᐅᑏᑦ ᑐᖅᑯᖅᓯᒪᑎᖃᑦᑕᕐᓗᒋᑦ ᖁᑭᕆᐊᕈᑎᖓ ᑮᒃᓯᒪᓗᓂ ᐊᒻᒪ ᑮᒃᓯᒪᔪᒧᑦ ᐴᖅᓯᒪᓗᓂ.  

 ᓱᓇᒐᐃᑦ ᑐᖅᑯᖅᓯᒪᑎᖃᑦᑕᕐᓗᒋᑦ ᑮᒃᓯᒪᔪᒥ ᐃᓛᒃᑰᖓᓗᑎ. ᖃᐅᔨᒪᑦᑎᐊᕆᐊᕐᓗᑎᑦ 

ᑖᒃᑯᐊᖑᒐᓗᐊᕐᒪᖔᑦ ᓱᓇᒐᐃᑦ ᖁᑭᐅᑎᒧᑦ ᐊᑐᕐᓂᐊᖅᑐᒧᑦ; 

 ᐊᔪᕐᓇᖏᒃᑯᓂ, ᐊᔾᔨᒌᑦᑐᓂ ᖁᑭᐅᑎᑖᕐᓗᑎ ᐊᒻᒪ ᓱᓇᒐᕐᓂ, ᓇᓗᓕᕈᑕᐅᓂᐊᖏᒻᒪᑕ 

ᑐᐊᕕᕐᓇᖅᑐᖅᑕᖃᖅᑎᓪᓗᒍ; 

 ᑐᖅᑯᐃᕕᖕᒥ ᐲᖅᑕᐅᑎᓪᓗᒍ, ᖁᑭᐅᑎ ᑲᒪᒋᔭᐅᑦᑕᐅᑎᒋᔭᕆᐊᓕᒃ ᐊᔪᙱᑦᑐᒧᑦ ᐃᓄᖕᒧᑦ 

ᖃᖓᓕᒫᒃᑯᑦ; 

 ᖁᑭᐅᑎ ᐊᑐᖅᑕᐅᔪᑦ ᐆᒪᔪᓄᑦ ᑲᒪᒋᔭᖃᕐᓂᕐᒧᑦ ᑐᖅᑯᖅᓯᒪᑲᐃᓐᓇᕈᓐᓇᖅᑐᖅ 

ᑮᒃᓯᒪᖏᓪᓗᓂ ᒪᑉᐱᖓᔪᒦᓪᓗᓂᓗ, ᑭᓯᐊᓂ ᓱᓇᒐᖃᖏᓪᓗᓂ ᐊᒻᒪ ᓱᓇᒐᐃᑦ 

ᐊᑐᐃᓐᓇᐅᑦᑕᐅᑎᒋᖏᓪᓗᑎ; 

 ᖁᑭᐅᑏᑦ ᑲᒪᒋᓯᒪᑦᑎᐊᕐᓗᒋᑦ ᐊᒻᒪ ᐊᔪᙱᑦᑎᐊᕐᓗᑎᑦ. ᖃᓄᐃᑦᑐᑐᐃᓐᓇᖅ ᖁᑭᐅᑎ 

ᐊᑐᑦᑎᐊᕈᓐᓇᙱᑦᑐᖅ ᐊᑭᓕᒃᓴᙳᑐᐃᓐᓇᕆᐊᓕᒃ ᐃᓄᖕᒧᑦ ᐊᑐᖅᑐᒧᑦ ᐊᒻᒪ ᐊᓯᖕᓄᑦ 

ᐊᑦᑕᓇᔾᔭᐃᖅᓯᔾᔪᑕᐅᓇᓱᒃᑐᓄᑦ; 

 ᐱᓕᕆᔪᖃᕐᓂᐊᖅᑎᓪᓗᒍ ᓴᓇᔨᓂᑦ ᐆᒪᔪᓄᑦ ᐹᔭᐅᔪᓐᓇᕐᓂᕐᒥ, ᑕᐃᒪᐃᖁᔭᐅᕗᖅ 

ᑲᑎᙵᓗᑎ ᐱᓕᕆᓗᑎ ᐊᒻᒪ ᐊᑕᐅᓯᖅ ᐆᒪᔪᓄᑦ ᓇᐅᑦᑎᖅᓱᖅᑎᐅᓗᓂ; ᐊᒻᒪ 

 ᓄᓇᓕᖕᒥ ᐱᓕᕆᔨᓂᑦ ᐱᓕᕆᖃᑎᖃᕐᓗᓯ ᐸᒡᕕᓵᕆᔪᓄᑦ ᐆᒪᔪᓄᑦ. 

  

http://www.rcmp-grc.gc.ca/cfp-pcaf/safe_sur/acts-tpto-eng.htm

8 ᐅᓗᕆᐊᓇᖅᑐᑦ 

8.1 ᐃᑭᑦᑐᓄᑦ ᐊᑦᑕᓇᔾᔭᐃᖅᓯᒪᓂᖅ 

ᐃᑭᑦᑐᑦ ᐅᓗᕆᐊᓇᕈᑎᐅᓂᖅᐹᖑᖃᑕᐅᔪᖅ ᓇᔪᖅᑕᐅᔪᒥ ᐊᒻᒪ 

ᖃᓄᐃᔾᔪᑕᐅᔪᑦ ᐊᒃᓱᕐᔪᐊᕌᓗᒃ ᓲᖑᓂᖃᖅᑐᑦ. ᓇᔪᖅᑕᐅᕕᒃ 

ᐃᑭᓐᓂᕈᓂ, ᐃᓄᐃᑦ ᐋᓐᓂᑐᐃᓐᓇᕆᐊᓖᑦ, ᑐᖁᑐᐃᓐᓇᕆᐊᓖᑦ, 

ᐅᕝᕙᓘᓐᓃᑦ ᒪᑯᓂᖓ ᐱᖃᕈᓐᓃᕐᓗᑎ ᐃᓂᒃᓴᒥ, ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ, ᑐᓴᐅᒪᖃᑎᒋᒍᑎᓂᑦ, ᐅᓯᑲᖅᑕᐅᑎᓂ ᓂᕿᓂ, ᐃᒥᕐᒥ, 

ᐊᒻᒪ ᐊᓐᓄᕌᓂ. ᐊᓯᐅᔨᑳᓪᓚᖕᓂᖅ ᓇᔪᖅᑕᐅᔪᒥ ᐃᕐᖐᓐᓇᖅ 

ᐱᕐᔪᐊᒥ ᐊᓐᓇᐅᒪᓇᓱᐊᕈᑕᐅᓕᑐᐃᓐᓇᕆᐊᓕᒃ, ᐱᓗᐊᖅᑐᒥ ᓯᓚ 

ᖁᐊᕐᓇᖅᑎᓪᓗᒍ. 

ᐊᑐᓂ ᓇᔪᖅᑕᐅᕕᒃ ᐱᖃᑦᑎᐊᕆᐊᓕᒃ ᖃᑦᑎᕈᑎᓂ ᐱᖁᑎᓂ ᓇᓗᓇᐃᖅᑕᐅᓯᒪᔪᓂ ᑕᐃᑰᓇ 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᑎᒍᑦ ᐊᒻᒪ ᐱᖃᕆᐊᖃᕐᓂᖏᓐᓂ ᒪᓕᒐᖅᑎᒍᑦ. 

ᐃᓂᖃᖅᑎᒋᐊᕐᓗᒋᑦ ᑐᐲᑦ, ᑰᖃᕐᕕᒃ, ᐅᖅᓱᐊᓗᖕᓄ ᑐᖅᑯᐃᕖᑦ ᐃᓂᖓ ᐊᒻᒪ ᖁᓕᒥᒎᓕᖕᒧᑦ 

ᒥᕝᕕᐅᕙᒃᑐᖅ ᐃᑯᐊᓪᓚᒃᑎᑦᓯᑦᑕᐃᓕᒪᓂᖅ ᐃᓱᒪᒋᖃᓯᐅᑎᓗᒍ. ᐊᑦᑕᕐᓇᙱᑦᑐᒥ 

ᐅᖓᓯᒌᓪᓗᑎ ᑐᐲᑦ ᐊᒻᒪ/ᐅᕝᕙᓘᓐᓃᑦ ᐃᒡᓗᐊᓗᐃᑦ ᐊᒻᒪ ᐃᓱᒪᒋᖃᓯᐅᑎᓗᒍ ᐊᓄᕆᐅᑉ 

ᓴᕿᕙᓐᓂᖓ. ᖃᐅᔨᒪᑦᑎᐊᕆᐊᕐᓗᑎᑦ ᐱᑕᖃᑦᑎᐊᕐᓗᓂ ᐊᒻᒪ ᐊᔪᙱᑦᑎᐊᕐᓗᑎ ᐳᔪᕐᒥ 

ᓇᐃᒪᔾᔪᑎᓂ ᐱᑕᖃᕐᓗᓂ ᓇᑉᐸᖅᑎᑕᐅᓯᒪᐃᓐᓇᕐᓂᐊᖅᑐᓂ ᐊᒻᒪ ᑐᐱᕐᓂ. ᓯᐅᕋᖃᖅᑐᒥ 

ᖃᑦᑕᖅᑕᖃᕙᒡᓗᓂ ᐊᑐᓂ ᑐᐲᑦ ᐹᖏᓐᓂ ᐃᑯᐊᓪᓚᒃᑐᓄᑦ ᒥᑭᓐᓂᖅᓴᓄᑦ.  

ᓴᓗᒻᒪᖅᓴᐃᓂᖅ: 

 ᑕᒫᓃᕐᕆᔪᖃᓗᐊᖏᓪᓗᓂ; 

 ᐊᓂᕖᑦ ᐅᕝᕙᓘᓐᓃᑦ ᑐᐊᕕᕐᓇᖅᑐᓂ ᐱᖁᑏᑦ ᐊᕝᕕᐊᕈᑎᖃᖏᓪᓗᑎ; 

 ᑭᓂᖅᑐᖃᖅᑐᑦ ᐊᓪᓚᕈᑎᒃᓴᑦ ᑐᖅᑯᕐᓗᒋᑦ ᒪᑐᓯᒪᔪᒧᑦ ᓴᕕᕋᔭᖕᒧᑦ ᐴᕐᒧᑦ ᐅᕝᕙᓘᓐᓃᑦ 

ᐃᑭᑎᓪᓗᒋᑦ ᐃᑭᑦᑎᕕᖕᒥ; 

 ᒍᕌᔅ ᐊᒻᒪ ᐃᑭᔭᑦᑐᑦ ᐱᕈᖅᑐᑦ ᐲᖅᓯᒪᑎᒋᐊᕐᓗᒋᑦ; ᐊᒻᒪ 

 ᓯᒡᒐᓕᐊᖅᑐᒃᑯᕕᑕᖃᕐᓗᓂ. 

 

ᐃᑭᑦᑐᖃᒃᑎᓗᒍ ᖃᑦᑎᕆᔾᔪᑎᑦ ᐊᑐᐃᓐᓇᐅᓗᑎ ᑐᐱᐅᑉ ᐊᓂᕕᐊᓂ, ᐃᓪᓗᕋᓛᒥ, ᐅᕝᕙᓘᓐᓃᑦ 

ᐃᑰᑕᕐᓂᕐᒧᑦ ᓯᕐᓗᐊᒥ. ᐆᒃᑑᑎᐅᔪᑦ ᖃᑦᑎᕆᔾᔪᑏᑦ ᐃᓂᒋᔪᓐᓇᖅᑕᖏᓐᓂ: 

ᐊᒡᓚᒡᕕᖕᒥ ᑰᖃᕐᕖᑦ ᑐᐱᖏᓐᓂ ᓯᓂᒡᕕᐅᕙᒃᑐᓂ ᑐᐱᕐᓂ 

ᐃᑭᑦᑎᕕᐅᑉ ᐃᓂᖓᓂ 
ᐊᐅᓚᐅᑎᖃᕐᕕᒃ 

ᐊᕙᓗᔭᐅᓯᒪᔾᔪᑎᖏᓐᓂ 
ᐃᑰᑕᕐᓂᕐᒧᑦ ᓯᕐᓗᐊᒥ 

ᐅᖅᓴᖅᑕᕐᕖᑦ 

ᐃᓂᖏᓐᓂ 

ᖃᑦᑕᐅᔭᖅ ᐅᖅᓱᐊᓗᖃᐅᑦ 

ᐅᖅᓱᒃᑯᕕᖓᓂ 

ᖁᓕᒥᒎᓕᐅᑉ 

ᒥᕝᕕᒋᕙᒃᑕᖓᓂ 

ᒥᕝᕕᖕᒥ ᓄᓇᓯᐅᑎᓂ  

 

 

ᐅᖅᓱᐊᓗᐃᑦ 

ᐃᑭᑦᑐᓄᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎ ᓇᓗᓇᐃᖅᓯᑐᐃᓐᓇᕆᐊᓕᒃ ᐱᑕᖃᕆᐊᖃᕐᓂᖓᓂ 

ᖄᒃᑲᓐᓂᐊᒍᑦ ᖃᑦᑎᕆᔾᔪᑎᒥ ᐅᓗᕆᐊᓇᖅᑐᒻᒪᕆᖕᓂ ᐃᓂᓂ ᓲᕐᓗ: ᖃᑦᑕᐅᔭᖅ ᐅᖅᓱᐊᓗᖃᐅᑦ 

ᐅᖅᓱᒃᑯᕕᖕᒥ ᐊᒻᒪ ᐅᖅᓴᕐᕕᖕᓂ, ᐃᑰᑕᕐᓂᕐᒧᑦ ᓯᕐᓗᐊᓂ, ᐅᕝᕙᓘᓐᓃᑦ ᖂᑲᕐᕕᖕᓂ 

ᐅᖓᑖᓅᖓᔪᓂ ᒪᓕᒐᐃᑦ ᒪᓕᒋᐊᓕᖏᓐᓂ.  

ᓴᓇᓗᓯ ᑐᐊᕕᕐᓇᖅᑐᒥ ᐊᓂᓵᕆᐊᖃᕐᓂᕐᒧᑦ ᐸᕐᓇᐅᑎᒥ. ᐸᕐᓇᐅᑎ ᓴᖅᑭᔮᕐᓗᓂ 

ᑖᒃᑯᓄᖓᓕᒫᕐᓗ ᓴᓇᔨᓕᒫᓄᑦ, ᐳᓛᕆᐊᖅᑐᓄᑦ ᖃᐅᔨᒪᔭᐅᓗᓂ ᐸᕐᓇᐅᑎ. ᐃᓚᖏᑦ 

ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᑖᒃᑯᐊᖑᔪᑦ: 

 ᑐᓴᐅᒪᑎᑦᑎᔾᔪᑎ ᐱᓕᕆᔾᔪᓯᐅᔪᖅ; 

 ᑲᑎᒋᐊᖃᓕᖅᐸᑕ ᐃᓂᒋᔭᐅᓂᐊᖅᑐᖅ; 

 ᓄᓇᓯᐅᑏᑦ ᓄᖅᑲᖓᕝᕕᖏᑦ ᐃᓂᒃᓴᖓ (ᒪᕐᕉᖕᓂᒃ ᐊᓂᕕᖃᕐᓗᓂ 

ᑕᐃᒪᐃᒍᓐᓇᕐᓂᓕᒫᖓᓂ); 

 ᐃᑭᑦᑑᑉ ᓯᐊᒻᒪᖅᑎᑕᐅᑦᑕᐃᓕᒪᔾᔪᑎᖓ. ᐃᑭᑦᑑᑉ ᓯᐊᒻᒪᖅᑕᐅᑦᑕᐃᓕᒪᔾᔪᑎᖓ 

ᓯᓕᖕᓂᖃᕐᓗᓂ 5-ᓂᒃ 10-ᓄᑦ ᐆᒃᑑᑎᓂ; ᐊᒻᒪ 

 ᖃᖓᙳᕌᖓᑦ ᐃᑭᑦᑐᖃᓕᖅᐸᑦ ᐱᓕᒻᒪᒃᓴᐃᑎᑦᑎᓂᕐᒥ. 

 

ᐃᑯᐊᓪᓚᒃᑎᑦᓯᑦᑕᐃᓕᒪᓂᕐᒧᑦ ᐱᓕᕆᔾᔪᓯᐅᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ (ᓴᓇᔨᓄᑦ): 

ᓴᓇᔩᑦ ᐱᓕᕆᐊᒃᓴᖏᓐᓂ ᐊᒻᒪ ᐱᐅᓯᖏᓐᓂᑦ ᑲᔪᓯᑎᑦᑎᔭᕆᐊᓖᑦ 

ᐅᓗᕆᐊᓇᖅᑐᖅᑕᖃᖅᑕᐃᓕᒪᑎᑦᑎᓂᒃᑯᑦ ᐃᑭᑦᑐᖃᕈᓐᓇᕐᓂᕐᒧᑦ.  

 ᓴᓇᔩᑦ ᑐᓴᐅᒪᑎᑕᐅᔭᕆᐊᓖᑦ ᐃᓂᒋᔭᐅᔪᒥ ᐃᑭᑦᑐᓄᑦ ᐅᓗᕆᐊᓇᕐᓂᖓᓄᑦ ᐊᒻᒪ 

ᐱᓕᕆᐊᒃᓴᖏᓐᓂ ᑲᔪᓯᑎᑦᑎᓗᑎ ᒪᓕᑦᑎᐊᖅᓯᒪᓗᑎ ᐱᓕᕆᐊᒃᓴᕆᔭᐅᔪᓂ 

ᓄᖅᑲᖓᔾᔪᑕᐅᔪᓂ. ᖃᐅᔨᒋᐊᕐᕕᒋᓗᒍ ᓄᓇᓕᐅᑉ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ 

ᐊᒻᒪ ᓄᓇᒥᙶᖅᑐᓕᕆᔨᒃᑯᑦ (ENR) ᑐᑭᓯᒋᐊᕈᑎᓄᑦ ᐃᑯᐊᓪᓚᒃᑎᑦᑎᓂᕐᒧᑦ 

ᓄᖅᑲᖓᑎᑦᑎᔾᔪᑎᓂ, ᐸᐃᐹᑦ ᐱᓕᕆᒋᐊᕈᓐᓇᐅᑎᑦ ᐱᓯᒪᔭᐅᔭᕆᐊᓖᑦ, ᐅᕝᕙᓘᓐᓃᑦ 

ᐊᕙᑎᓕᕆᓂᕐᒧᑦ ᑐᓴᐅᒪᔾᔪᑎᒃᓴᑦ ᓄᑖᖑᔪᑦ ᐃᑯᐊᓪᓚᒃᑎᑦᑎᓚᐅᙱᓐᓂᕐᓂ 

ᓱᓇᒃᑯᑖᓂᑦ.  

 ᒪᑉᐱᖓᔪᒥ ᐃᑭᑎᑦᑎᔪᖃᕈᓐᓇᖅᑎᓪᓗᒍ, ᒥᑭᔾᔫᒥᑎᒋᐊᕐᓗᒋ ᐊᒻᒪ ᐃᓂᖃᕐᓗᑎ 

ᐊᑦᑕᕐᓇᙱᑦᑐᒥ; ᐃᑯᐊᓪᓚᔪᖅ ᐃᓄᖃᐃᓐᓇᕆᐊᓕᒃ.  

 ᐃᑯᐊᓪᓚᒃᑎᑕᐅᔪᑦ ᐃᓂᖃᕆᐊᓖᑦ ᐅᔭᕋᖕᓂᐊᒐᒃᓴᓂ ᐃᔾᔪᖕᒥ ᑭᓯᐊᓂ. ᑕᒪᐃᓐᓂ 

ᐲᔭᕆᐊᕐᓗᒋᑦ ᐆᒪᔪᓕᒫᑦ ᐱᖁᑏᑦ ᓇᑉᐸᖅᑎᕆᓚᐅᙱᓂᕐᓂ. 

ᖃᐅᔨᒪᑦᑎᐊᖏᓐᓇᐅᔭᕐᓗᓯ ᐆᒪᔪᓕᒫᑦ ᐱᖁᑏᑦ ᕿᒪᒃᑕᐅᑐᐃᓐᓇᖃᑦᑕᖏᓪᓗᑎ 

ᐃᑯᐊᓪᓚᔫᑉ ᐊᑖᓂ.  

 ᖃᒥᑎᖃᑦᑕᕐᓗᒋᑦ ᒪᑉᐱᖓᔪᑦ ᐃᑯᐊᓪᓚᒃᑐᑦ ᐃᒥᕐᒧᑦ ᐊᑐᕈᓐᓃᖅᑎᓪᓗᒋᑦ. 

ᖃᐅᔨᒪᒐᓗᐊᕈᔅᓯ ᐃᑭᑦᑐᖅ ᖃᒥᑎᑕᐅᓯᒪᓕᕐᓂᖓᓂ, ᖁᕕᓯᕝᕕᒋᒃᑲᓐᓂᖃᑦᑕᕐᓗᒍ 

ᖃᑦᑎᒃᑲᓐᓂᓂᒃᑭᐊ ᖃᑦᑕᓂ ᐃᒪᖃᖅᑐᓂ ᐊᑦᑕᓇᖅᑐᒦᖁᔨᙱᓐᓂᕐᒧᑦ. 

 ᐊᕕᒃᑐᕐᓗᒋᑦ ᐊᒻᒪ ᐲᔭᕐᓗᒋᑦ ᐊᑦᑕᕐᓇᖅᑐᑦ ᓱᓇᒃᑯᑖᑦ ᖄᑐᐃᓐᓇᕆᐊᓖᑦ ᐊᒃᑕᑯᐃᑦ 

ᐃᑭᑎᑕᐅᑉᐸᑕ ᐃᑭᑦᑎᕕᖕᒥ ᓇᔪᖅᑕᐅᔪᒥ (ᓲᕐᓗ ᐹᑕᓖᑦ, ᐳᓪᓚᖃᖅᑐᑦ ᑎᒻᒥᒃᑳᕈᑎᑦ). 

 ᐆᑦᑎᔾᔪᑕᐅᔪᑦ ᐃᒐᐃᑦ ᖃᒥᖃᑦᑕᕐᓗᒋᑦ ᐊᑐᖅᑕᐅᙱᑎᓪᓗᒋ. 

ᖃᐅᔨᒪᑦᑎᐊᕆᐊᖃᑦᑕᕐᓗᓯ ᑭᓂᖅᑐᒧᑦ ᐅᖅᑰᓴᐅᑏᑦ ᖃᒥᒋᐊᖅᓯᒪᓗᑎ ᐅᕝᕙᓘᓐᓃᑦ 

ᖃᒥᑕᐅᓗᑎ ᓇᔪᖅᑕᐅᔪᖅ ᕿᒪᒃᑕᐅᓂᐊᖅᑎᓪᓗᒍ.  

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᐋᖅᑭᐅᒪᑦᑎᐊᕋᓗᐊᕐᒪᖔᑦ ᖃᐅᔨᓴᔾᔫᒥᖃᑦᑕᕐᓗᒋᑦ ᐃᒐᐃᑦ, ᐃᒐᐅᑉ ᓱᓪᓗᖏᑦ ᐊᒻᒪ 

ᐊᓄᕆᒧᑦ ᖃᐅᔨᓴᐅᑎᐅᔪᑦ, ᐅᓗᕆᐊᓇᖅᑐᒦᑎᑦᑎᙱᓐᓂᖅᓴᐅᓂᐊᖅᑐᖅ 

ᐃᑭᑦᑐᖃᕈᓐᓇᕐᓂᖓᓄᑦ ᐊᒻᒪ ᐳᔪᕐᓗᖕᒧᑦ ᑐᖁᓐᓂᕐᒧᑦ. 

 ᖃᒥᑎᖃᑦᑕᕐᓗᒋᑦ ᑕᒪᐃᓐᓂ ᐊᑐᕆᐊᖃᙱᓪᓚᕆᒃᑐᑦ ᐳᓚᒨᖅᑐᑦ 

ᕿᒪᐃᑲᐃᓐᓇᕐᓂᐊᕈᔅᓯ ᓇᔪᖅᑕᐅᔪᒥ. 

 ᖃᐅᒪᖅᑯᑏᑦ ᓯᓚᒥ ᐃᑭᑎᖃᑦᑕᕐᓗᒋᑦ ᐊᒻᒪ ᑐᐱᕐᒨᖃᑦᑕᕐᓗᒋ ᑭᓯᐊᓂ 

ᐃᑭᑦᑎᐊᓕᖅᐸᑕ. 

 ᐅᔾᔨᖅᓱᖃᑦᑕᕐᓗᓯ ᐃᑭᑎᑦᑎᓂᐊᕈᔅᓯ ᑭᑦᑐᕆᐊᖅᑕᐅᔾᔭᐃᒃᑯᑎᓂ ᐃᑭᑎᑕᐅᕙᒃᑐᓂ. 

ᓴᕕᕋᔭᖕᒥ ᐴᖃᖅᑎᒋᐊᕐᓗᒋᑦ ᐃᑭᑎᑕᐅᑎᓪᓗᒋᑦ ᐊᒻᒪ ᖃᒥᑎᑦᑎᐊᖅᐸᒡᓗᒋᑦ 

ᐃᓄᖃᔾᔮᙱᑎᓪᓗᒍ. 

 ᐃᒡᔪᒃ ᐊᒻᒪ ᒍᕌᔅ ᐲᔭᖃᑦᑕᕐᓗᒋᑦ ᓅᑕᐅᔪᓐᓇᖅᑐᓄᑦ ᐊᐅᓚᐅᑎᓂᑦ, ᐃᒥᕐᒧᑦ 

ᒥᓪᓗᐊᕈᑎᓂ, ᐳᓪᓚᒃᓴᐅᑎᓂ, ᐊᒻᒪ ᖃᓄᐃᑦᑐᑐᐃᓐᓇᕐᓂᒃ ᐊᐅᓚᐅᑎᕋᓛᓕᖕᓂ. 

 ᐅᔾᔨᖅᓱᑦᑎᐊᖃᑦᑕᕐᓗᓯ ᐊᒻᒪ ᑕᒻᒪᖅᓯᒪᙱᑦᑐᓂ ᐱᐅᓯᓂ ᐊᑐᖃᑦᑕᕐᓗᓯ 

ᐅᖅᓴᖅᑕᐃᓂᐊᕐᓗᓂ ᓇᔪᖅᑕᐅᕕᐅᑉ ᐱᖁᑎᖏᓐᓂ ᐊᒻᒪ ᓄᓇᓯᐅᑎᓂ. ᓴᓇᔩᑦ 

ᖃᐅᔨᒪᑦᑎᐊᖏᑉᐸᑕ ᐱᐅᓯᐅᔪᒥ, ᐃᓕᓐᓂᐊᖅᑎᑕᐅᑦᑎᐊᕆᐊᓖᑦ. 

 ᐊᑦᑕᕐᓇᔾᔭᐃᖅᓯᒪᔾᔪᑎᑕᖃᑦᑎᐊᕐᓗᓂ ᐊᐅᓚᐅᑎᓄᑦ ᐊᒻᒪ ᐆᒻᒪᒃᓴᐅᑎᓄᑦ, ᑖᒃᑯᐊ 

ᐱᖁᑏᑦ ᐃᑭᑦᑐᓐᓇᕐᓂᕐᒧᑦ ᐅᓗᕆᐊᓇᕈᑕᐅᖕᒪᑕ. 

 ᓄᖅᑲᖓᑎᑦᑎᓂᐊᕐᓗᓂ ᓄᓇᓯᐅᑎᒥ, ᑎᓴᒪᓕᖕᒥᓗ, ᐳᔫᕐᕕᖓ ᓵᖓᖏᓪᓗᓂ 

ᐸᓂᖅᑐᓂ ᐃᑭᔭᑦᑐᓂ ᐱᖁᑎᓂ. ᓄᓇᓯᐅᑎᓂ ᐳᔫᕐᕕᖏᑦ ᐊᒃᓱᐊᕐᔪᐊᕌᓗᒃ 

ᐆᓇᖅᓯᑐᐃᓐᓇᕆᐊᓖᑦ.  

8.2 ᐅᖅᓱᐊᓗᐃᑦ: 

ᓇᔪᖅᑕᐅᔪᑦ ᐊᔾᔨᒌᙱᑦᑐᓂ ᐅᖅᓱᖃᕆᐊᖃᕋᔪᓲᑦ, ᑐᖅᑯᖅᑕᐅᒐᔪᓲᑦ 205-ᓖᑕᒥ (45 ᒑᓚᓐ) 

ᐅᖅᓱᐊᓗᐃᑦ ᖃᑦᑕᐅᔭᖏᓐᓂ ᐅᕝᕙᓘᓐᓃᑦ ᒥᑭᓐᓂᖅᓴᓂ ᖃᑦᑕᕋᓛᓂ ᐊᒻᒪ ᔨᐊᓕ ᑳᓐᒥ. 

ᐅᖅᓱᐊᓗᐃᑦ ᐃᓚᖏᑦ ᑲᒪᒋᔭᐅᑦᑎᐊᕆᐊᓖᑦ, ᓲᕐᓗ ᐳᓪᓚᒃ ᐊᒻᒪ ᐊᓴᑕᐃᓖᓐ, ᐊᒪᓗᒃᑕᐅᔭᖓᔪᒥ 

ᐴᖅᓯᒪᓲᖑᒻᒪᑕ ᖄᖅᓴᕋᐃᖑᓪᓗᑎ.  

ᑲᓇᑕᒥ, ᐱᒋᐊᖅᑐᓂ ᔫᓂ 12, 2010-ᒥ, ᓄᑖᖑᔪᑦ ᒪᓕᒃᑕᐅᔭᕆᐊᓖᑦ ᑐᕌᖓᔪᑦ ᑕᒪᐃᓐᓂ 

ᓄᓇᐅᑉ ᖄᖓᓂ ᐊᑖᓂᓗ ᑐᖅᑯᐃᕖᑦ ᐴᖏᑦ ᐅᖅᓱᐊᓗᖕᒧᑦ ᐃᒪᖅᑯᖅᑐᔪᓄᑦ 230 ᓖᑕ ᐅᖓᑖᓄᑦ 

ᐃᓂᖃᖅᑐᑦ ᑲᓇᑕᐅᑉ ᐅᕝᕙᓘᓐᓃᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᓐᓂ. ᑐᖅᑯᐃᕖᑦ 

ᐊᑎᓗᐅᖃᑕᐅᓯᒪᔭᕆᐊᓖᑦ ᑖᒃᑯᓄᖓ ᐊᕙᑎᓕᕆᔨᒃᑯᑦ ᑲᓇᑕᒥ ᐊᒻᒪ ᑎᑭᐅᒪᔭᕆᐊᓖᑦ 

ᐊᑐᕐᒃᑕᐅᕙᒃᑐᓂᒃ ᐃᕐᖓᖅᓯᒪᓕᖁᓇᒋᑦ ᐊᒻᒪ ᑯᕕᖁᓇᒋᑦ.  

ᐊᑦᑕᓇᖅᑐᑦ ᐊᒻᒪ ᐅᓗᕆᐊᓇᕈᑏᑦ ᐅᖅᓱᐊᓗᖕᒧ ᐊᒻᒪ ᑭᓂᖅᑐᒧᑦ ᑯᕕᔪᓄᑦ ᒪᑯᐊᖑᔪᑦ: 

ᐊᕙᑎᓕᕆᓂᕐᒧᑦ ᓱᕋᐃᓂᖅ; 

 ᐃᑭᑦᑐᖅ ᐊᒻᒪ/ᐅᕝᕙᓘᓐᓃᑦ ᖄᖅᑐᖅ ᐱᔾᔪᑕᐅᔪᖅ: ᑎᒻᒥᑳᖅᑐᖅ ᐅᖅᓱᐊᓗᒃ 

ᐃᑯᐊᓪᓚᔪᔪᐊᖅᑐᖅ, ᓱᑲᓐᓂᓇᖅᑐᒥ ᐊᓂᐊᑎᕆᔪᒥ; 

 ᐆᓐᓇᖅᑐᑦ ᐅᕝᕙᓘᓐᓃᑦ ᐃᓚᐅᕈᑎᒃᓴᒧᑦ ᐆᓐᓂᕐᒧᑦ ᐋᓐᓂᕐᓂᐅᔪᑦ ᐃᑯᐊᓪᓚᒃᑐᒧᑦ, ᖄᖅᑐᒧᑦ 

ᐅᕝᕙᓘᓐᓃᑦ ᐅᕕᓂᐅᑉ ᐊᒃᑐᖅᑕᐅᓂᖓ ᐅᖅᓱᐊᓗᖕᓄᑦ; 

http://www.ec.gc.ca/rs-st/

ᑖᓐᓇ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ 

ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᖅ 

(WHMIS) 2015 ᒪᓕᒐᖅ ᐊᑐᓕᖅᑎᑕᐅᑎᓪᓗᒍ, 

ᐱᓕᕆᕝᕖᑦ ᒪᓕᑦᑎᐊᕆᐊᓖᑦ ᓇᓕᐊᓐᓄᑐᐃᓐᓇᖅ 

ᑖᔅᓱᒥᖓ ᐊᐅᓚᑕᐅᔪᓄᑦ ᐱᖁᑎᓄᑦ 

ᒪᓕᒃᑕᐅᔭᕆᐊᓕᖕᓂᑦ (WHMIS 1988) 

ᐅᕝᕙᓘᓐᓃᑦ ᑖᔅᓱᒥᖓ ᐃᖅᑲᓇᐃᔭᕐᕕᖕᒧᑦ 

ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᖅ (WHMIS) 2015 ᖃᓄᐃᑦᑐᒧᑦ 

ᐊᐅᓚᑕᐅᔪᒧᑦ ᐅᕝᕙᓘᓐᓃᑦ ᐅᓗᕆᐊᓇᖅᑐᒧᑦ 

ᐱᖁᑎᒧᑦ. ᖃᓄᐃᑦᑑᓂᖓ, ᐊᑎᖓ, ᐊᒻᒪ 

(ᐱᖁᑎᖓ) ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖓ ᒪᓕᑦᑎᐊᕆᐊᓕᒃ ᑐᕌᖓᔪᒧᑦ 

ᒪᓕᒃᑕᐅᔭᕆᐊᓕᖕᒧᑦ ᓂᕈᐊᖅᑕᐅᔪᖅ 

ᐱᖁᑎᖃᖅᑎᐅᔪᒧᑦ, ᑕᒪᒃᑭᐅᖏᑦᑐᓂ. 

 ᓂᐅᖅᓯᓂᒃᑯᑦ ᐋᓐᓂᕐᓂᐅᔪᑦ 

ᑐᖁᓐᓇᖅᑐᓄᑦ, 

ᐆᓐᓇᖅᑐᓄᑦ, ᐅᕝᕙᓘᓐᓃᑦ 

ᓱᕈᓐᓇᖅᑐᖃᖅᑐᓄᑦ 

ᐃᓚᖏᓐᓄᑦ 

ᒥᑭᔪᒦᑎᑕᐅᔪᓄᑦ ᒑᓯᓄᑦ; 

 ᐊᒃᑐᖅᓯᔪᓐᓇᖅᑐᑦ 

ᐋᓐᓂᕐᓂᐅᔪᑦ ᐊᐅᓚᐅᑏᑦ 

ᐊᔪᓕᕐᓂᖏᓐᓄᑦ 

ᑭᒥᔪᑏᑎᑕᐅᔪᓄᑦ 

ᐅᖅᓴᒃᓴᐅᑎᑎᓂ. 

ᐅᖅᓴᒃᓴᐅᑏᑦ ᐅᕐᕈᑎᑕᐅᒃᐸᑕ 

ᐊᒻᒪ ᐊᐅᓚᑦᑎᔾᔪᑎᖓ 

ᐲᖅᐸᑦ, ᐃᓗᓕᖏᑦ 

ᐊᓂᑐᐃᓐᓇᕆᐊᓖᑦ 

ᐊᒻᒪ/ᐅᕝᕙᓘᓐᓃᑦ ᐴᖓ 

ᖄᖅᑕᔫᙳᑐᐃᓐᓇᕆᐊᓕᒃ; ᐊᒻᒪ 

 ᐳᔪᕐᓗᖕᒧᑦ ᑐᖁᓐᓇᖅᑐᖅ ᐱᔾᔪᑕᐅᔪᖅ ᐱᐊᓂᒃᑕᐅᓯᒪᙱᑦᑐᑦ ᐃᑭᑎᑕᐅᔪᒧᑦ ᐅᖅᓱᐊᓗᖕᓂ 

ᐅᖅᑰᓴᐅᑎᓂ, ᐊᐅᓚᐅᑎᓂ, ᓂᐅᖅᑑᑎᓂ ᐅᕝᕙᓘᓐᓃᑦ ᑲᑉᐳᔾᔭᓲᓂᑦ 

ᐊᓂᕐᓂᖃᑦᑎᐊᙱᑦᑐᒥ. 

 

ᐅᖅᓱᐊᓗᖕᒧ ᖃᑦᑕᐅᔭᕐᔪᐊᑦ ᐊᒻᒪ ᖃᑦᑕᐃᑦ: 

 ᑐᖅᑯᖅᓯᒪᑎᒋᐊᕐᓗᒋ ᑕᒪᐃᓐᓂ ᐃᑭᔭᑦᑐᑦ ᐊᒻᒪ ᐃᑭᓴᕋᐃᑦᑐᑦ ᐃᒪᓖᑦ ᐊᑦᑕᕐᓇᙱᑦᑐᒥ 

ᐊᑎᖃᐅᑦᑎᐊᖅᑐᓂ ᐴᕐᓂ ᒪᓕᑦᑎᐊᕐᓗᑎ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 

ᐅᖃᐅᓯᒃᓴᓂ ᐱᓕᕆᔾᔪᓯᐅᔪᓂᑦ (WHMIS) ᒪᓕᒃᑕᐅᔭᕆᐊᓕᖕᓂᑦ (ᓲᕐᓗ ᐅᖅᓱᐊᓗᐃᑦ ᐊᒻᒪ 

ᐳᓪᓚᐃᑦ); 

 ᑐᖅᑯᕐᓗᒋ ᐊᒻᒪ ᓱᑲᖓᑎᒋᐊᕐᓗᒋ ᐊᑐᓂ ᐊᔾᔨᒌᙱᑦᑐᖅ ᐅᖅᓱᐊᓗᒃ ᐃᓛᒃᑰᖓᔪᒥ; 

ᐱᒻᒪᕆᐅᔪᖅ ᑲᑎᖅᓱᖃᑦᑕᖏᓪᓗᒋᑦ ᐊᔾᔨᒌᙱᑦᑐᑦ ᐅᖅᓱᐊᓗᐃᑦ, ᐱᓗᐊᖅᑐᒥ ᖃᖓᑕᓲᑦ 

ᐅᖅᓱᐊᓗᖏᑦ; 

 ᑐᖅᑯᕐᓗᒋ ᐱᓕᕆᕝᕕᒡᔪᐊᒥ ᒪᑐᔭᐅᓯᒪᔪᑦ ᐅᖅᓱᐊᓗᖕᒧ ᖃᑦᑕᐅᔭᕐᔪᐊᑦ ᓴᓂᒧᖔᖓᓗᑎ 

ᑯᕕᒡᕕᖏᑦ ᓴᓂᒨᖓᓗᑎ ᓯᕿᙵᔭᖅᑎᑐᑦ 9-ᒨᖓᓗᓂ ᐊᒻᒪ 3-ᒨᖓᓗᓂ, ᐊᓂᕐᓂᖅ ᐊᒻᒪ 

ᕿᐅᒃᑲᓇᖅᑐᖅ ᐃᓯᖅᑕᐃᓕᖁᓪᓗᒋᑦ;  

o ᖃᖓᑕᓲᕐᒧᑦ ᐅᖅᓱᐊᓗᖕᒧᑦ ᖃᑦᑕᐅᔭᕐᔪᐊᑦ ᑐᖅᑯᖅᑕᐅᔪᓐᓇᖅᑐᑦ ᓴᓂᒧᖔᖅ 

ᑭᓯᐊᓂ ᓇᑉᐸᖓᑎᑕᐅᔪᓐᓇᖅᑐᑦ ᐊᑐᖅᑕᐅᑎᓪᓗᒋ. ᖃᑦᑕᐅᔭᕐᔪᐊᖅ 

ᒪᑐᐃᖅᑕᐅᑉᐸ, ᐱᒻᒪᕆᐅᔪᖅ ᐃᓕᒃᑲᓐᓂᕐᓗᒋ ᐊᒻᒪ ᓱᑲᑎᑦᑎᐊᕐᓗᒋ ᒪᑐᖏᑦ. 

ᐊᑐᖅᑕᐅᔪᖅ ᖃᑦᑕᐅᔭᕐᔪᐊᖅ ᑐᖅᑯᖅᑎᓯᒪᓗᒍ ᓯᕕᖓᔮᕐᓗᓂ (ᓈᒻᒪᒋᔭᐅᔪᖅ 60-

70° ᐅᕕᖓᔮᕐᓗᓂ). 

o ᖃᖓᑕᓲᖅᑏᑦ ᐅᖅᓴᕈᒪᙱᑐᐃᓐᓇᕆᐊᓕᒃ ᐃᒪᐃᓕᖓᑉᐸ: 

­ ᐊᕐᕌᒍᓂ ᒪᕐᕉᖕᓂᒃ ᐅᖓᑖᓄᑦ ᐱᑐᖃᐅᑉᐸ; 

­ ᒪᑐᖏᑦ ᓱᕋᒃᓯᒪᑉᐸᑕ; ᐅᕝᕙᓘᓐᓃᑦ  

­ ᓇᑉᐸᖓᓗᓂ ᑐᖅᑯᖅᑕᐅᓯᒪᓐᓂᕈᓂ ᐅᓪᓗᖅ ᐊᑕᐅᓯᖅ ᐅᖓᑖᓄᑦ. 



 

 

 
 

19  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᐅᖅᓱᐊᓗᓖᑦ ᖃᑦᑕᐅᔭᕐᔪᐊᑦ ᑐᖅᑯᖅᓯᒪᒃᑲᓐᓂᕆᐊᓖᑦ ᐴᖅᓯᒪᒃᑲᓐᓂᕐᓗᑎ, 

ᖃᐅᔨᓴᖅᑕᐅᔭᕆᐊᓕᒃ ᓈᒻᒪᒃᑲᓗᐊᕐᒪᖔᖅ ᐃᒐᓯᐅᑎᒧᑦ ᐊᒻᒪ ᖃᖓᑕᓲᕐᒧᑦ ᐅᖅᓱᐊᓗᖕᓄᑦ, 

ᑕᐃᒪᐃᒋᐊᖃᕐᓂᖏᑦ ᒪᓕᒡᓗᒍ. ᓇᓗᓇᐃᖅᓯᔾᔪᑎᖓ ᑎᑎᖅᓯᒪᔪᖅ ᖃᐅᔨᒋᐊᕐᓗᒍ 

ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᓂᕐᒧᑦ ᑐᑭᓯᒋᐊᕈᑎᖓᓂ; 

 ᓇᓗᓇᐃᒃᑯᑕᕐᓂ ᓇᑉᐸᖅᓯᓗᑎ ᓯᒡᒐᓕᐊᖅᑐᕐᕕᒃᓴᐅᙱᓐᓂᖓᓂ ᐊᒻᒪ 

ᐃᑯᐊᓪᓚᒃᑐᖃᕆᐊᖃᙱᓐᓂᖓᓂ ᖃᑦᑕᐅᔭᖅ ᐅᖅᓱᐊᓗᖃᐅᑦ ᐅᖅᓱᒃᑯᕕᖕᒥ ᐊᒻᒪ 

ᑲᒪᒋᔭᖃᕐᓂᕐᒧᑦ ᐃᓂᖏᓐᓂ; 

 ᑕᒪᐃᓐᓂᑲᓴᖅ ᐅᖅᓱᐊᓗᖕᒧᑦ ᖃᑦᑕᐅᔭᕐᔪᐊᑦ ᓇᓗᓇᐃᒃᑯᑕᖃᑦᑎᐊᖅᑐᑦ ᑭᓯᐊᓂ 

ᐃᓛᓐᓂᒃᑯᑦ ᑎᑎᕋᖅᓯᒪᔪᑦ ᐅᖃᓕᒫᒐᒃᓴᐅᖃᑦᑕᖏᑦᑐᑦ. ᓇᓗᒍᕕᑦ ᐅᖅᓱᐊᓘᑉ 

ᖃᓄᐃᑦᑑᓂᖓᓂ, ᐊᑐᖏᓪᓗᒍ. ᑎᑎᕐᕕᒋᑦᑎᐊᕐᓗᒍ ᐲᖅᑕᐅᒋᐊᖃᕐᓂᖓᓂ ᐃᓂᒥ ᐊᒻᒪ 

ᐃᒋᑕᐅᒋᐊᖃᕐᓂᖓᓂ; 

 ᐅᖅᓱᐊᓗᒃ ᑐᖅᑯᕐᓗᒍ ᓴᓗᒪᔪᒥ, ᐊᕙᓗᖃᖅᑐᒥ ᐃᑭᑦᑑᑉ 

ᓯᐊᒻᒪᖅᑎᑕᐅᑦᑕᐃᓕᒪᔾᔪᑎᖃᕐᓗᓂ; ᐊᒻᒪ 

 ᐃᒋᑦᑎᐊᖃᑦᑕᕐᓗᒋᑦ ᐃᒪᖃᕈᓐᓃᖅᑐᑦ ᐅᖅᓱᐊᓗᖕᒧ ᖃᑦᑕᐅᔭᕐᔪᐊᖑᔪᑦ. 

 

ᐅᖅᓱᐊᓗᖕᒥ ᑲᒪᒋᔭᖃᕐᓂᖅ: 

ᐅᖅᓱᐊᓗᒃ ᑲᒪᒋᑦᑎᐊᖃᑦᑕᕐᓗᒋᑦ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᐱᒪᒋᓗᓂᒋᑦ ᐃᑭᐊᓪᓚᒍᓐᓇᖅᑐᑦ, 

ᑯᕕᒍᓐᓇᕐᓂᖏᑦ, ᐊᒻᒪ ᐅᖅᓱᐊᓗᖕᒧ ᓱᕈᒃᑕᐅᔪᓐᓇᕐᓂᖏᑦ. ᓴᓇᔩᑦ ᑲᒪᕙᒃᑐᑦ ᐅᖅᓱᐊᓗᖕᒥ 

ᐃᓕᓐᓂᐊᖅᓯᒪᑦᑎᐊᕆᐊᓖᑦ ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᒥᑦ (WHMIS) ᐊᒻᒪ ᐅᓯᑲᖅᑕᖅᑕᐅᓂᖏᑦ ᐅᓗᕆᐊᓇᖅᑐᑦ ᓱᓇᒃᑲᑖᑦ (TDG). 

ᓈᒻᒪᒃᑐᓂ ᑯᕕᓂᕐᒧᑦ ᐊᑐᖅᑕᐅᕙᒃᑐᑦ ᐊᑐᐃᓐᓇᐅᓗᑎ ᐅᖅᓴᕐᕕᖕᓂ ᐊᒻᒪ ᐅᔾᔨᖅᓱᖃᑦᑕᕐᓗᑎ 

ᐋᓐᓂᖅᑕᐃᓕᒪᑎᑦᑎᓂᕐᒧᑦ ᐊᒻᒪ ᐊᕙᑎᒥ ᓱᕋᐃᑦᑕᐃᓕᒪᓂᕐᒧᑦ. 

 ᐊᑐᖃᑦᑕᕐᓗᑎ ᓇᖕᒥᓂᖅ ᐋᓐᓂᖅᑕᐃᓕᔾᔪᑎᓂ: ᖃᑦᑕᐅᔭᕐᔪᐊᑦ ᐳᓪᓚᒃᓯᒪᑎᓪᓗᒋᑦ 

ᓯᕿᓂᕐᒧᑦ, ᒪᑐᖏᑦ ᐲᑐᐃᓐᓇᕆᐊᓖᑦ ᓂᕆᐅᖕᓇᖏᑦᑐᒃᑯᑦ ᐊᒻᒪ ᐃᓗᓕᖏᑦ 

ᑎᒻᒥᒃᑳᑐᐃᓐᓇᕆᐊᓖᑦ. 

 ᑯᕕᑎᑦᑎᓂᕐᒥᑦ ᐅᖅᓱᐊᓗᖕᒥ ᐊᒡᒐᖕᓄᑦ ᖃᑦᑕᐅᔭᕐᔪᐊᓂ ᒥᑭᓐᓂᖅᓴᓄᑦ ᐴᕐᓄᑦ: 

o ᐊᑐᕐᓗᑎ ᑭᓯᐊᓂ ᑲᓇᑕᒥ ᒪᓕᒃᑕᐅᔭᕆᐊᓕᖕᓄᑦ ᑲᑐᔾᔨᖃᑎᒌᓄᑦ 

ᐊᖏᖅᑕᐅᓯᒪᔪᓂ ᐅᖅᓱᐊᓗᖃᐅᑎᓂ. ᐊᖏᓂᖓ ᖄᖏᐅᑎᖏᓪᓗᓂ 20 ᓖᑕᓂᑦ; 

o ᐊᒡᒐᓅᖅᑐᑦ ᐅᕝᕙᓘᓐᓃᑦ ᐆᒻᒪᖅᑯᑎᒧᑦ ᒥᓪᓗᐊᕈᑎᓂ ᐊᑐᕐᓗᑎ 

ᖃᐅᒪᑎᑦᑎᔾᔭᐃᒃᑯᑎᒧᑦ ᐅᕝᕙᓘᓐᓃᑦ ᐊᐅᒪᖃᖅᑎᑦᑎᔾᔭᐃᒃᑯᑎᖃᖅᑐᒥ 

ᓱᑲᓐᓇᖅᑐᒥ ᐊᐅᒪᖃᖅᑎᑦᑎᔾᔭᐃᓂᕐᒧᑦ ᑯᕕᑎᑦᑎᓂᐊᕐᓗᓂ ᐅᖅᓱᐊᓗᖕᒥ ᔨᐊᓕ 

ᑳᓐᓄᑦ. 

o ᑖᔅᓱᒥᖓᔅᓴᐃᓐᓇᖅ ᒥᓪᓗᐊᕈᑎᒥ ᐊᑐᕆᐊᖃᕈᕕᑦ ᐊᔾᔨᒌᙱᑐᓄᑦ ᐅᖅᓱᐊᓗᖕᓄᑦ, 

ᒥᓪᓗᐊᕈᑎ ᐃᓗᓖᔭᐃᔭᑦᑎᐊᕐᓗᒍ ᐊᒥᐊᒃᑯᖏᑦ ᐴᕐᒨᕐᓗᒋ − 

ᓄᓇᒨᖅᑲᐃᓚᐅᖅᓯᒪᑦᑕᐃᓕᒋᑦ. ᐊᑎᓕᐅᕐᓗᒍ ᐊᒥᐊᒃᑯᒧᑦ ᐅᖅᓱᐊᓘᑉ ᐴᖓ; 

o ᓴᓇᔩᑦ ᖃᓂᖏᓐᓂ ᐊᑐᕆᐊᖃᙱᑦᑐᑦ ᒥᓪᓗᐊᖅᓯᓂᕐᒥ ᐅᖅᓱᐊᓗᖕᒥ; ᐊᒻᒪ 

o ᑕᐃᒪᐃᖁᔭᐅᙱᑦᑐᑦ ᐃᒻᒥᖅᓱᐃᒃᑲᓐᓂᓂᕐᒥ ᐅᖅᓱᐊᓗᖕᒧᑦ ᖃᑦᑕᐅᔭᕐᔪᐊᓂ. 

ᐊᐅᓚᑦᑎᓂᕐᒥ ᐊᒃᑕᑯᓂᑦ ᐅᖅᓱᐊᓗᖕᓂ ᓱᓇᑐᐃᓐᓇᕐᓂ ᒪᓕᓪᓗᒋᑦ ᐊᕙᑎᓕᕆᔨᒃᑯᑦ 

ᐱᓕᕆᕝᕕᖓ ᐊᒻᒪ ᓄᓇᒥᙶᖅᑐᓕᕆᔨᒃᑯᑦ (ENR) ᒪᓕᒋᐊᓕᖕᓂ. ᐊᑐᕈᓐᓂᖅᑐᑦ ᐊᒥᐊᒃᑯᑦ 

ᒪᑐᓯᒪᔪᒦᑦᑎᐊᕐᓗᑎ ᐴᕐᓂ ᐃᒋᑕᐅᓐᓇᓱᓐᓂᖏᓐᓂ ᐱᓕᕆᕝᕕᖕᒥ ᓯᓚᑖᓂᓘᓐᓃ. 

ᑐᖅᑯᐃᓂᖅ ᐳᓪᓚᖃᖅᑐᑦ ᐅᖅᓴᒃᓴᐅᑎᑦ:  

ᐳᓪᓚᖃᖅᑐᑦ ᐅᖅᓴᒃᓴᐅᑎᑦ ᑐᖅᑯᐃᕕᖏᑦ ᐊᑦᑎᖕᓂᖅᐹᒃᑯᑦ 30 ᐆᒃᑑᑎᓂ ᐅᖓᓯᖕᓂᖃᕆᐊᓖᑦ 

ᐃᓄᖃᖅᑐᒥ ᐃᒡᓗᕐᔪᐊᒥ ᐅᕝᕙᓘᓐᓃᑦ ᑐᐱᕐᒥ. ᐊᕕᒃᑐᕐᓗᒋᑦ ᑐᖅᑯᐃᕖᑦ ᒪᓕᑦᑎᐊᕐᓗᑎ 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) ᐊᒻᒪ 

ᓱᓇᒃᑯᑖᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ/ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ ᐊᑐᖁᔭᐅᔪᓂ. 

 ᐃᑭᔭᑦᑐᑦ ᒑᓰᑦ ᑐᖅᑯᖅᓯᒪᔭᕆᐊᓖᑦ ᐃᓛᒃᑰᖓᓗᑎ ᐋᒃᓯᑕᐃᓴᓂ (ᓲᕐᓗ ᕼᐃᑐᕋᔭᓐ ᐳᕌᒃᓴᐃᑦ, 

ᓇᐃᑦᕆᒃ ᐋᓯᑦ, ᓴᓪᕕᐅᕆᒃ ᐋᓯᑦ) ᐊᒻᒪ ᐆᓐᓇᖅᑐᑦ ᐳᔪᓲᑦ. 

 ᐃᓗᓕᖃᑦᑎᐊᖅᑐᑦ ᐳᓪᓚᖃᖅᑐᑦ ᑐᖅᑯᖅᓯᒪᔭᕆᐊᓖᑦ ᐃᓗᓕᖃᖏᑦᑐᓂ ᐳᓪᓚᒃᓯᐅᑎᓂ. 

 

ᐅᓯᑲᑦᑕᕐᓂᖅ ᐅᖅᓱᐊᓗᖕᒧ ᖃᑦᑕᐅᔭᕐᔪᐊᓂ ᐊᒻᒪ ᐳᓪᓚᖃᖅᑐᑦ ᐅᖅᓴᒃᓴᐅᑎᑦ: 

ᒪᓕᒡᓗᒋᑦ ᑕᒪᐃᓐᓂ ᐅᓯᑲᖅᑕᖅᑕᐅᓂᖏᑦ ᐅᓗᕆᐊᓇᖅᑐᑦ ᓱᓇᒃᑲᑖᑦ (TDG) ᐅᓯᑲᖅᑕᕐᓂᕐᒧ. 

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᖃᕋᓴᐅᔭᑎᒍᑦ ᐃᑭᐊᕿᕕᖓ ᐊᑐᐃᓐᓇᐅᑎᑦᑎᔪᑦ ᑐᑭᓯᒋᐊᕈᑎᓂ 

ᐃᓕᓐᓂᐊᖅᑎᑦᑎᓂᕐᒧᑦ ᐊᒻᒪ ᑯᔪᒡᕕᖕᓂ ᐊᔾᔨᒌᙱᑦᑐᓄᑦ ᐅᖃᐅᓯᒃᓴᓄᑦ ᐱᔾᔪᑎᒋᓪᓗᒍ 

ᐅᓗᕆᐊᓇᖅᑐᑦ ᐱᖁᑏᑦ. 

ᐅᓯᖃᑦᑕᕐᓗᒋᑦ ᐅᖅᓱᐊᓗᖕᒧ ᖃᑦᑕᐅᔭᕐᔪᑦ ᓇᑉᐸᖓᓗᑎ ᓄᓇᓯᐅᑎᐅᑉ ᐃᖅᑯᐊᓂ 

ᐃᓗᐊᓃᑎᓚᐅᖅᓯᒪᑦᑕᐃᓕᒃᑭ. ᐊᑦᑐᖏᑦᑎᐊᕐᓗᒋᑦ ᖃᑦᑕᐅᔭᕐᔪᐊᑦ ᐊᐅᓚᔾᔭᒍᓐᓇᕐᓂᐊᖏᒻᒪᑕ 

ᐃᖏᕐᕋᓂᕐᓂ. ᑭᕕᓯᔾᔪᑎᒥ ᓄᓇᓯᐅᑎᒥ ᐊᑐᕐᓗᑎ ᐅᓯᓂᕐᒧᑦ ᐊᒻᒪ ᐊᐅᓚᔾᔭᐃᓂᕐᒧᑦ 

ᐃᓛᒃᑰᖓᔪᓂ ᐳᓪᓚᖃᖅᑐᓂ. ᑲᐃᕙᑎᓚᐅᖅᓯᒪᑦᑕᐃᓕᒃᑭ ᓴᓂᒧᑦ ᒪᓂᕋᒃᑯᑦ ᐅᕝᕙᓘᓐᓃᑦ 

ᓇᑎᒃᑯᑦ ᐊᐅᓚᓂᐊᕐᓗᒋᑦ. ᒪᓕᑦᑎᐊᕐᓗᒋᑦ ᐊᑦᑕᕐᓇᔾᔭᐃᖅᓯᒪᓂᕐᒧᑦ ᐱᐅᓯᖏᓐᓂᑦ ᐅᓯᓂᐊᕐᓗᓂ 

ᐅᖅᓱᐊᓗᖕᒥ ᐊᒻᒪ ᖃᖓᑕᓲᖅᑎᐅᑉ ᐊᑐᖁᔭᖏᑦ ᒪᓕᑦᑎᐊᕐᓗᒋᑦ. 

ᐳᓪᓚᓂ ᒑᓯᓂ ᑲᒪᒋᔭᖃᕐᓂᖅ: 

ᐳᓪᓚᓖᑦ (ᐃᒪᙳᖅᓯᒪᔪᖅ ᐅᖅᓱᐊᓗᒃ ᒑᓯ [LPG]) ᒥᑭᒡᓕᑎᑕᐅᓯᒪᔪᖅ ᐃᒥᕐᒧᑦ ᐊᒻᒪ 

ᑐᖅᑯᖅᓯᒪᓲᖅ ᐊᔾᔨᐅᙱᑦᑐᓂ ᐊᖕᒪᓗᒃᑕᐅᔭᓂ ᐴᕐᓂ. ᑐᑭᓯᒋᐊᕈᑎᓂ ᐳᓪᓚᕐᒧᑦ 

ᑕᑯᔪᓐᓇᖅᑕᑎᑦ ᑕᐃᑲᓂ 10.2 ᐳᓪᓚᒃ ᐊᒻᒪ ᐊᓯᖏᑦ ᐃᒪᙳᖅᑎᑕᐅᓯᒪᔪᑦ ᐅᖅᓱᐊᓗᑦ ᒑᓰᑦ 

ᑕᐃᑲᓂ ᐱᓕᕆᑦᑎᐊᕐᓂᕐᒧᑦ ᐊᕙᑎᓕᕆᓂᕐᒧᑦ ᐱᔨᑦᑎᕋᕐᓂᕐᒧᑦ ᐃᑲᔪᕈᑎᒃᓴᓂᑦ ᑕᐃᑲᓂ e3Plus 

ᖃᕋᓴᐅᔭᑎᒍᑦ ᐃᑭᐊᕿᕕᖕᒥᑦ. 
 

ᑲᒪᒋᓗᒋᑦ ᐳᓪᓚᖃᖅᑐᑦ ᑐᖅᑯᐃᕖᑦ ᖃᑦᑕᐅᔭᑦ ᐊᒻᒪ ᐳᓪᓚᖃᖅᑐᑦ ᒪᓕᒡᓗᖏᑦ 

ᐅᓯᑲᖅᑕᖅᑕᐅᓂᖏᑦ ᐅᓗᕆᐊᓇᖅᑐᑦ ᓱᓇᒃᑲᑖᑦ (TDG) ᐊᒻᒪ ᐃᖅᑲᓇᐃᔭᕐᕕᖕᒧᑦ 

ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ/ᓱᓇᒃᑯᑖᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ 

ᑎᑎᕋᒃᓯᒪᕕᖓ ᐊᑐᕐᒃᑕᐅᕙᒃᑐᓂᒃ. ᓴᐳᔾᔨᓯᒪᓂᕐᒧᑦ ᓇᒡᒍᐊᒥᖓ ᓱᕋᒃᓯᒪᖏᓪᓗᓂ ᐊᒻᒪ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᑐᖓ ᑯᕕᓯᔾᔪᑎᖓᓄᑦ ᐃᓕᔭᐅᓯᒪᓗᓂ ᐅᓯᑲᖅᑕᖅᑕᐅᓂᖓᓂ. 

ᐳᓪᓚᒨᖅᑐᑦ ᐴᑦ ᓇᑉᐸᖓᓗᑎ ᓯᓚᒥ ᐃᒡᓗᕐᔪᐊᑉ, ᑐᐱᐅ, ᐅᕝᕙᓘᓐᓃᑦ ᐃᑰᑕᓂᕐᒧᑦ ᓯᕐᓗᐊᒥ 

ᐊᑐᖅᑕᐅᙱᑎᓪᓗᒍ. ᐃᓕᓯᒪᒋᐊᓖᑦ ᑐᙵᑦᑎᐊᖅᑐᒥ ᐅᕝᕙᓘᓐᓃᑦ ᐃᓕᐅᕋᐃᕕᖕᒥ 

ᐊᑦᑐᖏᖅᓯᒪᓗᑎ ᐅᕐᕈᓂᐊᖏᒻᒪᑕ. ᖃᐅᓯᖅᑐᒥ ᐃᔾᔪᖕᒦᖏᓪᓗᑎ, ᒪᕐᖑᖅᓯᓕᕈᓐᓇᕐᒪᑕ. 

ᓴᐳᔾᔨᓗᒋᑦ ᐳᓪᓚᓖᑦ ᖃᑦᑕᐃᑦ ᐆᓇᖅᑐᓂ ᐅᕝᕙᓘᓐᓃᑦ ᐆᓇᓪᓚᕆᒃᑐᓂ ᐊᒻᒪ ᓱᓪᓗᖏ 

ᓴᐳᑎᒋᐊᕐᓗᒋ ᐆᓇᓗᐊᖅᑐᒥ ᐅᕝᕙᓘᓐᓃᑦ ᑐᑎᔭᐅᔪᓐᓇᖏᓪᓗᑎ. ᐊᒻᒪᓗᒃᑕᖅ ᐴᖅ ᖁᐊᕐᓂᕈᓂ 

ᓄᓇᐅᑉ ᖄᖓᑎᑐᑦ, ᐆᓇᔪᒃᑐᒥ ᐃᒥᕐᒥ ᐊᑐᕐᓗᑎ ᐊᑦᑎᓂᖅᓴᒥ 52°C (125°F) ᐊᐅᒃᓰᓂᕐᒧᑦ. 

http://www.tc.gc.ca/eng/tdg/training-menu-266.htm
http://www.pdac.ca/e3plus

ᐊᐅᓚᑦᑎᓚᐅᖅᓯᒪᑦᑕᐃᓕ

ᒋᑦ ᐳᓪᓚᒨᖅᑐᒧᑦ 

ᓈᒻᒪᒃᑐᒥ 

ᓄᖅᑲᖓᔾᔪᑎᖃᙱᑦᑐᒥ 

ᐊᓂᐊᕙᓪᓕᐊᔾᔪᑎᖓᓂ 

ᐳᓪᓚᒨᖅᑑᑉ ᐴᖓᓂ. 
 

ᐊᑐᕐᓗᒋ ᑭᓯᐊᓂ ᐃᓕᐅᕋᐃᓂᕐᒧᑦ ᒪᓕᒋᐊᓖᑦ, 

ᓴᓇᕐᕈᑏᑦ, ᐊᒻᒪ ᐃᓚᒃᓴᖏᑦ (ᖃᐅᔨᓴᐅᑏᑦ, 

ᓱᓪᓗᐃᑦ) ᑲᓲᒪᑎᑦᑎᓂᐊᕐᓗᓂ ᐳᓪᓚᒧᑦ ᐴᖑᔪᑦ 

ᐅᖅᓴᐃᓂᕐᒧᑦ ᓱᓪᓗᓄᑦ. 

ᐳᓪᓚᖃᖅᑐᖅ ᒑᓯ ᐅᖁᒪᐃᓐᓂᖅᓴᐅᕗᖅ ᐊᓂᕐᓂᒥ, 

ᐊᓂᐊᕙᓪᓕᐊᔪᖅ ᒑᓯ ᑲᑎᖃᑦᑕᖅᑐᑦ ᐊᑦᑎᓂᖅᓴᒥ 

ᐃᓂᓂ. ᐊᓂᕐᓂᑕᖃᑦᑎᐊᖃᑦᑕᕐᓗᓂ ᐳᓪᓚᒨᖅᑐᒥ 

ᐃᑯᐊᓪᓚᒃᑎᑦᑎᔪᓂ ᐱᖁᑎᓂ ᖄᖅᑐᖃᕐᓂᐊᖏᒻᒪ. 

ᐳᓪᓚᐅᑉ ᖄᓕᒑᓕᖓ ᐊᔾᔨᒌᖃᑦᑕᖏᑦᑐᖅ 

ᐆᓇᕐᓂᖓᓄᑦ ᐃᒥᙳᖅᓯᒪᔪᒧᑦ ᐳᓪᓚᒧᑦ, ᖃᓄᖅ 

ᐊᖏᑎᒋᔪᒥ ᐃᓗᓕᖃᒻᒪᖔᖑᖏᑦᑐᖅ ᐳᓪᓚᒥ 

ᐴᖓᓂ. ᐳᓪᓚᒨᖅᑐᖅ ᖃᑦᑕᐅᔭᖅ ᐆᓇᖅᓰᓚᐅᖅᓯᒪᑦᑕᐃᓕᒍᒃ ᐊᐅᒪᖃᖅᑐᒧᑦ ᐊᓯᖏᓐᓄᓪᓗ, 

ᑯᕕᕙᓪᓕᐊᓂᖓ ᓱᒃᑲᓕᒋᑎᓇᓱᒡᓗᒍ ᒑᓯ ᐴᖓᓂ.  

ᐊᑐᐃᓐᓇᐅᔭᕐᓗᑎ ᐅᐊᓴᐅᑎᖃᖅᑐᒥ ᐃᒥᕐᒥ ᖃᐅᔨᓴᕐᓂᕐᒧᑦ ᐃᕐᖓᖅᓯᒪᔪᖃᕐᒪᖔᖅ 

ᑲᑎᙵᔪᓂᒃ ᐊᒻᒪ ᓈᒪᔾᔭᑎᖏᓐᓂ. ᐊᑐᓚᐅᖅᓯᒪᑦᑕᐃᓕᒋᑦ ᐃᑲᐊᓪᓚᔪᒥ ᖃᐅᔨᓴᕐᓂᕐᒧᑦ 

ᐃᕐᖓᖅᓯᒪᔪᖃᕐᒪᖔᖅ. ᖃᐅᔨᒪᑦᑎᐊᕆᐊᕐᓗᑎᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᖃᒥᑎᔾᔪᑎᖓ 

ᓯᒥᒃᑕᐅᑦ ᐊᔪᙱᑦᑎᐊᕋᓗᐊᕐᒪᖔᖅ. ᐳᓪᓚᒨᖅᑐᑦ ᖃᑦᑕᐅᔭᑦ ᑭᒡᓕᖃᖅᑐᒥ ᐊᑐᕐᓂᖃᕈᓐᓇᖅᑐᑦ. 

ᖃᑦᑕᐅᔭᕐᓂ ᐊᑐᖏᓪᓗᑎ ᓱᕋᒃᓯᒪᕈᔪᒃᑐᓂ, ᒪᕐᖑᖅᓯᒪᔪᓂ, ᐅᕝᕙᓘᓐᓃᑦ  

ᖄᖏᐅᑎᓯᒪᔪᑦ ᐅᓪᓗᖓᓂ ᐊᑐᕐᕕᒃᓴᐅᕕᖓᓂ.  

ᐅᖅᑰᓴᐅᑏᑦ ᐊᒻᒪ ᑲᑉᐳᔾᔭᓲᑦ: 

ᐅᔾᔨᖅᓲᑏᑦ ᐅᖅᑰᓴᐅᑎᓄᑦ ᑐᐱᕐᓂ: 

 ᑭᓈᓗᖕᒨᖅᑐᑦ ᐅᕝᕙᓘᓐᓃᑦ ᕿᔪᒻᒨᑦᑐᑦ ᐃᒐᐃᑦ ᐆᓇᔭᙱᑦᑐᓂ ᓱᓇᒃᑯᑖᖃᕆᐊᓖᑦ 

ᐊᓪᓕᕋᒃᓴᒥ ᐊᕙᓗᖏᓐᓂᓪᓗ ᖃᓂᒋᔭᖓᓂ. 

 ᓯᓚᒦᑦᑐᖅ ᑐᖅᖢᐊᖅ ᓇᐸᔪᖃᒃᑲᓐᓂᖅᑎᓪᓗᒍ, ᐃᑭᐊᒻᒥᓕᒃᑕᖃᕐᓗᓂ ᑐᖅᖢᐊᖅ ᐊᒻᒪ 

ᓇᐸᔫᑉ ᐊᑯᓐᓂᖓᓂ. ᐊᑦᑐᖏᕐᓗᒋᑦ ᐊᒻᒪ ᐅᐊᔭᓕᕐᓗᒋᑦ ᑕᒪᐃᓐᓂ ᓱᓪᓗᑯᑖᑦ 

ᐊᐅᓚᔾᔭᒍᓐᓇᐃᓕᓗᑎ ᐊᓄᕆᐊᓗᖕᒥ. ᑐᖅᖢᐊᖅ ᐊᑦᑐᐊᖏᓪᓗᓂ ᑐᐱᕐᒧᑦ ᐊᒻᒪ ᑐᖅᖢᐊᑉ 

ᓱᓪᓗᖓ ᑐᐱᕐᒨᖓᔪᖅ ᓈᒻᒪᒃᑐᒥ ᐃᑭᐊᒻᒥᓕᖕᒥ ᓱᓇᒃᑯᑖᒧᑦ ᓴᓇᔭᐅᓯᒪᓗᓂ. 

 ᐆᓇᖅᓯᔭᙱᑦᑐᒥ ᐊᐅᒪᔾᔭᐃᒃᑯᑎᑕᖃᕐᓗᓂ ᑐᖅᖢᐊᑉ ᖄᖓᓂ ᑭᓂᖅᑐᒧᑦ ᐊᒻᒪ ᕿᔪᖕᒧᑦ 

ᐃᒐᕐᓄᑦ.  

 ᑕᒪᐃᓐᓄᑦ ᐅᖅᑰᓴᐅᑎᓄᑦ/ᐃᒐᕐᓄᑦ, ᖃᐅᔨᓴᑦᑎᐊᕙᒡᓗᑎᑦ ᑐᐱᖅ 

ᑐᖅᖢᐊᖃᑦᑎᐊᕋᓗᐊᕐᒪᖔᖅ ᑭᓯᐊᓂ ᐊᓄᕋᔮᖏᓪᓗᓂ. ᐳᔪᕐᓗᒃ ᑎᐱᖃᙱᑦᑐᖅ ᐊᒻᒪ 

ᑐᖁᔾᔭᑕᐅᔪᓐᓇᖅᑐᑦ ᐊᓂᐊᕙᓪᓕᐊᔪᑦ ᐅᓗᕆᐊᓇᓪᓚᕆᒃᑐᑦ. 

 

ᐳᓪᓚᒨᖅᑐᑦ ᐅᖅᑰᓴᐅᑏᑦ ᐊᒻᒪ ᑲᑉᐳᔾᔭᓲᑦ: 

ᐳᓪᓛᒃ ᐅᖅᓱᐊᓗᒃ ᑐᖁᓐᓇᖅᑐᒥ ᓴᖅᑮᑐᐃᓐᓇᕆᐊᓕᒃ 

ᐳᔪᕐᓗᖕᒥ ᑎᐱᖃᙱᑦᑐᒻᒥ ᑕᐃᑰᓇ 

ᐱᐊᓂᒃᑕᐅᓯᒪᙱᑦᑐᓂ ᐃᑭᑎᑕᐅᔪᒃᑯᑦ. ᐳᓪᓚᒨᖅᑐᑦ 

ᐅᖅᑰᓴᐅᑏᑦ ᐅᕝᕙᓘᓐᓃᑦ ᑲᑉᐳᔾᔭᓲᓂᑦ 

ᐊᑐᖅᑕᐅᔭᕆᐊᖃᙱᑦᑐᑦ ᑐᐱᕐᓂ ᐅᕝᕙᓘᓐᓃᑦ 

ᓯᓂᒡᕕᐅᕙᒃᑐᓂ ᐱᐅᑦᑎᐊᖅᑐᒥ ᑐᖅᖢᐊᖃᙱᑦᑐᓂ. 

ᑕᒻᒪᖅᓯᒪᙱᑦᑐᒥ ᑐᖅᑯᐃᓂᕐᒥ ᐳᓪᓚᖃᖅᑐᓂ 

ᒑᓯᓂ: ᓇᑉᐸᖓᓗᓂ, ᓱᑲᖓᓗᓂ 

ᐊᑦᑕᓇᔾᔭᐃᖅᓯᒪᓂᕐᒧᑦ ᒪᑐᓂ ᐋᖅᑭᒃᓯᓯᒪᓗᓂ ᐊᒻᒪ 

ᖃᐅᓯᕐᒦᖏᓪᓗᓂ ᒪᓂᕋᕐᒥ ᒪᕐᖑᖁᓇᒍ.  

 



 

 

 
 

22  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᑕᒪᐃᓐᓂ ᖃᑦᑕᐅᔭᕐᔪᐊᑦ, 

ᖃᑦᑕᐃ, ᐅᕝᕙᓘᓐᓃᑦ 

ᐊᐅᓚᐅᑏᑦ ᑐᙵᑦᑎᐊᕆᐊᓖᑦ 

ᐊᑐᖅᑕᐅᑎᓪᓗᒋ. 

ᑯᕕᒡᕕᐅᔪᓐᓇᖅᑐᒥ 

ᓇᓪᓕᐅᒃᑯᒫᖃᖅᑐᐃᓐᓇᐅᔭᕆ

ᐊᓖᑦ. 

ᐃᓕᓯᓗᑎ ᐳᔪᕐᓗᖕᒧᑦ ᑎᐱᖃᙱᑦᑐᒧᑦ ᖃᐅᔨᓴᐅᑎᒥ ᓇᒥᑐᐃᓐᓇᖅ ᐃᓂᒥ ᐳᓪᓚᒨᖅᑐᑦ 

ᑲᑉᐳᔾᔭᓲᓂᑦ ᐊᑐᖅᑕᐅᓂᐊᖅᑎᓪᓗᒋᑦ. 

 ᖃᐅᔨᓴᕐᓗᑎᑦ ᐃᓚᕈᑎᒃᓴᖏᑦ ᐊᓂᐊᕙᓪᓕᐊᑎᑦᑎᔾᔪᑎᖓᓂ ᓱᑲᖓᑦᑎᐊᕋᓗᐊᕐᒪᖔᑦ. 

 ᑎᐱᖃᕈᓂ ᐳᓪᓚᒃ (ᒪᓐᓃᑦ ᐳᓪᓚᒃᓯᒪᔪᑦ ᐅᕝᕙᓘᓐᓃᑦ ᐆᓯᒪᔪᖅ ᑳᐱᑦᓯ), ᐃᑭᓐᓇᓱᒃᑕᐃᓕᒍᒃ 

ᐅᖅᑰᓴᐅᑎ ᐅᕝᕙᓘᓐᓃᑦ ᑲᑉᐳᔾᔭᓲᓂᑦ.  

 ᐃᑭᓴᕋᐃᑦᑐᑦ ᖃᓂᒋᔭᖓᓃᑎᖃᑦᑕᖏᓪᓗᒋᑦ ᐳᓪᓚᒨᖅᑐᒧᑦ ᐃᒐᕐᒧᑦ ᐅᕝᕙᓘᓐᓃᑦ 

ᑲᑉᐳᔾᔭᓲᓂᑦ.  
 

ᐳᓪᓚᒨᖅᑐᑦ ᓂᒡᓕᓇᖅᑐᒃᑯᕖᑦ: ᓂᒡᓕᓇᖅᑐᒃᑯᕖᑦ ᐅᓯᖃᑦᑕᕐᓗᒋᑦ ᓇᑉᐸᖓᑦᑎᐊᕐᓗᒋ. 

ᓂᒡᓕᓇᖅᑐᒃᑯᕖᑦ ᐋᖅᑭᖃᑦᑕᕐᓗᙱᑦ ᐊᓄᕆᑑᑎᖃᑦᑎᐊᖅᑐᒥ. ᐋᖅᑭᒃᓯᒪᑦᑎᐊᕐᓗᑎ ᐊᒻᒪ 

ᐅᕐᕈᔾᔭᐃᖅᓯᒪᑎᒋᐊᕐᓗᒋ. 

8.3 ᐊᐅᓚᐅᑏᑦ: 

ᐃᓂᒋᔭᐅᔪᒥ ᓇᔪᖅᑕᐅᓂᐊᖅᑐᑦ ᐊᑐᖃᑦᑕᖅᑐᑦ ᐊᔾᔨᒌᙱᑦᑐᓂ ᐊᐅᓚᐅᑎᓂᒃ 

ᖃᐅᔨᓇᓱᐊᕐᓂᕐᒥᑦ ᐱᓕᕆᐊᒃᓴᓄᑦ. ᐃᓄᑭᒃᑐᑦ ᓇᔪᖅᑕᐅᔪᑦ ᐊᑐᖃᑦᑕᖅᑐᑦ ᒥᑭᔪᓂ ᒑᓴᓖᒧᑦ 

ᐅᕝᕙᓘᓐᓃᑦ ᐃᒐᓯᐅᑎᒧᑦ ᐆᒪᑎᑕᐅᔪᓂ ᐊᐅᓚᐅᑎᓂ ᓴᙱᓂᖃᖅᑐᓂ  

300-5000 W. ᐊᑐᖅᑕᐅᖏᓐᓇᐅᔭᖅᑐᑦ ᓇᔪᖅᑕᐅᕖᑦ ᐊᖏᓂᖅᓴᓂ ᐃᒐᓯᐅᑎᒧᑦ ᐆᒪᑎᑕᐅᔪᓂ 

ᐊᐅᓚᐅᑎᓂ ᐊᑐᖃᑦᑕᖅᑐᑦ ᓴᙱᓂᖃᖅᑐᓂ 2-50 kW ᐅᕝᕙᓘᓐᓃᑦ ᐅᖓᑖᓄᑦ. ᐊᐅᓚᐅᑏᑦ 

ᐊᑐᖅᑕᐅᒐᔪᓲᖑᒻᒥᔪᑦ ᓄᓇᒥ ᖃᐅᔨᓴᐅᑎᓂ. 

ᒪᓕᒃᑕᐅᔭᕆᐊᓖᑦ ᐊᑦᑕᕐᓇᙱᑦᑐᒥ ᐊᐅᓚᑦᑎᓂᕐᒥᑦ ᐊᐅᓚᐅᑎᓂ: 

 ᒪᓕᒡᓗᒋᑦ ᑐᕌᖓᖃᓯᐅᑎᔪᑦ ᐃᒡᓗᕐᔪᐊᓄᑦ, ᐃᑭᑦᑐᓄᑦ, ᐊᒻᒪ ᐅᐊᔭᓄᑦ ᒪᓕᒋᐊᓕᖕᓂ. 

ᐊᐅᓚᐅᑏᑦ ᐊᖏᓂᖅᓴᑦ ᐊᒻᒪ ᐆᒻᒪᒃᓴᐅᑎᓕᐅᖅᑐᑦ ᐃᓕᔭᐅᔭᕆᐊᓖᑦ ᐊᒻᒪ/ᐅᕝᕙᓘᓐᓃᑦ 

ᖃᐅᔨᓴᖅᑕᐅᓗᑎ ᐃᓕᓐᓂᐊᖅᓯᒪᑦᑎᐊᖅᑐᒧᑦ ᐆᒻᒪᒃᓴᐅᑎᓕᕆᔨᒧᑦ. 

 ᐳᔪᕐᒥᑦ ᐊᓂᐊᑎᑦᑎᔪᑦ ᑐᖁᓐᓇᖅᑐᒥ ᐳᔪᕐᓗᖃᖅᑐᑦ. ᐊᐅᓚᐅᑎᒥ 

ᐃᖏᕐᕋᑎᑦᑎᓚᐅᖅᓯᒪᑦᑕᐃᓕᒋᑦ ᐃᒡᓗᕐᔪᐊᕐᒥ, ᑐᐱᕐᒥ, ᐅᕝᕙᓘᓐᓃᑦ ᒪᑐᓯᒪᔪᒥ ᑭᓯᐊᓂ 

ᐊᓂᐊᑎᕆᓂᕐᒧᑦ ᓱᓪᓗᖃᕈᓂ ᓯᓚᒧᑦ ᐳᔪᖓ 

ᐃᓯᒃᑲᓐᓂᕈᓐᓇᖏᓪᓗᓂ. 

 ᐊᐅᓚᐅᑎ ᐊᐅᓚᑎᒋᐊᕐᓗᒍ ᑐᙵᑦᑎᐊᖅᑐᒥ. 

ᑕᐃᒪᐃᖏᒃᑯᕕ, ᐅᖅᓱᐊᓗᒃ ᐊᒻᒪ ᑭᓂᖅᑐᖅ 

ᑯᕕᑐᐃᓐᓇᕆᐊᓕᒃ. ᑯᕕᒡᕕᐅᔪᓐᓇᖅᑐᒥ 

ᐅᕝᕙᓘᓐᓃᑦ ᐃᔅᓴᖓᓄᑦ ᐊᓪᓕᕋᖃᕐᓗᓂ, ᐊᒻᒪ 

ᑯᕕᓂᕐᒧᑦ ᐊᑐᕈᓐᓇᖅᑐᓂ ᐊᑐᐃᓐᓇᖅᑕᖃᕐᓗᓂ. 

 ᐊᐅᓚᐅᑏᑦ ᐅᖅᓴᖃᑦᑕᕐᓗᒋᑦ ᐅᓪᓗᒃᑯᑦ 

ᖃᐅᒪᑎᓪᓗᒍ. ᐅᖅᓴᕆᐊᖃᕈᓂ ᑖᖅᑎᓪᓗᒍ (ᓲᕐᓗ, 

ᐅᑭᐅᖅᑕᖅᑐᒥ ᐅᑭᐅᒃᑯᑦ), ᖃᐅᒪᓂᖅᑕᖃᑦᑎᐊᕐᓗᓂ ᐱᓕᕆᔪᓐᓇᕐᓂᕐᒧᑦ 

ᐊᑦᑕᕐᓇᔾᔭᐃᖅᓯᒪᓂᒃᑯᑦ. 

 ᓯᒡᒐᓕᐊᖅᑐᖏᓪᓗᑎ ᐅᕝᕙᓘᓐᓃᑦ ᐃᑯᐊᓪᓚᒡᕕᐅᖏᓪᓗᓂ ᐅᕝᕙᓘᓐᓃᑦ 

ᐊᐅᒪᑕᖃᖏᓪᓗᓂ ᐅᖅᓴᐃᑎᓪᓗᑎ ᐊᐅᓚᐅᑎᓂ.  

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᐃᓕᓐᓂᐊᖅᓯᒪᔪᑦ ᑭᓯᐊᓂ ᐅᖅᓴᖅᓴᐃᔪᓐᓇᖅᑐᑦ, ᐃᓕᓯᓗᑎ, ᐊᒻᒪ ᑲᔪᓯᑎᑦᑎᓗᑎ 

ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᐋᖅᑭᒃᑕᐅᔭᕆᐊᓕᖕᓂ. ᑕᒪᓐᓇ ᐃᓚᖃᖅᑐᖅ ᖃᖓᙳᕌᖓᑦ 

ᑭᓈᓗᖕᒥ ᐊᓯᔾᔩᓂᕐᒥᑦ ᐊᒻᒪ ᓂᒡᓕᓇᖅᑐᖅᓯᐅᑎᓂ ᐃᒪᖅᑯᖅᑐᓂᖓᓂ ᖃᐅᔨᓴᕐᓂᕐᒥ. 

ᐊᐅᓚᐅᑎᖓ ᖃᒥᖅᑳᕐᓗᒍ ᐋᖅᑭᐅᒪᑎᑦᑎᓚᐅᙱᓂᕐᓂ. ᑎᑎᕋᖅᓯᒪᔪᖁᑎᖃᕐᓗᑎᑦ 

ᑕᒪᐃᓐᓂ ᐋᖅᑭᐅᒪᑎᑦᑎᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᒨᖓᔪᓂ. 

 ᐊᐅᓚᐅᑎᓂ ᐊᑐᕐᓂᐊᕐᓗᓂ ᓄᓇᒥ, ᐆᒪᔪᓃᑎᖏᓪᓗᒋ ᐅᕝᕙᓘᓐᓃᑦ ᐱᕈᖅᑐᓂ 

ᐃᑭᑐᐃᓐᓇᕆᐊᓕᖕᓂ. 

 ᐊᖏᔫᑏᑦ ᐊᐅᓚᐅᑏᑦ ᑐᐲᑦ ᐊᒻᒪ ᓇᑉᐸᖓᔪᑦ ᓴᓂᐊᓃᖏᓪᓗᑎ ᐊᒻᒪ 

ᐃᑭᐊᖃᖅᑐᒦᑎᒋᐊᕐᓗᒋ ᓂᐱᖃᓗᐊᕐᓂᐊᖏᒻᒪᑕ. ᖃᖓᓕᒫᒃᑯᑦ ᐊᔪᕐᓇᙱᑎᓪᓗᒍ, 

ᐊᓄᕆᒥ ᒪᓕᒡᓗᑎ ᓂᐱᖃᓗᐊᕐᓂᐊᖏᒻᒪᑕ ᐊᒻᒪ ᐊᓂᐊᑎᕆᓂᕐᒧᑦ 

ᓱᕈᕐᓇᖅᑐᖃᕐᓂᖏᓐᓂ. 

8.4 ᐳᔪᕐᓗᖕᒧ ᑎᐱᖃᙱᑦᑐᒧᑦ ᑎᒥᒥ ᓱᕈᐃᓂᖓ 

ᐳᔪᕐᓗᒃ ᑎᐱᖃᙱᑦᑐᖅ ᑐᖁᔾᔭᑕᐅᓂᖅᐹᖑᔪᖅ ᓄᐊᔅ ᐊᒥᐊᓕᑲᒥ. ᐊᒥᐊᖃᙱᑦᑐᖅ, 

ᑎᐱᖃᙱᑦᑐᖅ, ᓇᐃᒪᓐᓇᙱᑦᑐᖅ, ᐊᒻᒪ ᐃᒃᐱᓐᓂᐊᓐᓇᙱᑦᑐᖅ, ᑕᐃᒪᐃᓐᓂᖓᓄᑦ ᓴᓇᔩᑦ 

ᐅᔾᔨᕈᓱᕙᙱᓚᑦ ᐊᓂᖅᑎᕆᓕᕈᑎ. ᐳᔪᕐᓗᒃ ᑎᐱᖃᙱᑦᑐᖅ ᐊᐅᒃᑰᓲᖅ, ᑕᐃᒪᐃᓐᓂᖓᓄᑦ 

ᐊᐅᒃ ᐃᖏᕐᕋᑎᑦᑎᒍᓐᓃᓲᖅ ᐊᓂᕐᓂᒥ. ᓄᐊᑉᐸᓪᓕᐊᒍᓐᓇᖅᑐᖅ ᐊᒻᒪ ᑐᖁᔾᔪᑕᐅᓗᓂ 

ᕿᓚᒥᑯᓗᒃ − ᐊᓪᓛᓘᓐᓃᑦ ᒥᓂᑦᓯᑐᐃᓐᓇᕐᓂ. 

ᐋᓐᓂᐊᕈᑕᐅᖃᑦᑕᖅᑐᑦ ᐳᔪᕐᓗᖕᒧ ᑎᐱᖃᙱᑦᑐᒧᑦ ᑎᒥᒥ ᓱᕈᐃᓂᖓ: 

ᐋᓐᓂᐊᕈᑕᐅᖃᑦᑕᖅᑐᑦ ᐱᔾᔪᑎᓖᑦ ᓴᙱᓂᖓᓂ, ᑎᒥᒨᖓᓂᖓ, ᖃᖓᑎᒋᓪᓗ 

ᐊᓂᖅᑎᕆᖕᒪᖔᑦ. ᖃᕋᓴᖅ ᐃᒃᐱᒍᓱᒃᓴᕋᐃᓐᓂᖓᓂ ᐊᓂᕐᓂᖃᕈᓐᓃᓕᕐᓂᖓᓂ, ᐃᓕᖅᑯᓯᐅᑉ 

ᐊᓯᔾᔨᕐᓂᖏᑦ ᐊᒻᒪ ᓇᓗᓕᖅᓯᒪᓂᖅ ᖃᐅᔨᒐᒃᓴᐅᔫᒃ, ᑭᓯᐊᓂ ᐃᓕᓴᕐᓇᕐᓂᖅᓴᐅᔪᑦ 

ᐋᓐᓂᐊᕈᑕᐅᖃᑦᑕᖅᑐᑦ ᒪᑯᐊᖑᔪᑦ: 

 ᓴᙲᑦᑐᒥ ᐳᔪᕐᓗᖃᖅᑐᑦ ᑎᐱᖃᙱᑦᑐᒥ ᓂᐊᖁᙳᒐᓚᖕᓇᖅᑐᑦ, ᐊᓂᕐᓂᑭᓐᓇᖅᑐᖅ, 

ᒥᕆᐊᙳᓕᕐᓇᖅᑐᖅ, ᐊᒻᒪ ᐅᐃᔾᔭᙳᓕᕐᓇᖅᑐᖅ; 

 ᓴᙱᔪᒥ ᐳᔪᕐᓗᖃᖅᑐᑦ ᑎᐱᖃᙱᑦᑐᒥ ᐊᒃᓱᐊᓗᒃ ᓂᐊᖁᙳᓕᕐᓇᖅᑐᖅ, ᐃᓱᒪᒃᑯᑦ 

ᓇᓗᓕᖅᓯᒪᓂᕐᒥ, ᐅᐃᔾᔭᙳᓕᕐᓂᕐᒥ, ᑕᐅᑐᑦᑎᐊᕈᓐᓃᕐᓂᕐᒥ ᐊᒻᒪ/ᐅᕝᕙᓘᓐᓃᑦ 

ᑐᓵᑦᑎᐊᕈᓐᓃᕐᓂᕐᒥ, ᑲᑕᓐᓇᕐᒥ ᐅᕝᕙᓘᓐᓃᑦ ᐅᕐᕈᐃᓐᓇᕐᓂᕐᒥ ᑎᒥ ᐊᑯᓂᐊᓗᒃ 

ᓴᖅᑭᔮᕐᕕᐅᒃᐸ; ᐊᒻᒪ 

 ᐊᒃᓱᕐᔪᐊᕐᒪᕆᐊᓗᒃ ᐳᔪᕐᓗᖃᖅᑐᑦ ᑎᐱᖃᙱᑦᑐᒥ ᓇᐃᒪᓂᕐᒥ 

ᖃᐅᔨᒪᒍᓐᓃᖅᓯᒪᓕᕐᓇᖅᑐᑦ, ᓯᓂᖅᑰᔨᓂᕐᒥ, ᐊᒻᒪ ᑐᖁᔾᔪᑕᐅᒍᓐᓇᖅᑐᖅ. 

ᐊᑦᑕᓇᖅᑐᑦ  

ᓯᕗᓪᓕᖅᐹᒥ ᐊᑦᑕᓇᖅᑐᑦ ᖃᐅᔨᓇᓱᐊᕐᓂᕐᒥᑦ ᓴᓇᔨᓄᑦ ᑕᐃᑲᙶᓲᑦ ᐊᑐᕐᓂᕐᒥ 

ᓅᑕᐅᒍᓐᓇᖅᑐᓂ ᐊᐅᓚᐅᑎᓂ, ᐅᖅᑰᓴᐅᑎᓂ ᐃᒐᓂ, ᐊᒻᒪ ᒑᓯᒧᑦ ᐊᐅᓚᖃᑦᑕᖅᑐᓄᑦ 

ᓴᓇᕐᕈᑎᓄᑦ ᐊᑐᖅᑕᐅᑎᓪᓗᒋᑦ ᐃᓂᓂ ᐊᓂᕐᓂᖃᑦᑎᐊᕐᓇᙱᑦᑐᓂᑦ. ᐃᒐᐃᑦ ᐅᕝᕙᓘᓐᓃᑦ 

ᐅᖅᑰᓴᐅᑏᑦ ᐊᑐᖅᑕᐅᔪᑦ ᑐᐱᕐᒥ ᐅᓗᕆᐊᓇᖅᑐᑦ. ᐊᑦᓇᖅᑐᑦ ᐱᔾᔪᑕᐅᔪᑦ ᒪᑯᓄᖓ:  

 ᐃᓂᖃᑦᑎᐊᙱᑦᑐᑦ ᐃᓂᒋᔭᐅᕙᒃᑐᑦ ᐅᕝᕙᓘᓐᓃᑦ ᐃᓂᖃᑦᑎᐊᓗᐊᙱᑦᑐᑦ 

ᐃᓂᒋᔭᐅᕙᒃᑐᓂ: ᐳᔪᕐᓗᒃ ᑎᐱᖃᙱᑦᑐᖅ ᑲᑎᓴᕋᐃᑦᑐᑦ, ᐃᓛᓐᓂᒃᑯᑦ ᒥᓂᑦᓯᑐᐃᓐᓇᕐᓂ; 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᐃᓕᓐᓂᐊᖅᓯᒪᑦᑎᐊᙱᓐᓂᖅ: ᐅᔾᔨᖅᓱᙱᓐᓂᕐᒥ ᐊᑦᑕᓇᖅᑐᓂ ᐊᒻᒪ 

ᖃᓄᐃᓐᓂᐅᒍᓐᓇᖅᑐᓂ ᐳᔪᕐᓗᖕᒧ ᑎᐱᖃᙱᑦᑐᒧ ᐊᓂᖅᑎᕆᓂᕐᒥ ᐊᑐᕈᓐᓇᖅᑐᑦ; 

 ᐃᓗᐊᓂ ᐊᑐᕐᓂᕐᒥ: ᐳᓪᓚᒨᖅᑐᑦ ᐅᕝᕙᓘᓐᓃᑦ ᒑᓴᓖᒧ ᐅᖅᓱᖃᖅᑐᓄ ᐱᖁᑎᓂ; 

 ᓴᖅᑭᔮᕙᒌᖅᑐᑦ ᑎᒥᒥ ᐋᓐᓂᐊᑦ: ᐳᕙᒡᓗᖕᓂᖅ ᐅᕝᕙᓘᓐᓃᑦ ᐆᒪᑎᒧᑦ ᐋᓐᓂᐊᑦ 

ᐱᕚᓪᓕᕈᑕᐅᔪᓐᓇᖅᑐᑦ; 

 ᓇᔾᔨᓂᕐᒧᑦ ᓱᕈᖅᑕᐅᓂᖅ: ᓯᖓᐃᔪᑦ ᐊᕐᓇᐃᑦ ᐊᑦᑐᖅᑕᐅᓴᕋᐃᑦᑐᑦ, ᐳᔪᕐᓗᒃ ᑎᐱᖃᙱᑦᑐᖅ 

ᐊᐅᖏᓐᓂ ᓱᕈᐃᓲᖅ ᓇᔾᔨᐊᒥ ᓱᒃᑲᓕᓐᓂᖅᓴᒥ ᐊᓈᓇᒋᔭᐅᔪᒥ; ᐊᒻᒪ 

 ᐱᐊᓂᒃᑕᐅᓯᒪᙱᑦᑐᑦ ᐃᑭᑎᑕᐅᔪᖅ: ᐋᖅᑭᒋᐊᖅᓯᑦᑎᐊᙱᓐᓂᖅ ᑭᓂᖅᑐᒧᑦ ᐅᕝᕙᓘᓐᓃᑦ 

ᒑᓯᒧᑦ ᐃᒐᓂ ᐅᖅᑰᓴᐅᑎᕋᓛᓂ, ᐅᖅᑰᓴᐅᑎᓂ ᐃᒐᓂ, ᐃᒐᔾᔪᑎᓂ, ᐊᒻᒪ ᐃᑯᐊᓪᓚᒃᑐᓕᒫᑦ 

ᑕᐃᒪᐃᑦᑑᕗᑦ ᐳᔪᕐᓗᒃ ᑎᐱᖃᙱᑦᑐᖅ. ᐃᑭᑎᑕᐅᑐᐃᓐᓇᖅᑎᓪᓗᒍ, ᒥᑭᑦᑐᒥ ᐳᔪᕐᓗᖕᒥ 

ᑎᐱᖃᙱᑦᑐᒥ ᓴᖅᑮᓲᑦ. ᑭᓯᐊᓂᓕ, ᐱᐊᓂᒃᑕᐅᓯᒪᙱᑦᑐᑦ ᐃᑭᑎᑕᐅᔪᖅ 

ᖃᓄᐃᑦᑐᑐᐃᓐᓇᕐᒥ ᐅᖅᓱᐊᓗᖕᒥ ᓴᖅᑮᔪᒻᒪᕆᐊᓘᓲᑦ ᐳᔪᕐᓗᖕᒥ ᑎᐱᖃᙱᑦᑐᒥ. 

 

ᓴᐳᓐᓂᐊᕐᓂᕐᒧᑦ ᐊᒻᒪ ᐱᕙᒌᔭᖅᓯᒪᓂᖅ: 

 ᖃᐅᔨᓴᐅᑎᑕᖃᕐᓗᓂ ᑕᒪᐃᓐᓄ ᐱᖁᑎᓕᒫᓄᑦ ᓴᖅᑮᑐᐃᓐᓇᕆᐊᓕᖕᓂ ᐳᔪᕐᓗᖕᒥ 

ᑎᐱᖃᙱᑦᑐᒥ. ᒥᒃᖠᒋᐊᖁᓪᓗᒍ ᐅᓗᕆᐊᓇᕈᑎᐅᔪᑦ; 

 ᐋᖅᑭᒃᓱᐃᓗᓯ ᐊᒻᒪ ᐊᑐᓕᖅᑎᑦᑎᓗᓯ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ 

ᐱᓕᕆᔾᔪᓯᐅᔪᒥ (SOP) ᐱᓕᕆᓂᕐᒧᑦ ᓴᓇᕐᕈᑎᓄᑦ ᓴᖅᑮᔭᑦᑐᓂ ᐳᔪᕐᓗᖕᒥ ᑎᐱᖃᙱᑦᑐᒥ; 

 ᐋᖅᑭᒃᓱᐃᓗᑎ ᑐᐊᕕᕐᓇᖅᑐᓕᕆᓂᕐᒧᑦ ᐸᕐᓇᐅᑎᓂ (ERP) ᑲᒪᒋᔭᖃᖅᑐᓄᑦ 

ᑕᐃᒪᐃᑦᑐᖃᑐᐃᓐᓇᕆᐊᖃᕐᓂᖓᓄᑦ ᐳᔪᕐᓗᖕᒥ ᑎᐱᖃᙱᑦᑐᒥ ᓇᐃᓂᕐᒧᑦ; 

 ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᒋᐊᕐᓗᒋᑦ ᐊᑦᑕᓇᖅᑐᓂ, ᐅᔾᔨᖅᓱᓂᕐᒧᑦ ᓇᓗᓇᐃᒃᑯᑕᕐᓂ 

ᐊᒻᒪ ᐊᑐᖅᑕᐅᔭᕆᐊᓕᖕᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᓱᐊᖅᓴᕈᑎᓂ ᐳᔪᕐᓗᖕᒧᑦ 

ᑎᐱᖃᙱᑦᑐᒧᑦ ᓇᐃᒪᓂᕐᒥ; 

 ᑲᒪᒋᔭᐅᓂᐊᕐᓂᖏᓐᓄᑦ ᐊᐅᓚᑦᑎᔾᔪᑏᑦ; 

o ᐊᓄᕆᐅᑎᑕᖃᑦᑎᐊᕐᓗᓂ ᓈᒻᒪᒃᑐᒥ ᐃᖅᑲᓇᐃᔭᕐᓂᕐᒧᑦ ᐃᓂᒋᔭᐅᔪᒥ. 

ᖃᓗᖃᖅᑕᐅᓂᑯᓂ ᐊᒻᒪ ᓄᓇᐅᑉ ᐃᓗᐊᓂ ᐃᖅᑲᓇᐃᔭᕐᓂᖅ 

ᐊᓂᕐᓂᖃᑦᑎᐊᕆᐊᓕᒃ ᐊᒻᒪ ᐊᓂᐊᔪᓄᑦ ᐊᓄᕆᐅᑎᓂ ᐃᒐᓯᐅᑎᒨᖅᑐᓄᑦ 

ᐊᐅᓚᐅᑎᓄᑦ − ᐊᑐᓚᐅᖅᓯᒪᑦᑕᐃᓕᒋᑦ ᒑᓴᓖᒧᑦ ᐆᒻᒪᖅᑯᑎᓕᖕᓂ ᐊᐅᓚᐅᑎᓂᑦ 

ᖃᓗᕋᖅᑕᐅᓯᒪᔫᑉ ᖃᓂᒋᔭᖓᓂ ᐊᓂᐊᕙᓪᓕᐊᔪᖅ ᐃᖏᕐᕋᕕᒋᔪᓐᓇᖅᑕᖓᓄ 

ᐊᒻᒪ ᑲᑎᖅᓱᐃᕝᕕᒋᔪᓐᓇᖅᑕᖓᓄᑦ. 

o ᐃᓇᖏᕐᓗᒋᑦ ᒑᓰᒨᖅᑐᑦ ᐊᒻᒪ ᐃᒐᓯᐅᑎᒨᖅᑐᑦ ᓴᓇᕐᕈᑎᑦ ᐆᒻᒪᖅᑯᑎᓕᖕᓄᑦ 

ᓴᓇᕐᕈᑎᓄᑦ ᐊᔪᕐᓇᖏᒃᑯᓂ. 

o ᐋᖅᑭᐅᒪᑦᑎᐊᖅᑎᓪᓗᒋ ᐅᖅᓱᐊᓗᖕᒨᑦᑐᑦ ᐆᒻᒪᖅᑯᑏᑦ ᐱᖁᑏᑦ ᐊᔪᙱᑦᑎᐊᕐᓗᑎ 

ᐊᒻᒪ ᖃᐅᔨᓴᒐᔪᖃᑦᑕᕐᓗᒋ. 

o ᐆᓇᖅᓰᓂᕐᒧᑦ ᐊᒻᒪ ᐆᑦᑎᓂᕐᒧᑦ ᐃᒐᐃᑦ, ᐃᑯᒪᖓ LPG-ᒧᑦ ᑕᑯᒃᓴᐅᑦᑎᐊᕐᓗᓂ, 

ᑐᖑᔪᖅᑕᒥ ᐃᑯᐊᓪᓚᓗᓂ. ᐃᑭᓪᓛᔪᖅ ᐅᕝᕙᓘᓐᓃᑦ ᖁᖅᓱᖅᑕᖅ ᐃᑯᒪᖅ 

ᓇᓗᓇᐃᖅᓯᕗᑦ ᐱᐊᓂᒃᑕᐅᓯᒪᙱᑦᑐᒥ ᐃᑭᑎᑕᐅᔪᒥ ᐊᒻᒪ ᐊᓂᕐᓂᑖᕙᓪᓕᐊᓂᖓ 

ᓄᖅᑲᖓᔾᔪᑕᐅᕗᖅ ᐊᒻᒪ ᐋᖅᑭᒋᐊᖅᑕᐅᒋᐊᓕᒃ.  

 ᓄᓇᓯᐅᑏᑦ ᐊᒻᒪ ᓴᓇᕐᕈᑎᕐᔪᐊᑦ ᐊᐅᓚᔾᔭᖅᑎᖃᑦᑕᕐᓗᒋ ᓯᓚᒥ ᐅᕝᕙᓘᓐᓃᑦ 

ᐊᓄᕆᐅᑎᖃᑦᑎᐊᖅᑐᓂ ᐃᓂᓂ; ᐊᒻᒪ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᐃᒐᖃᑦᑕᖏᓪᓗᓯ ᕿᕐᓂᖅᑕᓄᑦ ᐊᐅᒪᓕᖕᓄᑦ ᓇᒥᑐᐃᓐᓇᖅ ᒪᑐᓯᒪᔪᒥ ᐃᓂᒥ. ᕿᕐᓂᖅᑕᑦ 

ᐊᐅᒪᖃᓲᑦ ᐊᓂᐊᑎᑦᑎᓲᑦ ᐳᔪᕐᓗᖕᒥ ᑎᐱᖃᙱᑦᑐᒥ ᐃᑯᒪᖃᙱᒃᑲᓗᐊᖅᑎᓪᓗᒋ.  

 

ᖃᐅᔨᓴᕐᓂᕐᒧᑦ ᐊᕙᑎ 

ᐊᑐᕈᓐᓇᖅᑐᑐᐊᖅ ᖃᐅᔨᓴᐅᑎ ᐳᔪᕐᓗᖕᒧ ᑎᐱᖃᙱᑦᑐᒧ ᐊᑐᕐᓗᓂ ᐱᖁᑎᓂ ᑐᕌᖓᔪᓂ 

ᖃᐅᔨᓴᕐᓂᕐᒧᑦ ᐱᑕᖃᕐᒪᖔᖅ ᐳᔪᕐᓗᖕᒥ ᑎᐱᖃᙱᑦᑐᒥ. ᓇᓗᓇᐃᖅᓯᔾᔪᑎᓂ ᐱᖁᑎᓂ 

ᐊᑐᕐᓗᑎ ᑐᕌᖓᑦᑎᐊᖅᑐᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᐅᔪᒧᑦ. 

 ᒑᓯᒥ ᓇᓗᓇᐃᖅᓯᓂᕐᒧᑦ ᓱᓪᓗᑯᑖᑯᓗᐃ − ᓇᓗᓇᐃᖅᓯᓲᑦ ᐊᖏᓂᕆᔭᖓᓂ ᐳᔪᕐᓗᖕᒥ 

ᑎᐱᖃᙱᑦᑐᒥ ᐊᒥᐊᖓ ᐊᓯᔾᔨᖅᐸᒃᖢᓂ. 

 ᐅᐊᔭᒨᖅᑐᑦ ᖃᐅᔨᓴᐅᑏᑦ: ᐊᔾᔨᒌᙱᑐᑦ ᐊᖏᓂᖏᑦ − ᓅᑦᑕᖅᑐᑦ ᐊᒻᒪ ᑐᙵᑦᑎᐊᓲᑦ. 

 ᐊᑐᖅᑕᐃᓕᒋ ᐊᖏᕐᕋᒥ ᖃᐅᔨᓴᐅᑎᒥ ᐃᒡᓗᕐᔪᐊᓄᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ. 

8.5 ᐊᑦᑕᕆᔭᐅᔪᑦ ᐆᒻᒪᖅᑯᑏᑦ ᖃᓄᐃᑦᑑᓂᖏᑦ: 

ᐊᔾᔨᒌᙱᑐᓂ ᐊᑦᑕᕐᓇᖅᑐᓂ ᐆᒻᒪᖅᑯᑎᑕᖃᖅᐳᖅ; ᐃᖅᑲᓇᐃᔭᖅᑎᖁᑎᓕᒃ 

ᐋᖅᑭᒃᓱᐃᔭᕆᐊᓕᒃ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᒥ (SOP) 

ᒥᒃᖠᒋᐊᖁᓪᓗᒍ ᓴᓇᔨᐅᑉ ᓴᖅᑭᔮᕐᕕᐅᓂᖓ. 

 ᐅᐊᔭᒨᖅᑐᑦ ᐆᒻᒪᖅᑯᑎ: ᓴᙲᑦᑐᒥ ᐊᒻᒪ ᓴᙱᔪᒥ ᐆᒻᒪᖅᑯᑏᑦ ᓴᓇᕐᕈᑎᑦ ᑐᖂᑦᑎᔪᓐᓇᖅᑐᑦ 

ᓴᓇᔨᓂ. ᓴᓇᔩᑦ ᐆᒻᒪᖅᑯᑎᓕᖕᓂ ᓴᓇᕐᕈᑎᓂ ᓴᓇᓐᓇᓱᒋᐊᖃᙱᑦᑐᑦ, ᖃᐅᒻᒪᖅᑯᑎᓂ, 

ᐅᕝᕙᓘᓐᓃᑦ ᐆᒻᒪᖅᑯᑎᖃᕐᕖᑦ ᖃᒥᑦᑕᐅᑎᖏᓐᓂ ᑭᓯᐊᓂ ᐅᐸᒃᑎᑦᑎᑦᑕᐃᓕᓯᒪᒃᐸᑕ ᐊᒻᒪ 

ᐃᓕᓐᓂᐊᖅᓯᒪᑉᐸᑕ, ᐊᔪᙱᑉᐸᑕ ᐊᒻᒪ ᐊᖏᖅᑕᐅᓯᒪᑉᐸᑕ ᑕᐃᒪᐃᒍᓐᓇᕐᓂᖏᓐᓄᑦ; 

 ᐊᐅᓚᔪᒥᙶᖅᑐᖅ ᐆᒻᒪᖅᑯᑎ: ᐊᐅᓚᐅᑏᑦ ᐃᓚᖏᑦ ᐊᐅᓚᔾᔭᒍᓐᓇᖅᑐᑦ ᓱᓕ ᐆᒻᒪᖅᑯᑎ 

ᖃᒥᙶᓕᕋᓗᐊᖅᑎᓪᓗᒍ. ᓴᐳᔾᔨᔾᔪᑏᑦ, ᓄᖅᑲᖓᔾᔪᑏᑦ ᐅᕝᕙᓘᓐᓃᑦ ᐃᐱᐅᑕᐃᑦ 

ᐊᑐᖅᑕᐅᔭᕆᐊᖃᑐᐃᓐᓇᖅᑐᑦ ᐋᖅᑭᐅᒪᑎᑦᑎᓂᕐᒧᑦ. ᐃᓚᒃᓴᖏᑦ ᐊᐅᓚᑕᐅᑐᐃᓐᓇᕆᐊᓖᑦ 

ᐊᐅᓚᐅᑎᓄᑦ ᐅᕝᕙᓘᓐᓃᑦ ᐳᓪᓚᒨᖅᑐᒧᑦ, ᐲᖅᑕᐅᖃᑦᑕᕆᐊᓕᒃ ᐊᒻᒪ/ᐅᕝᕙᓘᓐᓃᑦ 

ᓯᒥᒃᑕᐅᓗᓂ; 

 ᐆᒻᒪᖅᑯᑎᖃᑐᐃᓐᓇᕆᐊᓕᒃ: ᓱᓇᒃᑯᑖᑦ ᐃᓚᖏᑦ ᐅᕝᕙᓘᓐᓃᑦ ᐃᓚᒃᓴᖏᑦ 

ᐊᐅᓚᐅᑎᓕᖕᓄᑦ ᐅᕝᕙᓘᓐᓃᑦ ᓴᓇᕐᕈᑎᑦ ᓄᖅᑲᖓᑐᐃᓐᓇᕆᐊᓖᑦ ᐅᕝᕙᓘᓐᓃᑦ 

ᖃᖓᑕᖓᓗᑎ ᐆᒻᒪᒃᓴᐅᑎᖓ ᖃᒥᑕᐅᑎᓪᓗᒍ. ᓄᖅᑲᖓᑎᒋᐊᕐᓗᒍ 

ᖃᖓᑦᑕᖅᑎᑕᐅᓯᒪᔪᖅ ᐅᐊᓚᐅᑎᖃᖅᑑᑉ ᐃᓚᒃᓴᖏᑦ ᑲᑕᑕᐃᓐᓇᕆᐊᓖᑦ 

ᐅᕿᙱᓐᓂᖓᓂ ᐊᒻᒪ ᐊᑦᑐᖏᕐᓗᒍ ᐅᕝᕙᓘᓐᓃᑦ ᓄᖅᑲᖓᑎᒋᐊᕐᓗᒋ ᐃᓚᒃᓴᓂ 

ᐋᖅᑭᒃᓯᒪᔪᓂ ᐊᐅᓚᐅᑎᓄᑦ ᐅᕝᕙᓘᓐᓃᑦ ᐳᓪᓚᒨᖅᑐᒧᑦ. ᐃᓗᓕᖃᖅᑐᑦ ᐊᐅᓚᔾᔭᓲᑦ 

ᐆᒻᒪᖅᑯᑎᐅᑐᐃᓐᓇᕆᐊᓖᑦ; 

 ᐃᓚᐅᕈᑎᓄᑦ ᐆᒻᒪᖅᑯᑎ: ᐃᑭᔭᑦᑐᑦ ᐊᒻᒪ ᐃᑭᓴᕋᐃᑦᑐᑦ ᓱᓇᒃᑯᑖᓂᑦ ᐊᓂᐊᑎᑦᑎᓲᑦ 

ᐆᒻᒪᖅᑯᑎᒥ ᐃᓚᐅᕈᑎᒃᓴᑎᑐᑦ ᐃᑭᑎᓪᓗᒋᑦ; 

 ᐆᓇᖅᓰᔾᔪᑎᒥᙶᖅᑐᒥ ᐆᒻᒪᖅᑯᑎ: ᑖᓐᓇ ᐆᒻᒪᖅᑐᑎ ᓅᑕᐅᒍᓐᓇᖅᑐᖅ ᓂᒡᓕᓇᕐᓂᖅᓴᒧᑦ 

ᑎᒥᒧᑦ. ᐆᓇᖅᑐᒥ ᐳᔫᖅᑎᑦᑎᔪᑦ ᓱᓪᓗᑯᑖᑦ ᐊᒻᒪ ᐳᓪᓚᖃᖅᑐᑦ ᒑᓰᑦ ᐆᓇᖅᑑᕗᑦ 

ᐆᒻᒪᖅᑯᑎᐅᓪᓗᑎ; ᐊᒻᒪ 

 ᓯᕿᓂᕐᒥᖔᖅᑐᖅ ᐆᒻᒪᖅᑯᑎ: ᖃᐅᒪᒃᑎᑦᑎᓲᑦ, ᖃᐅᒪᐃᑦ ᐊᒻᒪ ᑕᕐᕋᖅᑑᑎᕐᔪᐊᑦ ᐆᑕᕐᓇᖅᑐᑦ 

ᐊᐅᓚᑦᑎᔾᔪᑎᖃᑐᐃᓐᓇᕆᐊᓖᑦ. 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᓇᖕᒥᓂᖅ ᑮᓲᑦ ᐊᒻᒪ 

ᓇᓗᓇᐃᒃᑯᑕᑦ 

ᓄᖅᑲᖓᑎᑦᑎᓲᑦ 

ᑭᓇᑐᐃᓐᓇᕐᒥ 

ᐃᑭᑎᑦᑎᓂᕐᒥ 

ᐆᒻᒪᖅᑯᑎᖃᕐᕕᐅᔪᒥ. 

ᐅᐸᒃᑎᑦᑎᑦᑕᐃᓕᓂᖅ/ᓇᓗᓇᐃᒃᑯᑕᕐᒥ ᐃᓕᓯᓂᕐᒧᑦ ᐱᐅᓯᖏᑦ: 

 ᐱᓕᕆᐊᒃᓴᖅ ᑕᒪᐃᓐᓂ ᐆᒻᒪᒃᓴᐅᑎᓂ ᓱᑲᖓᑦᑎᐊᕆᐊᓕᖕᓂ 

ᐊᓂᐊᑎᑦᑎᓂᕐᒧᑦ ᐊᑦᑕᕆᔭᐅᔪᓂ ᐆᒻᒪᒃᓴᐅᑎᓂ; 

 ᓴᓇᔩᑦ ᐃᓕᓐᓂᐊᖅᓯᒪᑦᑎᐊᕆᐊᓖᑦ 

ᐅᐸᒃᑎᑦᑎᑦᑕᐃᓕᓂᖅ/ᓇᓗᓇᐃᒃᑯᑕᕐᒥ ᐃᓕᓯᓂᕐᒧᑦ 

ᐱᐅᓯᖏᓐᓂ; 

 ᐅᐸᒃᑎᑦᑎᑦᑕᐃᓕᒪᓄᕐᒧᑦ ᐊᒻᒪ ᓇᓗᓇᐃᒃᑯᑕᕐᒥ ᐃᓕᓯᓂᕐᒧᑦ 

ᐱᓕᕆᐊᖓ ᒪᑯᓂᖓ ᐃᓚᖃᕆᐊᓕᒃ:  

o ᓇᖕᒥᓂ ᑮᓲᒥ ᐊᑕᐅᓯᑐᐊᒥ ᑮᖃᕐᓗᓂ ᑐᓂᔭᐅᓗᓂ ᐊᑐᓂ ᓴᓇᔨᒧᑦ 

(ᑕᐃᒪᐃᒋᐊᖃᕐᓂᖏ ᒪᓕᒡᓗᒋ); ᓴᓇᔨᒧᑦ ᐱᓯᒪᔭᐅᓗᓂ.  

o ᑕᐃᓐᓇ ᑭᓯᐊᓂ ᓴᓇᔨ ᐋᖅᑭᒃᓯᔪᓐᓇᖅᑐᖅ ᑮᓕᖕᒥ ᖃᒥᑦᑕᐅᑎᒧᑦ, ᓯᒥᒃᑕᐅᑎᒧᑦ, 

ᐅᕝᕙᓘᓐᓃᑦ ᐆᒻᒪᖅᑯᑎᐅᑉ ᖃᒥᑎᔾᔪᑎᖓᓂ ᐅᐸᒃᑎᑦᑎᑦᑕᐃᓕᓂᕐᒧᑦ ᐆᒻᒪᖅᑯᑎᒥ 

ᐊᒻᒪ ᑕᐃᓐᓇ ᑭᓯᐊᓂ ᓴᓇᔨ ᐲᖅᓯᔪᓐᓇᖅᑐᖅ ᑮᒃᓯᒪᔪᒥ ᐱᔭᒃᓴᕆᔭᐅᔪᖅ 

ᐱᔭᕇᖅᑕᐅᕈᓂ. 

o ᓂᕕᖓᑕᖅ ᑎᑎᕋᖅᓯᒪᑦᑎᐊᕆᐊᓕᒃ, ᓯᓚᒧᑦ ᓱᕈᔾᔭᐃᖅᓯᒪᓗᓂ, ᐊᒻᒪ 

ᓱᑲᖓᑦᑎᐊᕐᓗᓂ ᑮᒃᓯᒪᔪᒧᑦ. 

o ᓴᓇᔨᓕᒫᑦ ᐋᖅᑭᐅᒪᑎᑦᑎᔪᑦ ᐆᒻᒪᖅᑯᑎᓕᖕᓂ ᓇᖕᒥᓂᖅ ᐅᐸᒃᑎᑦᑎᑕᐃᓕᒪᓂᕐᒧᑦ 

ᐊᒻᒪ ᓇᓗᓇᐃᒃᑯᑕᕐᒥᓂ ᐃᓕᓯᔭᕆᐊᓖᑦ ᐆᒻᒪᖅᑯᑎᓕᖕᒧᑦ. ᐱᓕᕆᐊᒃᓴᖏᑦ 

ᐱᔭᕇᖅᐸᑕ, ᐲᖅᓯᓲᑦ ᓇᖕᒥᓂᖅ ᐅᐸᒃᑎᑦᑎᑕᐃᓕᒪᔾᔪᑎᖓᓂ ᐊᒻᒪ 

ᓇᓗᓇᐃᒃᑯᑕᕐᒥ ᐃᓕᓯᓯᒪᔪᒥ.  

 ᐋᖅᑭᒃᓱᐃᓗᓯ ᐊᒻᒪ ᐊᑐᓕᖅᑎᑦᑎᓗᓯ ᐱᐅᓯᓂᑦ ᑐᕌᖓᔪᓂᒃ ᑖᒃᑯᐊ ᑮᒥ 

ᐲᖅᓯᓂᖅ/ᓇᓗᓇᐃᒃᑯᑕᕐᒥ ᐃᓕᓯᓂᖅ ᐱᓕᕆᐊᕆᔭᐅᔪᑦ ᑲᔪᓯᒋᐊᖃᖅᑎᓪᓗᒋᑦ ᐊᓯᖕᓄᑦ 

ᐃᖅᑲᓇᐃᔭᓕᕐᓂᐊᖅᑐᓄᑦ. 

 

ᐅᐊᔭᒨᖅᑐᓄᑦ ᐊᑦᑕᓇᐃᖅᓯᒪᓂᖅ 

ᐃᓕᓐᓂᐊᖅᓯᒪᑦᑎᐊᖅᑐᑦ ᐅᐊᔭᓕᕆᔩᑦ ᐋᖅᑭᒃᓱᐃᓗᑎ ᐊᒻᒪ ᐃᓕᐅᕋᐃᓗᑎ ᐆᒻᒪᖅᑯᑎᓄ 

ᐱᓕᕆᔾᔪᓯᐅᔪᓂ, ᐅᐊᔭᓂ, ᐊᒻᒪ ᐋᖅᑭᒋᐊᖅᓯᕙᒡᓗᑎ ᐆᒻᒪᖅᑯᑎᓕᖕᓂ ᓴᓇᕐᕈᑎᓂ. ᓴᓇᔩᑦ 

ᐊᑐᖃᑦᑕᖅᑐᑦ ᐆᒻᒪᖅᑯᑎᓕᖕᓂ ᓴᓇᕐᕈᑎᓂ ᐊᒻᒪ ᐱᖁᑎᓂ ᐃᓕᓐᓂᐊᖅᓯᒪᑦᑎᐊᕆᐊᓖᑦ ᐊᒻᒪ 

ᒪᓕᒡᓗᑎ ᓴᓇᓚᐅᖅᑑᑉ ᒪᓕᒐᐃᑦ ᐅᖃᓕᒫᒐᖓᓂ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ 

ᐱᓕᕆᔾᔪᓯᐅᔪᓄᑦ.  

ᒪᓕᒃᑕᐅᓪᓗᐊᑕᕆᐊᓖᑦ ᐅᐊᔭᓕᕆᓂᕐᒧᑦ ᐊᑦᑕᓇᐃᖅᓯᒪᓂᕐᒧᑦ: 

ᓱᑲᓐᓇᖅᑐᖅ ᐆᒻᒪᖅᑯᑎᒧᑦ ᑐᖁᔾᔪᑕᐅᔪᓐᓇᖅᑐᖅ ᐆᒻᒪᒃᓴᐅᑎ 

ᑎᒥᒃᑰᓐᓂᕈᓂ. ᐅᐊᔭᒧᑦ ᐆᓐᓂᐊᔪᑦ ᐱᕐᔪᐊᖑᔪᓐᓇᖅᑐᑦ ᐊᒻᒪ 

ᐲᖅᓯᑐᐃᓐᓇᕆᐊᓖᑦ ᐃᓄᒐᙳᐊᓂ ᐅᕝᕙᓘᓐᓃᑦ ᑕᓕᕐᒥ 

ᓂᐅᖕᓂᓪᓘᓐᓃᑦ. ᐆᒻᒪᖅᑯᑎᓄᑦ ᐅᓗᕆᐊᓇᖅᑐᑦ 

ᐊᑐᕐᔭᐃᖅᓯᒪᓗᒋᑦ ᒪᓕᑦᑎᐊᖅᐸᒡᓗᑎᒃ ᓴᓇᕝᕕᖕᒥ 

ᐊᑦᑕᓇᖅᑐᒦᑦᑕᐃᓕᒪᔾᔪᑎᓂ:  

 ᑕᒪᐃᓐᓂ ᑲᑉᐳᔾᔭᓲᑦ, ᐅᐊᔭᒨᖅᑐᑦ ᓴᓇᕐᕈᑏᑦ, ᑲᑉᐳᑏᑦ, 

ᐅᐊᔭᐃᑦ ᐃᒪᐅᑉ ᐊᒻᒪ ᕿᐅᒃᑲᖓᔪᑦ ᖃᓂᒋᔭᖓᓃᑎᖏᓪᓗᒋᑦ; 

 ᐅᐊᔭᒨᖅᑐᑦ ᓴᓇᕐᕈᑎᑦ ᑐᙵᑦᑎᐊᕐᓗᑎ; 

 ᐅᐊᔭᒨᖅᑐᒧᑦ ᐃᑭᑦᑐᖃᓕᕐᓂᕈᓂ, ᐊᑐᐃᓐᓇᐅᔭᕐᓗᓯ C−ᒥ ᐋᖅᑭᒃᓯᒪᔪᒥ ᐃᑭᑦᑐᒧᑦ 

ᖃᑦᑎᕆᔾᔪᑎᒥ − ᐃᒥᕐᒥ ᐊᑐᓚᐅᖅᓯᒪᑦᑎᑕᐃᓕᒋᑦ, ᐅᓗᕆᐊᓇᖅᓯᑎᑦᑎᒃᑲᓐᓂᕐᓂᐊᖅᑐᖅ 

ᓱᑲᓐᓂᕐᒥ; 

 ᐅᔾᔨᖅᓱᑦᑎᐊᖃᑦᑕᕐᓗᑎ ᐊᑐᕐᓂᐊᖅᑎᓪᓗᑎ ᓴᕕᕋᔭᖕᓂ ᒪᔪᕋᐅᑎᑯᑖᓂ ᐅᕝᕙᓘᓐᓃᑦ 

ᐊᓯᖕᓂ ᓱᑲᓐᓇᖅᑐᓂ ᓱᓇᒃᑯᑖᓂᑦ. ᐊᑦᑐᖅᑎᑦᑕᐃᓕᒪᓗᒋᑦ ᓴᖅᑭᔮᖅᑐᓂ ᖁᓛᓃᑦᑐᓂ 

ᐅᐊᔭᓂᑦ, ᖃᐅᒻᒪᖅᑯᑎᓂ, ᐅᕝᕙᓘᓐᓃᑦ ᐊᓯᖕᓂ ᐆᒻᒪᖅᑯᑎᓕᖕᓂ; 

 ᐃᓄᑑᓗᑎ ᐃᖅᑲᓇᐃᔭᖅᑕᐃᓕᒋᑦ ᐅᕝᕙᓘᓐᓃᑦ ᐆᒻᒪᒃᓴᐅᑎᓕᒻᒪᕆᖕᒥ ᐆᒻᒪᖅᑐᑎᐅᑉ 

ᖃᓂᒋᔭᖓᓂ. ᑕᐱᖃᕐᓂᕐᒧᑦ ᐱᓕᕆᔾᔪᓯᐅᔪᖅ ᐊᑐᖅᑕᐅᓗᓂ ᑐᐊᕕᕐᓇᖅᑐᓕᕆᓂᕐᒧᑦ 

ᐊᑐᖅᑕᐅᔭᕆᐊᓖᑦ ᐱᒋᐊᕈᑕᐅᓂᐊᕐᒪᑕ ᐊᑕᐅᓯᕐᒥ ᓴᓇᔨᒥ ᐋᓐᓂᖅᓯᒪᔪᖃᖅᐸ; 

 ᐅᐊᔭᓕᒫᑦ ᑲᒪᒋᖃᑦᑕᕐᓗᒋ ᓲᕐᓗ ᐆᒻᒪᖅᑯᑎᖃᕐᓗᓂ ᐅᕝᕙᓘᓐᓃᑦ ᐆᒪᓪᓗᓂ 

ᓇᓗᓇᐃᖅᑕᐅᓇᓱᓐᓂᖓᓂ ᑕᐃᒪᐃᙱᑦᑕᕆᐊᒃᓴᖓᓂ; ᐊᒻᒪ 

 ᐆᒻᒪᖅᑯᑎᒨᖓᔪᖅ(ᔪᑦ) ᐊᑎᖃᖅᑎᑦᑎᐊᕐᓗᒋᑦ ᐊᒻᒪ ᐆᒻᒪᖅᑯᑎᓄᑦ ᑐᐊᕕᕐᓇᖅᑐᓄᑦ 

ᐃᑭᑦᑕᐅᑎᓪᓗᐊᑕᐅᔪᖅ. ᓴᓇᔨᓕᒫᑦ ᖃᐅᔨᒪᑦᑎᐊᕆᐊᓖᑦ ᐃᓂᒋᔭᖓᓂ ᐊᒻᒪ ᖃᓄᖅ 

ᖃᒥᑦᑎᔪᓐᓇᕐᒪᖔᑦ ᐆᒻᒪᖅᑯᑎᓂ. 

 

ᐅᐊᔭᓕᕆᓂᕐᒧᑦ ᓴᓇᕐᕈᑎᑦ: 

 ᑖᔅᓱᒥᖓᓪᓚᕆᒃ ᐅᐊᔭᒨᖅᑐᑦ ᓴᓇᕐᕈᑎ ᐅᕝᕙᓘᓐᓃᑦ ᑲᑉᐳᔾᔭᓲᖅ ᐊᑐᕐᓗᒍ 

ᐱᓕᕆᐊᕆᔭᓐᓄᑦ. ᐊᑦᑐᖏᑦᑎᐊᖃᑦᑕᕐᓗᒋᑦ ᓴᓇᕐᕈᑎᓕᒫᑦ ᐃᓂᒋᔭᕆᐊᖃᖅᑕᖓᓄᑦ 

ᑐᖅᑯᐃᕕᖕᒥ ᐊᑐᖅᑕᐅᙱᑎᓪᓗᒍ. ᑭᓱᑐᐃᓐᓇᐃᑦ ᐋᖅᑭᐅᒪᑎᑦᑎᐊᖃᑦᑕᕐᓗᒋ ᐊᒻᒪ 

ᓱᕈᔾᔭᐃᖅᓯᒪᓗᑎ ᐅᖅᓱᖃᖅᑎᑦᑕᐃᓕᒪᓗᒋᓗ; ᓱᕋᕐᓯᒪᔪᑦ ᐅᕝᕙᓘᓐᓃᑦ ᐱᑐᖃᐅᓗᐊᖅᑐᑦ 

ᓴᓇᕐᕈᑎᑦ ᐅᕝᕙᓘᓐᓃᑦ ᑲᑉᐳᔾᔭᖅᑐᑦ ᐊᑐᖃᑦᑕᖏᓪᓗᒋᑦ; 

 ᑲᑉᐳᑎᖓ ᐅᐊᔭᐅᖏᑦᑐᖅ ᑎᒍᖃᑦᑕᕐᓗᒍ ᑲᑉᐳᔾᔮᓂᐊᕐᓗᒍ ᓴᓇᕐᕈᑎ ᐅᕝᕙᓘᓐᓃᑦ 

ᑲᑉᐳᔾᔭᖅᑐᖅ. ᑯᑉᐳᑦᑎᓲᑦ ᑲᒪᒋᖃᑦᑕᕐᓗᒋ ᐊᒡᒐᑎᑦ ᖃᐅᓯᐅᖏᓪᓗᑎ; ᐊᒻᒪ 

 ᑲᑉᐳᔾᔮᖃᑦᑕᕐᓗᒋ ᓴᓇᕐᕈᑏᑦ, ᑲᑉᐳᔾᔭᖅᑐᑦ, ᐊᒻᒪ ᐊᐅᓚᐅᑎᓂ ᖃᐅᔨᓴᓚᐅᙱᓂᕐᓂ, 

ᓴᓗᒻᒪᖅᓴᐃᓚᐅᙱᓂᕐᓂ, ᐲᖅᓯᓂᕐᒥᑦ ᓄᖅᑲᖓᔾᔪᑎᒥ, ᐅᕝᕙᓘᓐᓃᑦ 

ᐋᖅᑭᐅᒪᑎᑦᑎᓂᐊᕐᓂᕐᒧᑦ. 

 

ᐆᒻᒪᖅᑯᑎᒨᖓᔪᑦ: 

ᐅᐊᔭᒨᖅᑐᑦ ᐱᓕᕆᔾᔪᓯᐅᔪᑦ ᑐᙵᑦᑎᐊᕐᓗᑎ ᑕᒻᒪᖅᓯᒪᙱᑦᑐᒃᑯᑦ. ᑲᑉᐳᔾᔨᕖᑦ 

ᐃᓚᖃᖅᑐᐃᓐᓇᐅᔭᕆᐊᓖᑦ ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᒥ (GFCI). 

ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖓ (GFCI) ᓴᐳᔾᔨᓲᑦ ᓴᓇᔨᓂ ᐅᐊᔭᒧᑦ 

ᓱᑲᓐᓂᕐᒧᑦ, ᐅᓚᕕᓴᐃᓲᖑᒻᒪᑕ ᐆᒻᒪᖅᑯᑎᖃᖅᑐᒥ ᐊᐅᒪ ᐆᒻᒪᖅᑯᑎᓕᒫᓄᑦ ᖃᒥᑎᔾᔪᑎᒥ ᐃᒻᒥᓂ 

ᖃᒥᓚᐅᙱᓐᓂᖓᓂ. 

ᐊᑐᐃᓐᓇᖃᕐᕕᖓ ᑭᓱᖃᖏᓪᓗᓂ ᐆᒻᒪᖅᑯᑎᖃᕐᕕᐅᔪᑦ ᑲᑉᐳᔾᔭᕕᖏᓐᓂ ᐊᒻᒪ ᐴᖏᓐᓂ. 

ᐊᑦᑕᕆᔭᐅᔪᑦ ᐊᒃᓱᔾᔫᒥᐅᑎᒋᐊᕐᓗᒋ ᐆᒻᒪᖅᑯᑎᓕᖕᓄᑦ ᐅᐊᔭᓄᑦ ᓴᐅᓗᒋᑦ, ᖃᖓᑦᑕᖓᑎᓪᓗᒋᑦ, 

ᐅᕝᕙᓘᓐᓃᑦ ᐊᕙᓗᓯᒪᑎᒋᐊᕐᓗᒋᑦ ᓴᖅᑭᔮᖅᑐᑦ ᐅᐊᔭᐃᑦ. ᐅᐊᔭᑯᑖᑦ ᓴᐅᔭᐅᓯᒪᔪᑦ 

ᓇᓗᓇᐃᔭᑦᑎᐊᖅᓯᒪᓗᑎ.  

ᐊᑐᕐᓗᑎ ᖄᖃᖅᑐᒥ (ᐊᐅᒃᑕᔫᒥ) ᐅᐊᔭᑯᑖᒥ ᓴᓇᓚᐅᖅᑑᑉ ᒪᓕᖁᔭᖏᓐᓂ ᓴᐅᒃᓯᓂᕐᒧᑦ.  

ᐊᑐᓐᓂᐊᕐᓗᓂ ᐆᒻᒪᖅᑯᑎᖃᖅᑐᓂ ᐅᐊᔭᓂ, ᐆᒻᒪᖅᑯᑎᓕᖕᓂ ᐊᒻᒪ ᑕᑭᔪᓂ ᐅᐊᔭᑯᑖᓂ: 

 ᐆᒻᒪᖅᑯᑎᑦ ᐅᐊᔭᑯᑖᑦ ᐊᑐᑦᑎᐊᕐᓗᑎ ᐆᒻᒪᖅᑯᑎᐅᑉ ᓴᙱᓂᕆᔭᖓᓂ ᐆᒻᒪᖅᑯᑎᐅᑉ 

ᐊᖅᑯᑖᓄᑦ ᐱᓕᕆᔾᔪᓯᐅᔪᒧᑦ. ᐅᐊᔭᑯᑖᓂ ᓇᓕᐊᒃᑰᖓᖕᒪᖔᑦ ᓇᓗᓇᐃᔭᐃᔭᖅᓯᒪᔪᓂ 

ᐊᑐᕐᓗᑎ ᐱᓕᕆᐊᒃᓴᒧᑦ; 

 ᓈᒻᒪᒋᔭᐅᓐᓂᖅᓴᐅᓪᓗᓂ ᐊᑐᕐᓂᕐᒥ ᐆᒻᒪᖅᑯᑎᒨᖓᔪᓂᑦ ᓄᓇᒨᖓᔪᒥ ᑲᑉᐳᔾᔨᕕᖕᓄᑦ 

ᑲᑉᐳᔾᔨᕖᑦ ᖃᒥᑎᔾᔪᑎᖃᖅᑐᓂ (GFCI) ᑭᓯᐊᓂ. ᑭᓯᐊᓂᓕ, ᓄᓇᒨᖓᔪᒥ ᑲᑉᐳᔾᔨᕕᖕᓄᑦ 

ᑲᑉᐳᔾᔨᕖᑦ ᖃᒥᑎᔾᔪᑎᖓ (GFCI) ᐱᑕᖃᙱᒃᑯᓂ, ᐅᐊᔭᑯᑖᑦ ᐊᑐᖔᕐᓗᓂ ᐃᓚᖃᖅᑐᓂ 

ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖓ (GFCI). ᐅᐊᔭᑯᑖᓂ ᐊᑐᓂᐊᕐᓗᓂ 

ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖃᙱᑦᑐᓂ (GFCI), 

ᐃᖅᑲᓇᐃᔭᖅᑎᖁᑎᓖᑦ ᑎᑎᕋᖅᓯᒪᔪᒥ ᖃᐅᔨᓴᖅᑕᐅᓂᕐᒧᑦ ᐱᓕᕆᐊᒃᓴᒥ 

ᐃᓕᓯᓯᒪᔭᕆᐊᓖᑦ; ᑖᓐᓇ ᐱᔾᔪᑎᒋᓪᓗᒍ, ᐊᑭᑭᓐᓂᖅᓴᐅᓲᖅ ᐊᒻᒪ 

ᐊᑦᑕᕐᓇᙱᓐᓂᖅᓴᐅᓗᓂ ᓂᐅᕕᕐᓂᕐᒧᑦ ᐊᒻᒪ ᐊᑐᕐᓂᕐᒧᑦ ᐅᐊᔭᓂᑦ ᐃᓕᓯᓯᒪᕚᐱᖅᑐᓂ 

ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖃᖅᑐᓂ (GFCI); 

 ᐃᔩᖕᓄᒃ ᖃᐅᔨᓴᕐᓗᒋᑦ ᐆᒻᒪᖅᑯᑎᓖᑦ ᐅᐊᔭᑯᑖᑦ ᐊᑐᓚᐅᙱᓂᕐᓂ. ᓱᕋᒃᓯᒪᔪᖃᖏᓪᓗᓂ 

ᐃᑭᐊᖓᓂ ᐊᒻᒪ ᓂᐱᑎᓯᒪᔪᖃᖏᓪᓗᓂ. ᖃᐅᔨᓴᕐᓗᒋ ᑭᑦᑐᕋᓕᕐᒪᖔᑦ ᐊᒻᒪ ᓱᕋᒃᓯᒪᖕᒪᖔᑦ 

ᐊᑐᓚᐅᙱᓂᕐᓂ. ᓱᕋᒃᓯᒪᑉᐸᑕ, ᐅᐊᔭᑯᑖᑦ ᐋᖅᑭᒃᑕᐅᔭᕆᐊᓖᑦ ᐅᐊᔭᓕᕆᔨᒧᑦ 

ᐅᕝᕙᓘᓐᓃᑦ ᐃᒋᑕᐅᓗᑎ; 

 ᑖᔅᓱᒥᖓᓪᓚᕆᒃ ᖃᓄᐃᑦᑑᓂᖓᓂ ᐊᒻᒪ ᑕᑭᓂᖓᓂ ᐅᐊᔭᑯᑖᒥ ᐊᑐᕐᓗᑎ 

ᐱᓕᕆᐊᕆᔭᓐᓄᑦ. ᐅᐊᔭ ᑲᑉᐳᑎᓲᖅ ᓇᐃᓛᖑᑎᒋᐊᕐᓗᒍ ᐱᓕᕆᐊᕆᔭᐅᔪᒧᑦ. ᐅᐊᔭ 

ᓴᓇᔨᐅᑉ ᐃᓯᒐᖏᑕ ᖃᓂᒋᔭᖓᓃᒋᐊᖃᙱᑦᑐᑦ ᐹᓪᓚᒡᕕᐅᑐᐃᓐᓇᕆᐊᖃᕐᒪ 

ᐅᓗᕆᐊᓇᕐᓗᓂ, ᐅᕝᕙᓘᓐᓃᑦ ᖄᖓᒎᖏᓪᓗᓂ ᓴᓇᒡᕕᐅᓲᑉ ᐃᓂᖓᓂ ᐅᕝᕙᓘᓐᓃᑦ 

ᓂᖅᖠᐅᖅᑑᑉ ᖄᖓᓂ ᓇᑦᑎᑐᐃᓐᓇᕆᐊᖃᕐᒪ; ᐊᒻᒪ 

 ᓄᓇᓯᐅᑏᑦ ᐊᓯᖏᓪᓗ, ᐃᖏᕐᕋᔾᔪᔾᔭᐅᖃᑦᑕᖏᓪᓗᑎ ᐆᒻᒪᖅᑯᑎᑦ ᐅᐊᔭᖏᑕ ᖄᖓᒍᑦ. 

ᐅᐊᔭᑯᑖᖅ ᕿᔪᐃᑦ ᐊᑯᓐᓂᖓᓃᓪᓗᓂ ᓴᐳᔾᔨᓂᕐᒧᑦ. 
 

ᐹᑕᓖᑦ: 

ᐊᔨᒌᙱᑦᑐᓂ ᐹᑕᓖᓂᑦ ᐊᑐᖅᑕᐅᓲᑦ ᓇᔪᖅᑕᐅᕕᖕᒥ; 6 ᐅᕝᕙᓘᓐᓃᑦ 12 ᓴᙱᓂᓖᑦ ᐊᕿᑦᑐᒥᒃ 

ᓴᕕᖕᓂᑦ ᐆᑕᕐᓇᖅᑐᑦ ᐹᑕᓖᑦ ᐆᒻᒪᖅᑯᑎᖃᖅᑎᑦᑎᔪᑦ ᐊᔾᔨᒌᙱᑐᓂ ᐃᖏᕐᕋᔾᔪᑎᓂ ᐊᒻᒪ 

ᑐᓴᐅᒪᖃᑎᒌᓂᕐᒧᑦ ᐱᖁᑎᓂ. 

ᐹᑕᓖᓕᕆᓂᕐᒧᑦ ᐃᑲᔫᑎᒃᓴᑐᐃᓐᓇᐃᑦ: 

 ᒪᓕᒡᓗᒋᑦ ᓴᓇᓚᐅᖅᑑᑉ ᒪᓕᖁᔭᖏᓐᓂ ᐃᓕᓯᓂᕐᒧᑦ ᐊᒻᒪ ᐆᒻᒪᒃᓴᒃᑲᓐᓂᓂᕐᒧᑦ ᐹᑕᓖᓂ 

ᑕᒻᒪᖅᓯᒪᙱᑦᑐᒃᑯᑦ; 

 ᐹᑕᓖᓕᒫᑦ ᐊᑐᕐᓂᖏᑦ ᐊᔾᔨᒌᓪᓗᑎ − ᐃᓇᖏᖅᑕᐃᓐᓇᕆᖃᑦᑕᕐᓗᒋᑦ ᐊᑕᐅᑦᑎᒃᑯᑦ; 

 ᓴᓇᕐᕈᑎᑦ ᐃᑭᑦᑕᐅᑎᖓ ᐃᑭᙶᖏᓪᓗᓂ ᐹᑕᓖᖏᑦ ᓄᖑᓯᒪᓕᖅᑎᓪᓗᒋ. ᐆᒪᒍᓐᓃᖅᑐᑦ 

ᐅᕝᕙᓘᓐᓃᑦ ᓱᕋᒃᓯᒪᔪᑦ ᐹᑕᓖᑦ ᐲᕐᓗᒋᑦ. ᓴᓇᕐᕈᑎᒥ ᕿᒪᐃᖏᓪᓗᒋ ᓱᕈᑕᐃᓐᓇᕆᐊᖃᕐᒪᑕ 

ᐅᕝᕙᓘᓐᓃᑦ ᐃᕐᖓᕐᓗᑎ ᐊᒻᒪ ᓱᕋᑦᑎᓕᕐᓗᑎ; 

 ᖃᐅᔨᓴᑦᑎᐊᖃᑦᑕᕐᓗᒋ ᐅᓪᓗᖓ ᖄᖏᐅᑎᕝᕕᖓ ᐹᑕᓖᓂ. ᐹᑕᓖᑦ ᐃᓇᖏᖅᑕᐅᒋᐊᓖᑦ 

ᐅᓪᓗᖓ ᖄᖏᐅᑎᓚᐅᙱᑎᓪᓗᒍ; 

 ᐹᑕᓖᒨᖅᑐᓄᑦ ᓱᓇᒃᑯᑖᓂ ᐊᔾᔭᖅᓯᓂᐊᕐᓗᓂ ᓂᒡᓚᓱᒃᑐᕐᔪᐊᒥ ᓯᓚᒥ, ᓴᓇᕐᕈᑎᑦ ᐱᖁᑎᓂ 

ᑎᒥᖏᑕ ᖃᓂᒋᔭᖓᓃᑎᒋᐊᕐᓗᒋᑦ ᐊᓐᓄᕌᑦ ᐃᓗᐊᓂ ᐆᒪᐃᓐᓇᖁᓪᓗᒍ; ᐊᒻᒪ 

 ᒪᓕᑦᑎᐊᕐᓗᒋᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓ ᐊᒻᒪ ᓄᓇᒥᙶᖅᑐᓕᕆᔨᒃᑯᑦ (ENR) 

ᐱᔾᔪᑎᒋᓪᓗᒍ ᐃᒋᑦᑎᓂᕐᒥ ᐊᒻᒪ ᐊᑐᓕᖅᑎᑦᑎᒃᑲᓐᓂᓂᕐᒥ ᐹᑕᓖᓂᒃ. 



 

 

 
 

29  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᐹᑕᓖᓂ ᐆᒻᒪᒃᓴᐃᓂᕐᒧᑦ ᐃᑲᔫᑎᒃᓴᑦ: 

 ᐹᑕᓖᑦ ᑐᖁᖓᑲᓴᓪᓗᑎ, ᑭᓯᐊᓂ ᑐᖁᖓᖏᓪᓗᑎ, ᐊᔪᓕᕐᓗᑎ 

ᐆᒻᒪᒃᓴᖅᑕᐅᒃᑲᓐᓂᓚᐅᙱᓐᓂᖏᓐᓂ; ᐊᒻᒪ 

 ᐆᒻᒪᒃᓴᖃᑦᑕᕐᓗᒋᑦ ᐹᑕᓖᑦ ᐃᒡᓗᕈᓯᐅᑉ ᐆᓇᕐᓂᖓᓂ ᐊᔪᕐᓇᖏᒃᑯᓂ − 

ᓂᒡᓚᓱᖕᓂᐅᖏᑦᑐᓂ ᑐᖔᓂ 0°C ᐅᕝᕙᓘᓐᓃᑦ ᐅᖓᑖᓄᑦ 40°C. 

ᐹᑕᓖᓂ ᑐᖅᑯᐃᓂᕐᒧᑦ ᐃᑲᔫᑎᒃᓴᑦ: 

 ᐹᑕᓖᑦ ᑐᖅᑯᖅᓯᒪᑎᒋᐊᓗᒋᑦ ᓴᓇᓚᐅᖅᑑᑉ ᒪᓕᖁᔭᖏᓐᓂ ᐅᖅᑰᓴᖏᑦᑐᒥ, ᐸᓂᖅᑐᒥ, 

ᐊᓄᕆᐅᑎᖃᑦᑎᐊᖅᑐᒥ ᐃᓂᓂ. ᐆᓇᖅᑐᑦ ᖃᓂᒋᔭᖓᓃᑎᖏᓪᓗᒋ, 

ᓯᕿᓐᓂᕐᕕᐅᖏᓪᓗᑎᓗ; ᐊᒻᒪ 

 ᐹᑕᓖᑦ ᑐᖅᑯᖅᓯᒪᖃᓯᐅᑎᖏᓪᓗᒋ ᐃᑭᔭᑦᑐᓂ ᐅᕝᕙᓘᓐᓃᑦ ᖄᔭᑦᑐᓂ ᓱᓇᒃᑯᑖᓖᑦ 

ᐅᕝᕙᓘᓐᓃᑦ ᓂᕿᒧᑦ. 

  



 

 

 
 

30  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

9 ᐋᓐᓂᐊᖃᕐᓇᙱᑦᑐᓕᕆᓂᖅ 

ᐊᒃᓱᕈᓐᓇᕈᓐᓇᖅᑐᖅ ᐊᐅᓚᑦᑎᓂᕐᒥᑦ ᐅᖓᓯᒃᑐᓂ ᖃᐅᔨᓇᓱᐊᕐᓂᕐᒥᑦ ᓇᔪᖅᑕᐅᓂᐊᖅᑐᓂ 

ᐊᒻᒪ ᐊᑐᐃᓐᓇᐅᑎᑦᑎᓂᕐᒥᑦ ᖃᓄᐃᙱᑦᑎᐊᖅᑐᒥ ᐊᕙᑎᒥ ᓴᓇᔨᖁᑎᖏᓐᓄᑦ. ᓇᔪᖅᑕᐅᕖᑦ 

ᐊᔪᙱᓐᓂᓕᒫᖏᓐᓂ ᓴᓗᒪᑎᑕᐅᔭᕆᐊᓖᑦ ᐅᔾᔨᖅᓱᑦᑎᐊᕐᓂᒃᑯᑦ ᓱᕈᐃᔭᐃᓂᕐᒥ, 

ᐅᖓᓯᒃᑐᒦᒐᓗᐊᕈᓂ ᐊᒻᒪ ᓯᓚ ᖃᓄᐃᑦᑑᒐᓗᐊᕈᓂ. ᐊᒃᓱᕈᕐᓇᖅᑐᖅ ᐃᖅᑲᓇᐃᔭᕐᕕᐅᓲᑦ 

ᑐᕌᖓᓕᕈᑕᐅᔪᓐᓇᖅᑐᑦ ᑎᒥᒥ ᐊᒃᓱᕈᕐᓂᕐᒥ ᐊᒻᒪ ᑕᖃᓯᒪᓂᕐᒥ ᐊᒻᒪ ᓴᓇᔩᑦ 

ᐋᓐᓂᐊᓕᖅᓴᕋᐃᓗᑎ ᐊᒻᒪ/ᐅᕝᕙᓘᓐᓃᑦ ᐱᕐᕈᓗᐊᕿᓕᕐᓗᑎ. 

9.1 ᓴᓇᔨᐅᑉ ᓴᓗᒪᒋᐊᖃᕐᓂᖓ: 
ᖃᐅᔨᓇᓱᐊᕐᓂᕐᒥᑦ ᓴᓇᔩᑦ ᑕᐃᑲᓃᒐᔪᓲᑦ ᐱᓇᓱᐊᕈᓯᕐᓄᑦ ᐅᕝᕙᓘᓐᓃᑦ ᑕᖅᑭᓄᑦ 

ᓴᓇᑯᑖᕙᒃᖢᑎᒃ ᑕᐃᑲᓂᕐᒥᐅᑕᐅᓪᓗᑎ ᖃᐅᔨᓇᓱᐊᕐᓂᕐᒥᑦ ᓇᔪᖅᑕᐅᔪᓂ. ᐃᒥᑦᑎᐊᕙᒃ ᐊᒻᒪ 

ᐊᑦᑕᕐᓇᙱᑦᑐᑦ ᓂᕆᑦᑎᐊᕙᑦ ᐱᒻᒪᕆᐅᔪᑦ ᑎᒥᐅᑉ ᐱᓕᕆᔪᓐᓇᕐᓂᖓᓄᑦ ᐊᒻᒪ ᐃᓅᓯᕐᒧᑦ. ᑎᒥᒥ 

ᓴᓗᒪᑦᑎᐊᕐᓂᖅ ᐱᒻᒪᕆᐅᔪᑦ ᓱᕈᕈᔪᐃᑦ ᐊᒻᒪ ᐋᓐᓂᐊᓕᕈᑕᐅᑐᐃᓐᓇᕆᐊᓖᑦ ᐃᖅᑲᓇᐃᔭᕐᕕᖕᒥ 

ᐃᓂᒋᔭᖓᓂ ᓱᕈᐃᖃᑦᑕᕐᓂᐊᖏᒻᒪᑕ ᑰᖃᕐᕕᖕᒥ ᐊᒻᒪ ᓂᕆᕖᑦ ᐃᓂᖏᓐᓂ. 

ᐊᒡᒐᓂ ᐅᐊᓴᐃᓂᕐᒧᑦ ᐃᓂᖃᖅᑎᑕᐅᓪᓗᐊᖅᑐᑦ ᓴᓇᔩᑦ ᑲᔪᖏᖅᓴᖅᑕᐅᓗᑎ ᐊᒡᒐᖏᓐᓂ 

ᐅᐊᓴᐃᓂᕐᒧᑦ ᓂᕆᓚᐅᙱᓂᕐᓂ, ᐊᓇᕐᕕᖕᒥ ᐊᑐᓚᐅᕐᓗᓂ, ᐊᒻᒪ ᑲᒪᓚᐅᕐᓗᓂ ᓱᓇᒃᑯᑖᓂᑦ 

ᓱᕈᐃᑐᐃᓐᓇᕆᐊᓕᖕᓂ (ᓲᕐᓗ ᐊᒥᐊᒃᑯᕐᓗᑯᐃᑦ ᖃᐅᔨᓴᐅᑎᓂ ᐆᒪᔪᓂ 

ᐅᔭᕋᖕᓂᐊᒐᒃᓴᓂᙶᖅᑐᓂ ᐅᕝᕙᓘᓐᓃᑦ ᐃᑭᔭᙱᑦᑐᓂ ᐅᔭᕋᖕᓂᐊᒐᒃᓴᓕᖕᓂ). ᐊᒡᒐᓂ 

ᐅᐊᓴᐃᒐᔪᖕᓂᖅ ᐊᐃᑦᑐᐃᑦᑕᐃᓕᒪᓂᐅᕗᖅ ᐊᐃᑦᑐᕐᓇᖅᑐᓂ ᐋᓐᓂᐊᓂ. 

 ᐅᕕᓂᓐᓂᐊᕐᕖᑦ/ᐅᐊᓴᕐᕖᑦ ᐃᓂᐅᔪᑦ ᐊᑐᖅᑕᐅᒐᔪᖃᑦᑕᕐᓗᑎ (ᖃᐅᑕᒫᑦ ᐱᐅᓛᖑᓪᓗᓂ). 

 ᐊᓐᓄᕌᓄᑦ ᐅᐊᓴᕐᕖᑦ ᐃᓂᖏᑦ ᐊᑐᖅᑕᐅᒐᔪᖃᑦᑕᕐᓗᑎ ᐃᖅᑲᓇᐃᔭᕐᓄᕐᒧᑦ ᐊᓐᓄᕌᑦ 

ᐅᖅᓱᖃᖁᓇᒋ, ᓱᕈᕐᓂ, ᐊᒻᒪ ᐃᐱᐅᖁᓇᒋᑦ. ᖃᐅᔨᓴᕐᕖᑦ ᐃᓂᖏᑦ ᐃᓚᖏᑦ ᐊᓐᓄᕌᓄᑦ 

ᐅᐊᓴᕐᕕᖃᑐᐃᓐᓇᕆᐊᓖᑦ ᓱᕈᐃᓯᒪᔪᑦ ᓴᓇᖅᑐᖅᓯᐅᑏᑦ ᐊᓐᓄᕌᑦ ᑖᕙᓃᖏᓐᓇᕐᓂᐊᕐᒪᑕ 

ᐃᓂᐅᔪᒥ. ᐃᓛᓐᓂᒃᑯᑦ, ᓲᕐᓗ ᐃᑰᑕᕐᓂᕐᒧᑦ ᓇᔪᖅᑕᐅᕕᖕᓂ, ᐅᐊᓴᕐᕕᖃᑦᑎᐊᕆᐊᓖᑦ 

ᓱᕈᖅᓯᒪᓗᐊᖅᑐᓄᑦ, ᐅᖅᓱᓕᖕᓄᑦ ᐊᓐᓄᕌᓄᑦ. 

9.2 ᒪᓕᒐᒃᓴᑦ ᑰᖃᕐᕕᖕᒥ ᐊᑦᑕᓇᔾᔭᐃᖅᓯᒪᓂᕐᒧᑦ, ᓂᕿᓂ ᑲᒪᒋᔭᖃᕐᓂᕐᒧᑦ ᐊᒻᒪ 

ᓂᕿᓂ ᑐᖅᑯᖅᓯᒪᑎᑦᑎᓂᕐᒧᑦ: 
ᓂᕿᒥᙶᖅᑐᖅ ᐋᓐᓂᐊᖅ ᓯᐊᒻᒪᒍᓐᓇᖅᑐᖅ ᓇᔪᖅᑕᐅᕕᖕᒥ ᐃᓄᒋᐊᑦ ᐊᔪᓕᕋᔭᖅᑐᑦ 

ᐊᑕᐅᑦᑎᒃᑯᑦ. ᑕᐃᒪᐃᓐᓂᖓᓄᑦ, ᓴᓗᒪᔪᒥ ᓂᕿᓕᕆᓂᖅ, ᑲᒪᓂᕐᒧᑦ ᐱᐅᓯᖏᑦ, ᐊᒻᒪ 

ᐊᑦᑕᓇᙱᑦᑐᒥ ᓂᕿᓂ ᑐᖅᑯᐃᓂᖅ ᐱᒻᒪᕆᐅᖃᑕᐅᔪᑦ ᓴᓇᔩᑦ ᖃᓂᒪᓕᖁᓇᒋᑦ. 

ᐅᓗᕆᐊᓇᕐᓂᖓ ᓂᕿᐅᑉ ᓱᕈᕐᓂᖓ ᖁᕝᕙᕆᐊᓲᖅ ᐆᓇᖅᑐᒥ, ᖃᐅᓯᖅᑐᓂ ᖁᐱᕐᕈᐊᕐᔪᐃᑦ 

ᐅᓄᖅᓯᕚᓪᓕᕈᓐᓇᖅᑎᓪᓗᒋᑦ ᓱᒃᑲᓕᔪᒥ. 

 ᓂᖀᑦ ᑰᖃᕐᕕᖕᒦᒋᐊᖃᕐᓗᑎ ᑭᓯᐊᓂ ᐊᒻᒪ ᓂᕆᕕᐅᔪᑦ ᐃᓂᓂ; ᓂᖀᑦ 

ᓯᓂᒡᕕᖕᒦᒋᐊᖃᖏᓪᓗᑎ ᐅᕝᕙᓘᓐᓃᑦ ᐃᖅᑲᓇᐃᔭᕐᕖᑦ ᐃᓂᖏᓐᓂ ᓂᕐᔪᑎᓄᑦ 

ᐅᐸᒃᑕᐅᖁᓇᒋᑦ; 

 ᐋᖅᑭᒃᓱᕐᓗᒋᑦ ᐊᒡᒐᓂ ᐅᐊᓴᐃᓂᕐᒧᑦ ᐃᓂᒋᔭᐅᓲᑦ ᓴᓇᔩᑦ ᐅᐊᓴᖃᑦᑕᕐᓂᐊᕐᒪᑕ 

ᓂᕆᓚᐅᙱᓐᓂᖏᓐᓂ. ᓴᓇᔩᑦ ᓴᓗᒪᖏᑦᑐᓂ ᐃᖅᑲᓇᐃᔭᖅᑐᖅᓯᐅᑎᓂ ᐊᓐᓄᕌᓂ ᐊᒻᒪ 

ᑲᒫᓗᖕᓂ ᐊᑐᕆᐊᖃᙱᑦᑐᑦ ᑰᖃᕐᕕᖕᒥ ᐊᒻᒪ ᓂᕆᕖᑦ ᐃᓂᖏᓐᓂ; ᐊᒻᒪ 

 ᓇᔪᖅᑕᐅᕖᑦ ᑐᐊᕕᕐᓇᖅᑐᒥ ᖃᐅᒪᖅᑯᑎᖃᕆᐊᓖᑦ ᑰᖃᕐᕕᖓᓂ ᐆᒻᒪᖅᑯᑏᑦ 

ᖃᒥᑳᓪᓚᓐᓂᕈᑎ. 

ᑰᖃᕐᕕᒻᒥ ᐃᖅᑲᓇᐃᔭᖅᑏᑦ: 

ᓄᖅᑲᖓᑎᑦᑎᓂᕐᒥ ᓂᕿᒥᙶᖅᑐᓂ ᐋᓐᓂᐊᓂ ᐱᒋᐊᖃᑦᑕᖅᑐᖅ ᓂᕈᐊᖅᖠᓂᕐᒥ 

ᐊᔪᙱᑦᑎᐊᖅᑐᓂ ᓂᕿᓕᕆᔨᐅᓂᐊᖅᑐᓂ. ᖃᐅᔨᒪᑦᑎᐊᕆᐊᓖᑦ ᐊᑦᑕᕐᓇᙱᑦᑐᒥ 

ᓂᕿᓕᕆᓂᕐᒥ, ᑐᖅᑯᐃᓂᕐᒥ ᐊᒻᒪ ᓴᓗᒻᒪᖅᓴᐃᓂᕐᒧᑦ ᐱᐅᓯᐅᔪᓂ. 

 ᓂᕈᐊᑦᑎᐊᖃᑦᑕᕐᓗᒋ ᑰᖃᕐᕕᖕᒥ ᓴᓇᔨᐅᓂᐊᖅᑐᑦ. ᐊᔪᕐᓇᖏᑎᓪᓗᒍ, ᑰᖃᕐᕕᖕᒥ 

ᓴᓇᔨᑖᖃᑦᑕᕐᓗᑎ ᓂᕿᓂ ᑲᒪᒋᔭᖃᕐᓂᕐᒧᑦ ᐸᐃᑉᐹᖅᑖᖅᓯᒪᔪᓂ. ᓂᕿᓕᕆᓂᕐᒧᑦ 

ᐃᓕᓐᓂᐊᕐᓂᖅ ᐊᑐᐃᓐᓇᐅᔪᖅ ᐊᒻᒪ ᑕᐃᒪᐃᒋᐊᓕᒃ ᐊᐅᓚᑦᑎᓂᕐᒧᑦ ᐃᓂᒋᔭᐅᓂᐊᖅᑐᒥ 

ᑕᐃᑲᓂ ᓄᓇᑦᓯᐊᕐᒥ. ᐊᐅᓚᑦᑎᓂᐅᔪᑦ ᓄᓇᕗᒻᒥ ᐊᑐᓕᖁᔭᐅᔪᑦ ᓂᕿᓕᕆᓂᕐᒧᑦ 

ᐃᓕᓐᓂᐊᖅᓯᒪᓗᑎᑦᑕᐅ. 

 ᓂᕿᓕᕆᔨᐅᔪᑦ ᐅᓪᓗᒥᒨᖓᑦᑎᐊᖅᑐᓂ ᐋᓐᓂᐊᓕᕇᒃᑯᑎᓄᑦ ᑲᐱᓯᒪᑦᑎᐊᕐᓗᑎ. 

ᐃᖅᑲᓇᐃᔭᓯᒋᐊᓚᐅᙱᓂᕐᓂ, ᓂᕿᓕᕆᔩᑦ ᐋᓐᓂᐊᖃᖅᑕᐃᓕᒪᓂᕐᒧᑦ 

ᖃᐅᔨᓴᖅᑕᐅᖅᑳᕆᐊᓖᑦ ᐊᐃᑦᑑᑕᐅᓲᓄᑦ ᐋᓐᓂᐊᓄᑦ (ᓲᕐᓗ ᑯᓕᐅᓚ, ᑎᖑᒡᓗᖕᓇᖅ A-ᒧᑦ, 

ᐊᒻᒪ ᐊᐃᑦᑑᑕᐅᓲᒧᑦ ᐳᕙᒡᓗᖕᓂᕐᒧᑦ). ᓂᕿᓕᕆᔩᑦ ᓂᕿᓕᕆᒋᐊᖃᙱᑦᑐᑦ ᓄᓇᑦᓯᐊᕐᒥ 

ᐅᕝᕙᓘᓐᓃᑦ ᓄᓇᕗᒻᒥ ᒪᓕᒡᓗᒍ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᖁᔭᓂᑦ ᐊᒻᒪ ᑐᕌᖓᖃᓯᐅᑎᔪᓂ ᒪᓕᒃᑕᐅᔭᕆᐊᓕᖕᓂᑦ 

ᐋᓐᓂᐊᖃᖅᐸᑕ; 

 ᐊᒡᒐᓂ ᐅᐊᓴᐃᓂᖅ: ᑰᖃᕐᕕᖕᒥ ᓴᓇᔨᓕᒫᑦ ᒪᓕᑦᑎᐊᖃᑦᑕᕐᓗᑎ ᐊᒡᒐᓂ ᐅᐊᓴᐃᓂᕐᒧᑦ 

ᐊᑐᕆᐊᓕᖕᓂ ᐅᐊᓴᐅᑎᒧᑦ ᐊᒻᒪ ᐃᒥᕐᒧᑦ. ᐃᖅᑲᓇᐃᔭᖅᑏᑦ ᐅᖃᐅᔾᔭᐅᑦᑎᐊᕐᓗᑎ 

ᓴᓗᒪᒋᐊᖃᑦᑕᕐᓗᑎ ᓂᕿᓕᕆᓚᐅᙱᓂᕐᓂ ᐊᒻᒪ ᓂᕿᓕᕆᓂᖏᓐᓂ, 

ᐊᑦᑐᖅᓯᓚᐅᖅᑎᓪᓗᒍ ᓴᓗᒪᐃᙱᑦᑐᒥ (ᐃᓚᒋᓗᓂᐅᒃ ᑮᓇᖓ, ᕿᖓᖓ, ᓄᔭᑦ, ᐊᓯᖏᑦ), 

ᐊᑦᑕᐅᑎᓕᕆᓚᐅᕐᓗᓂ ᐊᒻᒪ ᖁᕝᕕᒻᒦᓚᐅᕐᓗᓂ;  

 ᐃᓱᒪᒋᔭᖃᕐᓗᑎ ᐃᓕᓯᓂᕐᒥ ᐊᒡᒐᓄᑦ ᓱᕈᐃᓴᐅᑎᓂ ᑯᕕᓯᔾᔪᑎᓂ ᐃᓂᒋᔭᐅᓪᓗᐊᑕᖅᑐᓂ; 

 ᓯᒡᒐᓕᐊᖅᑐᕆᐊᖃᙱᑦᑐᖅ ᓂᕿᓕᕆᓂᐊᕐᓗᓂ. ᐅᕕᓂᕐᓗᒃᑯᑦ ᐅᕝᕙᓘᓐᓃᑦ ᑭᓕᒃᑯᑦ 

ᐃᔅᓴᔭᙱᑦᑐᓂ ᒪᑦᑐᓯᕐᓗᒋ. ᑰᖃᕐᕕᖕᒥ ᓴᓇᔩᑦ ᑐᓴᐅᒪᑎᑦᑎᔭᕆᐊᓖᑦ ᐊᖓᔪᖅᑳᕐᒥᓂ 

ᖃᓂᒪᒃᐸᑕ; ᐊᒻᒪ 

 ᓴᓇᔩᑦ ᓄᔭᖅᑯᖅᑐᔪᑦ ᕿᓚᒃᓯᒪᑎᑦᑎᓗᑎ ᐊᕝᕖᖅᓯᒪᓗᑎᓗ ᐊᒻᒪ ᓄᔭᓐᓄ ᐳᑐᓪᓛᔪᒥ 

ᐊᑐᕐᓗᑎ. ᖃᓱᖓᔪᓂ ᐊᓐᓄᕌᓂ ᐊᑐᖏᓪᓗᑎ, ᐱᓗᐊᖅᑐᒥ ᖃᓱᖓᔪᓂ ᐊᐃᖕᓂ 

ᐃᑭᑐᐃᓐᓇᕆᐊᓕᖕᓂ ᐅᕝᕙᓘᓐᓃᑦ ᓇᑦᑎᑐᐃᓐᓇᕆᐊᓕᖕᓂ ᑲᐱᓐᓇᖅᑐᓂ ᑎᕆᒃᑯᓐᓂ. 

 

ᑰᖃᕐᕕᖕᒥ ᐊᐅᓚᑦᑎᓂᕐᒧᑦ ᐊᑦᑕᓇᔾᔭᐃᖅᓯᒪᓂᖅ: 

ᑭᓱᑐᐃᓐᓇᕐᓄᑦ ᐊᑦᑕᓇᔾᔭᐃᖅᓯᒪᓂᖅ: 

 ᐊᑐᐃᓐᓇᖅᑕᖃᐃᓐᓇᐅᔭᕆᐊᓕᒃ ᐊᖏᓂᖓ ᓈᒻᒪᒡᓗᓂ ᐃᑭᑦᑐᒥ ᖃᑦᑎᕈᑎᒥ(ᓂ), ᑕᐃᒫᒃ 

ᓇᓗᓇᐃᖅᑕᐅᓯᒪᖕᒪ ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎᒥ, ᑰᖃᕐᕕᖕᒥ, ᐊᓂᕕᐅᑉ 

ᖃᓂᒋᔭᖓᓂ; 

 ᐱᔾᔪᑎᒋᓪᓗᒍ ᑰᖃᕐᕕᐅᑉ ᐊᖏᓂᖓ ᐊᒻᒪ ᐋᖅᑭᒃᓱᖅᓯᒪᓂᖓ, ᐃᓱᒪᓗᑎ ᐃᓕᓯᒪᓂᕐᒧᑦ 

ᐊᕕᒃᓯᒪᔪᒥ K ᐃᑯᐊᓪᓚᒃᑯᒧᑦ ᖃᑦᑎᕆᔾᔪᑎᒥ(ᓂ) ᑐᕌᖓᔪᓂ ᖃᒥᑎᑦᑎᓂᕐᒧᑦ ᐃᑭᑦᑐᓄᑦ 

ᐅᖅᓱᕐᒥ ᐆᑦᑎᔾᔪᑎᓂ; 

http://www.hss.gov.nt.ca/en/services/environmental-health/food-safety-training
http://www.wscc.nt.ca/documents/hand-washing
http://www.wscc.nt.ca/documents/hand-sanitizing

 ᐃᒐᐅᑉ ᖄᖓᓂ ᐃᑭᑦᑐᖃᓕᕐᓂᕈᓂ − ᐆᓇᖅᑐᖅ ᖃᒥᓪᓗᒍ ᐊᒻᒪ 

ᓵᑦᑑᔭᐅᑎ ᒪᑐᓗᒍ. ᐊᑐᕐᓗᑎ ᑕᐃᒪᐃᑦᑐᒥ B ᐅᕝᕙᓘᓐᓃᑦ BC 

ᐃᑭᑦᑐᒧᑦ ᖃᑦᑎᕆᔾᔪᑎᒥ ᐊᑐᖅᑐᖃᕆᐊᖃᕈᓂ; 

 ᒪᓕᒡᓗᒋᑦ ᐃᑭᑦᑐᒥ ᖃᑦᑎᕆᓂᕐᒥ ᒪᓕᒋᐊᓕᖕᓂ. ᑕᑯᒋᐊᕐᓗᒍ 

ᐃᑭᑦᑐᓄᑦ ᐊᑦᑕᓇᔾᔭᐃᖅᓯᒪᓂᖅ (ᐃᓚᖓ 8.1); 

 ᐊᑐᐃᓐᓇᐅᔭᕐᓗᑎ ᐸᓂᖅᑐᓂ ᑰᖃᕐᕕᓯᐅᑎᓂ ᐊᓪᓚᕈᑎᓂ, 

ᐆᓇᖅᑐᓄᑦ ᐊᓪᓕᕋᒃᓴᓂ, ᐅᕝᕙᓘᓐᓃᑦ ᐆᓇᖅᑐᖅᓯᐅᑎᓂ 

ᐳᐊᓘᖕᓂᒃ ᐆᓇᖅᑐᓂ ᑎᒍᓯᓂᐊᕐᓗᓂ ᐊᒻᒪ ᐅᒃᑯᓯᓂ ᐊᒻᒪ 

ᓵᑦᑑᔭᐅᑎᓂ. ᕿᐅᒃᑲᖓᔪᑦ ᓱᓇᑐᐃᓐᓇᐃ ᐳᔪᕐᒧᑦ 

ᐆᔾᔪᑕᐅᔪᓐᓇᖅᑐᑦ ᐊᒡᒐᒃᑯᑦ ᐅᕝᕙᓘᓐᓃᑦ ᑕᓕᒃᑯᑦ; 

 ᑰᖃᕐᕕᒃᓯᐅᑏᑦ ᓴᕖᑦ ᑲᒪᒋᑦᑎᐊᖃᑦᑕᕐᓗᒋᑦ; 

o ᓴᕖᑦ ᐃᐱᑦᑎᐊᕐᓗᑎ ᐊᒻᒪ ᑖᔅᓱᒥᖓ ᓴᕕᖕᒥ ᐊᑐᕐᓗᑎ ᐱᓕᕆᐊᕆᔭᓐᓄᑦ. 

o ᑰᖃᕐᕕᒃᓯᐅᑏᑦ ᓴᕖᑦ ᑐᖅᑯᖅᓯᒪᑦᑎᐊᕐᓗᒋᑦ − ᑕᒫᓃᕐᕆᖏᓪᓗᑎ ᐊᒧᔫᒥ. 

 ᒪᓕᑦᑎᐊᖃᑦᑕᕐᓗᑎ ᐊᑦᑕᕐᓇᙱᑦᑐᓂ ᐱᐅᓯᓂ ᐊᑐᕐᓂᐊᕐᓗᓂ ᐊᐅᔭᒨᖅᑐᒧᑦ ᑰᖃᕐᕕᖕᒥ 

ᑲᑉᐳᔾᔭᖅᑐᓂ. 

o ᐅᖃᓕᒫᕐᓗᒍ ᓴᓇᓚᐅᖅᑑᑉ ᒪᓕᒐᐃᑦ ᐅᖃᓕᒫᒐᓂᑦ ᐊᒻᒪ ᖃᐅᔨᒪᒋᐊᑦᑎᐊᕐᓗᒋᑦ 

ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐊᐅᓚᑦᑎᓂᕐᒧᑦ ᐱᓕᕆᔾᔪᓯᐅᔪᓂᑦ. 

o ᑲᑉᐳᔾᔨᕖᑦ ᓄᓇᒨᖓᔪᒥ ᑲᑉᐳᔾᔨᕕᖕᓄᑦ ᑲᑉᐳᔾᔨᕖᑦ ᖃᒥᑎᔾᔪᑎᖃᖅᑐᑦ (GFCI) 

ᐊᑐᓕᖁᔭᐅᔪᑦ. ᑲᑉᐳᔾᔨᕖᑦ ᑕᑕᑎᓗᐊᖃᑦᑕᖏᓪᓗᒋ; ᑲᑉᐳᔾᔨᕕᒃᑲᓐᓂᕐᒥ ᑲᑉᐳᑎᓲᒥ 

ᐊᑐᕐᓗᓯ. 

o ᐆᒻᒪᖅᑯᑏᑦ ᑲᑉᐳᔾᔨᕕᑯᑖᑦ ᑲᑉᐸᔾᔮᖃᑦᑕᖏᓪᓗᒋ ᖃᐅᓯᖅᑐᓄᑦ ᐊᒡᒐᓄᑦ. 

ᑲᑉᐳᔾᔮᖃᑦᑕᕐᓗᒍ ᑲᑉᐳᔾᔭᖅᑐᖅ ᓴᓗᒻᒪᖅᓴᓚᐅᙱᓂᕐᓂ ᐅᕝᕙᓘᓐᓃᑦ 

ᐲᖅᓯᓂᐊᕐᓗᓂ ᓯᒥᒃᓯᒪᔪᒥ. 

 

ᑰᖃᕐᕕᖕᒥ ᐊᒻᒪ ᓂᕿᓕᕆᓂᕐᒧᑦ ᖄᕈᔪᐃᑦ: 

 ᖃᑯᖅᓯᓴᐅᖕᒧ ᐊᒻᒪ ᐃᒥᕐᒧ ᓴᓗᒻᒪᖅᓴᐅᑎᓕᐅᕐᓗᑎ ᖁᐱᕐᕈᐃᔭᐃᓂᕐᒧᑦ ᖄᕈᔪᖕᓂ ᐊᒻᒪ 

ᓂᕆᔾᔪᑎᓂ ᓂᕆᔭᕇᖅᐸᑕ. ᑖᓐᓇ ᓴᓇᓯᒪᔪᖅ ᐊᑐᕐᓗ ᖄᕈᔪᖕᓄᑦ ᐅᐊᓴᖅᑕᐅᓚᐅᖅᑎᓪᓗᒋ 

ᐆᓇᖅᑐᒧᑦ ᐅᐊᓴᐅᑎᓕᖕᒧᑦ ᐃᒥᕐᒧᑦ. ᓄᑖᒥ ᓴᓇᒐᔪᖃᑦᑕᕐᓗᑎ. ᓇᑏᑦ ᐊᒻᒪ ᓂᕿᓂ 

ᑐᖅᑯᐃᕖᑦ ᖃᐅᑕᒫᑦ ᓴᓗᒻᒪᖅᓴᖃᑦᑕᕐᓗᒋ; 

 ᑖᒃᑯᓂᖓᐅᔭᐊᓕᖕᓂ ᓴᓗᒻᒪᖅᓴᐅᑎᓂ ᐊᑐᑦᑎᐊᕐᓗᑎ ᐱᖁᑎᒧᑦ ᐊᑐᖅᑕᐅᔪᒧᑦ (ᓲᕐᓗ 

ᐃᒐᖕᒧ, ᓂᒡᓕᓇᖅᑐᒃᑯᕕᖕᒧ). ᓴᖅᑭᔮᖅᑎᓪᓗᒋᑦ ᐊᑐᖅᑕᐅᔭᕆᐊᓖᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ/ᓱᓇᒃᑯᑖᓄᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ ᖃᓂᔾᔫᒥᔪᒥ; 

 ᐃᒥᖓᑕ ᐆᓇᕐᓂᖓ ᐊᒡᒐᓄᑦ ᐅᐊᓴᐃᓂᐊᕐᓗᓂ ᓂᕐᕆᓯᓂ ᐊᑦᑎᓂᖅᐹᒥ 43°C (110°F) ᐊᒻᒪ 

ᐱᖁᑏᑦ ᑕᒫᓂᕐᕆᓗᑎ ᐸᓂᖅᓴᕐᓗᑎ. ᐃᒥᖓᑕ ᐆᓇᕐᓂᖓ ᐊᑦᑎᓂᖅᐹᒥ 60°C (140°F) 

ᓂᕐᕆᓯᓄᑦ ᐅᐊᓴᕐᕕᖕᓂ; 

 ᓂᕈᒥᑦᑐᑦ ᐲᔭᐃᕈᑏᑦ ᐊᑐᖅᑕᐅᔭᕆᐊᖃᙱᑦᑐᑦ ᓴᓗᒻᒪᖅᓴᐃᓂᕐᒧᑦ ᑰᖃᕐᕕᖕᒥ 

ᖁᐱᕐᕈᐊᕐᔪᖃᓕᔭᖕᓂᖏᓐᓄᑦ; ᐊᒻᒪ 

 ᐃᔅᓴᔭᖏᑦᑐᓂ ᐊᒡᒑᒃᓯᒪᓗᑎ ᓂᕐᕆᓯᓂ ᐅᐊᓴᐃᓗᓂ ᐊᒡᒐᑦ ᓴᐳᔾᔭᐅᓯᒪᖁᓪᓗᒋᑦ ᐆᓇᖅᑐᒧᑦ 

ᐃᒥᕐᒧᑦ ᐊᒻᒪ ᓴᖅᑭᔮᕐᕕᐅᑯᑖᖁᙱᓐᓂᕐᒧᑦ ᐅᐊᓴᐅᑎᒧᑦ ᐃᒥᕐᒧᓪᓗ.  

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᓂᕿᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᖅ: 

ᓱᕈᐃᓂᖅ ᐊᓯᖓᓂ ᐱᔾᔪᑕᐅᓪᓗᐊᑕᐅᓲᖅ ᓂᕿᒥᙶᖅᑐᓂ ᐋᓐᓂᐊᕐᓇᖅᑐᓂ 

ᑕᐃᒪᐃᓲᖑᒋᓪᓗᑎ ᖁᐱᕐᕈᐊᕐᔪᐃᑦ ᐆᓯᒪᙱᑦᑐᓂ ᓂᕿᓂ (ᐱᓗᐊᖅᑐᒥ ᓂᕿᓪᓚᑦᑖᓂ ᐊᒻᒪ 

ᐊᕿᒡᒋᐅᔭᕐᓂ) ᓯᐊᒻᒪᒃᑎᓪᓗᒍ ᓂᕿᓄᑦ ᐊᓯᖕᓄᑦ. 

 ᓴᓗᒪᔪᒥ (ᐃᒥᖅᑕᐅᔪᓐᓇᖅᑐᒥ) ᐃᒥᕐᒥ ᑭᓯᐊᓂ ᐊᑐᕐᓗᑎ ᐅᐊᓴᐃᓂᕐᒧᑦ ᓵᓚᑦᒧᑦ ᐃᓚᒃᓴᓂ, 

ᐱᕈᖅᑐᕕᓂᕐᓂ ᓰᕐᓇᖅᑐᓂ, ᐱᕈᖅᑐᕕᓂᕐᓂ, ᐊᒻᒪ ᖃᓄᐃᑦᑐᑐᐃᓐᓇᕐᒥ ᓂᕿᒥ 

ᓂᕆᔭᐅᕙᒃᑐᒥ ᐆᓯᒪᙱᓪᓗᓂ. ᑕᐃᒪᐃᖁᓇᐅᕗᖅ ᐅᐊᓴᐃᓂᕐᒥᑦ ᐅᐊᓴᖅᓯᒪᕙᒌᖅᑐᓂ 

ᐱᕈᖅᑐᕕᓂᕐᓂ. ᒪᓚᓐ ᖄᖏᑦ ᐅᐊᓴᖅᑳᕐᓗᒋᑦ ᐊᒡᒍᐃᓚᐅᙱᓂᕐᓂ ᐊᒻᒪ ᐱᕈᖅᑐᒥᓃᑦ 

ᓰᕐᓇᖅᑐᑦ ᖄᖏᔭᖅᑕᐅᔪᑦ ᓴᕕᖕᒧᑦ ᖁᐱᕐᕈᐊᕐᔪᐃᑦ ᓯᐊᒻᒪᖁᓇᒋᑦ ᐱᕈᖅᑐᒥᓂᕐᒧᑦ 

ᓰᕐᓇᖅᑐᒧᑦ; 

 ᓂᕿᓕᕆᕝᕖᑦ ᐊᒃᓱᕐᔪᐊᕌᓗᒃ ᓴᓗᒪᑎᑕᐅᒋᐊᖃᖅᑐᑦ. ᐱᒻᒪᕆᐅᕗᖅ ᐅᐊᓴᐃᓂᕐᒥ 

ᓂᕿᓕᕆᕝᕖᑦ ᖄᖏᓐᓂ ᐆᓇᖅᑐᒥ ᐅᐊᓴᐅᑎᓕᖕᒧᑦ ᐃᒥᕐᒧᑦ ᓂᕿᓕᕆᓚᐅᙱᓂᕐᓂ ᐊᒻᒪ 

ᐅᐊᓴᒃᑲᓐᓂᕐᓗᒍ ᐊᓯᖔᖓᓂ ᓂᕿᓕᕆᓚᐅᙱᓂᕐᓂ ᖄᖓᓂ 

ᓱᕈᐃᖃᑦᑕᐅᑎᖁᔨᙱᓐᓂᕐᒧᑦ. ᐃᕐᕈᖅᑐᕐᓗᒋ ᖁᐱᕐᕈᐃᔭᐅᑎᒧᑦ ᓴᓇᓯᒪᔪᒧᑦ; 

 ᓇᓗᓇᐃᖅᓯᒪᔪᒥ ᐊᓪᓕᕋᒃᓴᖃᕐᓗᑎ ᓂᕿᓪᓚᑦᑖᒧᑦ, ᐊᕿᒡᒋᐅᔭᕐᒧᑦ, ᐊᒻᒪ 

ᑕᕆᐅᕐᒥᙶᖅᑐᓂ ᓂᕿᓄᑦ, ᐊᒻᒪ ᐃᓛᒃᑰᖓᔪᒥ ᐊᓪᓕᕋᒃᓴᒥ ᐱᕈᖅᑐᕕᓂᕐᓄᑦ ᐊᒻᒪ 

ᐱᕈᖅᑐᕕᓂᕐᓄᑦ ᓰᕐᓇᖅᑐᓄᑦ. ᑕᐃᒫᒃ, ᐱᔮᖅᑯᑕᐅᙱᑦᑐᒥ ᓱᕈᐃᖃᑦᑕᐅᑎᓂᐊᖏᒻᒪᑕ 

ᐱᕈᖅᑐᕕᓃᑦ ᓰᕐᓇᖅᑐᑦ ᐊᒻᒪ ᐱᕈᖅᑐᕕᓃᑦ ᐊᒻᒪ ᓂᕿᓪᓚᑦᑖᑦ ᐆᓯᒪᙱᑦᑐᑦ, ᐊᓯᖏᓪᓗ. 

ᐊᒡᒍᐃᓂᕐᒧᑦ ᐊᓪᓕᕋᒃᓴᑦ ᐅᐊᓴᕐᓗᒋ ᐆᓇᖅᑐᒧᑦ ᐅᐊᓴᐅᑎᓕᖕᒧᑦ ᐃᒥᕐᒧᑦ ᐊᒻᒪ 

ᖁᐱᕐᕈᐃᔭᐅᑎᒥ ᐊᑐᕐᓗᓂ ᐊᑐᕇᕋᓂ; 

 ᓂᖀᑦ ᑕᒫᓂᕐᕆᔪᒥ ᐅᐊᓴᕐᕕᕋᓛᒥ ᐅᐊᓴᕐᓗᒋ, ᐃᒪᖃᖅᑐᒥ ᐅᐊᓴᕐᕕᓪᓚᑦᑖᖑᖏᑦᑐᒥ. 

ᐅᐊᓴᐃᓚᐅᕐᓗᓂ ᓂᕿᒥ, ᐊᕿᒡᒋᐅᔭᕐᒥ, ᐅᕝᕙᓘᓐᓃᑦ ᐃᖃᓗᖕᒥ, ᐅᐊᓴᕐᕕᒃ 

ᐅᐊᓴᑦᑎᐊᖃᑦᑕᕐᓗᒍ ᐴᖓᓗ, ᑯᕕᓪᓛᔪᖅ ᐃᒪᖅ ᓱᕈᐃᓐᓇᖅᑐᓂ 

ᖁᐱᕐᕈᐊᕐᔪᖃᑐᐃᓐᓇᕆᐊᖃᕐᒪ; 

 ᐆᑦᑎᓂᐊᕐᓗᓂ ᓂᕿᓪᓚᑦᑖᓂ, ᐊᕿᒡᒋᐅᔭᕐᒥ, ᐅᕝᕙᓘᓐᓃᑦ ᑕᕆᐅᕐᒥᙶᖅᑐᓂ ᓂᕿᓂ 

ᓯᕋᔾᔪᑎᒥ, ᐆᓯᒪᔪᖅ ᓂᕿ ᓴᓗᒪᔪᒧ ᐴᕐᓗᒋᑦ. ᒥᓯᕋᕈᔪᐃᑦ ᐃᒋᖃᑦᑕᕐᓗᒋᑦ ᐆᓯᒪᙱᑦᑐᑦ 

ᓱᓇᑐᐃᓐᓇᑦ ᐲᖅᑕᐅᓯᒪᓕᖅᑎᓪᓗᒋ; ᐊᒻᒪ 

 ᐃᒋᑕᐅᓲᑦ ᑰᖃᕐᕕᒃᓯᐅᑏᑦ ᐋᒡᒑᓂ ᐊᑐᖅᑐᖃᖅᐸ, ᐊᑐᖅᑎᐅᔪᖅ 

ᐊᓯᔾᔨᒐᔪᖃᑦᑕᕆᐊᖃᖅᑕᖏᑦ ᑕᐃᒫᔅᓴᐃᓐᓇᖅ ᐊᒡᒐᖏᓐᓂ ᐅᐊᓴᐃᕙᖕᒪ − 

ᓱᕈᐃᔪᓐᓇᖅᑐᖃᖅᐸᑦ ᐊᓯᐊᓂ ᐊᒻᒪ ᐊᒡᒐᖏᑦ ᐊᑐᖅᓯᓐᓂᖅᐸᑕ ᑭᓱᑐᐃᓐᓇᕐᒥ 

ᓴᓗᒪᐃᙱᑦᑐᒥ. 

 

ᓂᕿᓂ ᑐᖅᑯᐃᓂᖅ: 

ᓂᕿᓕᕆᔩᑦ ᐲᔭᐃᔭᕆᐊᓖᑦ ᐊᒻᒪ ᖃᐅᔨᓴᕐᓗᑎ ᓂᕿᓂ ᓇᒃᓯᐅᔾᔭᐅᔪᓂ ᐃᕐᖐᓐᓈᖅ 

ᑎᑭᕋᑖᖅᑎᓪᓗᒋᑦ. ᖃᐅᔨᓴᕐᓗᒋᑦ ᐱᐅᒐᓗᐊᕐᒪᖔᑦ ᐊᒻᒪ ᓱᕈᙱᒃᑲᓗᐊᕐᒪᖔᑦ, ᐃᓚᒋᓗᓂᐅᒃ 

ᐆᒪᔪᓂᙶᖅᑐᑦ ᐋᓐᓂᐊᑦ. ᖃᐅᔨᓴᓚᐅᕐᓗᒋᑦ, ᑐᖅᑯᑦᑎᐊᕐᓗᒋᑦ. ᑐᖅᑯᐃᑦᑎᐊᕐᓂᖅ ᐃᓚᖃᖅᑐᖅ 

ᐱᐅᑎᑦᑎᑯᑖᕋᓱᐊᕐᓂᖅ ᓂᕿᓂ ᓂᒡᓕᓇᖅᑐᒃᑯᕕᖕᒦᑎᑦᑎᓂᒃᑯᑦ ᐊᒻᒪ ᐅᐸᒃᑕᐅᔪᓐᓇᖏᓪᓗᑎ 

ᐸᒡᕕᓴᖅᑐᓄᑦ ᓂᕐᔪᑎᓄᑦ ᖁᐱᕐᕈᓄᓪᓗ. ᓂᖀᑦ ᓯᓂᒡᕕᐅᕙᒃᑐᓂ ᑐᐱᕐᓃᑎᑕᐅᖃᑦᑕᖏᓪᓗᑎ. 

 ᓱᕈᔭᑦᑐᑦ ᓂᖀᑦ ᑐᖅᑯᑦᑎᐊᕐᓗᒋᑦ ᐃᓂᓂᑦ − ᒪᑐᐃᖅᑕᖅᑐᓂ, ᓂᒡᓕᓇᖅᑐᒃᑯᕕᖕᓂ, 

ᐅᕝᕙᓘᓐᓃᑦ ᖁᐊᖃᐅᑎᓂ; 

 ᓈᒻᒪᒃᑐᑦ ᐆᓇᕐᓂᐅᔪᓂ ᓂᒡᓚᓱᖕᓂᐅᔪᓂ ᐆᓇᖅᓰᓂᕐᒧᑦ, ᓂᒡᓕᒃᓰᓂᕐᒧᑦ, ᐊᒻᒪ 

ᓂᒡᓕᓇᖅᑐᒦᑎᑦᑎᓂᕐᒧᑦ ᓂᕿᓂ; 

o ᐱᒻᒪᕆᐅᕗᖅ ᓴᓇᔭᐅᓯᒪᔪᑦ ᓂᖀᑦ ᐊᑦᑕᕐᓇᙱᑦᑐᒥ ᐆᓇᕐᓂᒦᑎᑕᐅᓗᓂ 

ᖁᐱᕐᕈᐊᕐᔪᖕᓂ ᐱᕈᐃᕕᐅᖁᓇᒍ. ᓂᒡᓕᓇᖅᑐᑦ ᓂᖀᑦ ᓂᒡᓕᓇᑎᑕᐅᓗᑎ (ᑐᖔᓂ 

4°C ᐅᕝᕙᓘᓐᓃᑦ 40°F) ᐊᒻᒪ ᐆᓇᖅᑐᑦ ᓂᖀᑦ ᐆᓇᖅᑎᑕᐅᓗᑎ (ᐆᓇᕐᓂᖅᓴᐅᓗᓂ 

60°C ᐅᕝᕙᓘᓐᓃᑦ 140°F). ᖁᐱᕐᕈᐊᕐᔪᐃᑦ ᐱᕈᓴᕋᐃᒻᒪᑕ ᓂᖀᑦ 

ᐆᓇᖅᓰᖅᑕᐅᒋᐊᓖᑦ ᐊᒻᒪ ᓂᒡᓕᒃᓰᖅᑕᐅᕙᒡᓗᑎ ᓱᒃᑲᓕᔪᒥ ᑕᒡᕘᓇ ᐆᓇᕐᓂᐅᔪᒥ. 

o ᓂᖀᑦ ᓂᒡᓕᓇᖅᑐᒦᒋᐊᖃᖅᑐᑦ ᐃᒋᑕᐅᒋᐊᓖᑦ ᑕᒫᓂᕐᕆᒃᐸᑕ ᐃᑲᕐᕋᓄᑦ ᒪᕐᕉᖕᓄᑦ 

ᐅᖓᑖᓄᓘᓐᓃᑦ ᐆᓇᕐᓂᖓ ᐊᑯᓐᓂᖓᓃᑉᐸ 4°-ᒥᑦ 60°C-ᒧᑦ (40°-ᒥᑦ 140°F-ᒧᑦ). 

­ ᐅᒃᑯᓯᕐᔪᐊᖅ ᐆᓇᖅᑐᒥ ᓂᕿᓕᒃ ᐊᑯᓂᐊᓗᒃ ᓂᒡᓕᒃᓰᓇᓱᓲᖅ ᐆᓇᕐᓂᖓᓄᑦ. 

ᓂᒡᓕᒃᓰᓂᕐᒥ ᐆᓯᒪᔪᒥ ᓂᕿᒥ ᓱᒃᑲᓕᔪᒥ, ᐃᒃᑲᑦᑐᒧ ᐆᑦᑎᔾᔪᑎᒨᕐᓗᒍ ᐊᖏᔪᒥ 

ᓴᖅᑭᔮᕐᓂᐊᕐᒪ ᓂᒡᓕᓇᕐᓂᖅᓴᒧᑦ ᐊᒻᒪ/ᐅᕝᕙᓘᓐᓃᑦ ᐅᓄᖅᑐᓄᑦ ᒥᑭᓐᓂᖅᓴᓄᑦ 

ᐴᖅᑲᕐᓗᒋ. 

­ ᒪᕐᖑᖅᓰᖃᑦᑕᕐᓗᒋᑦ ᓂᕿᓕᒫᑦ ᓂᒡᓕᓇᖅᑐᒃᑯᕕᖕᒥ. ᓂᕿᓪᓚᑦᑖᑦ 

ᒪᕐᖑᖅᓰᖃᑦᑕᕐᓗᒋᑦ ᓂᒡᓕᓇᖅᑐᒃᕕᖕᒥ. 

 ᐅᖁᒪᐃᑦᑐᑦ ᐊᒻᒪ ᐊᖏᔫᑏᑦ ᐱᖁᑏᑦ ᐊᑦᑎᓂᖅᓴᓂ ᐃᓕᔾᔨᕕᖕᒦᑎᒋᐊᕐᓗᒋ ᑭᓯᐊᓂ 

ᐊᑦᑎᓂᖅᐹᖓᓂᐅᖏᒃᑲᓗᐊᕐᓗᓂ. ᓂᖀᑦ ᐴᖅᓯᒪᔪᒦᑎᒋᐊᕐᓗᒋ ᖁᐱᕐᕈᑕᐅᔾᔭᐃᖅᓯᒪᓗᑎ, 

ᐊᕕᙵᑕᐅᔾᔭᐃᖅᓯᒪᓗᑎ, ᐊᒻᒪ ᓇᓄᖅᑕᐅᔾᔭᐃᖅᓯᒪᓗᑎ, ᑕᐃᒪᐃᒋᐊᖃᕐᓂᖏ ᒪᓕᒡᓗᒍ. 

ᐃᓗᓕᖏᑦ ᐊᑎᖃᖅᑎᓪᓗᒋᑦ; 

 ᖁᐊᖑᔭᕆᐊᓖᑦ ᓂᖀᑦ ᒪᕐᖑᓕᖅᑎᓪᓗᒍ, ᖁᐊᖅᑎᑕᐅᒃᑲᓂᕆᐊᖃᙱᑦᑐᑦ. ᒪᕐᖑᖅᓯᒪᔪᑦ 

ᓂᖀᑦ ᐅᑦᑎᑲᐅᑎᒋᓗᒋ ᐅᕝᕙᓘᓐᓃᑦ ᐃᒋᑦᑎᓗᑎ ᖃᓄᐃᑦᑐᑐᐃᓐᓇᕐᓂ ᓂᕿᓂ 

ᒪᕐᖑᖅᓰᑯᑖᓗᐊᖅᓯᒪᔪᓂ; 

 ᐊᐅᓚᔾᔭᖃᑦᑕᕐᓗᒋᑦ ᓂᖀᑦ ᐊᑐᖅᑕᐅᖃᑦᑕᕐᓂᐊᕐᒪᑕ ᑎᑭᑎᑕᐅᓂᖏᑦ ᒪᓕᒡᓗᒋᑦ. 

ᐃᑉᐱᒋᑦᑎᐊᖃᑦᑕᕐᓗᒋ ᐅᓪᓗᖏ ᖄᖏᐅᑎᔪᑦ ᐊᒻᒪ ᒪᓕᒃᑕᐅᔭᕆᐊᓖᑦ ᑐᖅᑯᐃᓂᕐᒧᑦ ᓲᕐᓗ 

"ᓂᒡᓕᓇᖅᑐᒃᑯᕕᖕᒨᕐᓗᒍ ᒪᑐᐃᓚᐅᕐᓗᒍ"; 

 ᓂᖀᑦ ᑐᖅᑯᖅᓯᒪᑎᖃᑦᑕᕐᓗᒋ ᒪᑐᓯᒪᔪᓂᑦ ᐴᕐᓂ ᐅᕝᕙᓘᓐᓃᑦ ᕿᓪᓚᔪᑭᐊᕐᓂ 

ᓂᒡᓕᓇᖅᑐᒃᑯᕕᖕᒥ ᐃᒪᓕᖕᓄᑦ ᑯᑐᒡᕕᐅᑦᑕᐃᓕᖁᓪᓗᒋᑦ. ᒪᑐᑦᑎᐊᕐᓗᒋᑦ ᐆᓯᒪᖏᑦᑐᑦ 

ᓂᕿᓪᓚᑦᑖᑦ, ᐊᕿᒡᒋᐅᔭᑦ, ᐊᒻᒪ ᐃᖃᓗᒃ ᐊᒻᒪ ᐊᓪᓕᖅᐹᖓᓄ ᐃᓕᓗᒋᑦ 

ᓂᒡᓕᓇᖅᑐᒃᑯᕕᖕᒥ ᑯᑐᖁᓇᒋᑦ ᐊᓯᖏᓄᑦ ᓂᕿᓄᑦ; 

 ᓂᖀᑦ ᐃᒪᐃᓕᖓᑎᓪᓗᒋᑦ ᐃᒋᖃᑦᑕᕐᓗᒋᑦ: ᖄᖏᑦ ᓱᕋᑦᑎᖅᓯᒪᑎᓪᓗᒋᑦ, ᓴᕕᕋᔭᖏᑦ 

ᒪᙱᖅᑐᕆᓯᒪᑎᓪᓗᒋᑦ, "ᖄᓯᓛᔪᖅ" ᐅᕝᕙᓘᓐᓃᑦ "ᖁᒻᒧᐊᖓᔪᖅ", ᐅᓪᓗᖓ 

ᖄᖏᐅᑎᑉᐸ, ᑐᖅᑯᖅᓯᒪᑦᑎᐊᖏᑉᐸᓪᓗ (ᓲᕐᓗ, ᓂᒡᓕᓇᖅᑐᒃᑯᕕᖕᒦᑎᑕᐅᖏᑉᐸ); ᐊᒻᒪ 

 ᐅᖅᓱᖅ ᑐᖅᑯᖃᑦᑕᕐᓗᒍ ᒪᑐᓯᒪᑦᑎᐊᖅᑐᒧᑦ; ᐊᑐᑲᐅᑎᒋᒋᐊᕐᓗᒍᓗ. 

ᐆᒪᔪᐃᑦ ᓂᕿᒨᖅᑕᐃᓕᒪᑎᒋᐊᕐᓗᒋᑦ ᓇᔪᖅᑕᐅᕕᒃ ᐃᓄᖃᙱᑉᐸᑦ ᐅᓪᓗᒃᑯᑦ. ᓴᙱᔪᓂ ᑎᐱᓖᑦ 

ᓂᖀᑦ ᒪᑐᐊᖅᓯᒪᑦᑎᐊᕆᐊᓖᑦ ᐅᓄᖅᓱᐃᖅᓱᕐᓗᑎ ᒪᑐᒃᑲᓐᓂᕈᓐᓇᖅᑐᓂ ᕿᓪᓚᔪᑭᐊᓄᑦ. 

ᐃᓱᒪᒋᐊᕐᓗᑎᑦ ᐊᑐᕐᓂᕐᒥ ᐊᐅᓚᔾᔭᒃᑐᒥ ᐃᒃᐱᒍᓱᓲᒥ ᓂᐱᓕᐊᓘᓲᒥ ᐊᒻᒪ ᐃᑭᑦᑕᖅᑐᓂ 

ᖃᐅᒻᒪᖅᑯᑎᓕᖕᒥ ᑲᑉᐱᐊᓵᕆᓂᕐᒧᑦ ᐆᒪᔪᓂᑦ ᐃᓯᕐᓂᕈᑎ ᐃᒃᐱᒋᔭᐅᔪᓐᓇᖅᑐᒥ ᐃᓂᒥ.  

ᐆᒪᔪᓂᙶᖅᑐᑦ ᐋᓐᓂᐊᑦ ᐊᒻᒪ ᐆᒪᔪᓂᑦ ᐊᐅᓚᑦᑎᔾᔪᑏᑦ: 

ᐆᒪᔪᓂᙶᖅᑐᑦ ᐋᓐᓂᐊᑦ: ᓇᑉᐸᖅᑎᖃᑦᑕᕐᓗᒋᑦ ᓇᔪᖅᑕᐅᕕᖕᓂ ᐃᒡᓗᐊᓗᐃᑦ 

ᐱᑕᖃᖅᑎᑦᑕᐃᓕᒪᓗᒋᑦ ᐆᒪᔪᓂᙶᖅᑐᓂ ᐋᓐᓂᐊᓂ ᐊᒻᒪ ᖁᐱᕐᕈᓂᑦ ᐊᑐᑦᑎᐊᕐᓗᑎᑦ 

ᐃᓯᖅᑕᐅᔾᔭᐅᒃᑯᑎᓂ ᐳᑐᓪᓛᔪᓂ, ᐊᓂᕕᒃᓴᐅᙱᑦᑐᓂ ᐊᒻᒪ ᖁᐱᕐᕈᕋᓱᐊᕈᑎᓂ. 

ᐆᒪᔪᐃᑦ: ᓴᙱᔪᕐᔪᐊᒥ ᓇᐃᒪᓴᕋᐃᒃᖢᑎ, ᐆᒪᔪᐃᑦ ᕿᓂᕐᓂᐊᖅᑐᑦ ᑐᖅᑯᖅᓯᒪᑦᑎᐊᙱᑦᑐᓂ 

ᓂᕿᓂ ᐊᒻᒪ ᐃᑯᐊᓪᓚᒌᖅᓯᒪᙱᑦᑐᓂ ᓴᓂᕐᓂᒃ. ᓂᕿᓕᒫᑦ ᓴᕕᕋᔭᖕᒧᑦ 

ᖃᑦᑕᐅᔭᕐᒦᑎᖃᑦᑕᕐᓗᒋᑦ ᖃᖓᓕᒫᒃᑯᑦ. 

 ᑎᐱᖃᖅᑎᑦᑕᐃᓕᒪᓗᒋᑦ ᓂᖀᑦ, ᓴᓃᑦ, ᐊᒻᒪ ᐊᑦᑕᑯᖅᑕᐅᓂᑯᐃᑦ; 

 ᓂᖅᖠᐅᕐᓗᑎᑦ ᓈᒻᒪᑐᐃᓐᓇᖅᑐᒥ ᐊᑕᐅᓯᐊᖅ ᓂᕆᔭᐅᑦᑕᐅᑎᒋᔪᓐᓇᕐᓗᓂ;  

 ᐊᒥᐊᒃᑯᐃᑦ ᐅᓪᓗᕈᒻᒥᑕᖅᑕᐅᔪᓂᑦ ᓇᒻᒪᒑᓂ ᐲᕐᓗᒋ ᐊᒻᒪ ᐃᒋᑦᑎᐊᖃᑦᑕᕐᓗᒋᑦ ᖃᐅᑕᒫᑦ; 

ᐊᒻᒪ  

 ᑎᑭᒡᕕᐅᕙᒃᑐᓄᑦ ᓇᔪᖅᑕᐅᕕᖕᓄᑦ: 

o ᓂᖀᑦ ᑐᖅᑯᖃᑦᑕᕐᓗᒋᑦ (ᕿᕐᓂᖅᓯᒪᔪᑦ) ᓇᐹᖅᑐᑦ ᐊᑯᓐᓂᖏᓐᓂ ᖃᖓᑕᓗᑎ. 

ᓂᖀᑦ ᓂᕕᖓᓗᑎ 4 ᐆᒃᑑᑎᓂ ᐳᖅᑐᓂᖃᕐᓗᑎ ᐊᒻᒪ 100 ᐆᒃᑑᑎᓂ 

ᐅᖓᓯᖕᓂᖃᕐᓗᓂ ᓯᓂᒡᕕᐅᕙᒃᑐᒥ ᑐᐱᕐᒥ. 

9.3 ᐃᒥᖅᑕᐅᕙᒃᑐᒧᑦ ᐃᒥᕐᒧᑦ ᐊᑦᑕᓇᔾᔭᐃᖅᓯᒪᓂᖅ: 

ᓯᕗᓪᓕᖅᐹᒥ ᐊᑦᑕᓇᖅᑐᑦ ᑐᕌᖓᖃᓯᐅᑎᔪᑦ ᐃᒥᖅᑕᐅᕙᒃᑐᒧᑦ ᐃᒥᕐᒧᑦ ᑖᒃᑯᐊᖑᔪᑦ 

ᐋᓐᓂᐊᕐᓇᕐᒥᑦ ᐱᓯᒪᑦᑎᔪᓂ ᐆᒪᔪᕋᓛᓂᒃ, ᓱᕈᖃᖅᑰᔨᔪᖅ, ᐊᒻᒪ ᐱᑕᖃᕐᓂᖓ ᑐᖁᓐᓇᖅᑐᓂ 

ᐃᓚᐅᕈᑎᒃᓴᓂ ᐅᕝᕙᓘᓐᓃᑦ ᖁᒃᑕᖅᑕᐅᓂᑯᓂᒃ ᑭᓈᓗᖕᓂ ᓱᕈᐃᑐᐃᓐᓇᕆᐊᓕᖕᒥ 

ᐃᒥᖅᑕᐅᕙᒃᑐᒥᑦ ᐃᒥᕐᒥ. ᑖᒃᑯᐊ ᓄᓇᕐᔪᐊᓕᒫᒥ ᐊᑲᐅᙱᓕᐅᕈᑕᐅᕙᒃᑐᑦ, ᐊᒻᒪ ᐃᒪᖅ 

ᓇᒥᑐᐃᓐᓇᖅ ᐊᒻᒪ ᖃᖓᑐᐃᓐᓇᖅ ᐅᕝᕙᓘᓐᓃᑦ ᓄᓇᒥ ᐊᒃᑐᐃᔭᐅᑐᐃᓐᓇᕆᐊᓕᒃ ᐊᑕᐅᓯᕐᒧ 

ᐅᕝᕙᓘᓐᓃᑦ ᐅᖓᑖᓄᑦ ᑖᒃᑯᓄᖓ. ᑕᓪᓕᒪᓂ ᐃᒪᓕᕆᓂᕐᒧᑦ ᑲᑎᒪᔨᑕᖃᖅᑐᖅ ᓄᓇᑦᓯᐊᕐᒥ, 

ᐊᑐᓂ ᑐᕌᖓᔪᖅ ᐊᕕᒃᑐᖅᓯᒪᔪᒧᑦ: ᒍᐃᑦᓯᓐ ᓄᓇᓕᕆᓂᕐᒧᑦ ᐊᒻᒪ ᐃᒪᓕᕆᔩᑦ ᑲᑎᒪᔨᖏᑦ, 

ᐃᓄᕕᐊᓗᐃᑦ ᐃᒪᕐᒧᑦ ᑲᑎᒪᔩᑦ, ᒪᑲᓐᓯ ᕚᓕ ᓄᓇᓕᕆᓂᕐᒧᑦ ᐊᒻᒪ ᐃᒪᓕᕆᔩᑦ ᑲᑎᒪᔨᖏᑦ, ᓵᑑ 

ᓄᓇᓕᕆᓂᕐᒧᑦ ᐊᒻᒪ ᐃᒪᓕᕆᔩᑦ ᑲᑎᒪᔨᖏᑦ, ᐊᒻᒪ ᐅᐊᔩᕼᐄ ᓄᓇᓕᕆᓂᕐᒧᑦ ᐊᒻᒪ ᐃᒪᓕᕆᔩᑦ 

ᑲᑎᒪᔨᖏᑦ. ᑖᒃᑯᐊ ᓄᓇᕗᒻᒥ ᐃᒪᓕᕆᔩᑦ ᑲᑎᒪᔨᖏᑦ ᑲᒪᒋᔭᖃᖅᑐᑦ ᓄᓇᕗᒻᒥ.  

ᑭᓱᑐᐃᓐᓇᕐᓄᑦ ᒪᓕᒋᐊᓖᑦ ᐃᒥᖅᑕᐅᕙᒃᑐᒧᑦ ᐃᒥᕐᒧᑦ: 

 ᐃᒥᖅᑕᐅᕙᒃᑐᒧᑦ ᐃᒥᕐᒧᑦ ᐊᖏᓂᖓ ᐱᔭᐅᔭᕆᐊᓕᒃ ᓇᔪᖅᑕᐅᕕᖕᒥ ᐱᔾᔪᑎᖃᖅᑐᖅ 

ᒪᑯᓂᖓ; 

o ᓇᔪᖅᑕᐅᕕᒃ ᐊᑐᖅᑕᐅᑲᐃᓐᓇᕐᓂᐊᕐᒪᖔᖅ ᐅᕝᕙᓘᓐᓃᑦ 

ᐊᑐᖅᑕᐅᖏᓐᓇᕐᓂᐊᕐᒪᖔᖅ. 

o ᓴᓇᔩᑦ ᖃᔅᓯᐅᓂᖏᑦ.  

o ᐊᕐᕌᒍ ᐃᓗᐊᓂ ᖃᖓᐅᓂᖓ. 

o ᖃᐅᔨᓇᓱᐊᕐᓂᕐᒥᑦ ᐱᓕᕆᐊᖑᔪᑦ (ᓲᕐᓗ ᐃᑰᑕᕐᓂᖅ, 

ᐅᔭᕋᖕᓂᐊᒐᒃᓴᓂᒃ/ᐅᔭᕋᖕᓂᒃ ᓱᕋᐃᓂᕐᒥ, ᐊᕕᒃᑐᐃᓂᕐᒥ). 

o ᓴᖅᑭᔮᖅᑐᑦ ᐊᒻᒪ ᓯᕗᓂᒃᓴᒥ ᒪᓕᒋᐊᓖᑦ (ᐅᕕᓂᓐᓂᐊᕐᓂᕐᒧᑦ, ᓂᕐᕆᓯᓂ ᐅᐊᓴᕐᕖᑦ, 

ᐊᓐᓄᕌᓄᑦ ᐅᐊᓴᕐᕖᑦ) ᓇᔪᖅᑕᐅᔪᒥ ᐅᕝᕙᓘᓐᓃᑦ ᐱᓕᕆᐊᖑᔪᒥᑦ. 

https://glwb.com/
https://www.inuvwb.ca/
https://mvlwb.com/
https://slwb.com/
https://slwb.com/
https://wlwb.ca/
https://wlwb.ca/
http://www.nwb-oen.ca/iu

 ᐃᓕᓯᓗᑎ ᐊᖏᖅᑕᐅᓯᒪᔪᒥᑦ ᐃᒥᕐᒧᑦ ᓴᓗᒻᒪᖅᓴᐅᑎᒥ ᐊᒻᒪ ᐃᒥᑦᑎᐊᕙᙳᕈᑎᒥᑦ. 

ᐱᓕᕆᔾᔪᓯᐅᔪᑦ ᐃᓚᖏᑦ ᐋᖅᑭᒃᓱᐃᓲᑦ ᓱᕈᐃᔭᐅᑎᓂ, ᔮᕖᒃᓯᒥ ᐃᓚᓯᔾᔪᑎᓂ, ᐃᕐᕈᖅᑑᑎᓂ, 

ᖃᐅᒪᔫᑉ ᓴᙱᓂᖓ (UV) ᐊᑐᕈᓐᓇᖅᑐᓂ, ᐅᕝᕙᓘᓐᓃᑦ ᐊᑕᐅᓯᑐᐊᖑᖏᑦᑕᒥ ᑖᒃᑯᓇᙵ. 

ᖃᐅᒪᔪᒧᑦ (UV) ᐊᑐᖅᑕᐅᒐᔪᓲᑦ ᓇᔪᖅᑕᐅᕕᖕᓂ. ᐅᖃᖃᑎᖃᕐᓗᒋᑦ ᖃᐅᔨᒪᔨᑕᕐᒥᑦ ᓇᓕᐊ 

ᐱᐅᓂᖅᐹᖑᒐᔭᕐᒪᖔᖅ ᐱᓕᕆᔾᔪᓯᐅᔪᑦ ᓇᓕᐊᓐᓄᑦ ᐱᓕᕆᔾᔪᓯᐅᔫᑉ ᐃᓂᖓᓂ, 

ᑕᐃᒪᐃᒋᐊᖃᕐᓂᖓ ᒪᓕᓪᓗᒍ; ᐊᒻᒪ 

 ᐃᒥᕐᒧᑦ ᖃᐅᔨᓴᖅᑕᐅᔾᔪᑎᒃᓴᓂ ᓄᐊᑦᑎᓗᑎ ᖃᐅᔨᓴᕐᓂᕐᒧᑦ ᐃᒥᖅ 

ᑎᑭᐅᒪᑦᑎᐊᕋᓗᐊᕐᒪᖔᖅ ᐃᒥᖅᑕᐅᕙᒃᑐᒧᑦ ᐃᒥᕐᒧᑦ ᐊᑐᕐᒃᑕᐅᕙᒃᑐᓂᒃ. 

 

ᐃᒥᖅᑕᕐᕕᐅᔪᓐᓇᖅᑐᑦ ᐋᖅᑭᒃᓱᖅᓯᒪᔪᓂᑦ ᓇᔪᖅᑕᐅᓂᐊᖅᑐᓂᑦ 

 ᕿᒥᕐᕈᐊᕐᓗᒍ ᑖᓐᓇ ᐱᓕᕆᕝᕕᖓ ᕼᐋᒻᒪᓚᓄ ᐊᒻᒪ ᓄᓇᓕᖕᓄᑦ ᑲᒪᔨᐅᔪᑦ (MACA) 

ᐱᐅᓯᖏᓐᓂᑦ ᐃᒥᕐᒥ ᓴᓗᒻᒪᖅᓴᐃᓂᕐᒧᑦ, ᖃᑦᑕᕐᓂ ᓴᓗᒻᒪᖅᓴᐃᓂᕐᒧᑦ, ᐊᒻᒪ 

ᖃᐅᔨᓴᖅᑕᐅᔾᔪᑎᒃᓴᓂ ᓄᐊᑦᑎᓂᕐᒧᑦ ᐱᐅᓯᖏᓐᓂᑦ;  

 ᒪᑐᐃᖅᓯᒃᑲᓐᓂᕐᓂᐊᕐᓗᓂ ᐃᓂᒥ, ᐃᒥᕐᒧᑦ ᖃᑦᑕᖓ ᖁᐱᕐᕈᐃᔭᖅᑕᐅᔭᕆᐊᓕᒃ 

ᐃᒻᒥᖅᓱᖅᑕᐅᓚᐅᙱᓐᓂᖓᓂ; 

 ᖃᐅᔨᓴᕐᓗᒋᑦ ᐊᒻᒪ ᐋᖅᑭᐅᒪᑎᒋᐊᕐᓗᒋᑦ ᐃᓚᒋᔭᖏᑦ ᐃᒥᕐᒧᑦ ᓴᓗᒻᒪᖅᓴᐃᓂᕐᒧᑦ 

ᐊᑐᖅᑕᐅᕙᒃᑐᑦ ᖃᖓᙳᕌᖓ ᐃᖅᑲᓇᐃᔭᕐᓂᕐᒧᑦ ᐅᓪᓗᖏᓐᓂ; 

 ᐃᒥᖅᑯᖅᑐᔪᒥ ᐃᒥᖅᑕᖅᑕᐅᓂᑯᓂ ᐃᒥᕐᒥ ᐅᓯᓂᐊᖅᐸᑕ ᐃᓂᐅᔪᒥ ᐃᒥᕐᒧᑦ ᖃᑦᑕᐅᔭᕐᓂᒃ, 

ᔮᕚᒃᓯᒥ ᐃᓚᓯᔭᕆᐊᓖᑦ ᓱᕈᕐᓇᖅᑐᖃᖁᓇᒍ. ᖃᑦᑕᐃᑦ ᐊᑐᖅᑕᐅᓗᑎ ᐃᒥᖅᑕᐅᕙᒃᑐᒧᑦ 

ᐃᒥᕐᒧᑦ ᑭᓯᐊᓂ ᐅᕝᕙᓘᓐᓃᑦ, ᑕᐃᒫᒃ ᐊᔪᕐᓇᕈᓂ, ᓴᓗᒻᒪᖅᓴᐅᖅᑕᐅᖅᑳᕆᐊᓕᒃ 

ᐊᑐᖅᑕᐅᓚᐅᙱᓐᓂᖓᓂ ᓱᕈᕐᓇᖅᑐᖅᑕᖃᖁᓇᒍ; ᐊᒻᒪ 

 ᐃᒥᕐᒧᑦ ᐱᓕᕆᔾᔪᓯᐅᔪᖅ ᖃᒥᙶᖅᑎᓪᓗᒍ, ᐃᒪᕐᒧᑦ ᖃᑦᑕᖅ ᐃᒪᐃᖅᑕᐅᑦᑎᐊᕆᐊᓕᒃ. 

ᑕᐃᒪᐃᒋᐊᖃᖅᐳᖅ ᒥᓪᓗᐊᕈᑎᒥ ᐊᑐᕐᓗᓂ ᐃᒪᐃᔭᑦᑎᐊᖁᓪᓗᒍ. ᐱᒻᒪᕆᐅᕗᖅ 

ᐲᔭᑦᑎᐊᕐᓗᒍ ᓯᐅᕋᖅ ᐊᒻᒪ ᐊᒥᐊᒃᑯᐃᑦ ᖁᐱᕐᕈᐊᕐᔪᐃᑦ ᐃᓂᖃᕐᓂᐊᖏᒻᒪᑕ 

ᐱᕈᑐᐃᓐᓇᕆᐊᖃᕐᓂᖏᓐᓄᑦ ᖃᑦᑕᖅ ᐊᑐᖅᑕᐅᙱᑎᓪᓗᒍ. ᑕᐃᒪᐃᖁᒥᓇᐅᒐᓗᐊᖅ 

ᓱᕈᐃᔭᐅᑎᑕᖃᕐᓗᓂ ᐊᒻᒪ ᖃᐅᒪᓂ (UV) ᐊᑐᐃᓐᓇᐅᓗᑎ ᐱᒋᐊᖅᑕᐅᒃᑲᓐᓂᓕᖅᐸ 

ᑭᖑᓪᓕᕐᒥ ᐱᓕᕆᕝᕕᐅᓛᖅᑐᒥ.  

  

https://www.maca.gov.nt.ca/en

10 ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐃᓚᒋᓪᓗᓂᐅᒃ ᐱᓕᕆᑦᑎᐊᕐᓂᐊᕐᓂᕐᒧᑦ ᐊᒻᒪ ᒪᓕᑦᑎᐊᕐᓂᕐᒧᑦ ᑖᔅᓱᒥᖓ ᐃᖅᑲᓇᐃᔭᕐᕕᖕᒥᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ ᐅᕝᕙᓘᓐᓃᑦ 

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᕐᓂᒃ, 

ᑲᒻᐸᓂᐅᔪᑦ ᐊᑐᐃᓐᓇᐅᑎᑦᑎᔭᕆᐊᓖᑦ ᓈᒻᒪᒃᑐᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᑲᔪᕈᑎᒃᓴᓂᑦ 

ᓇᔪᖅᑕᐅᔪᓂ, ᐃᓚᒋᓗᓂᐅᒃ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᖅᑲᓇᐃᔭᖅᑎᓂ, ᐱᖁᑎᓂ ᐊᒻᒪ 

ᓱᓇᒃᑯᑖᓂ.  

10.1 ᑐᐊᕕᕐᓇᖅᑐᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐸᕐᓇᐃᓂᖅ ᐊᒻᒪ 

ᐱᕙᒌᔭᐃᓂᖅ: 

ᒪᓕᒐᑎᒍᑦ ᐱᔭᐅᔭᕆᐊᖃᖅᐸᒃᑐᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐊᒻᒪ ᐃᓕᓐᓂᐊᕐᓂᖅ 

ᓇᓂᔭᐅᔪᓐᓇᖅᑐᑦ ᐃᓚᓕᐅᔾᔭᐅᓯᒪᔪᖅ A-ᒥ, ᑕᐃᑲᓂᓗ ᐅᔭᕋᖕᓂᐊᕐᕕᒃ 

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒃᑕᐅᔭᕆᐊᓕᖕᓂ ᑕᐃᑲᓂᓗ 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᒪᓕᒃᑕᐅᔭᕆᐊᓕᖕᓂ. ᐊᓯᖏᑦ ᐱᓯᒪᔭᐅᔭᕆᐊᓖᑦ ᓇᓗᓇᐃᔭᖅᑕᐅᑐᐃᓐᓇᕆᐊᓖᑦ ᐃᓂᒥ 

ᐊᑦᑕᓇᖅᑐᒥ ᖃᐅᔨᓴᕐᓂᒃᑯᑦ.  

 ᓇᓗᓇᐃᔭᖅᓯᒪᔪᖅ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐊᒻᒪ ᖃᓂᒪᓂᕐᒧᑦ ᐃᓂᒃᓴᐅᔪᖅ 

ᑕᐃᒪᐃᓕᖓᖁᔭᐅᑐᐃᓐᓇᕆᐊᓕᒃ ᐊᖏᓂᖅᓴᓄᑦ ᓇᔪᖅᑕᐅᕕᖕᓄᑦ. 

 ᓇᔪᖅᑕᐅᕖᑦ ᐋᖅᑭᒃᓯᒪᑦᑎᐊᕆᐊᓖᑦ ᓈᒻᒪᒃᑐᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐊᒻᒪ 

ᓄᓇᐃᓐᓇᕐᒦᓂᕐᒧᑦ ᐱᖁᑎᓂ. 

 ᓇᓕᐊᑐᐃᓐᓇᖅ ᐋᓐᓂᕐᓂᐅᔪᖅ ᐅᖃᐅᓯᐅᔭᕆᐊᓕᒃ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᑲᒪᔨᒧᑦ 

ᖃᐅᔨᓴᖅᑕᐅᓂᕐᒧᑦ ᐊᒻᒪ ᑲᒪᒋᔭᐅᑐᐃᓐᓇᕆᐊᖃᕐᓂᖓᓄᑦ ᐋᓐᓂᐊᕕᖕᒥ. 

 ᐱᔭᒃᓴᕆᔭᐅᔪᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᓄᑦ ᒪᑯᓂᖓ ᐃᓚᖃᑐᐃᓐᓇᕆᐊᓕᒃ: 

o ᓄᐊᑦᑎᓂᕐᒥ ᐃᓅᓕᓴᖅᑕᐅᓂᕐᒧᑦ ᐅᖃᐅᓯᒃᓴᓂᑦ. ᐊᑐᓂ ᓴᓇᔨᒧᑦ ᓯᕗᓪᓕᐅᓪᓗᓂ 

ᐃᑲᔪᖅᑕᐅᓂᕐᒧᑦ, ᐱᓕᕆᔨ ᒪᓕᑦᑎᐊᕆᐊᓕᒃ ᑲᙳᓇᖅᑐᓕᕆᓂᕐᒧᑦ ᐱᐅᓯᖏᓐᓂᑦ 

ᑕᐃᒪᐃᖁᔭᐅᓯᒪᓂᖓ ᑲᒻᐸᓂᒧᑦ; 

o ᐱᔭᕇᖅᓯᓂᕐᒥᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᑎᑎᖅᑲᖁᑎᒥ ᑕᒪᐃᓐᓄᑦ 

ᐋᓐᓂᕐᓂᐅᔪᓄᑦ; 

o ᐱᔭᕇᖅᓯᓂᕐᒥᑦ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᖃᐅᔨᓴᐅᑎᒥ ᓄᑦᑎᖅᓯᓂᐊᕐᓗᓂ 

ᓴᓇᔨᒥ ᐃᓅᓕᓴᖅᑕᐅᓂᕐᒧᑦ; ᐊᒻᒪ 

o ᑲᒪᒋᔭᖃᑦᑎᐊᕐᓂᕐᒥᑦ ᐊᒥᒐᙱᑦᑐᒥ ᒪᑦᑐᑎᖃᕐᕖᑦ ᐋᓐᓂᖅᑐᖃᖅᑎᓪᓗᒍ ᐊᒻᒪ 

ᑎᑎᖅᓯᓂᕐᒥ ᐊᑐᖅᑕᐅᔭᕌᖓ. ᐱᓕᕆᔩᑦ ᓈᓴᐃᔭᕆᐊᓖᑦ ᓱᓇᒃᑯᑖᓂ, 

ᐃᓚᓯᕙᒡᓗᑎᑦ ᑕᐃᒪᐃᒋᐊᖃᓕᕌᖓᑦ ᐊᒻᒪ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐃᓂᒋᔭᐅᔪᖅ ᓴᓗᒪᑎᑕᐅᓗᓂ ᐊᒻᒪ ᐋᖅᑭᒃᓱᖅᓯᒪᑦᑎᐊᕐᓗᓂ. 

 ᓇᔪᖅᑕᐅᕖᑦ ᐱᕙᒌᔭᖅᓯᒪᑦᑎᐊᕆᐊᓕᒃ ᒪᑯᓄᖓ ᖃᓄᐃᓐᓂᐅᑐᐃᓐᓇᕆᐊᓕᖕᓄᑦ: 

o ᐋᓐᓂᐊᕈᑕᐅᒐᔪᒃᑐᑦ ᐊᒻᒪ ᐃᓕᖅᑯᓯᐅᙱᑦᑐᑦ: ᓄᕙᖕᓂᖅ, ᓄᕙᕕᒡᔪᐊᕐᓂᖅ 

ᐊᓯᖏᓪᓗ ᐋᓐᓂᐊᕐᓇᖅᑐᑦ, ᐃᓯᒐᒃᑯᑦ ᐅᖏᓚᖕᓇᖅᑐᖅ, ᐅᖁᐃᑦ (ᖁᒪᐃᑦ), ᐊᒻᒪ 

ᑎᒥᒧᑦ ᐅᖏᓚᖕᓇᖅᑐᑦ; 

o ᐃᓱᐊᖅᓴᕈᑏᑦ ᐃᓅᓯᕐᒧᑦ ᐅᓗᕆᐊᓇᖅᑐᓄᑦ ᐋᓐᓂᐊᕐᓇᖅᑐᓄᑦ ᓲᕐᓗ 

ᐆᑎᕐᓇᕐᔪᐊᕐᓂᖅ (ᒪᓚᕆᐊ), ᑕᐃᒪᐃᒋᐊᖃᖅᑎᓪᓗᒋ; 

o ᐃᓱᐊᖅᓴᕈᑏᑦ ᐆᓐᓂᐅᔪᓄᑦ (ᐆᑦᑐᓄᑦ ᐊᒻᒪ ᓯᕿᓂᕐᒧᑦ ᐆᑦᑐᓄᑦ); 

o ᐊᒦᖅᑐᓄᑦ, ᐅᕐᕈᐊᖅᓯᓯᒪᔪᑦ, ᐊᒻᒪ ᓴᐅᓂᕐᓂ ᓇᐱᓯᒪᔪᓄᑦ; 

o ᑭᓕᕐᔪᐊᖅᑐᑦ ᐊᒻᒪ ᑭᓪᓛᔪᑦ (ᓂᐅᖅᑑᑎᓄ, ᐅᓚᒪᐅᑎᓄ ᐅᕝᕙᓘᓐᓃᑦ ᐊᓯᖏᑦ 

ᓇᑲᑎᔾᔪᑎᐅᔪᑦ ᓴᓇᕐᕈᑎᑦ); 

o ᐊᓂᕐᓂᖃᖅᑎᑦᑎᔾᔪᑎ; ᐊᒻᒪ 

o ᖃᓄᐃᑦᑐᑦ ᐋᓐᓂᕐᓂᐅᔪᑦ ᐅᕝᕙᓘᓐᓃᑦ ᐋᓐᓂᐊᕐᓇᖅᑐᓂ ᐱᔾᔪᑎᒋᓪᓗᒍ ᓄᓇ 

ᐅᕝᕙᓘᓐᓃᑦ ᓯᓚ, ᑕᐃᒪᐃᒋᐊᖃᖅᑎᓪᓗᒍ: 

­ ᑎᒥ ᓂᓪᓕᓗᐊᖅᑐᖅ, ᖁᐊᕐᓂᖅ, ᓂᒡᓕᓇᖅᑐᒥ ᐃᒫᓃᓂᕐᒧᑦ; 

­ ᑎᒥ ᓂᓪᓕᓗᐊᖅᑐᖅ ᐅᕝᕙᓘᓐᓃᑦ ᐅᖅᑰᓗᐊᕐᓂᖅ, ᐆᓇᕐᓂᕐᒧᑦ ᓄᑮᖅᑎᕐᓂᖅ; 

­ ᑎᒥᐅᑉ ᓴᓗᐊᕐᓂᖓ; 

­ ᑎᒃᒧᑦ ᐊᒻᒪ ᐋᓯᕙᓄᑦ ᑮᔭᐅᔪᑦ; 

­ ᐱᔪᓐᓃᓐᓇᖅᑐᖅ ᐃᓐᓈᕈᖕᒥ/ᖁᕝᕙᓗᐊᕐᓂᕐᒧᑦ ᐋᓐᓂᐊᕐᓂᖅ; ᐊᒻᒪ 

­ ᓂᕐᔪᑎᒧ ᐹᔭᐅᓂᖅ ᐊᒻᒪ ᐱᔮᖅᑯᑕᐅᙱᑦᑐᒥ ᓇᓄᕐᓄᑦ ᑎᒻᒥᑳᕈᑎᒥ ᓇᐃᓂᕐᒧᑦ. 

 ᐊᕙᑎᒥᐅᑕᖃᕐᓗᓯ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᐅᔫᑉ ᐊᑎᖓ 

ᑐᑭᓯᒋᐊᒃᑲᓐᓂᕐᕕᒃᓴᖏᓪᓗ ᑐᑦᑕᕐᕕᓪᓗᐊᑕᓃᓪᓗᑎ ᐊᑐᓂ ᑐᑭᓯᒋᐊᒃᑲᓐᓂᕐᕕᒃᓴᒧᑦ 

ᐃᓂᒋᔭᐅᔪᓄᑦ: 

o ᐊᑎᖓ(ᖏᑦ) ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᐅᔪᖅ(ᔪᑦ) ᐊᒻᒪ 

ᐃᖅᑲᓇᐃᔭᕐᕕᒋᔭᖏᑦ ᐃᓂᒋᔭᐅᔪᒥ; 

o ᐅᖄᓚᐅᑎᖓ, ᓈᓚᐅᑎᕋᓛᒃᑯᑦ ᓈᓴᐅᑎᖓ ᐅᕝᕙᓘᓐᓃᑦ 

ᖃᖓᑦᑕᖅᑎᑕᐅᓯᒪᔪᒃᑯᑦ ᐅᖄᓚᐅᑎᖓ ᐅᖄᓚᓂᕐᒧᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐱᓕᕆᔨᐅᔪᒥ ᓇᑭᑐᐃᓐᓇᖅ ᐃᓂᒋᔭᐅᔪᒥ ᖃᖓᑐᐃᓐᓇᒃᑯᑦ; 

o ᐊᐅᓚᑦᑎᓂᕐᒧᑦ ᐊᔪᕆᒃᓯᐅᔾᔨᓯᒪᔪᑦ ᓈᓚᐅᑎᒧᑦ ᐊᒻᒪ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐅᖄᓚᐅᑎᒥ; 

o ᖃᐅᔨᒋᐊᕐᕕᐅᔪᓐᓇᖅᑐᑦ ᐅᖄᓚᐅᑎ(ᑏᑦ) ᖃᓂᓛᖑᔪᒧᑦ ᐋᓐᓂᐊᕕᖕᒧᑦ ᐊᒻᒪ 

ᐅᓯᑲᖅᑕᖅᑕᕈᓐᓇᖅᑐᑦ (ᖁᓕᒥᒎᓕᒃᑯᑦ, ᖃᖓᑕᓲᒃᑯᑦ); ᐊᒻᒪ 

o ᖃᓄᖅ ᐊᑯᓂᐅᑎᒋᔪᒥ ᑎᑭᑦᑐᓐᓇᕐᒪᖔᖅ ᐋᓐᓂᐊᕕᖕᒧᑦ. 

11 ᐊᑦᑕᑯᒃᑕᐅᔪᓂ ᐊᐅᓚᑦᑎᓂᖅ 

ᓇᒻᒪᒃᑐᒥ ᐊᑦᑕᑯᒃᑕᐅᔪᓂ ᐊᐅᓚᑦᑎᓂᕐᒥᑦ ᐱᒻᒪᕆᐅᔪᖅ ᓇᔪᖅᑕᐅᔪᒥ ᐊᑦᑕᓇᔾᔭᐃᖅᓯᒪᓂᕐᒧᑦ. 

ᐱᓕᕆᐊᖑᔪᒥ ᐊᐅᓚᑦᑎᔩᑦ ᓇᓗᓇᐃᖅᓯᔭᕆᐊᓖᑦ ᐊᑦᑕᑯᒃᑕᐅᔪᑦ ᖃᓄᖅ 

ᑲᒪᒋᔭᐅᓪᓗᐊᑕᓲᖑᒻᒪᖔᑦ − ᐊᑐᖅᑕᐅᓕᒃᑲᓐᓂᓲᖑᒻᒪᖔᑦ ᐅᕝᕙᓘᓐᓃᑦ 

ᐱᓕᕆᐊᕆᔭᐅᔭᕆᐊᖃᕐᒪᖔᑦ ᐊᒻᒪ ᐃᒋᑦᑎᓂᕐᒧᑦ ᓇᓖᕌᕈᑎᒃᓴᖃᕐᒪᖔᑦ.  

ᐱᓯᒪᑦᑎᕆᐊᕐᓗᑎᑦ ᐱᔭᐅᓯᒪᔭᕆᐊᓕᖕᓂ ᐸᐃᐹᑦ ᐱᓕᕆᒋᐊᕈᓐᓇᐅᑎᑦ ᐊᒻᒪ ᒪᓕᑦᑎᐊᕐᓗᒋᑦ 

ᑕᒪᐃᓐᓂ ᑐᕌᖓᖃᓯᐅᑎᔪᑦ ᒪᓕᒃᑕᐅᔭᕆᐊᓖᑦ ᐱᔾᔪᑎᒋᓪᓗᒍ ᐊᑦᑕᑯᓂ ᐊᕕᒃᑐᐃᓂᕐᒥ, 

ᐊᐅᓚᑦᑎᓂᕐᒥ, ᐊᒻᒪ ᐃᒋᑦᑎᓂᕐᒥ, ᐱᓚᒋᓗᓂᐅᒃ ᖃᓄᐃᑦᑐᑐᐃᓐᓇᕐᓄᑦ ᐊᒃᑕᑯᓂᑦ 

ᐊᑦᑕᕐᓇᖅᑐᓂᑦ ᓴᖅᑭᑕᐅᑐᐃᓐᓇᕆᐊᓕᖕᓂ ᐃᓂᒋᔭᐅᔪᒥ. 

ᐊᑐᒃᑲᓐᓂᖃᑦᑕᕐᓗᓯ ᐊᑦᑕᑯᓂ ᐊᔪᕐᓇᖏᒃᑯᓂ ᐊᒻᒪ ᑐᓂᓯᑐᐃᓐᓇᖃᑦᑕᕐᓗᓯ ᐃᓄᓕᒫᓄᑦ 

ᐊᑐᖅᑕᐅᔪᓐᓇᖅᑐᓂ ᐊᑦᑕᕐᓇᙱᑦᑐᒥ ᓱᓇᒃᑯᑖᓂ ᐃᒋᑕᐅᑐᐃᓐᓇᕆᐊᓕᖕᓂ. 

11.1 ᑐᖅᑯᐃᕖᑦ: 

ᑕᒪᐃᓐᓂ ᐊᑦᑕᑯᓄᑦ ᑐᖅᑯᐃᕖᑦ ᐅᐸᒃᑕᐅᔾᔭᐃᖅᓯᒪᔭᕆᐊᓖᑦ ᐃᓕᓐᓂᐊᖅᑎᑕᐅᓯᒪᙱᑦᑐᓄᑦ 

ᓴᓇᔨᓄᑦ, ᐃᓄᓕᒫᓄᑦ, ᐊᒻᒪ ᓂᕐᔪᑎᓄᑦ. ᐊᑐᐃᓐᓇᐅᑎᑦᑎᓗᑎ ᐊᓇᙱᑕᐅᔾᔭᐃᒃᑯᑎᓂ 

ᐊᑦᑕᐅᑎᓂ ᐊᑲᐅᓈᖅᑐᓂ ᐃᓂᓂ. ᐊᑦᑕᐅᑏᑦ ᑲᒪᒋᑦᑎᐊᕐᓗᒋᑦ ᓂᐹᕿᓕᖁᓇᒋᑦ, 

ᑕᑯᔪᒥᓇᕈᓐᓃᖁᓇᒋᑦ ᐅᕝᕙᓘᓐᓃᑦ ᐱᕈᕐᕕᐅᖁᓇᒋᑦ ᖁᐱᕐᕈᓄᑦ. ᐊᒃᑕᑯᐃᑦ ᑎᐱᖏᑦ 

ᓇᐃᔭᐅᑐᐃᓐᓇᕆᐊᓖᑦ ᐆᒪᔪᓄᑦ, ᐊᑦᑕᕐᓇᕈᑕᐅᓕᕐᓗᑎ ᓴᓇᔨᓄᑦ, ᑲᒻᐸᓂᐅᔫᑉ ᐱᖁᑎᖏᓐᓄ, 

ᐊᒻᒪ ᓂᕐᔪᑎᓄᑦ. 

 ᑕᒪᐃᓐᓂ ᐃᒥᒐᐅᑏᑦ ᐊᒻᒪ ᖃᑦᑖᕐᔪᓛᑦ ᐅᐊᓴᖃᑦᑕᕐᓗᒋᑦ ᑎᐱᖃᕈᓐᓃᖅᑎᒋᐊᕐᓗᒋᑦ ᐊᒻᒪ 

ᐊᑐᒃᑲᓐᓂᕈᓐᓇᕐᓗᑎ ᐃᓂᒋᔭᐅᙱᑦᑐᒥ. 

 

11.2 ᐃᒋᑦᑎᕖᑦ: 

ᐊᒃᑕᑯᓂ ᐃᒋᑦᑎᕖᑦ ᐃᒡᓗᖁᑎᖏᑦ ᒪᓕᑦᑎᐊᕆᐊᓖᑦ ᐃᓂᒋᔭᐅᔪᒥ ᐸᐃᐹᓄᑦ 

ᐱᓕᕆᒋᐊᕈᓐᓇᐅᑎᓄᑦ. ᐊᒃᑕᑯᐃᑦ ᐊᖏᖅᑕᐅᓯᒪᔪᒧᑦ ᐊᑦᑕᕐᕕᓕᐊᕈᑎᓗᒋᑦ ᐅᕝᕙᓘᓐᓃᑦ 

ᐃᑭᑦᑎᑦᑎᐊᖃᑦᑕᕐᓗᒋᑦ ᐃᑭᑦᑎᕕᖕᒥ. ᐊᖏᖅᑕᐅᓯᒪᑉᐸ, ᐃᑭᑦᑎᕕᒃ ᐃᓂᖃᕐᓗᓂ 100-ᓂᒃ 200-

ᓄᑦ ᐆᒃᑑᑎᓂ ᓇᔪᖅᑕᐅᕕᖕᒥ, ᒪᑉᐱᖓᔪᒦᓪᓗᓂ ᐊᒻᒪ ᐃᑯᐊᓪᓚᒡᕕᖓᑕ ᐃᓂᖓ ᑕᑯᒃᓴᐅᓗᓂ 

ᓇᔪᖅᑕᐅᔪᒥ ᓇᐅᑦᑎᖅᓱᖅᑕᐅᔪᓐᓇᕐᓂᕐᒧᑦ. ᐲᔭᕐᓗᒋᑦ ᐱᕈᖅᑐᑦ ᖃᓂᒋᔭᖓᓃᑦᑐᑦ ᐱᖓᓱᓂ 

ᐆᒃᑑᑎᓂ ᐃᑭᑦᑎᕕᖕᒥ ᐊᒻᒪ ᖃᑦᑎᕆᔾᔪᑎᒥ ᐊᑐᐃᓐᓇᖅᑕᖃᕐᓗᓂ.  

 ᐊᖏᖅᑕᐅᓯᒪᑉᐸ, ᐃᑭᑎᖃᑦᑕᕐᓗᒋ ᐃᑭᑦᑎᕕᖕᒥ ᑕᒪᐃᓐᓂ ᐊᒃᑕᑯᐃᑦ ᐋᓰᖑᑎᒋᐊᕐᓗᒋ ᐊᒻᒪ 

ᓂᒡᓕᖅᓰᓗᒋ. ᐊᒃᑕᑯᐃᑦ ᐃᑯᐊᓪᓚᒃᑭᑕᐅᓪᓚᕆᙱᑉᐸᑕ ᐋᓰᓯᓄᑦ, ᐊᒥᐊᒃᑯᖏᑦ ᑐᖅᑯᕐᓗᒋᑦ 

ᒪᑐᓯᒪᑦᑎᐊᖅᑐᓄᑦ ᐴᕐᓄᑦ ᐃᓂᒋᔭᐅᑦᑎᐊᖅᑐᒥ ᓴᐳᔾᔭᐅᓯᒪᓗᓂ ᐆᒪᔪᓄᑦ. ᐅᓯᓗᒋᑦ 

ᐃᒋᑦᑎᕕᓪᓚᕆᖕᒧᑦ ᐃᓂᒋᔭᐅᔪᒧᑦ. 

 ᐊᒃᑕᕐᕖᑦ: ᐊᒃᑕᑯᐃᑦ ᐊᒥᐊᒃᑯᖏᑦ ᑐᖅᑯᖅᓯᒪᔭᕆᐊᓖᑦ ᓂᕐᔪᑎᓄ ᐱᔭᐅᔾᔭᐃᖅᓯᒪᓗᑎ ᐴᕐᓂ 

ᐊᒻᒪ ᐅᓯᓕᐅᔾᔭᐅᖃᓯᐅᑎᓗᑎ ᓂᕿᐅᙱᑦᑐᓄᑦ ᐊᒃᑕᑯᓄᑦ ᕼᐋᒻᒪᓚᒥ ᐊᒃᑕᕐᕕᖕᒧᑦ 

ᐅᕝᕙᓘᓐᓃᑦ ᓴᐅᔭᐅᓗᑎ ᒪᓕᑦᑎᐊᕐᓗᒋᑦ ᓄᓇᑦᓯᐊᕐᒥ ᐊᒻᒪ ᓄᓇᕗᒻᒥ ᐊᖏᖅᑕᐅᓯᒪᔪᓄᑦ.  

https://www.maca.gov.nt.ca/en/services/solid-waste-management
https://www.gov.nu.ca/iu/environment

ᐃᑭᑦᑎᕕᖕᒥ ᐃᑭᑎᑦᑎᓂᖅ ᑕᑯᖃᓯᐅᑎᓗᒍ 

ᐃᑯᐊᓪᓚᒃᑎᑦᑎᓂᖅ: 

ᐃᑭᑦᑎᕕᖕᒥ ᐃᑭᑎᑦᑎᓂᖅ ᐱᐅᓂᖅᐹᖑᔪᖅ ᖃᐅᑕᒫᑦ 

ᐊᑕᐅᓯᐊᖅᑕᐅᓗᓂ. ᐃᑯᐊᓪᓚᒃᑎᑦᑎᓂᖅ 

ᐊᒻᒪ/ᐅᕝᕙᓘᓐᓃᑦ ᐃᑭᑦᑎᕕᖕᒥ ᐃᑭᑎᑦᑎᓂᖅ 

ᓇᓖᕌᕈᑎᒃᓴᐅᒃᐸᑎ, ᑐᑭᓯᐅᒪᓗᑎᑦ ᐊᔾᔨᒌᙱᓐᓂᐅᔪᓂ 

ᒪᕐᕉᖕᓄᑦ ᐱᓕᕆᓂᐅᔪᓄᑦ. 

ᐃᑭᑦᑎᕖᑦ: ᐃᑯᐊᓪᓚᒃᑎᑦᑎᓂᖅ ᐊᖏᖅᑕᐅᓯᒪᑉᐊ, 

ᐊᕕᒃᑐᖅᓯᒪᔪᑦ ᑕᒪᐃᓐᓂᑲᓴᒃ ᐊᑐᖁᔨᓲᑦ ᐃᑭᑦᑎᕕᖕᒥ ᒪᓕᑦᑎᐊᕐᓗᓂ ᓄᓇᓕᐅᑉ 

ᒪᓕᒃᑕᐅᔭᕆᐊᓕᖕᓂᑦ. 

ᐃᑯᐊᓪᓚᒃᑎᑦᑎᓂᕐᒧᑦ ᖃᑦᑕᐅᔭᑦ: ᐊᑐᖅᑕᐅᓲᑦ ᒥᑭᔪᓄᑦ, ᐊᑐᑲᐃᓐᓇᖅᑐᓄᑦ, ᐅᕝᕙᓘᓐᓃᑦ 

ᑎᑭᒡᕕᐅᕙᒃᑐᓄᑦ ᓇᔪᖅᑕᐅᕕᖕᓄᑦ, ᑭᓯᐊᓂ ᑖᓐᓇ ᐱᓕᕆᔾᔪᓯᐅᔪᖅ ᑲᒪᒋᔭᐅᑦᑎᐊᕆᐊᓕᒃ 

ᐃᑭᑎᑦᑎᐊᕐᓂᐊᕐᓗᒋᑦ ᐊᒃᑕᑰᔪᑦ. ᐱᖃᕆᐊᓖᑦ ᓱᒃᑲᐃᑦᑐᒥ ᐃᑭᔭᑦᑐᒥ ᐅᖅᓱᕐᒥ, ᓲᕐᓗ ᐃᒐᓯᐅᑎᒥ, 

ᐊᓂᕐᓂᖃᑦᑎᐊᕐᓗᓂ ᐆᓇᖅᑐᕐᔪᐊᒥ ᐃᑭᑎᑦᑎᓂᕐᒧᑦ. ᓱᒃᑲᓕᔪᒥ ᐃᑯᐊᓪᓚᒃᑎᑦᑎᓲᑦ ᐅᖅᓱᐊᓗᐃᑦ 

ᐃᑭᑎᑦᑎᖃᑦᑕᖏᑦᑐᑦ ᐊᒃᑕᑯᓂᑦ ᑕᒪᐃᓐᓂ; ᐆᓇᖅᑎᑦᑎᓲᑦ ᐊᒃᑕᑯᓂᑦ ᐊᒻᒪ ᑎᐱᖓ 

ᐅᖓᓯᒃᑐᒨᓲᖅ. ᐃᑯᐊᓪᓚᒃᑎᑦᑎᓂᕐᒧᑦ ᖃᑦᑕᐅᔭᐅᑉ ᖄᖓ ᒪᑐᓯᒪᓪᓚᐅᔭᕐᓗᓂ ᐅᐊᔭᒧᑦ 

ᓴᓇᓯᒪᔪᒧᑦ ᐳᑐᓪᓛᔪᒧᑦ ᐊᐅᒪᐃᑦ ᓇᐹᖅᑐᓂ ᐃᑭᑎᑦᑎᖁᓇᒋᑦ ᐊᒻᒪ ᓂᕐᔪᑏᑦ ᐊᓄᕆᓗ 

ᐲᔭᐃᓂᐊᖏᒻᒪᑕ ᐊᒃᑕᑯᓂ. ᖃᐅᔨᒋᐊᕐᓗᒋᑦ ᓄᓇᑦᓯᐊᖅ/ᓄᓇᕗᑦ ᒪᓕᒃᑕᐅᔭᕆᐊᓖᑦ 

ᐃᑯᐊᓪᓚᒃᑎᑦᑎᓂᕐᒧᑦ ᖃᑦᑕᐅᔭᕐᒥ ᐊᑐᕈᓐᓇᕋᓗᐊᕐᒪᖔᖅ. 

ᐃᒪᖅ ᐊᑐᕈᓐᓃᖅᑐᖅ: 

ᓴᓇᕕᒡᔪᐊᓂ ᐊᑐᐃᓐᓇᐅᔪᑦ ᐃᒪᕐᒧᑦ ᐊᑐᕈᓐᓃᖅᑐᒧᑦ ᑲᒪᒋᔭᖃᕐᓂᕐᒧᑦ ᐊᑐᐃᓐᓇᐅᔪᑦ 

ᐊᔾᔨᒌᙱᑦᑐᒃᑯᑦ ᓇᓖᕌᕈᑎᒃᓴᒃᑯᑦ. 

ᑲᒪᒋᓗᒋᑦ ᐃᒪᖅ ᐊᑐᕈᓐᓃᖅᑐᖅ ᓂᕐᕆᓯᓕᕆᓂᕐᒧᑦ, ᐅᕕᓂᓐᓂᐊᕐᓂᕐᒧᑦ ᐊᒻᒪ ᐊᓐᓄᕌᓄᑦ 

ᐅᐊᓴᕐᕕᖕᓂ ᑎᐱᖏᑦ ᐲᔭᕆᐊᕐᓗᒋᑦ. ᒪᓕᒃᑕᐅᔭᕆᐊᓖᑦ ᑕᐃᒪᐃᖁᔨᑉᐸᑕ, ᓚᐃᒻᒥ ᐃᒪᖃᕐᕕᖕᓂ 

ᐊᑐᖔᕐᓗᑎ ᐃᒥᕐᒧᑦ/ᖃᑯᖅᓯᓴᐅᖕᒧᑦ ᓴᓇᓯᒪᔪᒥ. ᐅᖅᓱᖅ ᐅᕝᕙᓘᓐᓃᑦ ᒥᑭᑦᑑᑏᑦ 

ᓂᕿᒥᙶᖅᑐᑦ ᑲᑎᖅᓱᖏᓪᓗᑎ; ᐊᑐᕐᓗᑎ ᐅᖅᓱᒧ ᐲᔭᐃᕈᑎᓂ ᐊᒥᐊᒃᑯᖏᓐᓄᑦ ᐊᓱᐃᓛᒃ 

ᐃᑭᑎᓪᓗᒍ ᐃᑭᑦᑎᕕᖕᒥ. ᐃᒪᖃᕐᕖᑦ ᒪᑐᓗᒋᑦ ᓵᑦᑐᐱᐊᓄᑦ ᐅᐸᒃᑕᐅᔾᔭᐃᖅᓯᒪᑎᒋᐊᕐᓗᒋᑦ ᐊᒻᒪ 

ᑎᐹᕿᖁᓇᒋᑦ. ᐊᑐᓕᖁᔭᐅᔪᖅ ᐊᕙᓗᖃᑦᑕᕐᓗᒋᑦ ᐊᖏᔫᑏᑦ ᐃᒪᖃᕐᕕᐅᔪᑦ. 

ᐃᓄᑭᓐᓂᖅᓴᓂ ᓇᔪᖅᑕᐅᕕᖕᓂ ᓯᐊᕐᓇᒥ ᐃᒥᕐᒥ ᑯᕕᑎᑦᑎᕕᖃᙱᑦᑐᒥ, ᓂᕿᒐᓛᑦ 

ᐲᔭᖃᑦᑕᕐᓗᒋ ᓂᕐᕆᓯᓄᑦ ᐃᒪᕐᒥ. ᐊᒃᑕᑯᓄᑦ ᐃᓕᖃᓯᐅᑎᓗᒋᑦ ᐊᒻᒪ ᓂᕐᕆᓯᓄᑦ ᐃᒪᖅ 

ᑯᕕᑦᑎᐊᕐᓗᒍ ᐊᒻᒪ ᓚᐃᒻᓕᕐᓗᒍ ᑎᐹᕿᔪᓐᓃᕐᓂᐊᕐᒪᑦ. 

ᖁᒃᑕᖅᑕᐅᓂᑯᑦ ᑭᓈᓗᒃ: 

ᐃᓄᒋᐊᒃᑯᑦ ᓇᔪᖅᑕᐅᕖᑦ ᐋᖅᑭᒃᓯᒪᑦᑎᐊᖅᑐᒥ ᐊᒻᒪ ᐊᖏᖅᑕᐅᓯᒪᔪᒥ ᖁᒃᑕᖅᑕᐅᓂᑯᓄᑦ 

ᑭᓈᓗᖕᓄᑦ ᑯᕕᒡᕕᖃᕆᐊᓖᑦ, ᓲᕐᓗ ᑭᓈᓗᖃᕐᕕᖕᒥ ᖃᑦᑕᕐᔪᐊᒥ ᐊᒻᒪ ᓄᓇᐅᑉ ᐊᑖᓂ 

ᑯᕕᔾᔭᐃᒃᑯᕕᖕᒥ. ᖃᐅᔨᒪᔨᑕᕐᓂ ᐅᖃᐅᔾᔪᖅᑕᐅᑐᐃᓐᓇᕆᐊᖃᖅᑐᑎᑦ, ᐱᓗᐊᖅᑐᒥ 

ᑭᓈᓗᖃᕐᕕᖕᓄᑦ ᖃᑦᑕᕐᔪᐊᓄᑦ ᐊᒻᒪ ᑯᕕᔾᔭᐃᒃᑯᕕᖕᓄᑦ ᓈᒻᒪᔾᔮᙱᑉᐸᑕ. ᐃᓱᒪᒋᓗᒋᑦ ᐃᑭᑦᑎᕕᑦ 

ᐅᕝᕙᓘᓐᓃᑦ ᓄᓇᙳᐃᓲᓂ ᖁᕝᕕᓂ ᐊᑐᖅᑕᐅᖔᕐᓗᑎ ᐃᓄᑭᑦᑐᓄᑦ ᐊᑯᓐᓂᖅᓱᖅᑐᓄᓪᓗ 

ᓇᔪᖅᑕᐅᕕᖕᓄᑦ. ᓇᑉᐸᖅᑎᕆᓗᑎ ᐊᒻᒪ ᐋᖅᑭᐅᒪᑎᑦᑎᓗᑎ ᓄᓇᒥ ᖁᕐᕕᒃᓴᒥ 

TraumaTech ᐃᑯᐊᓪᓚᒃᑎᑦᑎᕕᒃ © ᐱᐅᓪ ᒥᑦᓱᓪ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

(ᑕᐃᒪᐃᒍᓐᓇᕈᓂ) ᐃᓚᐅᕈᑎᒃᓴᓕᑦ ᐅᕝᕙᓘᓐᓃᑦ ᐃᒪᖅ ᑯᕕᑎᑕᐅᔪᖅ ᐅᕝᕙᓘᓐᓃᑦ ᐊᓯᖏᑦ 

ᖁᕐᕖᑦ ᐊᑐᖅᑕᐅᖏᑉᐸᑕ. ᓇᑉᐸᖅᑎᕆᓗᑎ ᐊᒻᒪ ᐋᖅᑭᐅᒪᑎᑦᑎᓗᑎ ᑕᒪᐃᓐᓂ ᓇᔪᖅᑕᐅᕕᖕᒥ 

ᖁᒃᑕᖅᑕᐅᓂᑯᓂᑦ ᑭᓈᓗᖕᓂ ᖁᕐᕕᖕᓂ ᑕᒻᒪᖅᓯᒪᙱᑦᑐᒃᑯ: 

 ᐊᓇᙲᑦ, ᖁᐱᕐᕈᐃᑦ, ᐊᕕᙵᐃᑦ, ᐊᒻᒪ ᓯᒃᓰᑦ ᐅᐸᔾᔭᐃᖅᓯᒪᑎᒋᐊᕐᓗᒋ ᑭᓈᓗᖕᓄᑦ 

ᓱᓇᒃᑯᑖᓄᑦ; 

 ᓄᓇᐅᑉ ᖄᖓᓂ ᐅᕝᕙᓘᓐᓃᑦ ᐃᑭᐊᕐᒥᑦ ᐃᒥᖅ ᐃᓯᖅᑎᑦᑕᐃᓕᒪᓗᒍ ᖃᓗᕋᖅᑕᐅᓯᒪᔪᒧᑦ 

ᐅᕝᕙᓘᓐᓃᑦ ᐃᑎᓂᐅᔪᒧᑦ; ᐊᒻᒪ 

 ᐃᒥᓂ ᐃᒃᓯᕙᐅᑕᒦᑦᑐᑦ ᒪᑐᓲᑦ ᐊᑐᖁᔭᐅᔪᑦ. 
 

ᓄᓇᒥ ᖁᕐᕕᒃᓴᑦ ᐊᑐᖅᑕᐅᖁᔭᐅᒃᐸᑕ, ᑎᑭᐅᒪᑦᑎᐊᕆᐊᓖᑦ ᐃᓄᓕᒫᓄᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᑐᕐᒃᑕᐅᕙᒃᑐᓂᒃ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᕐᓄᑦ 

ᒪᓕᒋᐊᓕᖕᓂ ᐃᖅᑲᓇᐃᔭᕐᓂᕐᒧᑦ ᐸᐃᐹᓄᑦ ᐱᓕᕆᒋᐊᕈᓐᓇᐅᑎᓄᑦ. ᐃᓂᖃᖅᑎᒋᐊᕐᓗᒍ 

ᓄᓇᒥ ᖁᕐᕕᒃᓴᖅ 100 ᐆᒃᑑᑎᓂ (300 ᐃᓯᒐᑦ) ᐅᖓᓯᖕᓂᖃᕐᓗᓂ ᑰᒐᓛᒃᑐᒥ ᐅᕝᕙᓘᓐᓃᑦ 

ᓯᒡᔭᒥ. ᐊᓄᕌᖏᓪᓗᓂ ᓇᔪᖅᑕᐅᕕᐅᑉ ᒥᒃᓵᓄᑦ ᐊᒻᒪ 30-ᓂᒃ 40-ᓄᑦ ᐆᒃᑑᑎᓂᒃ 

ᐅᖓᓯᖕᓂᖃᕐᓗᓂ ᑰᖃᕐᕕᐅᔫᑉ ᐃᓂᖓᓂ. ᐊᒡᒐᓄᑦ ᐅᐊᓴᐃᕖᑦ ᐃᒡᓗᖁᑎᖏᑦ ᐃᓂᖃᕐᓗᑎ 

ᓄᓇᒥ ᖁᕐᕕᐅᑉ ᐊᒻᒪ ᓇᔪᖅᑕᐅᔫᑉ ᐊᑯᓐᓂᖓᓂ ᓴᓗᒪᒋᐊᖅᑎᑦᑎᓂᕐᒧᑦ. ᐃᓂᒃᓴᑦᑎᐊᕙᐅᔪᖅ 

ᓄᓇᒥ ᖁᕐᕕᐅᑉ ᐊᖅᑯᑎᖓᑕ ᓯᕗᓂᐊᓂ. 

 ᓄᓇᒥ ᖁᕐᕕᒃ: ᖃᓗᕋᕐᓗᑎ ᐊᖕᒪᔪᖕᒥ 1.5 ᐆᒃᑑᑎᓂ ᑭᑉᐹᕆᓪᓗᓂ ᐊᒻᒪ 1.5 ᐆᒃᑑᑎᓂ 

ᐃᑎᓂᖃᕐᓗᓂ. ᐊᒻᒪᔪᖓ ᖄᓕᕐᓗᒍ ᕿᔪᖕᓂ ᓵᑦᑐᐱᐊᓂ ᐊᖕᒪᔪᖃᕐᓗᓂ ᓇᖕᒥᓂᖅ 

ᐊᑐᖅᑕᐅᔪᓐᓇᕐᓗᓂ. ᓄᓇᒥ ᖁᕐᕕᐅᑉ ᐅᖅᑯᐊᔾᔪᑎᖓ ᐃᓕᓗᒍ ᐊᖕᒪᔫᑉ ᖄᖓᒍᑦ. 

ᐊᖕᒪᔪᖓ ᒪᑐᖃᑦᑕᕐᓗᒍ ᐊᑐᖅᑕᐅᙱᑎᓪᓗᒍ ᐊᓇᙱᓄᑦ ᐊᒻᒪ ᓂᕐᔪᑎᕋᓛᑦ ᐃᓗᐊᓄ 

ᑲᑕᖁᓇᒋᑦ. ᒪᐃᒻᒥ ᐊᑐᐃᓐᓇᖅᑕᖃᕐᓗᓂ ᐊᓘᑎᒥᓪᓗ ᑎᐸᐃᖅᑎᒋᐊᕐᓗᒍ ᓄᓇᒥ ᖁᕐᕕᒃ. 

ᓚᐃᒻᓕᖃᑦᑕᕐᓗᒍ ᐊᒻᒪ ᓯᐅᕋᕐᒥ ᐊᖕᒪᔪᖕᒧᑦ ᖃᐅᑕᒫᑦ. ᐲᑦ ᐃᔾᔪᒃ ᐃᑲᔫᑎᖃᑐᐃᓐᓇᕆᐊᓕᒃ 

ᐃᑎᕈᖅᑕᖃᓗᐊᙱᒃᑯᓂ. ᓄᓇᒥ ᖁᕐᕕᒃ ᐊᑐᖅᑕᐅᔾᔮᔪᓐᓃᕈᓂ, ᐃᓗᓪᓕᖅᓱᕐᓗᒍ 

ᐲᔭᖅᑕᐅᓯᒪᔪᒧᑦ ᐃᔾᔪᖕᒧ. ᐊᖅᑯᑎᖓ ᓄᓇᒥ ᖁᕐᕕᖕᒧᑦ ᑭᓱᑕᖃᙱᓪᓗᓂ ᐊᑦᑕᕐᓇᖁᓇᒍᑦ 

ᐅᓐᓄᐊᒃᑯᑦ ᐱᓱᒡᕕᐅᑎᓪᓗᒍ. 

 ᐃᑭᑎᖃᑦᑕᕐᓗᒋᑦ ᐊᕐᓇᖅᓯᐅᑏᑦ ᐊᐅᓈᖅᑐᖅᓯᐅᑏᑦ ᐆᓇᖅᑐᐊᓗᖕᒥ ᐃᑯᐊᓪᓚᒃᑐᒥ. 
  



 

 

 
 

42  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᖁᓕᕇᒃᓯᓯᒪᔪᑦ ᐅᓗᕆᐊᓇᖅᑐᓄᑦ ᐊᐅᓚᑦᑎᔾᔪᑏᑦ 

 

12 ᐃᓄᖕᒧ ᐊᐅᓚᔾᔭᖅᑕᐅᔪᑦ 

ᒪᓕᓪᓗᒍ ᖁᓕᕇᖑᓯᒪᔪᑦ ᐊᐅᓚᑦᑎᔾᔪᑎᓂ 

ᐊᒻᒪ ᑲᔪᓯᑎᑦᑎᓗᑎ ᐊᑦᑕᕆᔭᐅᔪᒥ 

ᖃᐅᔨᓴᕐᓂᐅᔪᓂᑦ ᓇᓗᓇᐃᖅᓯᓂᕐᒧᑦ 

ᓈᒻᒪᒃᑐᓂ ᐊᐅᓚᑦᑎᔾᔪᑎᓂ. 

ᓇᑉᐸᖅᑎᕆᓂᐊᕐᓗᓂ ᓇᔪᖅᑕᐅᓂᐊᖅᑐᒥ, 

ᐸᕐᓇᐃᓗᑎ ᐊᒻᒪ ᐋᖅᑭᒃᓱᐃᓗᑎ ᐃᓂᒃᓴᒥ 

ᐃᒪᐅᑎᑦᑎᓂᕐᒧᑦ ᐃᓄᖕᒧ 

ᐊᐅᓚᔾᔭᖅᑕᐅᔪᓂᒃ, ᐃᑲᔫᑎᖃᓲᖅ 

ᐋᓐᓂᖅᑐᖃᙱᓐᓂᖅᓴᐅᓂᐊᕐᒪ. ᐋᖅᑭᒃᓱᐃᓗᓯ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐃᖅᑲᓇᐃᔭᕐᓂᕐᒧᑦ 

ᐱᐅᓯᖏᓐᓂ ᐊᐅᓚᑦᑎᓂᕐᒧᑦ ᐃᓄᖕᒧ ᐊᐅᓚᔾᔭᖅᑕᐅᔪᓂᒃ ᐊᑦᑕᕆᔭᐅᔪᓂ. ᑖᓐᓇ 

ᐅᓗᕆᐊᓇᖅᑐᖃᕐᒪᖔᑦ ᖃᐅᔨᓴᕈᑎ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᓇᓗᓇᐃᔭᖅᓯᒪᔪᖅ 

ᖃᐅᔨᓴᕐᓂᐅᔪᓂᑦ ᐊᒻᒪ ᐱᓕᕆᔾᔪᓯᐅᔪᓂᑦ ᐊᐅᓚᑦᑎᓂᕐᒧᑦ ᐊᑦᑕᕆᔭᐅᔪᓂ. 
 

ᐃᓂᒃᓴᒥ ᓂᕈᐊᕐᓂᐊᕐᓗᓂ, ᐃᓱᒪᒋᖃᓯᐅᑎᓗᒋᑦ ᐊᐅᓚᔾᔭᖅᑕᐅᓂᕐᒧᑦ ᐱᓕᕆᓂᐅᔪᑦ. ᑲᒪᒋᓗᒋᑦ 

ᓇᓗᓇᐃᔭᖅᓯᒪᔪᑦ ᐅᓗᕆᐊᓇᕈᑏᑦ ᐊᒻᒪ ᐊᑦᑕᕆᔭᐅᔪᑦ ᐊᒻᒪ ᒥᒃᖠᒋᐊᖁᓪᓗᒍ 

ᐊᑲᐅᙱᓕᐅᕈᑕᐅᔪᑦ. ᒪᑯᐊ ᐃᓱᒪᒋᖃᓯᐅᑎᓗᒋ: 

 ᐃᓕᓐᓂᐊᕐᓂᖅ: ᓴᓇᔩᑦ ᐃᓕᓐᓂᐊᖅᑎᑦᑎᐊᕐᓗᒋᑦ ᑕᒻᒪᖅᓯᒪᙱᑦᑐᒥ ᑭᕕᓯᑦᑎᐊᓂᕐᒥ ᐊᒻᒪ 

ᐃᓛᓐᓂᓚᐅᓱᖓ ᐃᓕᓐᓂᐊᖅᑎᒃᑲᓐᓂᖃᑦᑕᕐᓗᒋᑦ ᐊᕐᕌᒍ ᐃᓗᐊᓂ, ᐃᓚᒋᓗᓂᐅᒃ 

ᓴᓇᓐᓇᐅᑎᓪᓗᒍ. ᐃᓕᓐᓂᐊᕐᓂᖅ ᐃᓚᖃᓪᓗᐊᖅᑐᖅ ᐊᑐᖅᑕᐅᔭᕆᐊᓕᖕᒥ ᓄᑭᓂ 

ᖃᓱᓴᐃᓂᕐᒥ ᐊᒻᒪ ᐆᓇᖅᓯᓂᕐᒧᑦ ᐃᖃᐃᓕᓴᐅᑎᓂ. 

 ᐃᖅᑲᓇᐃᔭᕐᕕᒃ ᐊᒻᒪ ᐃᖅᑲᓇᐃᔭᕐᓂᕐᒧᑦ ᐃᓂᒃᓴᕆᔭᐅᔪᑦ ᐋᖅᑭᒃᓱᖅᓯᒪᓂᖏᑦ: 

ᐋᖅᑭᒃᓱᕐᓗᒋᑦ ᐱᑕᖃᓗᐊᖁᓇᒍ ᐃᓄᖕᒧ ᐊᐅᓚᔾᔭᖅᑕᐅᔭᕆᐊᓖᑦ ᐊᔪᙱᓐᓂᓕᒫᓐᓂ. 

ᐃᓱᒪᒋᖃᓯᐅᑎᓗᒋᑦ ᐊᐅᓚᔾᔭᕈᑕᐅᔭᕆᐊᓕᒃ ᐊᔾᔨᒌᙱᑦᑐᓄ ᐊᔾᔭᖅᑕᐅᔭᕆᐊᓕᖕᓄᑦ: 

o ᐱᓕᕆᐊᖑᔭᕆᐊᓖᑦ ᐃᖅᑲᓇᐃᔮᒧᑦ ᑐᕌᖓᑎᓪᓗᒋᑦ ᑎᒥᐅᑉ ᕿᑎᐅᓅᖓᓗᑎ ᑎᒥ 

ᐅᑯᓗᐊᕆᐊᖃᖏᓪᓗᓂ, ᓴᖑᓗᐊᕆᐊᖃᖏᓪᓗᓂ, ᐅᕝᕙᓘᓐᓃᑦ ᐅᖓᓯᒃᑐᒧ 

ᑎᒍᓯᓇᓱᖏᓪᓗᓂ. 

o ᐃᓂᓂ ᐱᖃᖅᑎᑦᑕᐃᓕᒪᓗᒋᑦ ᓴᓇᔨ ᐃᓱᔭᐅᓂᐊᖅᑐᒥ 

ᐋᖅᑭᒃᓱᓗᐊᕆᐊᖃᖏᓪᓗᓂ ᐅᕝᕙᓘᓐᓃᑦ ᐊᔾᔨᖅᓯᒋᐊᖃᖏᓪᓗᓂ ᐅᖓᓯᒃᑐᒧᑦ. 

o ᐃᓂᒃᓴᖅᑕᖃᑦᑎᐊᕐᓗᓂ ᓴᓇᔩᑦ ᐊᑐᑐᐃᓐᓇᕆᐊᖃᕐᓂᖏᓐᓂ 

ᐊᑐᐃᓐᓇᐅᑎᑕᐅᔪᓂ ᐱᖁᑎᓂ ᐋᓐᓂᖅᑕᐅᓕᒪᑎᑦᑎᓂᕐᒧᑦ ᐊᒻᒪ 

ᐋᓐᓂᓗᐊᔾᔭᐃᖅᓯᒪᓂᕐᒧᑦ (ᓲᕐᓗ ᐅᓯᑲᑦᑕᐅᑎᒥ). 

 ᑐᖅᑯᐃᕖᑦ: ᐃᓃᑦ ᐃᓂᖃᑦᑎᐊᕆᐊᓖᑦ ᓴᓇᔩᑦ ᑲᒪᑦᑎᐊᕈᓐᓇᕐᓂᐊᕐᒪᑕ ᓱᓇᒃᑯᑖᓂᑦ 

ᐊᑦᑕᕐᓇᙱᑦᑐᒃᑯᑦ. 

o ᑐᖅᑯᐃᑦᑕᐃᓕᒪᕙᒡᓗᑎᑦ ᐃᓂᒥ ᓂᐅᓂ ᐊᑦᑎᓂᖅᓴᐅᔪᓂ ᐅᕝᕙᓘᓐᓃᑦ ᑐᐃᑦ 

ᖁᓛᒍᑦ. 

 
 

http://www.wscc.nt.ca/iu/health-safety-iu/ohs-information-iu/codes-practice-iu

 ᓴᓇᔨᐅᑉ ᖃᓄᐃᓕᐅᕈᑕᐅᔪᑦ ᐊᒻᒪ ᑎᒥᐅᑉ ᖃᓄᐃᓕᖓᓂᖓ: ᐊᐅᓚᔾᔭᖅᑎᑦᑕᐃᓕᒪᓗᒋᑦ 

ᐊᔾᔨᐅᙱᑦᑐᓂ, ᐊᐅᓚᑕᒐᒃᓴᐅᑦᑎᐊᖏᑦᑐᓂ, ᓴᖑᓐᓇᖏᑦᑐᓂ, ᐅᑯᓗᐊᕐᓇᖏᑦᑐᓂ, 

ᐅᕝᕙᓘᓐᓃᑦ ᐃᓯᕕᒋᐊᖃᕐᓂᕐᒧᑦ ᖁᒻᒧᑦ. ᑎᒥ ᐊᔾᔨᐅᙱᑦᑐᓂ ᐋᖅᑭᒃᓯᒪᖏᓪᓗᑎ 

ᐊᑯᓂᐅᔪᒥᑦ. 

 ᐅᖁᒪᐃᓐᓂᖏᑦ: ᐱᖁᑎᐅᑉ ᐅᖁᒪᐃᓐᓂᖏᑦ ᐃᓱᒪᒋᔭᖃᓯᐅᑎᓗᒋᑦ ᐊᖏᓂᖏᓪᓗ ᐊᒻᒪ 

ᖃᓄᐃᓕᖓᓂᖏᑦ. ᐅᕿᓐᓂᖅᓴᐃᑦ ᐱᖁᑏᑦ ᐊᒃᓱᕈᕐᓇᑐᐃᓐᓇᕆᐊᓖᑦ ᐊᐅᓚᔾᔭᓇᓱᒡᓗᒋᑦ 

ᐊᖏᓂᖏᓐᓄᑦ. 

 ᐃᑭᑦᑕᖅᑐᑦ: ᐃᑭᑦᑕᖅᑐᖃᑦᑎᐊᕐᓗᓂ. ᓴᓇᔩᑦ ᑕᑯᑦᑎᐊᕈᓐᓇᕆᐊᓖᑦ ᐊᑦᑕᕐᓇᙱᑦᑐᒥ 

ᐱᓕᕆᐊᖃᓂᕐᒧᑦ.  

 ᐆᓇᖅᑐᒃᑯᑦ ᓂᒡᓕᓇᖅᑐᒃᑯᓪᓘᓐᓃᑦ ᓯᓚᐅᑉ ᖃᓄᐃᓐᓂᕆᔭᖏᑦ: ᐊᐅᓚᑦᑎᔾᔫᒥᒋᐊᕐᓗᒋᑦ 

ᐆᓇᕐᓂᐅᔪᑦ ᓂᒡᓕᓇᖅᑐᓪᓗ, ᐊᓄᕆ, ᓯᕿᓂᖅ, ᓯᓚᓗᒃ ᐊᒻᒪ ᐊᐳᑎᒧᑦ ᓴᖅᑭᔮᕐᕕᐅᓂᕐᒥᑦ 

ᐊᔪᙱᓐᓂᓕᒫᓐᓂ. ᐱᖁᑎᖃᕐᕖᑦ ᐊᒻᒪ ᓯᕐᓗᐊᑦ ᐊᑲᐅᒋᔭᐅᓪᓗᐊᖅᑐᑦ 

ᓴᓇᕝᕕᐅᓂᐊᖅᑎᓪᓗᒋᑦ. 

 ᓇᖕᒥᓂᖅ ᐋᓐᓂᖅᑕᐃᓕᔾᔪᑏᑦ ᐊᒻᒪ ᐊᓐᓄᕌᑦ: ᐊᑐᖃᑦᑕᕐᓗᑎ ᐊᒡᒑᖕᓂᒃ, ᐃᔨᒃᑯᑦ 

ᓴᐳᓐᓂᐊᕈᑎᓂ, ᐊᒻᒪ ᖃᓱᖓᔪᓂ ᐊᓐᓄᕌᖅᓯᒪᑎᑦᑎᖏᓪᓗᓯ ᐊᐅᓚᔪᓄᑦ ᐃᖏᕐᕋᔪᓐᓄᑦ 

ᐅᕝᕙᓘᓐᓃᑦ ᓴᓇᕐᕈᑎᓄᑦ ᓇᑦᑎᑐᐃᓐᓇᕆᐊᓕᖕᓂ. ᖃᓱᖓᔪᑦ ᐊᐃᓃᑦᑐᑦ, ᕿᓚᕈᑏᑦ, ᐊᒻᒪ 

ᓄᔭᑯᑖᑦ ᕿᓚᒃᓯᒪᙱᑦᑐᑦ ᐅᓗᕆᐊᓇᕈᑎᐅᔪᑦ. 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

13 ᐃᑲᔪᕈᑎᒃᓴᐃᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ ᐃᓕᓴᖅᓯᔪᑦ ᐊᒻᒪ ᖁᔭᓐᓇᒦᖅᑐᑦ 

ᐅᔭᕋᓯᐅᖅᑎᒃᑯᑦ ᐊᒻᒪ ᐱᕙᓪᓕᐊᑎᑦᑎᔨᒃᑯᑦ ᑲᑐᔾᔨᖃᑎᒌᖏᑦ ᑲᓇᑕᒥ (PDAC) ᐊᖏᖅᓯᒪᓂᖏᓐᓄᑦ 

ᐋᖅᑭᒋᐊᖅᓯᓂᕐᒥᑦ ᐱᒋᔭᒥᓂᒃ ᐋᖅᑭᒃᑕᐅᓯᒪᓂᖏᑦ ᑲᒪᑦᑎᐊᕐᓂᒃᑯᑦ ᖃᐅᔨᓇᓱᐊᕐᓂᕐᒥᑦ, ᐃᓚᖃᕐᒥᔪᖅ 

ᑎᑎᕋᖅᓯᒪᔪᓂᙶᖅᑐᓂᒃ ᑕᒡᕙᙶᖅᑐᓂᑦ ᑲᑐᔾᔨᖃᑎᒌᖑᔪᓂᑦ. ᐊᖏᖅᑕᐅᓯᒪᓂᖅ ᐊᑐᕈᓐᓇᕐᓂᕐᒧᑦ 

ᐱᖁᑎᓂᑦ ᑐᕌᖓᖃᓯᐅᑎᖏᑦᑐᑦ ᑎᑎᕋᖅᑕᐅᓯᒪᔪᒥ. 
 

1984 Enterprises Inc. (1984 ᐊᓐᑐᐳᕋᐃᔅ ᐃᓐᒃ.) 

Association for Mineral Exploration British Columbia (ᑲᑐᔾᔨᖃᑎᒌᖏᑦ ᐅᔭᕋᖕᓂᐊᒐᒃᓴᓂᒃ 

ᖃᐅᔨᓇᓱᐊᕐᓂᕐᒥᑦ ᐳᕆᑎᔅ ᑲᓚᒻᐱᐊ)  

Canadian Diamond Drilling Association (ᑲᓇᑕᒥ ᑕᐃᒪᓐᒥ ᐃᑰᑕᕐᓂᕐᒧᑦ ᑲᑐᔾᔨᖃᑎᒌᑦ)  

ᐅᖃᓕᒫᒐᐃᑦ 

Canadian Diamond Drilling Association. Safe Work Methods Surface Handbook (ᑲᓇᑕᒥ ᑕᐃᒪᓐᒥ 

ᐃᑰᑕᕐᓂᕐᒧᑦ ᑲᑐᔾᔨᖃᑎᒌᑦ. ᐊᑦᑕᕐᓇᔾᔭᐃᖅᓯᒪᓗᓂ ᐃᖅᑲᓇᐃᔭᕐᓂᕐᒧᑦ ᐱᓕᕆᔾᔪᓰᑦ ᖄᖓᓂ 

ᐅᖃᓕᒫᒐᖅ). #306-222. McIntyre St. W., North Bay, Ontario P1B 2Y8 Canada.  

ᐋᓐᓂᐊᖃᖅᑕᐃᓕᒪᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑎᒪᔨᕋᓛᑦ. 2006. Safety Guidelines for 

Mineral Exploration in Western Canada. Fourth edition. Association for Mineral Exploration 

British Columbia (ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᒃᓴᖏᓐᓂᑦ ᐅᔭᕋᖕᓂᐊᒐᒃᓴᓂᒃ ᖃᐅᔨᓇᓱᐊᕐᓂᕐᒥᑦ 

ᑲᓇᑕᐅᑉ ᐱᖓᓐᓇᖓᓂ. ᑎᓴᒪᖓᓂ ᑎᑎᕋᖅᑕᐅᓯᒪᔪᖅ. ᑲᑐᔾᔨᖃᑎᒌᖏᑦ ᐅᔭᕋᖕᓂᐊᒐᒃᓴᓂᒃ 

ᖃᐅᔨᓇᓱᐊᕐᓂᕐᒥᑦ ᐳᕆᑎᔅ ᑲᓚᒻᐱᐊ).  
 

ᖃᕋᓴᐅᔭᒃᑯᑦ ᐃᑲᔪᕈᑎᒃᓴᐃᑦ 

ᐊᔾᔨᓕᐅᕐᓗᒋ ᐊᒻᒪ ᓂᐱᑎᓪᓗᒋ PDF ᑲᓱᕐᕖᑦ ᖃᕋᓴᐅᔭᒃᑯᑦ ᕿᓂᕐᕕᖕᒧᑦ. 

 

ᓇᔪᖅᑕᐅᓂᐊᖅᑐᒥ ᐊᒻᒪ ᐃᑲᔪᖅᓱᓂᕐᒧᑦ ᐃᒡᓗᖁᑎᖏᑦ 

ᓄᓇᖃᖅᑳᖅᑐᓕᕆᔨᒃᑯᑦ ᑲᓇᑕᒥ. Northern Land Use Guidelines. Camp and Support Facilities 

(ᐅᑭᐅᖅᑕᖅᑐᒥ ᓄᓇᒥ ᐊᑐᕐᓂᕐᒧᑦ ᒪᓕᒐᒃᓴᑦ. ᓇᔪᖅᑕᐅᓂᐊᖅᑐᒥ ᐊᒻᒪ ᐃᑲᔪᖅᓱᓂᕐᒧᑦ ᐃᒡᓗᖁᑎᖏᑦ). 

ᐊᑐᐃᓐᓇᕈᖅᑎᑕᐅᓂᖓ ᐃᐳᕈ 26, 2017. 

http://publications.gc.ca/site/eng/9.694405/publication.html 

ᐹᑕᓖᓄᑦ ᐊᒻᒪ ᐅᐊᔭᓅᖅᑐᑦ 

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

Battery Charging (ᐹᑕᓖᓂ ᐆᒪᒃᓴᐃᓂᖅ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017.  

http://www.ccohs.ca/oshanswers/safety_haz/battery-charging.html.  

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

Electric Safety – Basic Information (ᐅᐊᔭᓕᕆᓂᕐᒧᑦ ᐊᑦᑕᓇᔾᔭᐃᖅᓯᒪᓂᖅ − 

ᖃᐅᔨᒪᔭᐅᓪᓗᐊᑕᕆᐊᓖᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.ccohs.ca/oshanswers/safety_haz/electrical.html.  

ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ 

ᐊᑦᑕᓇᔾᔭᐃᖅᓯᒪᓂᕐᒧᑦ ᑲᑐᔾᔨᖃᑎᒌᑦ. ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᐱᓕᕆᐊᖑᔪᓂ ᒪᓕᒐᐃᑦ ᐅᖃᓕᒫᒐᓂᑦ. Electrical Hazards (ᐅᐊᔭᓕᕆᓂᕐᒧᑦ ᐅᓗᕆᐊᓇᖅᑐᑦ). 

http://publications.gc.ca/site/eng/9.694405/publication.html
http://www.ccohs.ca/oshanswers/safety_haz/battery-charging.html
http://www.ccohs.ca/oshanswers/safety_haz/electrical.html

ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

https://www.ihsa.ca/topics_hazards/electrical_hazards.aspx 

ᓴᓇᕕᖁᑎᒋᔭᐅᔪᓂ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ. Lockout (ᐅᐸᒃᑎᑦᑎᑦᑕᐃᓕᓂᖅ). 

ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.iapa.ca/main/documents/pdf/lockout.pdf.  

WorkSafeBC (ᐊᑦᑕᓇᙱᑦᑐᒥ ᐱᓕᕆᓂᕐᒧᑦ ᐳᕆᑎᔅ ᑲᓚᒻᐱᐊᒥᑦ). Working Safely around Electricity 

(ᐃᖅᑲᓇᐃᔭᕐᓂᖅ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᐆᒪᒃᓴᐅᑎᓕᖕᓂ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 

2017. 
http://www.worksafebc.com/publications/health_and_safety/by_topic/assets/pdf/electricity.p
df 

ᖁᑭᐅᑏᑦ 

ᕈᐃᔪᓪ ᑲᓇᐃᑎᐊᓐ ᒪᐅᓐᑕᑦ ᐸᓖᓯᒃᑯᑦ. Aboriginal Peoples of Canada Adaptations Regulations 

(Firearms) (ᓄᓇᖃᖅᑳᖅᓯᒪᔪᑦ ᑲᓇᑕᒥ ᐋᖅᑭᒋᐊᖅᓯᒪᔪᑦ ᒪᓕᒃᑕᐅᔭᕆᐊᓖᑦ (ᖁᑭᐅᑏᑦ)). 

ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.rcmp-grc.gc.ca/cfp-pcaf/fs-fd/ab-au-eng.htm.  

ᕈᐃᔪᓪ ᑲᓇᐃᑎᐊᓐ ᒪᐅᓐᑕᑦ ᐸᓖᓯᒃᑯᑦ. Firearms Act (ᖁᑭᐅᑎᓄᑦ ᐱᖁᔭᖅ). ᐊᑐᐃᓐᓇᕈᖅᑎᑕᐅᓂᖓ 

ᕕᕗᐊᕆ 16, 2017. 

http://laws-lois.justice.gc.ca/eng/acts/f-11.6/ 
 

ᓂᖀᑦ ᐊᒻᒪ ᐃᒪᖅ 

ᐱᓕᕆᕝᕕᑦ ᐋᓐᓂᐊᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ. ᐅᖃᖃᑎᒋᔭᐅᓂᖅ ᐊᒻᒪ 

ᐅᖃᐅᔾᔪᖅᑕᐅᒋᐊᕐᓂᖅ ᐊᐅᓪᓚᕐᓂᐊᖅᑐᓄᑦ. Water Disinfection for Travelers (ᐃᒥᕐᒥ 

ᖁᐱᕐᕈᐃᔭᕐᓂᖅ ᐊᐅᓪᓚᕐᓂᐊᖅᑐᓄᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://wwwnc.cdc.gov/travel/yellowbook/2016/the-pre-travel-consultation/water-disinfection 

ᑲᓇᑕᒥ ᓂᕿᓂ ᕿᒥᕐᕈᐊᕐᓂᕐᒧᑦ ᑎᒥᖓ. Guide to Food Safety (ᒪᓕᒋᐊᓕᒃ ᓂᕿᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.inspection.gc.ca/food/non-federally-registered/safe-food-
production/guide/eng/1352824546303/1352824822033  

ᑲᓇᑕᒥ ᓂᕿᓂ ᕿᒥᕐᕈᐊᕐᓂᕐᒧᑦ ᑎᒥᖓ. Salmonella Food Safety Facts (ᓵᓪᒧᓇᓚᒧᑦ ᓂᕿᒧᑦ 

ᐊᑦᑕᓇᔾᔭᐃᖅᓯᒪᓂᕐᒧᑦ ᓱᓕᔪᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.inspection.gc.ca/english/fssa/concen/cause/salmonellae.shtml.  

ᓄᓇᑦᓯᐊᕐᒥ ᒐᕙᒪᒃᑯᑦ. Food Safety Training (ᐊᑦᑕᓇᔾᔭᐃᖅᓯᒪᓂᖅ ᓂᕿᓕᕆᕆᓂᕐᒧᑦ 

ᐃᓕᓐᓂᐊᕐᓂᖅ). ᐊᑐᐃᓐᓇᕈᖅᑎᑕᐅᓂᖓ ᒫᔾᔨ 7, 2017.  

http://www.hss.gov.nt.ca/en/services/environmental-health/food-safety-training ᐊᒥᐊᓕᒐᓂ 

ᐊᕙᑎᓕᕆᓂᕐᒧᑦ ᓴᐳᔾᔨᓯᒪᓂᕐᒧᑦ ᑎᒥᖓ. Drinking Water Contaminants – Standards are 

Regulations (ᐃᒥᖅᑕᐅᕙᒃᑐᖅ ᐃᒥᕐᒥ ᓱᕈᕐᓇᖅᑐᑦ − ᐊᑐᕐᒃᑕᐅᕙᒃᑐᑦ ᒪᓕᒃᑕᐅᔭᕆᐊᓖᑦ). 

ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

https://www.epa.gov/dwstandardsregulations 
 

 

 

 

 

https://www.ihsa.ca/topics_hazards/electrical_hazards.aspx
http://www.wsps.ca/WSPS/media/Site/Resources/Downloads/WSPS_Lockout_2013_Final-loRs.pdf?ext=.pdf
http://www.worksafebc.com/publications/health_and_safety/by_topic/assets/pdf/electricity.pdf
http://www.worksafebc.com/publications/health_and_safety/by_topic/assets/pdf/electricity.pdf
http://www.rcmp-grc.gc.ca/cfp-pcaf/fs-fd/ab-au-eng.htm
http://laws-lois.justice.gc.ca/eng/acts/f-11.6/
http://wwwnc.cdc.gov/travel/yellowbook/2016/the-pre-travel-consultation/water-disinfection-for-travelers
http://www.inspection.gc.ca/food/non-federally-registered/safe-food-production/guide/eng/1352824546303/1352824822033
http://www.inspection.gc.ca/food/non-federally-registered/safe-food-production/guide/eng/1352824546303/1352824822033
http://www.inspection.gc.ca/english/fssa/concen/cause/salmonellae.shtml
http://www.hss.gov.nt.ca/en/services/environmental-health/food-safety-training
https://www.epa.gov/dwstandardsregulations

ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ 

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

Hand Washing: Reducing the Risk of Common Infections (ᐊᒡᒐᓂ ᐅᐊᓴᐃᓂᖅ: 

ᐋᓐᓂᐊᓕᕈᑕᐅᕙᒃᑐᓂ ᐱᑕᖃᓗᐊᖅᑎᑦᓯᑦᑕᐃᓕᒪᓂᖅ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.ccohs.ca/oshanswers/diseases/washing_hands.html.  

Fire Extinguisher Training (ᖃᑦᑎᕆᔾᔪᑎᓂ ᐃᓕᓐᓂᐊᕐᓂᖅ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 

2017. 
http://www.fireextinguishertraining.com/ 

ᐊᕙᑎᓕᕆᔨᒃᑯᑦ ᔫᑳᓐ. Guidelines for Industrial Activity in Bear Country (ᒪᓕᒐᒃᓴᖏᑦ 

ᓴᓇᕕᖁᑎᒋᔭᐅᔪᓂ ᖃᓄᐃᓕᐅᕐᓂᐅᔪᑦ ᓇᓄᖃᖅᑐᓂ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

https://yukon.ca/en/guidelines-industrial-activity-bear-country  

ᐊᑦᑕᕆᔭᐅᔪᑦ ᓱᓇᒃᑯᑖᑦ ᐊᒻᒪ ᐱᖁᑏᑦ 

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

How Do I Work Safely with Compressed Gases? (ᖃᓄᖅ ᐃᖅᑲᓇᐃᔭᕆᐊᖃᖅᐳᖓ 

ᐊᑦᑕᕐᓇᔾᔭᐃᖅᓯᒪᓗᖓ ᐳᓪᓚᖃᖅᑐᓂ ᒑᓯᓂ?) ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.ccohs.ca/oshanswers/prevention/comp_gas.html.  

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

How Do I Work Safely with Flammable and Combustible Liquids? (ᖃᓄᖅ 

ᐃᖅᑲᓇᐃᔭᕆᐊᖃᖅᐳᖓ ᐊᑦᑕᕐᓇᔾᔭᐃᖅᓯᒪᓗᖓ ᐃᑭᔭᑦᑐᓂ ᐊᒻᒪ ᐃᑭᓴᕋᐃᑦᑐᓂ ᐃᒥᕐᓂ?) 

(ᑭᓱᑐᐃᓐᓇᕐᓄᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.ccohs.ca/oshanswers/prevention/flammable_general.html.  

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

Material Safety Data Sheets (MSDSs) – Creating (ᓱᓇᒃᑯᑖᓄᑦ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔾᔪᑎᒃᓴᑦ ᑎᑎᕋᒃᓯᒪᕕᖓ – ᓴᖅᑮᓂᖅ). ᕕᕗᐊᕆ 16, 2017. 

http://www.ccohs.ca/oshanswers/legisl/msds_prep.html.  

ᑲᓇᑕᒥ ᐱᓕᕆᕝᕕᒃ ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ. 

Global Harmonized System (ᓄᓇᕐᔪᐊᕐᒥ ᐋᖅᑭᒃᓯᒪᔪᖅ ᐱᓕᕆᔾᔪᓯᐅᔪᑦ [GHS]). 

ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.ccohs.ca/oshanswers/chemicals/ghs.html  

ᐱᓕᕆᕝᕕᑦ ᐋᓐᓂᐊᓂᑦ ᐊᐅᓚᑦᑎᓂᕐᒧᑦ ᐊᒻᒪ ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ. ᑲᓇᑕᒥ ᐱᓕᕆᕝᕕᒃ 

ᐃᖅᑲᓇᐃᔭᕐᕕᖕᒥᑦ ᐊᑦᑕᓇᔾᔭᐃᖅᓯᒪᓂᕐᒧᑦ ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ. Carbon Monoxide 

Hazards from Small Gasoline Powered Engines (ᐳᔪᕐᓗᒃ ᑎᐱᖃᙱᑦᑐᖅ ᐊᑦᑕᕆᔭᐅᔪᑦ ᒥᑭᔪᓂ 

ᒑᓴᓖᒨᖅᑐᓄᑦ ᐊᐅᓚᐅᑎᓕᕋᓛᓄᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.cdc.gov/niosh/topics/co/.  

ᓴᓇᕕᖁᑎᒋᔭᐅᔪᓂ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ. Carbon Monoxide in the Workplace 

(ᐳᔪᕐᓗᒃ ᑎᐱᖃᙱᑦᑐᖅ ᐃᖅᑲᓇᐃᔭᕐᕕᖕᒥ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017.  

http://www.wsps.ca/Information-Resources/Articles/Carbon-monoxide-protect-against-this-
deadly-hazard.aspx  

ᓴᓇᕕᖁᑎᒋᔭᐅᔪᓂ ᐱᕐᕈᓗᐊᕿᑦᑕᐃᓕᒪᓂᕐᒧᑦ ᑲᑐᔾᔨᖃᑎᒌᑦ. WHMIS Training Requirements 

(ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ ᐃᓕᓐᓂᐊᖅᓯᒪᓂᕐᒧᑦ 

ᐱᔭᕆᐊᖃᖅᑐᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017.  

http://www.wsps.ca/Information-Resources/Topics/WHMIS-2015.aspx  

http://www.ccohs.ca/oshanswers/diseases/washing_hands.html
http://www.fireextinguishertraining.com/
https://yukon.ca/en/guidelines-industrial-activity-bear-country
http://www.ccohs.ca/oshanswers/prevention/comp_gas.html
http://www.ccohs.ca/oshanswers/prevention/flammable_general.html
http://www.ccohs.ca/oshanswers/legisl/msds_prep.html
http://www.ccohs.ca/oshanswers/chemicals/ghs.html
http://www.cdc.gov/niosh/topics/co/
http://www.wsps.ca/Information-Resources/Articles/Carbon-monoxide-protect-against-this-deadly-hazard.aspx
http://www.wsps.ca/Information-Resources/Articles/Carbon-monoxide-protect-against-this-deadly-hazard.aspx
http://www.wsps.ca/Information-Resources/Topics/WHMIS-2015.aspx

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᐋᓐᑎᐅᕆᐆᒥ ᒥᓂᔅᑕᕆᔭᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ. Workplace Hazardous Materials 

Information System (WHMIS): A Guide to the Legislation (ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ 

ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ: ᒪᓕᒋᐊᓕᒃ ᒪᓕᒐᕐᒧᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 

16, 2017. http://www.labour.gov.on.ca/english/hs/pubs/whmis/index.php.  

ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, Dangerous Goods Training (ᐅᓗᕆᐊᓇᖅᑐᓂ ᓱᓇᒃᑯᑖᓂ 

ᐃᓕᓐᓂᐊᕐᓂᖅ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.tc.gc.ca/eng/tdg/training-menu-266.htm  

WorkSafeNB (ᐊᑦᑕᓇᙱᑦᑐᒥ ᐱᓕᕆᓂᕐᒧᑦ ᓂᐅ ᐳᕋᓐᓱᐃᒃ). WHMIS Workplace Hazardous 

Materials Information System (WHMIS ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᒥᑦ). ᐊᑐᐃᓐᓇᕈᖅᑎᑕᐅᓂᖓ ᕕᕗᐊᕆ 16, 2017. 

http://www.worksafenb.ca/docs/WHMIS_e.pdf  

 

 

 

 

 

 

  

http://www.labour.gov.on.ca/english/hs/pubs/whmis/index.php
http://www.tc.gc.ca/eng/tdg/training-menu-266.htm
http://www.worksafenb.ca/docs/WHMIS_e.pdf


 

 

 
 

48  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᐃᓚᓕᐅᔾᔭᐅᓯᒪᔪᖅ A – ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ  

ᐅᔭᕋᖕᓂᐊᕐᕕᖕᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒋᐊᓖᑦ − ᓄᓇᑦᓯᐊᕐᒥ ᐊᒻᒪ 

ᓄᓇᕗᒻᒥ 

 

 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ 1 ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

ᑖᒃᑯᐊ ᑎᒥᒥ ᐊᔾᔭᖅᓯᔾᔪᑎ ᐊᒻᒪ ᕿᐱᓂᑦ, ᑖᒃᑯᐊ ᐱᖁᑏᑦ ᐴᖅᓯᒪᔪᒦᓐᓂᐊᖅᑐᑦ ᐊᔾᔭᖅᑕᐅᓴᕋᐃᒍᓐᓇᕐᓗᓂ 

ᐃᓂᒋᔭᐅᔪᒧᑦ ᐋᓐᓂᐊᕐᕕᐅᔪᒧᑦ. 

 1 ᒫᓐᓇᐅᔪᖅ ᑎᑎᕋᖅᓯᒪᔪᑦ ᒪᓕᒐᐃᑦ ᐅᖃᓕᒫᒐᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ: ᐊᑦᑕᓇᔾᔭᐃᖅᓯᒪᓂᕐᒥ     

               ᐱᓕᒻᒪᒃᓴᐃᓯᒪᓂᖅ 

 5 ᐃᔅᓴᔭᙱᑦᑐᑦ ᐊᒡᒑᒃ 

 200 ᓂᐱᐅᑎᓖᑦ ᒪᑦᑐᓰᑦ ᐊᔾᔨᒌᙱᑦᑐᓂ ᐊᖏᓂᓖᑦ 

 1 ᖁᐱᕐᕈᐃᔭᖅᓯᒪᔪᖅ ᒪᑦᑐᓯᖅ ᑭᑉᐹᕆᒃᑐᖅ, 10.2 cm 

 4 ᒪᑦᑐᓰᑦ ᑭᑉᐹᕆᒃᑐᑦ, 20.32 cm 

 1 ᐴᖅᓯᒪᔪᑦ 12 ᖁᐱᕐᕈᐃᔭᖅᓯᒪᔪᑦ ᐆᒃᑐᒧᑦ ᒪᑦᑐᑎᒃᓴᑦ 

 6 ᖁᐱᕐᕈᐃᔭᖅᓯᒪᔪᑦ ᖃᓪᓗᓈᖅᑕᕋᓛᑦ ᐃᔨᖕᒧ ᒪᑦᑐᑎᑦ 

 1 ᐴᖅᓯᒪᔪᑦ ᐃᒧᓯᒪᔪᑦ ᒪᑦᑐᓰᑦ, 2.54 cm 

 3 ᐄᙳᐊᑦ ᒪᑦᑐᓰᑦ 

 12 ᐊᖏᔫᑏᑦ ᖃᕿᖅᑯᐊᑦ 

 1 ᐊᐅᒃᑕᔫᒃ ᐃᔨᖕᒧ ᓴᐳᔾᔨᔾᔪᑎ 

 1 ᐴᖅᓯᒪᔪᑦ ᐃᓯᕕᑦᑕᖅᑐᑦ ᓴᕕᕋᔭᑦ ᐊᐅᓚᔾᔭᔾᔭᐃᒃᑯᑎᑦ 

 1 ᐊᒡᓕᕉᔮᒃ 

 1 ᑎᒥᒥ ᐊᔾᔭᖅᓯᔾᔪᑎ 

 1 ᐃᓱᐊᖅᓴᕈᑏᑦ ᐅᓂᒃᑳᓂᕐᒧᑦ ᑎᑎᕋᕐᕕᒃ 

 2 ᐊᓂᖅᓵᖅᑎᑦᑎᔾᔪᑎ ᐊᐅᒃᑕᔫᖅ ᒪᑐᐊᑦ 

 6 ᖁᐱᕐᕈᐃᔭᖅᓯᒪᔪᑦ ᒪᑦᑐᓰᑦ, 10.2 cm 

 5 ᒪᑦᑐᓰᑦ ᑭᑉᐹᕆᒃᑐᑦ, 15.24 cm 

 5 ᖁᐱᕐᕈᐃᔭᖅᓯᒪᔪᑦ ᑭᑉᐹᕆᒃᑐᑦ ᒪᑦᑐᓰᑦ, 91.4 cm 

 1 ᑕᓯᔪᐊᔪᒃ ᒪᑦᑐᓯᖅ, 7.5 cm x 15 cm 

 10 ᐃᒧᓯᒪᔪᑦ ᒪᑦᑐᓰᑦ, 5.1 cm x 5.5 m 

 1 ᐃᒧᓯᒪᔪᖅ ᓂᐱᑦᑕᔫᖅ, 2.5 cm x 2.3 m 

 3 ᑕᓯᑦᑕᖅᑐᑦ ᒪᑦᑐᓰᑦ, 7.6 cm ᑕᑭᓂᓖᑦ 

 2 ᑭᑉᐹᕆᒃᑐᑦ 6 ᐅᕕᓂᕐᒥ ᓴᓗᒻᒪᖅᓴᐅᑎ ᐊᓪᓚᕈᑎᕋᓛᑦ 

 12 ᖁᐱᕐᕈᐃᔭᖅᓯᒪᔪᑦ ᒪᑦᑐᑎᑦ, 5.08 cm 

 1 ᑯᑭᖕᓄ ᐃᓪᓚᐃᕈᑎ 

 1 ᖀᖏᔭᐅᑎ 

 3 ᕿᐲᑦ 

 

8.40. ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᖁᑏᑦ ᑎᑭᐅᒪᓂᐊᖅᑐᑦ ᐱᓕᕆᓂᐊᕐᓗᓂ ᒪᓕᒃᑕᒃᓴᓂᑦ 1, 2 

ᐊᒻᒪ 3 ᑭᓯᐊᓂ ᑖᒃᑯᐊ ᒪᓕᒃᑕᐅᔭᕆᐊᓖᑦ ᐊᓯᐊᒍᖔᖅ ᓇᓗᓇᐃᖅᓯᒪᑉᐸᑕ ᐊᖓᔪᖅᑳᖅ 

ᖃᐅᔨᓴᖅᑎ ᑎᓕᓯᑉᐸ ᐊᓯᐊᒍᖔᖅ. 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 

 

 

 

 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ 2 ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

ᖄᒃᑲᓐᓂᐊᒍᑦ ᐱᖁᑎᓂ ᐱᓯᒪᔭᐅᔭᕆᐊᓕᖕᓂ ᐊᑖᒍᑦ ᐱᓕᕆᓂᐊᕐᓗᓂ ᒪᓕᒃᓴᒃᓴᖅ 1, ᑖᒃᑯᐊ ᐱᖁᑏᑦ 

ᑕᐃᑲᓃᑎᑕᐅᓂᐊᖅᑐᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᓂᒃᓴᒥ ᓇᓗᓇᐃᔭᖅᓯᒪᔪᓂ ᐃᓚᖓ 8.48-ᒥ. 

 3 ᐃᓚᐅᕈᑎᒃᓴᓄᑦ ᓂᒡᓕᓇᖅᑐᑦ ᐃᓕᓯᒪᔾᔪᑏᑦ 

 5 ᐴᖅᓯᒪᔪᑦ ᐅᕕᓂᕐᒧᑦ ᒪᑐᓯᔾᔪᑏᑦ, 0.6 cm x 7.5 cm 

 48 ᖃᓪᓗᓈᖅᑕᕋᓛᑦ ᒪᑦᑐᑎᑦ, 7.62 cm  

 2 ᐃᒧᓯᒪᔫᒃ ᓂᐱᑦᑕᔫᖅ, 2.5 cm x 2.3 m  

 6 ᑕᓯᑦᑕᖅᑐᑦ ᒪᑦᑐᓰᑦ, 7.6 cm ᑕᑭᓂᓖᑦ 

 1 ᐅᕕᓂᕐᒥ ᓴᓗᒻᒪᖅᓴᐅᑎ ᐅᐊᓴᐅᑎ, 50 mL 

 1 ᐊᓕᒍᖅ ᐃᔨᖕᒧ ᒥᓯᒃᓯᕈᑎ 

 2 ᐊᐅᒃᑕᔫᒃ ᐃᔨᖕᒧ ᓴᐳᔾᔨᔾᔪᑎᑦ 

 1 ᐊᒥᑦᑑᒃ ᓱᕐᓗᓂ ᒪᑐᐃᖅᓯᔾᔪᑎᑦ 

 2 ᐴᖅᓯᒪᔪᑦ ᐃᓯᕕᑦᑕᖅᑐᑦ ᓴᕕᕋᔭᑦ ᐊᐅᓚᔾᔭᔾᔭᐃᒃᑯᑎᑦ 

 1 ᒥᑭᑦᑐᖅ ᑕᖅᑐᒧ ᐃᓕᓯᓯᒪᔾᔪᑎ 

 1 ᖁᖓᓯᕐᒧᑦ ᐊᐅᓚᔾᔭᔾᔭᐃᒃᑯᑎ 

 1 ᓵᑦᑐᐱᐊᖅ ᕿᒥᕐᓗᒃᓯᐅᑎ ᐊᒡᒐᓄ ᑎᒍᓯᔾᔪᑎᖃᕐᓗᓂ (2 ᐊᑐᓂ ᓇᓕᒧᒌᓪᓗᑎ), 44 cm x 1.8 m x 2 cm 

 7 ᓴᙱᔪᑦ ᓂᐱᑦᑕᖅᑐᑦ ᐊᑦᑐᖏᖅᓯᓂᕐᒧᑦ ᐋᓐᓂᖅᓯᒪᔪᒥ ᐃᓄᖕᒥ, 5 cm x 1.8 m 

 2 ᐃᓗᓕᓕ ᐊᐅᓚᔾᔭᔾᔭᐃᒃᑯᑎᓂ ᒪᑯᓂᖓᓗ: 

 2 ᐊᐅᓚᔾᔭᔾᔭᐃᒃᑯᑎᑦ, 1 cm x 10 cm x 1 m ᕿᔪᖕᒨᖓᔪᖅ ᐊᒻᒪ 2.5 cm ᒪᑦᑐᑎ 

 1 ᐊᐅᓚᔾᔭᔾᔭᐃᒃᑯᑎ, 1 cm x 10 cm x 1.5 m ᕿᔪᖕᒨᖓᔪᖅ ᐊᒻᒪ 2.5 cm ᒪᑦᑐᑎ 

 1 ᓅᒐᒃᓴᐅᔪᖅ ᐊᓂᕐᓂᖃᖅᑎᑦᑎᔾᔪᑎ ᐊᑐᖅᑕᐅᔭᕆᐊᓕᒃ (ᐃᓛᒃᑰᖓᔪᓐᓇᖅᑐᖅ ᐊᓯᖏᓐᓂ ᐱᖁᑎᓂ) 

 1 ᐃᒃᐱᐊᕐᔪᓕᒃ ᒪᑐᐊᖅ ᐊᑕᐅᓯᕐᒥ ᓯᒥᒃᑕᐅᑎᓕᒃ (ᐃᓚᓕᐅᑎᓯᒪᑐᐃᓐᓇᕆᐊᓕᒃ ᓅᒐᒃᓴᐅᔪᒥ 

ᐊᓂᕐᓂᖃᖅᑎᑦᑎᔾᔪᑎᒥ) 

 1 ᐊᓂᖅᑎᕆᔾᔪᑎ ᐊᑐᖅᑕᐅᔭᕆᐊᓕᒃ (ᐃᓚᓕᐅᑎᓯᒪᑐᐃᓐᓇᕆᐊᓕᒃ ᓅᒐᒃᓴᐅᔪᒥ ᐊᓂᕐᓂᖃᖅᑎᑦᑎᔾᔪᑎᒥ) 

 1 ᐊᒡᒐᖕᓄ ᐊᐅᓚᑕᐅᓲᖅ ᐃᒻᒥᓂ ᐳᕕᓲᖅ ᑮᓇᕐᒧᑦ ᒪᑐᐊᖅ ᐊᓂᕐᓂᖃᐅᑎᒨᖓᔪᓐᓇᖅᑐᖅ 

(ᐃᓚᓕᐅᑎᓯᒪᑐᐃᓐᓇᕆᐊᓕᒃ ᓅᒐᒃᓴᐅᔪᒥ ᐊᓂᕐᓂᖃᖅᑎᑦᑎᔾᔪᑎᒥ) 

 1 ᐃᒡᓕᖅ 

 1 ᐃᒡᓕᕐᒥ ᖁᐃᕕᒃ 

 6 ᖁᐱᕐᕈᐃᔭᖅᓯᒪᔪᑦ ᒪᑦᑐᑎᑦ, 7.6 cm 

 6 ᒪᑦᑐᓰᑦ ᑭᑉᐹᕆᒃᑐᑦ, 5.08 cm 

 6 ᖁᐱᕐᕈᐃᔭᖅᓯᒪᔪᖅ ᒪᑦᑐᓯᖅ ᑭᑉᐹᕆᒃᑐᖅ, 7.6 cm 

 6 ᓈᖕᒧ ᒪᑦᑐᑎᑦ, 30.48 cm 

 2 ᐃᔅᓴᔭᙱᑦᑐᑦ ᒪᑦᑐᓰᑦ, 7.62 cm 

 1 ᐃᔨᖕᒧ ᐃᕐᕈᖅᑑᑎ, 50 mL 

 1 ᐊᓕᒍᖅ ᐃᔨᖕᒧ ᐅᐊᓴᕐᕕᒃ ᐃᕐᖑᓯᖅ 

 12 ᐅᖃᕐᒧᑦ ᕿᔪᐊᕐᔪᐃᑦ 

 1 ᐆᔾᔪᐊᖅᑐᒧᑦ ᐊᑐᖅᑕᐅᓲᑦ 
 

 

8.48. ᐊᑯᓂᐅᓂᖓ ᓄᓇᒃᑯᑦ ᐅᓯᑲᖅᑕᖅᑕᐅᓂᖓ ᐃᓅᑉ ᐅᔭᕋᖕᓂᐊᕐᕕᖕᒥ ᖃᓂᓛᒧᑦ ᐋᓐᓂᐊᕕᖕᒧᑦ 20 

ᒥᓂᑦ ᐅᖓᑖᓅᖓᑉᐸ, ᓇᖕᒥᓂᖃᖅᑐᖅ ᐃᒪᐃᓕᐅᕐᓂᐊᖅᑐᖅ 

(a) ᐊᑐᐃᓐᓇᐅᑎᑦᑎᓗᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᓂᒃᓴᒥ ᐊᑐᐃᓐᓇᖃᕐᓗᓂ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᖁᑎᓂ ᐊᒻᒪ ᓱᓇᒃᑯᑖᓂ ᑎᑭᐅᒪᑦᑎᐊᖅᑐᒥ ᒪᓕᒋᐊᓕᖕᓂ ᐱᓕᕆᓂᐊᕐᓗᓂ 

ᒪᓕᒃᑕᒃᓴᓂᑦ 2; ᐊᒻᒪ 

(b) ᑭᑭᑕᐅᖏᓪᓗᓂ ᑎᑎᕋᖅᓯᒪᔪᖅ 8.43(a), ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐃᓂᒃᓴᖓ ᑲᒪᒋᔭᐅᓗᓂ 

ᐃᓄᖕᒧᑦ ᐱᓯᒪᑦᑎᔪᒥ St. John Ambulance ᖁᑦᑎᓂᖅᓴᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ, 

ᖁᑦᑎᖕᓂᓕᖕᒥ 2 ᐸᐃᑉᐹᒥ ᐅᕝᕙᓘᓐᓃᑦ ᓇᓕᒧᒃᑐᒥ ᐅᕝᕙᓘᓐᓃᑦ ᖁᑦᑎᓂᖅᓴᒥ ᐊᔪᙱᓐᓂᖃᕐᓗᓂ 

ᐅᕝᕙᓘᓐᓃᑦ ᐸᐃᑉᐹᖃᕐᓗᓂ. R-008-2003, ᐃᓚᖓ 83. 
 



 

 

 
 

50  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 

 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ 3 ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

ᖄᒃᑲᓐᓂᐊᒍᑦ ᐱᖁᑎᒋᔭᐅᔭᕆᐊᓕᖕᓂ ᐊᑖᓂ ᐱᓕᕆᓂᐊᕐᓗᓂ ᒪᓕᒃᑕᒃᓴᖅ 1, ᐱᔾᔪᑕᐅᔪᓂ ᐃᓚᖓᓂ 8.50, ᑖᒃᑯᐊ 

ᐱᖁᑏᑦ ᐴᖅᓯᒪᔪᒦᓐᓂᐊᖅᑐᑦ ᐊᑐᐃᓐᓇᐅᓗᑎ ᐊᔾᔭᖅᑕᐅᓴᕋᐃᒍᓐᓇᕐᓗᓂ ᐃᓂᒋᔭᐅᔪᒧᑦ ᐋᓐᓂᐊᕐᕕᐅᔪᒧᑦ. 

 

 1 ᖁᖓᓯᕐᒧᑦ ᐊᐅᓚᔾᔭᔾᔭᐃᒃᑯᑎ 

 1 ᐃᓗᓕᓕ ᐊᐅᓚᔾᔭᔾᔭᐃᒃᑯᑐᓂ ᒪᑯᓂᖓᓗ: 

 2 ᐊᐅᓚᔾᔭᔾᔭᐃᒃᑯᑎᑦ, 1 cm x 10 cm x 1 m ᕿᔪᖕᒨᖓᔪᖅ ᐊᒻᒪ 2.5 cm ᒪᑦᑐᑎ 

 1 ᐊᐅᓚᔾᔭᔾᔭᐃᒃᑯᑎ, 1 cm x 10 cm x 1.5 m ᕿᔪᖕᒨᖓᔪᖅ ᐊᒻᒪ 2.5 cm ᒪᑦᑐᑎ 

 1 ᓅᒐᒃᓴᐅᔪᖅ ᐊᓂᕐᓂᖃᖅᑎᑦᑎᔾᔪᑎ ᐊᑐᖅᑕᐅᔭᕆᐊᓕᒃ (ᐃᓛᒃᑰᖓᔪᓐᓇᖅᑐᖅ ᐊᓯᖏᓐᓂ ᐱᖁᑎᓂ) 

 1 ᐊᓂᖅᑎᕆᔾᔪᑎ ᐊᑐᖅᑕᐅᔭᕆᐊᓕᒃ (ᐃᓚᓕᐅᑎᓯᒪᑐᐃᓐᓇᕆᐊᓕᒃ ᓅᒐᒃᓴᐅᔪᒥ ᐊᓂᕐᓂᖃᖅᑎᑦᑎᔾᔪᑎᒥ) 

 1 ᐊᒡᒐᖕᓄ ᐊᐅᓚᑕᐅᓲᖅ ᐃᒻᒥᓂ ᐳᕕᓲᖅ ᑮᓇᕐᒧᑦ ᒪᑐᐊᖅ ᐊᓂᕐᓂᖃᐅᑎᒨᖓᔪᓐᓇᖅᑐᖅ 

(ᐃᓚᓕᐅᑎᓯᒪᑐᐃᓐᓇᕆᐊᓕᒃ ᓅᒐᒃᓴᐅᔪᒥ ᐊᓂᕐᓂᖃᖅᑎᑦᑎᔾᔪᑎᒥ) 

 1 ᐃᓱᐊᖅᓴᕈᑏᑦ ᐅᓂᒃᑳᓂᕐᒧᑦ ᑎᑎᕋᕐᕕᒃ 

8.50. ᐊᖁᓂᐅᑎᒋᓂᖓ ᓄᓇᒃᑯᑦ ᐅᓯᑲᖅᑕᖅᑕᐅᓂᖓ ᐃᓅᑉ ᐅᔭᕋᖕᓂᐊᕐᕕᖕᒥ ᖃᓂᓛᒧᑦ ᐋᓐᓂᐊᕕᖕᒧᑦ 20 

ᒥᓂᑎᐅᑉᐸ ᐅᖓᑖᓄᓘᓐᓃᑦ, ᓇᖕᒥᓂᖃᖅᑎᐅᔪᖅ ᐊᑐᐃᓐᓇᐅᑎᑦᑎᓂᐊᖅᑐᖅ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐃᓂᒋᔭᐅᔪᒥᑦ ᐃᓚᓕᐅᑎᓯᒪᓗᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᖁᑎᓂ ᐊᒻᒪ ᓱᓇᒃᑯᑖᓂ ᑎᑭᐅᒪᑦᑎᐊᖅᑐᒥ 

ᒪᓕᒋᐊᓕᖕᓂ ᐱᓕᕆᓂᐊᕐᓗᓂ ᒪᓕᒃᑕᒃᓴᓂᑦ 3. 



 

 

 
 

51  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

ᐃᖅᑲᓇᐃᔭᕐᕕᖕᒥᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᒪᓕᒐᑦ − ᓄᓇᑦᓯᐊᕐᒥ 

ᐊᒻᒪ ᓄᓇᕗᒻᒥ 

 

 

 

 
 

 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ G ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

ᐊᑦᑎᖕᓂᖅᐹᒃᑯᑦ: ᐊᑐᓂ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐴᖃᕆᐊᓖᑦ ᐃᓗᓕᖃᕐᓗᓂ 

ᓱᓇᒃᑯᑖᓂᑦ ᑕᐃᑲᓂ ᓇᓗᓇᐃᔭᖅᓯᒪᔪᓂ ᐱᓕᕆᓂᐊᕐᓗᓂ ᒪᓕᒃᑕᒃᓴᖅ H, ᒪᓕᒐᐃᑦ ᐅᖃᓕᒫᒐᓂᑦ, ᑎᑎᕋᕐᕕᖕᒥ, 

ᐊᒻᒪ ᑐᐊᕕᕐᓇᖅᑐᓕᕆᓂᕐᒧᑦ ᑐᑭᓯᒋᐊᕈᑎᓂ. ᖄᒃᑲᓐᓂᐊᒍᑦ ᐊᓯᖏᑦ ᐱᓯᒪᔭᐅᔭᕆᐊᓖᑦ ᐊᑖᓂ ᓇᓗᓇᐃᔭᖅᓯᒪᔪᑦ.  

 1-4 ᓴᓇᔩᑦ; ᐃᖅᑲᓇᐃᔭᕐᕕᖕᒥ ᐃᓂᒋᔭᖓ ᒪᑐᔭᐅᓗᓂ: ᐊᑦᑎᖕᓂᖅᐹᒃᑯᑦ 

 5-9 ᓴᓇᔩᑦ; ᐃᖅᑲᓇᐃᔭᕐᕕᖕᒥ ᐃᓂᒋᔭᖓ ᒪᑐᔭᐅᓗᓂ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ 

 10-99 ᓴᓇᔩᑦ; ᐃᖅᑲᓇᐃᔭᕐᕕᖕᒥ ᐃᓂᒋᔭᖓ ᒪᑐᔭᐅᓗᓂ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ  

 100+ ᓴᓇᔩᑦ; ᐃᖅᑲᓇᐃᔭᕐᕕᖕᒥ ᐃᓂᒋᔭᖓ ᒪᑐᔭᐅᓗᓂ: ᐊᑦᑎᖕᓂᖅᐹᒃᑯᑦ, ᒪᕐᕉᖕᓂᒡᓗ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐱᓕᕆᔨᓂ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ  

 1 ᓴᓇᔨ; ᐅᖓᓯᒃᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ: ᐊᑦᑎᖕᓂᖅᐹᒃᑯᑦ 

 2-4 ᓴᓇᔩᑦ; ᐅᖓᓯᒃᑐᒥ ᐃᓂᒋᔭᖓᓂ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ 

ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᕿᐲᑦ, ᐊᔾᔭᖅᓯᔾᔪᑎ 

ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 5-40 ᓴᓇᔩᑦ; ᐅᖓᓯᒃᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ; ᕿᐲᑦ, ᐊᔾᔭᖅᓯᔾᔪᑎ ᐊᒻᒪ 

ᐊᐅᓚᔾᔭᔾᔭᐃᒃᑯᑎᑦ 

 41-99 ᓴᓇᔩᑦ; ᐅᖓᓯᒃᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 2-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; 

ᐊᑕᐅᓯᕐᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑏᑦ ᐊᓯᖏᓐᓄ 

ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᕿᐲᑦ, ᐊᔾᔭᖅᓯᔾᔪᑎ ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 100+ ᓴᓇᔩᑦ; ᐅᖓᓯᒃᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ: ᐊᑦᑎᖕᓂᖅᐹᒃᑯᑦ, ᐊᒻᒪᓗ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ 

ᐃᒡᓗᕈᓯᕐᒥ; ᐊᑕᐅᓯᕐᒥ ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᔪᓕᕆᔨᒥ ᐊᒻᒪ ᐊᑕᐅᓯᕐᒥ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 2-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; 

ᒪᕐᕉᖕᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᑎ ᐊᒻᒪ ᐱᖁᑏᑦ ᐊᓯᖏᓐᓄ 

ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᕿᐲᑦ, ᐊᔾᔭᖅᓯᔾᔪᑎ ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 1 ᓴᓇᔨ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ 

 2-4 ᓴᓇᔩᑦ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; 

ᕿᐲᑦ, ᐊᔾᔭᖅᓯᔾᔪᑎ ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 

58. (1) ᐃᖅᑲᓇᐃᔭᖅᑎᖁᑎᓕᒃ ᐊᑐᐃᓐᓇᐅᑎᑦᑎᓂᐊᖅᑐᖅ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᓂ ᐊᒻᒪ 

ᐱᖁᑎᓂ ᑕᐃᑲᓂ ᓇᐃᓈᖅᓯᒪᔪᓂ ᐱᓕᕆᓂᐊᕐᓗᓂ ᒪᓕᒃᑕᒃᓴᖅ G ᑖᒃᑯᓄᖓ 

(a) ᐅᖓᓯᖕᓂᖓ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᖃᓂᓛᒧᑦ ᐋᓐᓂᐊᕕᖕᒧᑦ; ᐊᒻᒪ 

(b) ᓴᓇᔩᑦ ᖃᔅᓯᐅᓂᖏᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᖃᖓᑐᐃᓐᓇᒃᑯᑦ ᐊᑕᐅᑦᑎᒃᑯᑦ. 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 5-20 ᓴᓇᔩᑦ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ 

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ; ᕿᐲᑦ, ᐊᔾᔭᖅᓯᔾᔪᑎ 

ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 21-40 ᓴᓇᔩᑦ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ 

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 2-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ 

ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᐊᑕᐅᓯᕐᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 1-ᒥ 

ᐊᔪᙱᓐᓂᖃᕐᓗᓂ ᐊᒻᒪ ᐱᖁᑏᑦ ᐊᓯᖏᓐᓄ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᕿᐲᑦ, ᐊᔾᔭᖅᓯᔾᔪᑎ ᐊᒻᒪ 

ᐊᐅᓚᔾᔭᔾᔭᐃᒃᑯᑎᑦ 

 41-99 ᓴᓇᔩᑦ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ 

ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᔪᓕᕆᔨᒥ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᐊᑕᐅᓯᕐᒥ 

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ  

2-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᐊᑕᐅᓯᕐᒥ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ ᐱᓕᕆᖦᒥ ᖁᑦᑎᖕᓂᖃᕐᓗᓂ 1-ᒥ ᐊᔪᙱᓐᓂᖃᕐᓗᓂ ᐊᓯᖏᓐᓄ ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; 

ᕿᐲᑦ, ᐊᔾᔭᖅᓯᔾᔪᑎ ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

 100 ᐅᖓᑖᓄᑦ ᓴᓇᔩᑦ; ᐅᐸᒃᑕᐅᓴᕋᐃᓐᓇᖏᑦᑐᖅ ᐃᖅᑲᓇᐃᔭᕐᕕᖕᒥ ᐃᓂᒋᔭᖓ: ᐊᑦᑎᖕᓂᖅᐹᒃᑯᑦ, ᐊᑕᐅᓯᕐᒥᓪᓗ 

ᑐᐊᕕᕐᓇᖅᑐᓕᕆᓂᕐᒧᑦ ᐋᓐᓂᐊᖃᖅᑕᐃᓕᒪᑎᑦᑎᔪᓕᕆᔨᒥᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᐊᑕᐅᓯᕐᒥ 

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 2-ᒥ ᐊᔪᙱᓐᓂᖃᕐᓗᓂ ᐊᒻᒪ ᐱᖁᑎᓂ 

ᐅᓗᕆᐊᓇᖅᑐᒻᒪᕆᖕᒥ ᐱᓕᕆᓂᕐᒧᑦ; ᒪᕐᕉᖕᓂ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᒥ ᖁᑦᑎᖕᓂᓕᖕᒥ 2-ᒥ 

ᐊᔪᙱᓐᓂᖃᕐᓗᑎ ᐊᒻᒪ ᐱᖁᑏᑦ ᐊᓯᖏᓐᓄ ᐅᓗᕆᐊᓇᖅᑐᒻᒪᕆᖕᒥ; ᒪᕐᕉᒃ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔩᑦ 

ᖁᑦᑎᖕᓂᓕᖕᒥ 1-ᒥ ᐊᔪᙱᓐᓂᖃᕐᓗᑎ ᐱᓕᕆᓂᕐᒧᑦ ᐊᒻᒪ ᐱᖁᑎᓂ ᐅᓗᕆᐊᓇᓗᐊᙱᑦᑐᒥ ᐱᓕᕆᓂᕐᒧᑦ; ᕿᐲᑦ, 

ᐊᔾᔭᖅᓯᔾᔪᑎ ᐊᒻᒪ ᐊᐅᓚᔾᔭᔾᔭᐃᒃᑯᑎᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 

 

 

 

 

 

 

 
 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ H ᐃᓗᓕᒋᔭᕆᐊᖃᖅᑕᖏᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐴᖅᓯᒪᔪᑦ ᐱᓕᕆᐊᖑᔪᓄᑦ 

ᑎᑎᖅᑕᐅᕙᓪᓕᐊᓂᐅᔪᑦ: 

ᖃᔅᓯᐅᓂᖏᑦ ᐅᕝᕙᓘᓐᓃᑦ ᐊᖏᓂᖏᑦ ᑖᒃᑯᐊ ᓱᓇᒃᑯᑖᑦ ᐊᒻᒪ ᐱᖁᑏ ᓈᒻᒪ'ᓗᑎ ᓂᕆᐅᒋᔭᐅᔪᓄᑦ ᑐᐊᕕᕐᓇᖅᑐᓄᑦ, 

ᐴᖅᓯᒪᓗᑎ ᑎᑎᕋᖅᑕᐅᓯᒪᑦᑎᐊᖅᑐᒥ ᐴᕐᒥ. 

 ᐅᕕᓂᕐᒥ ᓴᓗᒻᒪᖅᓴᐅᑎ, ᐃᑭᒧᑦ ᐃᒥᖅ ᐅᕝᕙᓘᓐᓃᑦ ᐅᕕᓂᕐᒧᑦ ᓴᓗᒻᒪᖅᓴᐅᑎ ᒥᓯᒃᑯᑏᑦ 

 ᒪᑦᑐᓯᖅ – ᐄᙳᐊᖅ, 100 cm ᐱᕆᓯᒪᔪᖅ, ᐊᒻᒪ ᖃᕿᖅᑯᐊᑦ 

 ᒪᑦᑐᓯᖅ − ᐃᒧᓯᒪᔪᖅ, ᐊᔾᔨᒌᙱᑐᑦ ᐊᖏᓂᖏᑦ 

 ᒪᑦᑐᓯᖅ − ᓂᐱᑦᑕᖅᑐᑦ ᐊᒻᒪ ᑎᒥᒧᑦ ᐅᖏᓚᓐᓇᖏᑦᑐᑦ ᓂᐱᑦᑕᔫᖅ 

 ᐃᒋᑦᑐᓐᓇᖅᑐᑦ ᐃᔅᓴᔭᙱᑦᑐᑦ ᐅᕝᕙᓘᓐᓃᑦ ᐊᐅᒃᑕᔫᕐᓚᐅᔮᒃ ᐊᒡᒑᒃ 

 ᒪᑦᑐᑎᒃᓴᖅ – ᖁᐱᕐᕈᐃᔭᖅᓯᒪᔪᖅ ᐊᒻᒪ ᐴᖃᖅᑐᑦ ᖃᓪᓗᓈᖅᑕᕋᓛᑦ ᒪᑦᑐᑎᑦ ᐊᒻᒪ ᑭᑉᐹᕆᒃᑐᑦ, ᐊᖏᓂᖏᑦ 

ᐊᔾᔨᒌᙱᑐᑦ ᐃᓚᒋᓪᓗᓂᐅᒃ ᓈᖕᒧᑦ ᒪᑦᑐᑎ ᐊᖏᓂᖓ 

 ᒪᑦᑐᑎᒃᓴᖅ − ᐃᒻᒥᓂ ᓂᐱᓲᖅ ᐃᒧᓯᒪᔪᖅ, ᐊᔾᔨᒌᙱᑐᑦ ᐊᖏᓂᖏᑦ 

 ᑎᒍᓯᔾᔪᑏᑦ − ᓱᒃᑭᓯᒪᔪᒧᑦ 

 ᒪᑦᑐᑎ ᓴᐳᔾᔨᔾᔪᑎᖃᕐᓗᓂ ᐅᕝᕙᓘᓐᓃᑦ ᓂᐱᐅᓯ ᐃᔨᖕᒧ 

 ᒪᑐᐊᖅ ᐃᒋᑦᑕᖅᑐᒥ ᐊᑕᐅᓯᕐᒨᖓᔪᖅ ᐊᓂᖅᓵᕐᕕᐅᔪᓐᓇᖅᑐᖅ ᓯᒥᑦᑕᐅᑦ 

 ᐊᒡᓕᕉᔮᒃ − ᒪᑦᑐᓯᖅ 

 ᐅᐊᓴᐅᑎ 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ I ᖄᒃᑲᓐᓂᐊᒍᑦ ᓱᓇᒃᑯᑖᑦ ᐊᒻᒪ ᐱᖁᑏᑦ, ᖁᑦᑎᖕᓂᖓ 1 ᐊᔪᙱᓐᓂᖃᕐᓂᕐᒧᑦ 

ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

 ᐴᒃᓴᖅ − ᓂᓚᒃ ᐅᕝᕙᓘᓐᓃᑦ ᓂᒡᓕᓇᖅᑐᖅ ᐃᒪᖅ 

 ᐴᒃᓴᖅ – ᐆᓇᖅᑐᖅ ᐃᒪᖅ ᐅᕝᕙᓘᓐᓃᑦ ᐆᓇᖅᑐᖅ ᐃᓕᔭᐅᓲᖅ 

 ᒪᑦᑐᓯᖅ – ᑕᓯᔪᐊᔪᖅ, 5 cm ᐊᒻᒪ 10 cm ᓯᓕᓐᓂᖏᑦ 

 ᖁᐱᕐᕈᐃᔭᖅᓯᒪᔪᖅ ᐆᑦᑐᒧᑦ ᐃᓕᔭᐅᓲᖅ 

 ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᓱᓇᒃᑯᑖᓂ ᐊᒻᒪ ᐱᖁᑎᓂ ᓇᒻᒪᒃᑐᓂ 

ᐅᓗᕆᐊᓇᕈᑕᐅᔪᓄᑦ ᐊᒻᒪ ᖃᓄᐃᔾᔪᑕᐅᔪᓄᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᒻᒪ ᒪᓕᒃᑎᐊᕐᓗᑎ 

ᐃᓕᓐᓂᐊᖅᓯᒪᓂᐅᔪᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᐅᔪᒧᑦ 

 

ᐱᓕᕆᓂᐊᕐᓗᓂ ᒪᓕᒃᑕᒃᓴᖅ J ᖄᒃᑲᓐᓂᐊᒍᑦ ᓱᓇᒃᑯᑖᑦ ᐊᒻᒪ ᐱᖁᑏᑦ, ᖁᑦᑎᖕᓂᖓ 2 ᐊᔪᙱᓐᓂᖃᕐᓂᕐᒧᑦ 

ᐱᓕᕆᐊᖑᔪᓄᑦ ᑎᑎᖅᑕᐅᕙᓪᓕᐊᓂᐅᔪᑦ: 

 ᐴᒃᓴᖅ – ᐆᓇᖅᑐᖅ ᐃᒪᖅ ᐅᕝᕙᓘᓐᓃᑦ ᐆᓇᖅᑐᖅ ᐃᓕᔭᐅᓲᖅ 

 ᐴᒃᓴᖅ − ᓂᓚᒃ ᐅᕝᕙᓘᓐᓃᑦ ᓂᒡᓕᓇᖅᑐᖅ ᐃᒪᖅ 

 ᐴᒃᓴᖅ ᓯᒥᒃᑕᐅᑎ ᐊᒻᒪ ᒪᑐᐊᖅ ᐊᓂᖅᓵᖅᑎᑦᑎᓂᕐᒧᑦ 

 ᒪᑦᑐᓯᖅ – ᑕᓯᔪᐊᔪᖅ, 5 cm ᐊᒻᒪ 10 cm ᓯᓕᓐᓂᖏᑦ 

 ᑐᐊᕕᕐᓇᖅᑐᒥ ᐊᓂᕐᓂᖃᖅᑎᑦᑎᔪᖅ ᐱᓕᕆᔾᔪᓯᐅᔪᖅ 

 ᐊᐅᑉ ᓯᖒᕐᓂᖓᓄᑦ ᖃᐅᔨᓴᐅᑎ 

58 (4) ᑭᑭᑦᑎᖏᓪᓗᓂ ᓇᓕᐊᓐᓂᑐᐃᓐᓇᖅ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᔅᓱᒪ ᐃᓚᖓᓂ, 

ᐃᖅᑲᓇᐃᔭᖅᑎᖁᑎᓕᒃ ᐊᑐᐃᓐᓇᐅᑎᑦᑎᑉᐸ ᑐᔪᕐᒥᕕᖕᒥ ᓴᓇᔨᓄᑦ ᑕᐃᑲᓂ ᐅᕝᕙᓘᓐᓃᑦ ᐅᖓᓯᒃᑐᒥ 

ᐅᐸᒃᑕᐅᓴᕋᐃᓐᓇᖏᑦᑐᒥ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᐃᖅᑲᓇᐃᔭᖅᑎᖁᑎᓕᒃ ᐊᑐᐃᓐᓇᐅᑎᑦᑎᓂᐊᖅᑐᖅ 

ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᓂ, ᓱᓇᒃᑯᑖᓂ, ᐱᖁᑎᓂ ᐊᒻᒪ ᐃᓂᒃᓴᒥ ᑕᐃᑲᓂ ᓇᓗᓇᐃᔭᖅᓯᒪᔪᓂ 

ᐱᓕᕆᓂᐊᕐᓗᓂ ᒪᓕᒃᑕᒃᓴᑦ G, H, I ᐊᒻᒪ J ᑐᙵᕕᒋᓗᒋᑦ ᓴᓇᔩᑦ ᖃᔅᓯᐅᓂᖏᑦ ᑕᐃᑲᓂ 

ᖃᓂᒋᔭᖓᓂᒡᓘᓐᓃᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ, ᓴᓇᔩᑦ ᐊᑕᐅᑦᑎᒃᑯᑦ ᐅᕝᕙᓘᓐᓃᑦ ᐊᑕᐅᑦᑎᒃᑰᖏᑦᑐᖅ 

ᐃᖅᑲᓇᐃᔭᒐᓗᐊᖅᐸᑕ. 

 



 

 

 
 

54  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 ᖁᐱᕐᕈᐃᔭᖅᓯᒪᔪᖅ ᐆᑦᑐᒧᑦ ᐃᓕᔭᐅᓲᖅ 

 ᐆᒻᒪᑎᒧᑦ ᑐᓵᔾᔪᑎ ᓯᕙᓂᐅᑎᖃᕐᓗᓂ 

 ᑎᒥᐅᑉ ᐆᓇᕐᓂᖓᓂ ᖃᐅᔨᓴᐅᑎ 

 ᕿᒥᕐᓗᖕᒧ ᐋᓐᓂᖅᑐᖃᑐᐃᓐᓇᕆᐊᖃᕐᓂᖓᓂ, ᓇᐃᑦᑐᑦ ᐊᒻᒪ ᑕᑭᔪᑦ ᕿᒥᕐᓗᖕᒧᑦ ᓵᑦᑐᐱᐊᑦ ᓈᒻᒪᒃᑐᓂ 

ᐊᑦᑐᖏᐅᑎᖃᕐᓗᑎ ᐊᒻᒪ ᐊᑯᓐᓂᖅᓱᖅᑐᓂ ᐊᒻᒪ ᐊᖏᔪᓂ ᖁᖓᓯᖅᓯᐅᑎᓂ 

 ᖃᓄᐃᑦᑐᑐᐃᓐᓇᐃᑦ ᐊᓯᖏᑦ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᓱᓇᒃᑯᑖᓂ ᐊᒻᒪ ᐱᖁᑎᓂ ᓇᒻᒪᒃᑐᓂ 

ᐅᓗᕆᐊᓇᕈᑕᐅᔪᓄᑦ ᐊᒻᒪ ᖃᓄᐃᔾᔪᑕᐅᔪᓄᑦ ᐃᖅᑲᓇᐃᔭᕐᕕᖕᒥ ᐃᓂᒋᔭᖓᓂ ᐊᒻᒪ ᒪᓕᒃᑎᐊᕐᓗᑎ 

ᐃᓕᓐᓂᐊᖅᓯᒪᓂᐅᔪᒥ ᓯᕗᓪᓕᐅᓪᓗᓂ ᐃᑲᔪᕐᓂᕐᒧᑦ ᐱᓕᕆᔨᐅᔪᒧᑦ 

  



 

 

 
 

55  ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ | ᒪᓕᒋᐊᖃᖅᑐᑦ ᐱᓕᕆᔾᔪᓯᐅᔪᑦ 

ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ ᐊᐅᓚᑦᑎᓂᕐᒥ 
 

 
 



ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ 

ᖃᐅᔨᓴᖅᑏᑦ ᑐᐊᕕᕐᓇᖅᑐᒥ ᐅᓂᒃᑳᕆᓂᖅ  

ᐃᑲᕐᕋᓄᑦ−24-ᓄᑦ ᖃᓄᐃᑦᑐᕕᓂᕐᓂ ᐅᓂᒃᑳᓕᐅᕐᓂᕐᒧᑦ 

ᐅᖃᓗᒡᕕᒃᓴᖅ 

1 800 661-0792 

 

 

ᑖᓐᓇ ᒪᓕᒋᐊᖃᖅᑐᖅ ᐱᓕᕆᔾᔪᓯᐅᔪᖅ ᐱᓕᕆᔾᔪᓯᐅᔪᓄᑦ ᐅᖃᐅᓯᐅᑉ ᐊᓯᐊᒍᑦ ᐱᒍᒪᓐᓂᕈᕕᐅᒃ, ᖃᐅᔨᒋᐊᕐᕕᐅᔪᓐᓇᖅᑐᑦ. 

 ᓇᔪᖅᑕᐅᓂᐊᖅᑐᒥ ᐋᖅᑭᒃᓱᐃᓂᕐᒥ ᐊᒻᒪ 

ᐊᐅᓚᑦᑎᓂᕐᒥ 
ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ 
ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
  


